
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᓄᕕᐱᕆ 3, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ 

ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, 

ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ 

ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, ᔫ 

ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): 

ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑭᑦ, ᒥᔅᑕ ᖃᐃᕐᓂᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᕼᐊᓘᖅᐸᒃᕼᐃ ᑕᒪᑉᕼᐃ. ᑐᓐᖓᓱᒋᑉᓯ 

ᑕᐅᑐᒃᑐᑦ ᓈᒪᒃᑐᓪᓗ. ᐃᓚᒃᑲᓗ ᑕᐅᑐᓐᓂᖅᐸᑕ 

“ᕼᐊᓘᖅᑲᒋᑦ” ᓇᑉᓕᒋᕙᑉᕼᐃ.  

 

(ᑐᓵᔨᑎᒎᓕᖅᑐᖅ) ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓯᕗᓕᖅᑎ ᓄᓇᕗᒻᒧᑦ ᒥᔅᑕ ᐸᐅᓗᓯ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 102 - 6(2): 

ᐃᑲᔪᖅᓱᐃᓂᖅ ᑲᓇᑕᐅᑉ ᑲᓇᖕᓈᓂᒃ 

ᖃᓪᓗᓈᑦ ᓄᓇᖏᓐᓂ (ᐊᕿᐊᕈᖅ, ᐸ) 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ ᐊᒻᒪ 

ᓄᓇᕗᒻᒥᐅᑕᐃᑦ ᓈᓚᑦᑐᓄᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᓯᔩ, ᐅᓪᓗᒥ 

ᓇᖏᖅᓯᕗᖓ ᑐᓴᑦᑎᑦᓯᔪᒪᓪᓗᖓ ᒐᕙᒃᑯᑦ 

ᐃᑲᔪᖅᑐᐃᓯᒪᓂᖏᓐᓂ ᓄᓇᒻᒥ, ᓄᓇᓕᓐᓂ 

ᑲᓇᑕᐅᑉ ᑲᓇᓐᓈᓂ ᐊᑦᑐᖅᑕᐅᓚᐅᖅᑐᓂ 

ᐊᓄᕆᕐᔪᐊᕐᒧᑦ ᕕᐆᓇ.  

 

ᓯᕙᑖᕐᕕᒻᒥ ᓰᑏᐱᕆ 24,  ᐊᓄᕆᕐᔪᐊᖅ ᕕᐆᓇ 

ᓅᕕᔅ ᑰᓴᒧᑦ ᐊᑦᑐᐃᔪᒻᒪᑦ, ᑯᐸᒃ ᑲᓇᓐᓈᓂ, 

ᓂᐅᕙᓐᓛᓐ ᓛᐸᑐᐊᒥᓗ. ᑖᓐᓇ ᐊᓄᕆᕐᔪᐊᖅ 

ᐃᑯᒻᒪᖅᑯᑎᖃᕈᓐᓃᕈᑕᐅᓚᐅᖅᑐᑦ ᐊᒥᓱᓄᑦ ᐊᒻᒪᓗ 

ᓴᓂᐅᓕᖅᓱᑎᒃ ᐊᒥᓱᑦ ᓄᓇᓖᑦ ᐊᒻᒪᓗ ᐃᓚᖏᑦ 

ᐃᒡᓗᐃᑦ ᐅᓗᔾᔭᐅᓯᕙᒃᓱᑎᒃ. ᐊᒻᒪᓗ 

ᐃᓅᒍᓐᓃᓚᐅᖅᑐᑦ ᐱᓪᓗᒋᑦ ᐅᒡᒍᐊᖅᐳᖓ 

ᐊᓄᕆᕐᔪᐊᕐᒧᑦ.  

 

ᑖᒃᑯᐊ ᐅᖃᖅᑏ, ᐃᑉᐱᔪᒪᕙᒃᑲ ᐊᑦᑐᖅᑕᐅᓚᐅᖅᑐᑦ 

ᐊᓄᕆᕐᔪᐊᕐᒧᑦ ᕕᐆᓇ ᑲᓇᑕᐅᑉ ᑲᓇᓐᓈᓂ, 

ᐃᓱᒪᒋᑦᓯᐊᖅᐸᕗᑦ ᑲᓇᑕᒥᐅᑕᐃᑦ ᑕᒪᑦᓱᒪᖓᑦ 

ᒪᑭᑉᐸᓪᓕᐊᓇᓱᓕᑕᐃᓐᓇᖅᑐᓂ.  

 

ᐃᑲᔪᕋᓱᑦᑐᑕ ᒐᕙᒪᒃᑯᑎᒍᑦ $25,000-ᓂᒃ 

ᑐᓂᓯᓚᐅᖅᐳᒍ ᕋᑦ ᑯᕌᔅᑯᓐᓄᑦ ᐃᑲᔪᖅᑕᐅᓂᐊᕐᒪᑕ 

ᐃᑲᔪᖅᑕᐅᓪᓚᕆᒋᐊᓖᑦ. 

 

ᐃᓄᐃᑦ ᐅᑉᐱᒋᔭᖏᑦ ᐃᓕᓴᐃᒍᑎᐅᓲᖑᖕᒪᑕ 

ᓄᓇᓕᑦ ᐃᓚᐃᓐᓇᕆᔭᑎ ᓄᓇᑦᑎᓐᓂᓪᓗ. ᓄᓇᕗᑦ 

ᒐᕙᒪᒃᑯᑦ ᖁᕕᐊᓱᒃᐳᑦ ᐃᑲᔪᕆᐊᒥᒃ 

ᐃᑲᔪᕈᑎᒋᓚᐅᖅᑕᒥᓐᓂᒃ ᑕᐅᕙᑦᓱᒪᖓᑦ 

ᓄᓇᕗᒻᒥᐅᑦ ᓇᖏᖅᓯᖃᑎᖃᖅᐳᑦ 

ᐱᖃᓐᓂᕆᔭᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᑉᐱᒋᕙᕗᑦ ᑕᐃᒃᑯᐊ 

ᐃᓚᒌᖑᔪᑦ ᑕᐅᓇᓂ.  

 

ᒥᓂᔅᑕᐃᑦ ᐅᖃᐅᓯᒃᓴᖏᑦ.  ᐃᓄᓕᕆᔨᒃᑯᑦ 

ᒥᓂᔅᑕᖓ, ᒥᔅ ᓇᑲᓱᒃ. 

ᐊᖓᔪᖅᑳᑉ ᐅᖃᐅᓯᖓ 103 - 6(2): 

ᖁᕕᐊᓲᑎᖃᓐᓂᖅ ᑲᔪᓯᓂᖃᑦᑎᐊᖅᑐᓂᒃ - 

ᐅᖓᕙᕆᐊᖅᑕᑦ ᐃᑲᔪᖅᓱᐃᔾᔪᑦ 

ᐊᖏᕈᑎᖏᑦ (ᓇᑲᓱᒃ) 

 

ᐊᖓᔪᖅᑳᑦ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᐸᓐᓃᖅᑑᕐᒥᐅᑦ, ᓄᓇᕘᒻᒥᐅ, ᐅᓐᓄᓴᒃᑯᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, 

ᑲᔪᓯᑎᑦᓯᓯᐊᓚᐅᕐᓂᖓᓂᒃ ᐃᓄᓕᕆᔨᒃᑯᑦ 

ᐱᓗᐊᖅᑐᒥᒃ ᐃᑲᔪᖅᑐᐃᒍᑎᒋᓚᐅᖅᑕᕗᑦ 

ᐱᔨᑦᓯᕋᐅᑎᓂᒃ ᐊᒻᒪᓗ ᐊᖏᕈᑎᓕᐅᖅᓱᑕ 

ᐃᑲᔪᖅᑐᐃᒍᑎᐅᓂᐊᖅᑐᓂᒃ ᒪᑯᓄᖓ ᐃᓅᓱᑦᑐᓄᑦ. 

ᐃᓅᓱᑦᑐᑦ ᐃᒻᒥᓂᖅᓱᐸᓪᓕᐊᒍᓐᓇᓕᕐᓗᑎᒃ ᐊᒻᒪᓗ 

ᐸᖅᑭᔭᐅᒋᐊᑐᒍᓐᓃᕐᓗᑎᒃ.  

 

ᑖᒃᑯᐊ ᐊᑖᒍᑦ ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐊᑐᖅᐸᓂᐊᖅᐳᑦ ᐃᓅᓱᑦᑐᓂᒃ 

ᐃᓐᓇᓐᖑᖅᐸᓪᓕᐊᔪᓂᒃ 

ᐃᑲᔪᖅᑕᐅᕕᖃᓗᐊᖏᑦᑐᓂᒃ ᐃᓚᓐᓇᕆᔭᒥᓂᒃ, 

ᓯᕗᒧᑦᓯᐊᖁᓪᓗᒋᑦ. ᐃᓅᓱᑦᑐᑦ, ᐅᕕᒃᑲᐃᑦ 

ᐃᑲᔪᖅᑐᖅᑕᐅᔪᑦ ᐊᖏᕈᑎᑎᒍᑦ ᐱᕙᓪᓕᐊᖁᓪᓗᒋᑦ 

ᐃᓕᓐᓂᐊᕐᕕᐊᕐᕕᐊᓗᒃ ᑭᖑᓂᐊᓂ ᐊᒻᒪᓗ 

ᐊᔪᕈᔅᓴᓂᓴᓂᕐᒥᒃ ᐱᓕᒻᒪᒃᓂᕐᒥᓪᓗ ᐊᓯᖏᓐᓂᓪᓗ.  

 

ᐅᖃᖅᑎᑦᑎᔩ, ᓴᓐᖏᔫᕗᑦ ᐊᒻᒪᓗ 

ᓱᖁᓯᑦᑕᐃᓕᒍᓐᓇᖅᓱᑎᒃ ᐊᒻᒪᓗ 

ᐃᑲᔪᖅᓱᖅᑕᐅᑦᓯᐊᕈᑎᒃ ᐊᖏᔪᐊᓗᒻᒥᒃ 

ᐱᕙᓪᓕᐊᔪᓐᓇᖅᐳᑦ.  

 

ᖁᕕᐊᓱᒃᐳᖓ ᐅᓐᓂᖅᓯᐅᕈᑎᖃᕆᐊᔅᓴᖅ 

ᑕᒪᑐᒪᖓᑦ ᐃᓕᑕᖅᓯᓂᑦᑎᓐᓂᒃ 

ᐃᓅᓯᖃᑦᓯᐊᖁᓪᓗᒋᑦ ᐃᓅᓱᑦᑐᑦ ᓄᓇᕗᒻᒥᐅᑦ, 

ᓯᕗᓂᑉᓴᕆᒐᑉᑎᒍ ᓄᓇᕗᒻᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐃᓚᖓ ᒪᓕᒐᓕᐅᖅᑎ: ᐄᓛᒃ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᕙᑎᓕᕆᓂᕐᒧᑦ ᒥᓂᔅᑕ, ᒥᔅᑕ ᑕᐃᕕᑎ ᐊᕿᐊᕈᖅ. 

ᐊᖏᒡᓕᒋᐊᖅᑕᐅᓂᖓ ᐅᑏᓐᓇᕈᓐᓇᓲᑦ 

ᐆᒻᒪᖅᑯᑎᒧᑦ ᑕᑯᒃᓴᐅᑎᑕᖅ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᒃ, ᐅᓪᓗᒥ 

ᓇᖏᖅᓯᕗᖓ ᑐᓴᖅᑎᔪᒪᓪᓗᑎᒃ 

ᐅᖅᓱᐊᓗᒃᑐᖏᑦᑐᒧᑦ ᐃᑯᒻᒪᖅᑯᑎᓕᐅᕆᓂᖅ 

ᐱᓕᕆᐊᖑᔪᖅ ᑲᔪᓯᑦᓴᐃᓇᕐᒪᑦ ᐊᑉᐸᕆᓕᖅᑕᖓᓂ 

ᐊᕐᕌᒍᖓᓐᓂ. ᑖᓐᓇ  ᐱᓕᕆᐊᖑᔪᖅ 

ᐊᑦᑎᕚᓪᓕᖁᓪᓗᒍ ᐅᖅᓱᐊᓗᒃᑐᖅᐸᓐᓂᕐᒥᒃ 

ᓄᓇᕗᒻᒥ ᐊᒻᒪᓗ ᐃᒻᒥᓂᖅᓱᒍᓐᓇᐸᓪᓕᐊᓂᕐᒥᒃ. 

ᓄᓇᕗᒻᒥᐅᑕᐃᑦ ᐱᓪᓚᒃᑖᒥᒃ 

ᐊᑐᓗᐊᖏᔾᔫᒥᓕᖁᓪᓗᒋᑦ ᐅᖅᓱᐊᓗᒻᒥᒃ.  

 

ᐅᖃᖅᑎᑦᓯᔩ, ᐱᓕᕆᕝᕕᕗᑦ ᐅᐱᒍᓱᑉᐳᑦ ᐅᖃᕆᐊᒥᒃ 

ᑖᓐᓇ ᐱᓕᕆᐊᒃᓴᖅ ᑲᔪᓯᑦᓯᐊᓕᕐᒪᑦ ᓄᓇᕗᒻᒥ. 

ᐊᐃᑉᐸᕆᓕᖅᑕᖓᓐᓂ ᐊᕐᕌᒍᒥ ᓄᓇᒻᒥᐅᒥᒃ 

ᐃᑲᔪᑦᓴᐃᓇᖅᐳᖅ 

ᐅᖅᓱᐊᓗᒃᑑᖏᔾᔫᒥᕙᓪᓕᐊᓕᖁᓪᓗᒋᑦ 

ᐃᑲᔪᖅᑐᐃᒍᑎᑎᒍᑦ, 

ᐃᑯᒻᒪᖁᑎᓕᐅᕈᑎᖃᕈᓐᓇᕐᓗᑎᒃ ᓯᕿᓂᖅᑐᖅᑐᒥᒃ 

ᐊᖏᕐᕋᓐᓄᑦ ᐊᒻᒪᓗ ᐊᓄᕆᒧᑦ ᐸᐅᑎᓂᒃ 

ᐃᒡᓗᕋᓛᕐᓄᑦ.  

 

ᑖᓐᓇ ᐃᑯᒻᒪᖅᑯᑎᓕᐅᕈᓐᓇᕐᓂᖅ 

ᐅᖅᓱᐊᓗᑦᑐᖏᑦᑐᓂᒃ ᐃᑲᔫᑎ ᑐᕌᖓᔪᖅ 

ᐅᖅᓱᐊᓗᒃᑐᓗᐊᖏᔾᔫᒥᔪᓂᒃ ᐃᑯᒻᒪᖅᑯᑎᓯᐅᑏᑦ 

ᐊᑐᖅᑕᐅᖏᔾᔫᒥᓕᕐᓗᑎᒃ. ᐅᓄᖅᓯᕚᓪᓕᖁᓪᓗᒋᓪᓗ 

ᓇᒻᒥᓂᖁᑎᖃᖅᑐᑦ ᖁᓪᓕᒃᑯᑦ 

ᖃᐅᔨᓴᐅᑎᒋᕙᑦᑕᖏᓐᓂᒃ 

ᐃᑯᒻᒪᖅᑯᖅᑑᑎᒋᓂᖏᓐᓂᒃ. ᑕᕝᕘᓇ ᓄᓇᕗᒻᒥᐅᑦ 

ᐱᐅᖅᓱᐊᕈᓐᓇᕐᒪᑕ ᑮᓇᐅᔭᒥᒃ 

ᐃᑯᒻᒪᖁᑎᓕᐅᕈᓐᓇᖅᓯᒍᑎᒃ ᐃᒻᒥᒍᑦ. 

 

ᐅᖃᖅᑎᑦᓯᔩ, ᐃᓱᒪᒋᓪᓗᒍ ᑲᔪᓯᑦᓯᐊᖅᓯᒪᓂᖓ 

ᐊᕐᕌᒍᒋᑉᑎᓐᓂᒃ ᑖᓐᓇ, ᑖᒃᑯᐊ ᑮᓇᐅᔭᐃᑦ 

ᐊᑐᖅᓯᒪᓕᖅᐸᕗᑦ ᑐᕌᖓᔪᑦ ᐃᓪᓗᕋᓛᖃᖅᑐᓄᑦ 

ᐊᒻᒪᓗ ᐅᓄᖅᓯᒋᐊᕈᒪᓪᓗᑎᒍᑦ 

ᕿᒥᕐᕈᐸᓪᓕᐊᓕᖅᐳᒍᑦ ᑮᓇᐅᔭᖅᑐᕈᑎᒃᓴᑎᓐᓂᒃ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1356 

 

 

ᐅᓄᕐᓂᖅᓴᐅᖁᓪᓗᒋᑦ ᓄᓇᕗᒻᒥᐅᑦ ᐃᓚᐅᔪᑦ. 

ᑲᔪᓯᑦᓯᐊᕐᓂᖏᑕ ᑕᒪᒃᑯᐊ ᑕᒪᑦᓱᒪᐅᑉ ᐊᒥᓲᕐᓂᖅᓴᑦ 

ᑮᓇᐅᔭᖅᑐᕈᒪᓂᖅᓴᐅᓕᖅᐳᑦ 

ᐊᑦᑐᖏᖅᐹᓪᓕᐅᕈᑎᐅᒍᓐᓇᖅᑐᓂᒃ ᐊᕙᑎᑦᑎᓐᓂ 

ᐅᖅᓱᐊᓗᒃᑐᖏᓐᓂᖅᓴᐅᓕᕐᓗᑎᓪᓗ. 

 

ᐅᖃᖅᑎᑦᓯᔩ, 66 ᐃᓪᓗᕋᓛᑦ, ᐱᖓᓱᓪᓗ 

ᓇᖕᒥᓂᖁᑎᖃᖅᑐᑦ ᐊᖏᖅᑕᐅᓚᐅᖅᐳᑦ ᑮᓇᐅᔭᓂᒃ. 

ᐊᖏᖅᓴᐃᓇᖅᐸᑉᐳᒍᑦ ᑐᒃᓯᕋᖅᑐᓂᒃ ᐊᒻᒪᓗ 

ᓇᓪᓕᐅᒃᑯᒫᓅᖅᓱᑎᒍ 

ᑮᓇᐅᔭᖅᑖᒃᑲᓐᓂᓛᕐᓂᑦᑎᓐᓂᒃ ᐃᓱᒪᒋᓪᓗᑕ, 

ᐃᓱᒪᖃᖅᖢᑕ ᓇᒻᒥᓂᖅ. ᐱᒍᒪᔭᐅᑦᓯᐊᕐᓂᖓᓄᑦ 

ᑕᒪᒻᓇ ᐃᑯᒻᒪᖅᑯᑎᓕᐅᕈᑎ ᓄᓇᕗᒻᒥ. 

 

ᐱᓕᕆᕝᕕᕗᑦ ᐃᑲᔪᑐᖅᑕᐅᒍᒪᓯᒪᕗᒍᑦ 

ᐅᓄᖅᓯᒋᐊᖅᑕᐅᖁᓪᓗᒋᑦ ᐃᑲᔫᑎᑦᓴᑦ ᐊᒻᒪᓗ 

ᐊᑐᖏᑉᐹᓪᓕᖁᑉᓗᑕ ᐅᖅᓱᐊᓗᑐᖅᑐᓂᒃ 

ᐃᑯᒻᒪᖅᑯᑎᖃᕐᓂᕐᒥᒃ ᐊᒻᒪᓗ 

ᐃᒻᒥᓂᖅᓱᒍᓐᓇᐸᓪᓕᐊᓂᕐᒥᒃ. 

ᐊᖏᓪᓕᕙᓪᓕᐊᓂᑦᑎᒍᑦ ᑕᒪᑐᒪᖓᑦ ᐱᓕᕆᐊᒃᓴᒥᒃ 

ᐊᑐᖏᑉᐹᓪᓕᓂᐊᖅᑐᒍᑦ ᐅᖅᓱᐊᓗᑐᖅᑐᓂᒃ ᐊᒻᒪᓗ 

ᐃᑯᒻᒪᖅᑯᑎᓕᐅᑦᓯᐊᕈᓐᓇᕐᓂᖅᓴᐅᒍᓐᓇᓕᕐᓗᑕ 

ᐅᖅᓱᐊᓗᒃᑐᖏᑦᑐᓂᒃ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ. ᒥᔅᑕ ᒪᐃᓐ. 

 

ᐊᖓᔪᖅᑳᑉ ᐅᖃᐅᓯᖓ 105 - 6(2): ᐊᐅᔭᒃᑯᑦ 

ᐃᓕᓐᓂᐊᖅᑐᑦ ᐋᓐᓂᐊᓯᐅᑎᒃᓴᐃᑦ (ᒪᐃᓐ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᑉᓗᑦᓯᐊ ᒪᓕᒐᓕᐅᖅᑎᐅᖃᑎᒃᑳ.  

 

ᐅᖃᖅᑎᑦᓯᔩ, (ᑐᓵᔨᑎᒎᓕᖅᑐᖅ) 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᑲᔪᖅᑐᐃᑦᓯᐊᖅᐳᑦ 

ᐃᓕᖅᑯᓯᕐᒧᑦ ᑐᖓᑦᓯᐊᖅᑐᓂᑦ 

ᐊᓐᓂᐊᖅᑐᓕᕆᓂᕐᒧᑦ ᐃᑲᔪᖅᑐᐃᓪᓗᑎᓪᓗᒍᑎᓂᓪᓗ 

ᓄᓇᕗᒻᒥᐅᓄᑦ ᐃᓄᓐᓄᑦ. ᐅᓄᖅᓯᕙᓪᓕᐊᖁᓪᓗᒋᑦ 

ᓄᓇᓕᓐᓂ ᐃᓄᐃᑦ ᐋᓐᓂᐊᖅᓯᐅᑎᓕᕆᔪᓐᓇᖅᑐᑦ 

ᐃᑲᔪᖅᑐᐃᖁᓇᓱᒡᓗᑎᒃ ᓄᓇᕗᒻᒥᐅᓂᒃ ᐱᒻᒪᕆᐊᓘᒃ 

ᐅᕙᑦᑎᓐᓄᑦ.  

 

ᐊᐅᔭᐅᓚᐅᖅᑐᖅ 12-ᖑᓚᐅᖅᐳᐃᑦ 

ᐋᓐᓂᐊᓯᐅᖅᑎᓄᑦ ᐃᓕᓐᓂᐊᖅᑐᑦ ᓄᓇᕗᓗᒃᑖᒥ, 

ᐋᓐᓂᐊᕕᓪᓚᒃᑖᓂ. ᐊᕐᕌᒍᒋᔭᑉᑎᓐᓂ ᓄᑖᑦ 

ᐃᓕᓐᓂᐊᖅᑐᑦ ᑕᑯᓚᐅᖅᐳᒍᑦ ᐃᓱᒪᓕᕆᔨᒃᑯᓐᓂᒃ 

ᕿᑭᖅᑕᓂᒃᑯᓐᓂ ᐋᓐᓂᐊᕕᖓᓂᒃ ᐊᒻᒪᓗ 

ᐋᓐᓂᐊᕐᕕᐅᔪᓂᒃ ᐃᖃᓗᒃᑑᑦᓯᐊᕐᒥ, ᑲᖏᖅᓯᓂᕐᒥᒃ, 

ᐊᕐᕕᐊᒥᓗ. 

 

ᑖᒃᑯᓇᖓᑦ ᐃᓕᓐᓂᐊᖅᓱᑎᒃ ᐅᐊᑦᓯᔭᐅᓪᓗᑎᒃ 

ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᐅᓂᕐᒧᑦ, 

ᐱᕕᖃᕈᓐᓇᓚᐅᖅᐳᑦ ᐱᓕᒻᒪᒃᓴᒍᓐᓇᖅᐸᓪᓕᐊᓪᓗᑎᒃ 

ᖃᓄᑐᐃᓐᓇᑦᓯᐊᖅ ᐱᓕᕆᒋᐊᖃᕐᓂᐊᕈᑎᒃ. 

ᓄᓇᕘᒻᒥ ᐊᓐᓂᐊᓯᐅᖅᑎᐅᓕᒻᒪᒃᓴᓐᓂᖅ 

ᐱᕚᓪᓕᕆᑎᐅᕙᓐᓂᐊᕐᒪᑦ ᖃᐅᔨᒪᓂᕐᒥᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐅᑭᐅᖅᑕᖅᑐᒥ.  

 

ᖁᔭᓐᓇᒦᕈᒪᕙᒃᑲ ᐃᓕᓐᓂᐊᖅᑎᓕᒫᑦ 

ᐱᔨᑦᑎᓚᐅᕐᓂᖏᓐᓄᑦ ᐊᐅᔭᐅᔪᖅ ᐊᒻᒪᓗ 

ᐃᖅᑲᓇᐃᔭᖅᑎᖁᑎᖏᑦ ᐋᓐᓂᐊᖅᑐᓕᕆᔨᒃᑯᑦ 

ᐃᑲᔪᖅᑐᐃᓚᐅᖅᑐᐃᑦ. ᑖᒃᑯᐊ ᐱᒃᑯᓇᓪᓚᕆᖕᒪᑕ 

ᐃᖅᑲᓇᐃᔭᓕᒻᒪᒃᓴᕐᓃᑦ ᓂᕆᐅᒃᐳᒍᑦ 

ᐋᓐᓂᐊᓲᖅᑎᒧᑦ ᐱᔭᕇᖅᓯᔪᑦ 

ᐃᖅᑲᓇᐃᔭᕆᐊᖃᑦᑕᓛᕐᓂᖏᓐᓂᒃ ᓯᕗᓂᒃᓴᑦᑎᓐᓂ 

ᓄᓇᕘᒻᒥ. (ᑐᓵᔨᑎᒎᖏᑦᑐᖅ) ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓂᔅᑕᐃ 

ᐅᖃᐅᓯᔅᓴᓂᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 

ᒥᔅ ᒍᕌᔅ. 

ᐃᓐᓇᑐᖃᕗᑦ ᐃᓕᓐᓂᐊᕝᕕᒻᒥ 

ᐃᓚᐅᓂᕆᓲᖏᑦ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎᑦᓯᔩ. ᐅᓪᓗᒃᑯᑦ ᓄᓇᕗᒻᒥᐅᑦ 

ᑕᕝᕙᓃᑦᑐᓕᒫᓪᓗ ᐅᓪᓗᒥ.  

 

ᐅᖃᖅᑎᑦᓯᔩ ᐅᓐᓂᖅᓯᐅᕈᒪᕗᖓ ᐃᓐᓇᕗᑦ 

ᐊᑑᑎᖃᓪᓚᕆᓐᓂᖏᑦ ᐃᓕᓐᓂᐊᕕᑦᑎᓐᓂ.  

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1357 

 

 

ᐅᖃᖅᑎᑦᓯᔩᑦ, ᐅᑭᐅᑦ ᑕᓪᓕᒪᐅᓕᖅᐳᑦ 

ᑕᑯᓯᒪᓕᖅᐳᒍᑦ 340 ᐃᓐᓇᕐᓂᒃ 

ᖃᐅᔨᒪᓂᕋᖅᑕᐅᕙᑦᑐᑦ ᐃᓄᔅᓯᐅᑎᓕᕆᔩᑦ 

ᐃᑲᔪᖅᐸᓐᓂᖏᓐᓄᑦ ᐃᓕᓐᓂᐊᕐᕕᑎᓐᓂ. ᐃᓐᓇᐃᑦ 

ᑕᒪᒃᑯᐊ ᑐᓂᔾᔪᓯᐊᑦ ᐃᓐᓇᐃᑦ ᐃᓄᔅᓯᐅᑎᓕᕆᔩᑦ 

ᐃᓕᑕᕆᔭᐅᔾᔪᑏᑦ ᐃᓕᓴᖅᓯᔾᔪᑎᐅᒻᒪᑦ 

ᐃᓕᓴᐃᔨᓪᓚᕆᐅᓂᕐᒥᓂᒃ ᐊᔪᓐᖏᑕᒥᓂᒃ. 

ᐃᓐᓇᖅᐳᑦ ᐃᑲᔪᖅᑐᐃᐸᒻᒪᑕ ᐃᓅᓱᑦᑐᖁᑎᑦᑎᓐᓂᒃ 

ᐃᓕᓐᓂᐊᕐᕕᓕᒫᑦᑎᓐᓂ ᐊᒻᒪ 

ᑐᑭᒧᐊᑦᑎᑦᑎᓯᐊᖅᐸᑦᑐᑎᒃ ᐃᓕᖅᑯᓯᓕᕆᓂᕐᒧᑦ 

ᐃᓄᐃᓪᓗ ᐃᓄᑦᑎᑐᓪᓗ ᐅᖃᓕᒪᒋᐅᖅᓴᓂᕐᒧᑦ 

ᐊᒻᒪᓗ ᓴᓇᓕᒪᔅᓴᓂᕐᒧᑦ ᐊᒻᒪ ᐃᓄᐃᑦ 

ᐅᑉᐱᕆᔭᖏᓐᓂᒃ.  

 

ᐃᓐᓇᐃᑦ ᐱᓪᓚᕆᐅᕙᑉᐳᑦ ᐃᓕᓐᓂᐊᕐᕕᖁᑎᑦᑎᓐᓂ. 

ᐱᓕᕆᐊᕆᕙᑦᑕᖏᑦ ᓄᓇᓕᐊᖅᑎᑦᓯᕙᑦᑐᑦ 

ᖃᐅᔨᒪᓂᖃᖅᓱᑎᒃ ᖃᐅᔨᒪᓂᑐᖃᖏᑦ 

ᓯᐊᕐᒪᐸᓪᓕᐊᒻᒪᑦ ᐊᒻᒪᓗ ᐊᓐᓇᐅᒪᒍᓐᓇᓂᕐᒥᒃ 

ᓄᓇᑦᑎᓐᓂ. ᐊᓯᖏᓪᓗ ᐃᓕᓐᓂᐊᕈᓐᓇᖅᑕᖏᑦ 

ᒪᑯᐊᖑᕗᑦ ᓴᐸᖓᓕᕆᓃᑦ, ᐆᒪᔪᖅᓯᐅᕐᓃᑦ, 

ᓂᕆᓕᕆᓃᑦ, ᐃᓪᓗᓕᕆᓃᑦ, ᖃᔭᓕᐅᕐᓃᑦ, 

ᖁᒧᑎᓕᐅᕐᓃᑦ ᐊᒻᒪᓗ ᒥᖅᑯᓕᕐᒪᔅᓴᓃᑦ. 

 

ᐅᖃᖅᑎᑦᑎᔩ, ᐃᓐᓇᒻᒪᕆᑉᐳᑦ ᐊᑑᑎᖃᓪᓚᕆᒻᒪᑕ 

ᐃᓕᓐᓂᐊᑎᑦᓯᕙᓪᓕᐊᖁᓪᓗᒋᑦ ᐃᓄᐃᑦ 

ᖃᐅᔨᒪᓂᑐᖃᖏᓐᓂᒃ ᐃᓅᓱᑦᑐᖁᑎᑦᑎᓐᓄᑦ 

ᖃᐅᔨᒪᔨᐅᔪᓂᒃ. ᑖᒃᑯᐊ 

ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐃᓇᑦᓯᕗᑦ 

ᐃᓐᓇᑎᓐᓂᒃ ᐃᓕᓐᓂᐊᑎᑦᑎᖃᑦᑕᕈᒪᒍᑎᑦ 

ᐃᓕᓐᓂᐊᕐᕕᖁᑎᑦᑎᓐᓅᖅᐸᖁᕙᕗᑦ. 

ᑐᓴᕆᐊᒃᑲᓐᓂᕈᒪᒐᔭᕈᔅᓯ ᐃᓕᓐᓂᐊᖅᑐᓕᕆᔨᔅᓯ 

ᓄᓇᓕᔅᓯᓐᓂ ᑐᑭᓯᒋᐊᕐᕕᒋᒐᔭᖅᐸᓯᐅᒃ. 

 

ᐅᖃᖅᑎᑦᓯᔩᑦ, ᖁᔭᓐᓇᒦᓪᓚᕆᒍᒪᕙᒃᑲ 

ᐃᓐᓇᖁᑎᕗᑦ ᐃᓕᓐᓂᐊᕐᕕᑎᓐᓂ 

ᑕᐃᑲᓂᐅᓚᐅᖅᑐᖅ ᐅᓪᓗᒥᓗ. “ᖁᐊᓇᑉᐱᐊᖅᑯᕼᐃ” 

ᓇᓪᓕᒍᓱᓐᓂᓯᓐᓂᒃ ᐃᓗᖏᖅᓱᓂᔅᓯᓂᓪᓗ. ᖁᐊᓇ 

ᐃᒃᓯᕙᐅᑕᖅ. 

 

>>ᐸᑦᑕᑐᖅᑐᑦ  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᐃᓕᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᑦ, ᒥᔅ 

ᖁᐊᓴ. 

ᑲᑐᔾᔨᖃᑎᖃᓐᓂᕗᑦ ᐃᓄᐃᑦ ᐸᐸᑦᑎᔨᖏᑕ 

ᑐᖅᑯᖅᓯᒪᔭᓄᑦ (ᖁᐊᓴ) 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᓪᓗᒃᑯᑦ ᓄᓇᕗᒻᒥᐅᑦ 

ᐃᒡᓗᓕᖕᒥᐅᓪᓗ ᑲᑎᒪᔨᐅᖃᑎᒃᑲᓪᓗ.  

 

ᐅᖃᖅᑎᑦᑎᔩ, ᖁᕕᐊᓱᒃᑐᖓ ᐱᓕᕆᐊᖑᓚᐅᖅᑐᓂᒃ 

ᐃᓕᖅᑯᓯᓕᕆᔨᒃᑯᓐᓂ ᑕᖅᑭᓪᓗᐊᑕᐅᓚᐅᖅᓯᒪᔪᓂᒃ 

ᑲᑐᔾᔨᖃᑎᖃᖅᑎᓪᓗᑕ ᐃᓄᐃᑦ ᐱᑐᖃᖁᑎᖏᓐᓂᒃ 

ᐸᐸᑦᑎᔩᑦ ᑲᑎᒪᔨᖏᓐᓂᒃ. ᐃᓕᖅᑯᓯᓕᕆᔨᒃᑯᑦ 

ᐊᒃᓱᕈᖃᑎᖃᓚᐅᖅᑐᑦ ᒐᕙᒪᓕᕆᔨᒃᑯᓐᓂᒃ 

ᑮᓇᐅᔭᖅᑑᑎᒃᓴᐃᑦ ᐊᑐᕆᐊᓖᑦ 

ᐃᓂᓪᓚᑦᑕᐅᔪᓐᓇᕐᓂᐊᖁᓪᓗᒋᑦ. ᑖᒃᑯᐊ ᑮᓇᐅᔭᐃᑦ 

ᐊᑐᓕᖅᑎᑦᑎᔾᔪᑕᐅᓂᐊᖅᑐᑦ ᐃᑦᑕᕐᓂᓴᓕᕆᓂᕐᒥᒃ 

ᐊᒻᒪ ᑲᑎᑕᐅᓯᒪᔪᓂᒃ ᓄᑕᐅᓐᖏᑦᑐᓄᑦ. 

 

ᐅᖃᖅᑎᑦᑎᔩ, ᑖᒃᑯᐊ ᑮᓇᐅᔭᐃᑦ 

ᐃᓕᖅᑯᓯᓕᕆᔨᒃᑯᑦ ᐱᓕᕆᐊᓕᕈᑎᒃ 

ᑲᑐᔾᔨᖃᑎᖃᕐᓂᐊᖅᖢᑎᒃ ᐃᓄᐃᑦ 

ᐃᑦᑕᕐᓂᓴᓕᕆᔨᒃᑯᑦ ᑲᑎᒪᔨᖏᓐᓂ 

ᐊᑐᓕᖅᑎᑦᑎᔾᔪᑕᐅᓂᐊᕐᒪᑕ ᐃᑦᑕᕐᓂᓴᓕᕆᓂᕐᒧᑦ 

ᐊᒻᒪ ᓄᑕᐅᓐᖏᑦᑐᓂᒃ ᑲᑎᑕᐅᓯᒪᔪᑦ 

ᑲᒪᒋᔭᐅᔾᔪᑎᒃᓴᖏᓐᓄᑦ. 

ᐱᓕᒻᒪᒃᓴᖅᑐᖃᕈᓐᓇᕐᓂᐊᕐᒪᑦ ᓄᓇᕗᒻᒥᐅᓂᒃ. 

 

ᐅᖃᖅᑎᑦᑎᔩ, ᑖᓐᓇ ᑲᑐᔾᔨᖃᑎᒌᓐᓂᕆᔭᕗᑦ 

ᓴᖅᑭᔮᖅᑎᑦᑎᔪᖅ ᒐᕙᒪᒃᑯᑦ ᐊᒃᓱᕉᑎᒋᔭᖓᓂᒃ ᓲᕐᓗ 

ᐱᓕᕆᖃᑎᒌᖕᓂᕐᒥᒃ ᐊᒻᒪ ᐱᓇᓱᒍᑕᐅᖃᑦᑕᖅᑐᑦ 

ᑐᕌᒐᕆᔭᐅᓪᓗᑎᒃ ᓄᓇᕗᒻᒥ. ᐊᖏᕈᑏᑦ 

ᐊᑐᓕᖅᑎᑕᐅᔾᔪᑎᖓᓄᑦ ᓯᕗᓪᓕᐅᑎᒐᑦᑎᒍᑦ 

ᐃᓄᐃᑦ ᐃᑦᑕᕐᓂᓴᓕᕆᔨᓂᒃ ᐃᓚᐅᖃᑕᐅᓂᕆᔭᖏᑦ 

ᓄᑕᐅᓐᖏᑦᑐᐃᓪᓗ ᐱᓕᕆᐊᖑᔭᕆᐊᖃᓛᖅᑐᑦ 

ᐊᐅᓚᑕᐅᑦᑎᐊᕆᐊᖃᕐᓂᐊᕐᒪᑕ ᓄᓇᕘᒻᒥ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐅᑉ ᐅᖃᐅᓯᔅᓴᖏᑦ. 

ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

 

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1358 

ᒪᓕᑦᑎᐊᖅᑎᑦᑎᓐᓂᒻᒧᑦ ᐱᓕᕆᔨᐅᔪᖅ 

(ᓇᑲᓱᒃ) 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑎᑦᑎᔩ, 2013-ᒥ 

ᑖᓐᓇ ᐃᓪᓗ ᐋᖅᑭᒋᐊᕆᔪᒻᒪᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒐᒥᒃ ᓴᖅᑮᓪᓗᑎᒃ 6 

ᓴᖅᑮᒍᑎᐅᔪᖅ ᑕᒻᒪᕈᑎᐅᕙᑦᑐᓂᒃ. ᑖᓐᓇ 

ᐋᖅᑭᒋᐊᕈᑎᐅᔪᖅ ᒐᕙᒪᒃᑯᓐᓂ ᐃᖅᑲᓇᐃᔭᖅᐸᑦᑐᑦ 

ᐸᓴᔭᐅᓐᓂᕈᑎᒃ ᐅᖃᕈᓐᓇᕐᓗᑎᒃ 

ᐊᑭᔭᐅᓂᐊᖅᑐᒋᓐᖏᓪᓗᑎᒃ 

ᖃᓄᐃᑕᐅᓂᐊᖅᑐᒋᓐᖏᓪᓗᑎᒃ.  

 

ᐃᑉᐱᕆ 1, 2015 ᔭᕗᕆ ᓯᓄᐊ ᑖᓐᓇ ᓄᓇᕗᒻᒥ 

ᓯᕗᓪᓕᖅᐹᖑᓪᓗᓂ ᐱᑦᓯᐊᕆᐊᖃᕐᓂᕐᒧᑦ 

ᑲᒪᔨᓐᖑᖅᑎᑕᐅᓚᐅᖅᑐᖅ ᐊᒻᒪ ᐊᕐᕌᒍᓂᒃ 7-ᓄᑦ 

ᐱᓕᕆᓯᒪᓕᖅᑐᓂ ᓄᓇᕗᒻᒥ.  

 

ᐊᒻᒪ ᐃᓚᒋᔭᐅᓪᓗᓂ ᑕᕝᕙᓂ ᐃᓪᓗᒥ ᑖᓐᓇ 

ᐱᓕᕆᐊᖃᖅᐸᑦᑐᖅ ᖃᐅᔨᓴᕆᐊᓕᓐᓂᒃ 

ᖃᐅᔨᓴᖅᐸᑦᑐᓂ. ᐸᓯᑦᑎᔪᖃᖅᐸᑦ 

ᑕᒻᒪᖅᓯᒪᔪᖃᕐᓂᕋᐃᑉᐸᑦ ᒐᕙᒪᒃᑯᓐᓂ 

ᐱᓕᕆᔨᖁᑎᑦᑎᓐᓂᒃ ᐊᑐᓕᖁᔭᐅᒥᓂᓪᓗ 

ᓴᖅᑮᕙᑦᑐᖅ ᐋᖅᑭᒋᐊᕈᑎᔅᓴᓂᒃ.  

 

ᒥᔅᑕ ᓯᑰᓄ ᑖᓱᒪᓐᖓᑦ ᑎᒍᓯᓚᐅᖅᑐᖅ 

ᐅᑉᐱᕆᓱᖃᑎᒌᔾᔫᒥᓕᖁᓪᓗᒋᑦ 

ᐱᓕᕆᑦᓯᐊᓂᖅᓴᐅᓕᖁᓪᓗᒋᑦ ᐃᖅᑲᓇᐃᔭᖅᑏᑦ 

ᐊᑲᕐᕆᑦᑎᐊᓂᐊᕐᒪᑕ ᐃᓱᒫᓗᒥᓂᒃ ᐅᖃᕆᐊᒥᒃ. 

ᑐᓴᖅᑎᑕᐅᑦᓯᐊᕈᒪᒍᑎᓪᓗ. ᐅᖃᖅᑎᑕᐅᓯᒪᒻᒪᑦ, 

“ᐊᒥᓲᓂᖅᓴᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᐸᑦᑐᑦ 

ᐊᔅᓱᕈᖅᐸᑦᑐᑦ, ᐱᓕᕆᑦᓯᐊᖅᐸᑦᑐᑎᒃ 

ᓱᓕᑦᓯᐊᖅᑐᑎᓪᓗ.” ᐊᖏᖃᑎᖃᑦᓯᐊᖅᐳᖓ ᑕᒪᓐᓇ 

ᐱᓕᕆᐊᖑᔪᖅ ᐃᖅᑲᓇᐃᔭᖅᑎᓄᑦ 

ᐅᑉᐱᕈᓱᖅᐹᓪᓕᑎᑦᑎᑲᓐᓂᕈᑎᐅᓂᐊᕐᒪᑦ.  

 

ᐅᖃᖅᑎᑦᓯᔩ, ᑭᒡᒐᑐᖅᓱᒋᑦ ᑖᒃᑯᐊ ᒐᕙᒪᒃᑯᓐᓂ 

ᐃᖅᑲᓇᐃᔭᖅᐸᑦᑐᑦ ᖁᔭᓐᓇᒦᕈᒪᕙᕋ ᒥᔅᑕ ᓯᓄᐊ, 

ᐊᕐᕌᒍᒐᓴᓐᓄᑦ ᐱᓕᕆᓯᒪᓕᕐᓂᖓ 

ᐃᑲᔪᖅᓯᒪᓂᖓᓄᓪᓗ ᑲᔪᓯᑦᓴᐃᓐᓇᖁᔭᕋ. 

ᓄᖅᑲᑦᓯᐊᓛᖁᕙᕋ ᒥᔅᑕ ᓯᓄᐊ, ᓄᖅᑲᖓᓂᕐᒥᓪᓗ 

ᑲᔪᓯᑦᓯᐊᖁᓇᖅᑑᒐᓗᐊᖅ. ᖁᔭᓐᓇᒦᒃ. ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓈᓴᐅᑎᓕᒃ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑐᕐᒧᑦ 

ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐊᐅᓚᑎᓪᓗᓐᓂᖏᑦ ᐆᒻᒪᖅᑯᑎᓕᐅᕆᑎᖏᑦ 

ᖃᒥᓐᖓᔪᑦ ᓴᓂᕋᔭᒻᒥᐅᑦ (ᖃᐃᕐᓂᖅ)  

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎ, 

ᐅᐱᒍᓱᖕᓂᐊᖅᑲᐅᒐᓗᐊᖅᑐᖓᓕ ᑕᕝᕘᓇ 

ᒪᓕᒐᓕᐅᖅᑏ ᐅᖃᐅᓯᒃᓴᖏᑦ ᑭᓯᐊᓂ 

ᓂᕆᐅᓇᓐᖏᑦᑐᒧᓈᓯᑦ ᑎᑭᑕᐅᕙᖕᒥᒐᑦᑕ.  

 

ᐅᖃᖅᑎᑦᑎᔩ, ᒫᓐᓇᕋᑖᖅᑕᐅᖅ ᑕᐃᒪ 

ᑐᓴᖅᑎᑕᐅᕋᑖᕋᒪ ᑕᑉᐱᑲᓂ ᓱᓕ ᓴᓂᕋᔭᖕᒥ 

ᖃᐅᔨᒻᒪᖅᑯᑎᖃᕐᕕᐊ ᐃᑭᓐᖏᑦᑑᒐᓗᐊᖅ 

ᓂᒡᓕᓇᕈᑖᒍᖅ ᐳᔫᕐᓂᑯᖓᓄᑦ ᖃᒥᓐᖔᕈᔪᖕᒪᑕ 

ᒫᓐᓇ. ᑭᓯᐊᓂ ᒫᓐᓇᒎᖅ ᑕᐃᒃᑯᐊ 

ᖃᐅᔨᒪᖄᕐᔪᒃᑐᐃᑦ. ᒫᓐᓇ ᐃᑭᓚᐅᑲᒃᑐᖅ ᑖᒃᑯᐊ 

ᖃᐅᒪᖅᑯᑎᖏᑦ ᓈᓴᐅᑎᓕᖕᓂᒃ 3 ᐊᒻᒪ 4 

ᐃᖏᕐᕋᓪᓗᑎᒃ ᑭᓯᐊᓂ ᑖᓐᓇ ᐊᑐᓐᖏᑲᓚᐅᕐᒪᑦ.  

 

ᑕᐃᒪᓕ ᓂᕆᐅᒃᑲᓐᓂᓛᕐᓂᐊᖅᐳᓯ 

ᖃᒥᒃᑲᓐᓂᑐᐃᓐᓇᕆᐊᖃᕋᓱᒋᓪᓗᒋᑦ ᐅᓪᓗᐃᑦ 

ᐃᓚᖓᓐᓂ. ᑕᐃᒪᓕ 

ᐃᑲᔪᖅᑎᒌᒃᑲᓐᓂᕆᐊᖃᕐᓂᐊᓕᕆᕗᒍᑦ ᑕᒡᕘᓇ 

ᐅᖃᐅᓯᕆᓚᐅᖅᓯᒪᓪᓗᒍ ᑕᒪᐅᖓ ᑎᑭᓵᖅᑎᓪᓗᖓ. 

ᑕᒪᐅᖓ ᐊᐅᓪᓚᕐᓂᐊᓕᖅᖢᖓᐃᓛᒃ 

ᖃᒥᓐᖔᓚᐅᖅᓯᒪᖕᒪᑦ ᐱᓇᓱᐊᕈᓰᒃ 

ᖄᖏᑐᐃᓐᓇᕆᓪᓗᓂ ᐊᒻᒪ ᑕᕝᕙ ᑕᐃᒪᐃᑦᑐᒧᑦ 

ᑎᑭᑕᐅᖕᒥᒐᑦᑕ ᐊᐃᑕᕈᓘᒐᓗᐊᖅ. 

ᕿᓄᐃᓵᑦᑎᐊᕆᐊᕆᑦᑎ.  

 

ᑖᒃᑯᐊ ᖁᓪᓕᒃᑯᑦ ᖃᐅᔨᒪᖅᑯᑎᓕᕆᔨᒃᑯᖏᑦ ᒫᓐᓇ 

ᑕᕝᕙ ᓵᑐᒃᑯᑦ ᑕᑉᐸᐅᓐᖓᐅᓇᓱᖕᒪᑕ 

ᐊᒃᓱᕈᕐᓇᓚᐅᑲᒃᑐᒃᓴᐅᔫᒐᓗᐊᖅ. ᓴᐃᓪᓕᒋᐊᕆᑦᑎ 

ᐃᑲᔪᖅᑎᒌᒃᑲᓐᓂᖁᕙᔅᓯ. ᑖᒃᑯᐊᓗ ᐃᓐᓇᕆᔭᕗᑦ 

ᑕᑉᐱᑲᓂ ᐅᐸᑦᑎᐊᖅᓯᐅᒃ ᐊᔪᕈᑎᓕᑯᓗᐃᓪᓗ ᐊᒻᒪ 

ᒪᒃᑯᒃᑐᓯᒍᑦ ᐱᔨᑦᑎᕋᑦᑎᐊᕆᐊᒃᑲᓐᓂᕐᓗᓯ 

ᐃᑲᔪᖅᑎᒌᑦᑎᐊᒃᑲᓐᓂᕆᐊᕆᔅᓯ ᑕᑉᐱᑲᓂ.  

 

ᑕᒪᓐᓇ ᖃᓄᖅ ᐊᑯᓂᐅᑎᒋᓂᐊᖅᑐᖅ 

ᖃᐅᔨᒪᓐᖏᑦᑐᒍᑦ ᑭᓯᐊᓂ ᐱᓕᕆᔭᐅᔪᖅ 

ᑐᐊᕕᕐᓇᖅᑐᒋᔭᐅᓪᓗᓂ ᑲᒪᒋᔭᐅᖏᓐᓇᕐᓂᐊᕐᒪᑦ. 

ᑕᕝᕙ ᑖᓐᓇ ᖁᔭᓐᓇᒦᕈᒪᕙᕋ ᑖᓐᓇ ᖁᓪᓕᒃᑯᑦ 

ᖃᐅᔨᒪᖅᑯᓯᕆᔨᒃᑯᑦ ᒥᓂᔅᑕᖓ ᑕᔅᓱᒥᖓ ᐅᕙᓐᓂᒃ 

ᑐᓴᐅᒪᑎᑦᑎᓂᐊᕐᒪᑦ ᐊᒻᒪ 

ᑐᓴᐅᒪᑎᑦᑎᒋᐊᖏᓐᓇᕐᓂᐊᖅᐳᖓ.  

 

ᐊᓂᐊᕐᔪᓚᐅᑲᖃᑦᑕᕐᓂᐊᖅᑐᒃᓴᐅᔪᖓ ᑕᕝᕙᓂ ᑖᓐᓇ 

ᐃᓛᒃ ᑕᐃᒻᒪᓐᓇᐅᓚᐅᖕᓐᓂᐊᖅᐳᖓ. 

ᒪᒥᐊᓇᐅᒐᓗᐊᖅ ᑕᐃᒃᑯᐊ ᓂᕈᐊᖅᑕᐅᓯᕕᒋᓯᒪᔭᕐᒪᑦ 

ᐱᖃᑖᓂᒃ ᐃᓚᐃᓐᓇᖅᓱᕋᓱᓐᖏᒃᑲᓗᐊᖅᑐᖓ 

ᑐᓴᕐᓂᖅᑐᐊᓐᓄᖕᒥᒃ ᓂᓪᓕᐊᓂᐊᖅᑲᐅᒐᓗᐊᖅᖢᖓ 

ᑕᐃᒪᓐᓇ ᑭᓯᐊᓂ ᓂᕈᐅᖕᓇᖏᑦᑐᒧᑦ 

ᑎᑭᑕᐅᒑᖓᑦᑕ ᐋᖅᑭᒃᓯᒪᒃᑲᓐᓂᕆᐊᖃᖃᑦᑕᕋᑦᑕ 

ᑕᒡᕘᓇ. ᒫᓃᖦᖢᓂ ᑕᕝᕙ ᐃᓱᒪᒐ 

ᐊᖏᕐᕋᖅᓯᒪᓚᐅᑲᒃᐳᖅ ᐊᐱᖅᑯᑎᒃᓴᖃᕐᓂᕈᑦᑕ 

ᓇᒧᕈᓘᔮᓚᐅᑲᖕᓂᐊᖅᑐᒃᓴᐅᕗᖓ ᐃᓱᒪᒐ 

ᑕᑉᐹᓂᒻᒪᑦ ᑭᓯᐊᓂ ᑎᒥᒐ ᒫᓃᖦᖢᓂ. 

ᕿᓄᐃᓵᑦᑎᐊᕆᐊᒃᑲᓐᓂᕆᔅᓯ ᓄᓇᖅᑲᑎᒃᑲ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᑐᓄᓂᕐᒧᑦ ᒪᓕᒐᓕᐅᖅᑎ, ᒥᔅ ᓄᑕᕋᖅ. 

ᐃᓐᓇᓐᓄᑦ ᐃᓕᓐᓂᐊᕈᑎᒃᓴᑦ ᒪᑐᐃᕈᑕᐅᔪᑦ 

(ᓄᑕᕋᖅ)  

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐅᖃᖅᑏ ᐅᓪᓗᒥ ᓇᓂᖏᖅᓯᕗᖓ, ᑖᒃᑯᐊ ᒐᕙᒪᒃᑯᑦ 

ᐱᓗᐊᕐᓗᒋᑦ ᓯᓚᑦᑐᖅᓴᕐᕕᒃᑯᑦ 

ᐃᓕᓐᓂᐊᕈᑎᒃᓴᓂᒃ ᐃᓐᓇᕐᓄᑦ ᑐᕌᖓᔪᓂᒃ 

ᐱᐅᓂᖅᓴᓂᒃ ᓴᖅᑭᔮᖅᑎᑦᑎᖃᑦᑕᖁᓪᓗᒋᑦ.  

 

(ᑐᓵᔨᑎᒎᓐᖏᑦᑐᖅ) ᐃᓐᓇᕐᓄᑦ ᐃᓕᓴᐃᔨᐅᓚᐅᕋᒪ. 

ᐱᓕᕆᐊᒃᓴᒪ ᐃᓚᖓ ᐱᓕᕆᔭᕆᐊᖃᖃᑦᑕᓚᐅᖅᑕᕋ 

ᖃᐅᔨᓴᖃᑦᑕᖅᖢᑕ ᓄᓇᓕᖕᓂ ᖃᓄᐃᑦᑐᓂᒃ 

ᐃᓕᓐᓂᐊᒐᒃᓴᓂᒃ ᐱᔪᒪᖕᒪᖔᑦᑕ ᐃᓐᓇᐃᑦ 

ᒥᑦᑎᒪᑕᓕᖕᒥ. ᑖᒃᑯᐊ ᖃᐅᔨᓴᕈᑏᑦ ᑕᑯᒃᓴᐅᑎᑦᑎᔪᑦ 

ᓄᓇᓕᐅᑉ ᑭᓱᓂᒃ ᐃᓕᓐᓂᐊᒐᒃᓴᓂᒃ ᑐᓴᖅᑕᑦᑎᓐᓂᒃ 

ᐃᓕᓐᓂᐊᕈᑏᑦ ᑲᔪᓯᑎᑕᐅᖁᔭᐅᓪᓗᑎᒃ.  

 

ᐅᖃᖅᑎᑦᑎᔩ, ᖁᕕᐊᓇᓚᐅᖅᑐᖅ ᓄᓇᕗᑦ 

ᐃᓕᓴᐃᔨᒃᓴᒧᑦ ᐃᓕᓐᓂᐊᕐᓂᖅ ᐊᒻᒪ ᐊᕙᑎᓕᕆᓂᖅ 

ᐃᓕᓐᓂᐊᕐᓂᖅ ᑲᔪᓯᑎᑕᐅᓯᒪᖕᒪᑦ ᓄᓇᓕᑦᑎᓐᓂ 

ᑭᓯᐊᓂ ᐊᓯᖏᓐᓂᒃ ᐃᓕᓐᓂᒐᒃᓴᓂᒃ 

ᓴᖅᑭᑦᑐᖃᒃᑲᓐᓂᕆᐊᓕᒃ.  

 

(ᑐᓵᔨᑎᒍᑦ) ᐅᖃᖅᑎ, ᒥᑦᑎᒪᑕᓕᒃ 

ᒪᑭᒪᑦᑎᐊᕐᒪᕆᑦᑐᕐᔪᐊᒻᒪᕆᐊᓘᒐᓗᐊᕐᒪᑦ 

ᐊᔪᓐᖏᑦᑎᐊᖅᑐᓂᒃ ᑕᑉᐹᓂ 

ᐃᓕᓐᓂᐊᕈᒪᔪᖅᑕᖃᐅᕐᒪᑦ. ᐳᓚᕋᖅᑐᓕᕆᓂᖅ, 

ᑮᓇᐅᔭᓂᓕᐅᕋᓱᐊᕐᓂᖅ, ᐅᔭᕋᓐᓂᐊᕐᓂᖅ, ᑕᒪᒃᑯᐊ 

ᖃᐅᔨᒪᔭᐅᔭᕆᐊᓖᑦ ᓄᓇᖅᑲᑎᑦᑎᓐᓄᑦ 

ᐱᒋᐊᕈᑎᒋᔪᓐᓇᕐᓂᐊᕐᒪᔾᔪᒃ. ᐊᒻᒪᓗ ᓈᓴᐅᓯᕆᓂᖅ, 

ᐃᓄᒃᑎᑑᓕᕆᓂᖅ, ᑐᓵᔨᐅᓂᖅ, ᐱᓯᓇᔅᓯᖃᕐᓂᖅ 

ᑕᒪᒃᑯᐊᕈᓘᔭᐃᑦ ᓴᖅᑭᑕᐅᔪᓐᓇᖅᑐᑦ ᓄᓇᑦᑎᓐᓂ. 

ᑭᓱᒥᒃᑭᐊᖅ ᐱᔾᔪᑎᖃᖅᖢᓂ ᑕᒪᒃᑯᐊ 

ᐊᑐᐃᓐᓇᕈᖅᑎᑕᐅᓚᐅᖅᓯᒪᓐᖏᑦᑐᑦ ᒥᑦᑎᒪᑕᓕᖕᒥ?  

 

ᐅᖃᖅᑎ, ᐃᓄᐃᑦ ᐃᓚᒌᑦᑎᐊᒃᑲᐅᖕᒪᑕ ᐊᒻᒪᓗ 

ᐊᖏᕐᕋᖅᓯᒪᔪᒪᓲᖑᖕᒪᑕ ᓄᓇᒥᖕᓂᒃ ᐊᐅᓪᓚᕌᖓᒥᒃ 

ᐅᓄᖅᑐᑦ ᐃᒡᓗᒥᓂᒃ ᐊᖅᓵᖅᑕᐅᖃᑦᑕᕐᒪᑕ.  

 

(ᑐᓵᔨᒃᑰᖏᑦᑐᖅ) ᐊᖏᖅᑕᐅᔪᒪᕗᖓ 

ᐅᖃᐅᓯᒃᓴᓐᓂᒃ ᐱᔭᕇᕈᓐᓇᖁᓪᓗᖓ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᓘᓐᓇᖏᑦᑐᑦ 

ᐊᖏᖅᑕᐅᔪᒪᔪᖅ 

ᑲᔪᓯᖁᓪᓗᒍ. ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ 

ᑲᔪᓯᒋᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗ 

ᒪᓕᒐᓕᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑲᐅᒐᒪ ᐊᖏᕐᕋᒥᓂᒃ 

ᐊᖅᓵᖅᑕᐅᖃᑦᑕᕐᒪᑕ ᐊᐅᓪᓚᖅᓯᒪᓚᐅᑲᒃᑳᖓᒥᒃ 

ᐊᒻᒪᓗ ᑮᓇᐅᔭᖅᑐᕆᓪᓗᓂ ᖃᖓᑦᑕᐅᓯᕐᓂᐊᖅᖢᓂ 

ᓯᓂᒃᑕᐅᑎᖃᕐᓂᐊᖅᖢᓂᓗ.  

 

ᐅᖃᖅᑎ, 2022-ᖑᓕᖅᑐᖅ ᖃᕋᓴᐅᔭᒃᑯᑦ 

ᐃᓕᓐᓂᐊᕐᓂᖅ ᑕᒪᓐᓇ 

ᐃᓚᒋᔭᐅᖃᑕᐅᓪᓚᕆᓕᖅᑐᖅ. 

ᐱᔾᔪᑎᒃᓴᖃᔾᔮᓐᖏᑦᑐᖅ. ᓱᖕᒪᑦ ᓯᓚᑦᑐᖅᓴᕐᕕᒃᑯᑦ 

ᑕᒪᒃᑯᓄᖓ ᑐᕌᖓᔪᓂᒃ ᓄᓇᓕᖕᓂᒃ ᑐᒃᓯᕋᖅᑐᓂᒃ 

ᐊᑐᐃᓐᓇᕈᐃᖃᑦᑕᓐᖏᒻᒪᖔᖏᑦ.  

 

ᐃᓕᓐᓂᐊᕈᑎᒃᓴᓂᒃ ᐊᑐᐃᓐᓇᕈᐃᔭᕆᐊᖃᖅᑐᒍᑦ 

ᐱᓕᒻᒪᒃᓴᖅᐸᓪᓕᐊᓂᒃᑯᑦ ᑲᔪᓯᑦᑎᐊᕈᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎ . 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐅᖅᑯᕐᒥᐅᑦ ᒪᓕᒐᓕᐅᖅᑎᖓ, ᒥᔅ ᕿᓕᖅᑎ.  

ᑐᓴᐅᒪᑎᑦᑎᓂᖅ ᒐᕙᒪᒃᑯᓐᓄᑦ 

ᑕᑯᒃᓴᐅᑎᑕᐅᖃᑦᑕᖅᑐᓂᒃ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. 

ᓇᖏᖅᓯᔾᔪᑎᖃᖅᑐᖓ ᒫᓐᓇ ᐅᖃᐅᓯᖃᕈᒪᓪᓗᖓ 

ᑕᐃᒪ ᑐᓵᕋᑖᕋᑦᑕ ᑕᕝᕗᖓ ᐃᕕᖅᑎᖅᑎᐊᖅᑐᓂᒃ 

ᐅᖃᐅᓯᔪᒪᓯᒪᔭᕐᓄᑦ ᒥᓂᔅᑕ ᐅᖃᐅᓯᔅᓴᖏᓐᓂᒃ 

ᐅᖃᓪᓚᓐᓂᖃᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᐆᒥᖓ ᑐᓴᐅᒪᑎᑕᐅᖃᑦᑕᕋᑦᑕ 

ᑕᕝᕙᓂ. ᑕᐃᒪᓕ ᐅᖃᕆᐊᒃᑲᓐᓂᕈᑎᒋᔪᓪᓗᒍ ᐃᓛᒃ 

ᐃᓱᒪᖅᓴᖅᓯᐅᕈᑎᒋᓯᓪᓗᒍ ᓄᓇᕗᑦ ᒐᕙᒪᒃᑯᑦ 

ᓄᓇᓕᓐᓂᑦ ᓄᓇᕘᒻᒥ ᓴᖅᑭᖅᑎᑕᐅᓯᒪᔪᓂᒃ 

ᐊᑐᓕᖅᑎᑕᐅᓯᒪᔪᓂᓪᓗ ᐱᓗᐊᓐᖑᐊᕐᒥᔪᒥᒃ 

ᐃᑲᔪᕈᑎᔅᓴᐃᑦ ᒪᓂᒪᑎᑕᐅᔪᑦ ᒥᔅᓵᓄᑦ 

ᓴᖅᑭᖅᑕᐅᑎᓪᓗᒋᑦ.  

 

ᐃᓄᓐᓄᑦ 

ᑐᓴᐅᒪᑎᑦᑎᔾᔪᑕᐅᔭᕆᐊᖃᖃᑦᑕᑦᑎᐊᕆᐊᖃᕐᓂᖏᑦ 

ᓄᓇᕘᒥ ᑖᓐᓇ ᓲᖑᓯᕆᐊᖃᕐᓂᖓᓂᒃ ᑕᕝᕙᓂ 

ᓇᓗᓇᐃᖅᑕᐅᔪᑦ ᓄᓇᓕᓐᓄᑦ 

ᐆᒪᑎᑕᐅᑦᑎᐊᕆᐊᖃᕐᔫᒥᓂᖏᓐᓂᒃ. 

ᑐᓴᐅᒪᑎᑦᑎᓂᖅ ᐊᔅᓱᒻᒪᕆᐊᓗᒃ 

ᐊᑲᐅᓯᕚᓪᓕᕈᑕᐅᔪᓐᓇᕐᒪᑦ. ᓄᓇᕘᒥᐅᓄᑦ, 

ᓄᓇᑦᑎᓐᓄᑦ, ᓄᓇᒋᔭᑦᑎᓐᓄᑦ, ᐅᕙᑦᑎᓐᓄᑦ, 

ᐃᖅᑲᓇᐃᔭᖅᑎᓄᑦ ᐊᑕᖐᒻᒪᑦ.  

 

ᑕᕝᕙᓂ ᒪᓕᒐᓕᐅᕐᕕᒻᒥ 

ᐅᖃᐅᓯᐅᖃᑦᑕᖅᓯᒪᕋᑖᖅᑐᓄᑦ ᑖᓐᓇ 

ᑐᕌᖓᓗᐊᒍᑎᒋᒃᑲᓐᓂᕐᒥᔪᖅ ᐃᖅᑲᐃᑎᑦᑎᓂᕐᒥᒃ 

ᐅᖃᐅᓯᖃᓗᐊᖅᑐᖓ, ᐅᖃᖅᑎ. ᓇᓗᓇᓐᖏᒻᒪᑦ 

ᑐᓴᐅᒪᑎᑦᑎᓂᖅ ᐱᒋᐊᖅᑎᐊᕈᑎᒋᒋᐊᕈᑦᑎᒍ 

ᑭᒡᒐᖅᑕᕗᑦ ᖁᕕᐊᓱᓐᓂᖅᓴᐅᔪᓐᓇᕐᖓᑕ. ᐃᒻᒪᖃ 

ᑐᓴᐅᒪᑎᑕᐅᑦᑎᐊᑲᓐᓂᖃᑦᑕᕈᑎᒃ ᐃᑲᔪᖅᓱᐃᓂᖅ, 

ᖁᔭᓕᓂᖅ, ᐅᐱᒍᓱᓐᓂᖅ, ᓄᓇᕗᑦ ᒐᕙᒪᖓᓂᒃ 

ᐃᑲᔪᖅᑕᐅᓂᖏᓐᓄᑦ 

ᐋᖅᑭᑉᐹᓪᓕᕈᑎᒋᒃᑲᓐᓂᕈᓐᓇᖅᑐᖅ 

ᐅᕿᓪᓕᕚᓪᓕᕈᑎᒋᒃᑲᓂᕐᓗᒍᓗ.  

 

ᐅᖃᖅᑎᑦᑎᔩ, ᑕᐃᒪᐃᒻᒪᑦ ᐅᖃᐅᓯᐅᓯᒪᔫᒐᓗᐊᒥᒃ 

ᑕᕝᕙᓂ ᐊᐱᖅᑯᓯᕐᓄᑦ ᐊᐱᖅᓱᕐᓂᖃᕐᓂᐊᕋᒪ 

ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᒥᒃ 

ᐃᑲᔫᑎᐅᔪᓐᓇᖅᑐᒥᒃ ᓇᒻᒥᓂᖃᖅᑎᐅᔪᓄᑦ ᐊᖏᕐᕋᒥ 

ᐅᖅᓱᐊᓗᒻᒧᑦ ᑐᔅᓯᕋᐅᑕᐅᕙᑦᑐᑦ ᑕᑕᑎᕆᐊᓖᑦ 

ᒥᔅᓵᓄᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᖁᕐᓗᖅᑐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

ᕿᑎᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ 2022 

ᐊᕐᕌᒍᑕᒫᖅᓯᐅᑎᖓ ᑲᑎᒪᔾᔪᐊᓐᓂᖅ 

(ᐊᓇᕕᓗᒃ)  

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᒻᒪᓗ ᐅᓐᓄᓴᒃᑯᑦ ᓄᓇᕗᒻᒥᐅᓕᒫᑦ.  

 

ᐅᖃᖅᑏ, ᖃᐅᔨᒪᔪᒃᓴᐅᕗᑎᑦ ᑖᒃᑯᐊ ᒪᓕᒐᓕᐅᖅᑏᑦ 

ᑭᒡᒐᖅᑐᐃᔪᑦ ᕿᑎᕐᒥᐅᓂᒃ ᖃᐃᖁᔭᐅᓚᐅᖅᓯᒪᖕᒪᑕ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1361 

 

 

ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ 2022-ᒥ 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᓂᐊᖅᑎᓪᓗᒋᑦ. ᐅᖃᖅᑎ, 

ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᑲᑎᒪᓃᑦ ᐊᑦᑑᑉᐱᕆᒥ 

ᐱᖓᓱᓄᑦ ᐅᓪᓗᓄᑦ ᑲᑎᒪᓚᐅᖅᑐᑦ ᐱᕕᖃᕐᓂᓐᓂᑦ 

ᖁᔭᓐᓇᒦᕈᒪᕙᒃᑲ ᑐᓐᖓᓇᓚᐅᖅᑐᑦ 

ᐃᖃᓗᒃᑑᑦᑎᐊᕐᒥᐅᑦ ᑕᐃᑲᓃᑎᓪᓗᑕ.  

 

ᖁᕐᓗᖅᑐᒧᑦ ᒪᓕᒐᓕᐅᖅᑎᐅᑎᓪᓗᖓ 

ᐱᒋᖃᖅᑎᑕᐅᓚᐅᖅᑐᖓ ᐅᖃᐅᓯᖃᖁᔭᐅᓪᓗᖓ 

ᐃᓛᒃ ᐱᓕᕆᐊᖃᖃᑦᑕᖅᑕ ᒥᒃᓵᓄᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. ᐊᒻᒪᓗ ᑕᒪᒃᑯᐊᓂ ᓴᖅᑭᑎᑦᑎᖃᑦᑕᕋᒪ 

ᐃᓱᒫᓘᑎᒋᔭᐅᔪᓂᒃ ᒪᓕᒐᓕᐅᕐᕕᖕᒥ.  

 

ᐅᖃᖅᑎ, ᖁᔭᓐᓇᒦᕈᒪᔭᕋ ᕿᑎᕐᒥᐅᑦ ᐃᓄᐃᑦ 

ᑲᑐᔾᔨᖃᑎᒌᖏᓐᓄᑦ ᐊᖏᔪᖅᑳᖑᓚᐅᖅᓯᒪᔪᖅ, 

ᓯᑖᓐᓕ ᐊᖓᑉᓚᒃ. ᒫᓐᓇᕈᓘᓚᐅᖅᑐᖅ ᑕᐃᓐᓇ 

ᐃᓐᓇᐅᓂᕐᒧᑦ ᓄᖅᑲᓕᓚᐅᕐᒪᑦ. ᐊᒻᒪᓗ ᓂᕆᐅᒃᐳᖓ 

ᐃᖅᑲᓇᐃᔭᖃᑎᒋᓂᐊᕐᓂᓐᓂ ᑕᐃᓐᓇ 

ᑭᖑᕝᕕᖅᑎᒋᓂᐊᖅᑕᖓ.  

 

ᐅᖃᖅᑎ ᑕᒪᑐᒪᓂ ᐊᕐᕌᒍ ᐱᒋᐊᓕᓵᖅᑲᐅᑎᓪᓗᒍ 

ᑖᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦᑕ 

ᐱᖁᔨᕗᖔᓕᐊᕕᓂᖏᓐᓂᒃ ᓴᖅᑭᑦᑎᖃᑦᑕᖅᓯᒪᔪᖓ 

ᑕᕝᕗᖓ ᒪᓕᒐᓕᐅᕐᕕᖕᒧᑦ 2021-ᒥ 

ᐊᕐᕌᒍᑕᒫᖅᓯᐅᑎᒥᒃ ᑲᑎᒪᑎᓪᓗᒋᑦ. ᓂᕆᐅᒃᐳᖓ 

ᑕᒪᑐᒪᓂ ᐊᕐᕌᒍᒥ ᐱᖁᔨᕗᖔᓕᐊᖏᑦ 

ᓴᖅᑭᓛᕐᓂᐊᕐᓂᑦᑎᓐᓂᒃ ᓯᕗᓂᒃᓴᑦᑎᓐᓂ 

ᑲᑎᒪᕐᔪᐊᒃᑲᓐᓂᓕᕐᒥᒍᑦᑕᖁ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎᐅᑉ 

ᐅᖃᐅᓯᖏᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ ᒥᔅᑕ 

ᐊᕿᐊᕈᖅ. 

ᓄᖅᑲᖅᐸᓪᓕᐊᓂᖓ ᑕᐅᓖᓐ ᕕᓕ 

ᑲᓇᐃᑎᔭᓐ ᐅᑭᐅᖅᑕᖅᑐᒥᑦ (ᐊᕿᐊᕈᖅ, ᑕ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ ᐅᓪᓗᒥ ᒪᑭᑉᐳᖓ, 

ᑖᓐᓇ ᑕᕝᕙᓂ ᐅᓪᓗᒥ ᑭᖑᓪᓕᖅᐹᖅᓱᖅᓱᓂ 

ᐃᖅᑲᓇᐃᔮᖓᓂᒃ ᖁᕕᐊᓲᑎᖃᓕᕐᒪᑦ. ᑕᑉᐹᓂ 

ᐃᑉᐱᐊᕐᔪᒻᒥ, ᑲᓇᐃᑎᓐ ᓄᐊᒃᑯᑦ ᐊᓪᓚᕕᖓᓂ 

ᐊᕐᕌᒍᓂᒃ 20-ᓂᒃ ᐃᖅᑲᓇᐃᔭᖅᓯᒪᓕᖅᖢᓂ. ᑖᓖᓐ 

ᑎᑭᑕᒫᑦ ᑖᓐᓇ 

ᖁᖓᔅᓱᓂ, ᑐᓐᖓᓴᐃᓪᓗᓂᓗ ᐋᑦᑎᒃᐸᐃᒥ ᐊᒻᒪᓗ 

ᓇᓂᓯᕕᒻᒥ ᐃᖅᑲᓇᐃᔭᖃᑦᑕᖅᑎᓪᓗᒍ ᒥᕝᕕᒻᒥ. 

ᑖᓐᓇ ᓯᕗᓪᓕᖅᐹᖑᔪᒥᒃ ᑕᑯᓪᓗᒍ 

ᖁᕕᐊᓇᖃᑦᑕᖅᑐᖅ ᐊᒻᒪᓗ 

ᑐᓐᖓᓇᑦᑎᐊᖃᑦᑕᖅᓱᓂ ᑭᒃᑯᓕᒫᑦᑎᐊᓄᑦ 

ᖃᖓᑕᓲᒥ ᐊᓂᔪᓂᒃ.  

 

ᑖᓖᓐ ᑖᓐᓇ ᐊᒃᓱᐊᓗᒃ ᓈᓴᓚᐅᕐᒪᒋᑦ ᖃᖓ 

ᓄᖅᑲᓛᓕᕐᓂᖓᓂᒃ ᐊᒻᒪᓗ 

ᓈᓴᐃᕙᓪᓕᐊᖏᓐᓇᖅᓱᓂ ᐊᒻᒪᓗ ᒫᓐᓇᐅᔪᖅ 

ᖃᓄᐃᓕᐅᕐᓂᐊᖅᑕᖓ ᓇᓗᓇᖅᑑᒐᓗᐊᖅ ᑭᓯᐊᓂ 

ᖃᐅᔨᒪᑦᑎᐊᖅᑕᒐ ᐱᓕᕆᒋᐊᕐᓂᐊᕈᓂ ᑕᐃᒃᑯᐊ 

ᐱᓕᕆᕕᒋᓂᐊᖅᑕᖏᑦ ᐊᒃᓱᐊᓗᒃ 

ᐱᕚᓪᓕᕐᓂᐊᖅᑐᐃᑦ ᐱᔾᔪᒋᓪᓗᒍ ᐊᒃᓱᐊᓗᒃ 

ᐃᖅᑲᓇᐃᔭᑦᑎᐊᒃᑲᐅᒻᒪᑦ. ᐊᒻᒪᓗ ᐃᓅᖃᑎᖏᓐᓂᒃ 

ᐱᓕᕆᖃᑎᖃᑦᑎᐊᕈᒪᐃᓐᓇᐅᔭᖅᓯᒪᓪᓗᓂ.  

 

ᐅᖃᖅᑎᑦᑎᔩ, ᖁᕕᐊᓱᖃᑎᒋᔪᒪᕙᔅᓯ ᑖᓐᓇ 

ᖁᔭᓐᓇᒦᕐᓗᒍ ᑕᐅᓖᑦ, ᑕᕝᕙ 20-ᓂᒃ ᐊᕐᕌᒍᓂᒃ 

ᐃᖅᑲᓇᐃᔭᓚᐅᕐᒪᑦ ᑖᒃᑯᓄᖓ ᖃᖓᑕᓲᖅᑎᒃᑯᓐᓄᑦ 

ᐊᒻᒪᓗ ᐃᑉᐱᐊᕐᔪᒃ ᐃᓄᖁᑎᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᒡᒍᒧᑦ ᒪᓕᒐᓕᐅᖅᑏᑦ, ᒥᔅ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 6(2): 

ᓇᓪᓕᐅᓐᓂᖅᓯᐅᓐᓂᖓ ᕙᓐᑐᓪ ᐱᐅᕆ 

ᖁᐊᓴ (ᖁᐊᓴ)  

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒫᓐᓇᓕ 

ᓇᓗᓇᐃᖅᓯᔪᒪᓪᓗᐊᑕᑐᐃᓐᓇᖅᖢᖓ 

ᓇᓪᓕᐅᑎᔪᖁᑎᖃᕐᓂᓐᓂᒃ ᐃᓅᓯᑦᑎᓐᓂᒃ 

ᓇᓗᓇᖅᑐᑦ ᐊᑐᖃᑦᑕᕋᑦᑎᒍ. ᐱᔪᒪᓗᒍ 

ᐅᖃᓚᐅᖅᓯᒪᖏᖦᖢᑕ ᐃᕐᓂᑦᑕ ᐱᔪᒪᖕᒪᒍ 

ᑎᒍᐊᕆᐊᖃᓯᑳᓪᓚᓚᐅᖅᓯᒪᒐᑦᑕ. ᐅᐱᒋᓪᓗᒍ 25-

ᓂᒃ ᐅᑭᐅᖃᓕᕐᓂᖓᓂᒃ ᕈᐃᓐᑐ ᑭᓕᐅ ᖁᐊᓴ. 

ᓇᓪᓕᓐᓂᖅᓯᐅᑦᑎᐊᖁᕙᕋ ᑕᐅᑐᒃᑐᒃᓴᐅᖕᒪᑦ. 

ᓇᓪᓕᐅᑎᑦᑎᐊᕆᑦ. ᖁᔭᓐᓇᒦᒃ. 

 

>>ᐸᒃᑕᑐᖅᑐᑦ 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᕐᕕᐊᑦ-ᐅᐊᖕᓇᖓᓄᑦ ᑎᑭᕋᕐᔪᐊᕐᒧᑦ, ᒥᔅᑕ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 139 - 6(2): 

2022ᒥ ᐃᓄᒻᒪᕇᑦ ᓂᔾᔭᐅᓯᔭᖅᑎᑦᑎᔪᑦ 

ᖁᕕᐊᓲᑎᖃᓐᓂᖏᑦ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᐅᐱᒍᓱᒍᐊᖅᖢᖓᓪᓗ ᒪ’ᓈᕈᐊᖅᖢᖓ ᒪᑭᑦᑐᖓ. 

ᐅᑯᓂᖓ ᐊᐅᓚᑦᓯᓚᐅᖅᑐᒥᒃ 

ᐃᓐᖏᕐᔪᐊᕐᓂᐅᓚᐅᖅᑐᒥᒃ ᐊᕐᕕᐊᓂ 2022. 

(ᑐᓵᔨᒃᑯᑦ) ᐃᓄᒻᒪᕇᑦ ᐃᓐᖏᖃᑦᑕᕐᓂᖏᑦ.  

 

(ᑐᓵᔨᒃᑰᖏᑦᑐᖅ) ᑖᒻᓇ ᑕᖅᑭᐅᓚᐅᖅᑐᒥᒃ ᐋᑦᑑᕝᕙ 

ᐱᒋᐊᓵᖅᑎᑉᓗᒍ ᐃᓐᖏᕐᔪᐊᕐᓂᖅᑕᖃᓚᐅᕐᒪᑦ 

ᐊᕐᕕᐊᓂ, ᑕᒪᓐᓇ ᓄᖅᑲᖓᑎᑕᐅᖃᑖᓚᐅᕐᒪᑦ 

ᓄᕙᒡᓇᕐᔪᐊᖅ ᐱᔾᔪᑎᒋᖦᖢᒍ. 

ᖁᕕᐊᓇᓪᓚᕆᓚᐅᖅᑐᖅ ᓴᖅᑭᔮᒃᑲᓐᓂᓕᓚᐅᕐᒪᑦ 

ᐊᕐᕕᐊᓂ, ᐃᓄᓕᔾᔫᓚᐅᖅᑐᖅ ᐱᓐᖏᐊᕐᕕᒃ ᐊᕐᕕᐊᑦ. 

ᐊᕐᕕᐊᓂ, ᐱᓐᖑᐊᕐᕕᒃ ᖁᕕᐊᒋᔭᐅᑦᓯᐊᒥᐊᕐᒪᑦ 

ᑕᒪᓐᓇ ᐃᓐᖏᕐᔪᐊᕐᓂᒃ ᐃᓄᐃᑦ ᐅᖃᐅᓯᐊᑎᒍᑦ 

ᐃᓐᖏᖅᑐᑦ ᐃᒻᒪᖄ ᑕᒪᕐᒥᒃ ᐃᓐᖏᖦᖤᓚᐅᕐᒪᑦ 

ᑕᒪᓐᓇ ᖁᕕᐊᓇᕈᑕᐅᓚᐅᕐᒥᔪᖅ.  

 

ᐅᑭᐊ ᑲᑎᒪᔩ ᒪ’ᓈᕈᐊᖅᖢᒋᑦ. ᐃᒃᓯᕙᐅᑕᖅ, 

ᐃᒃᓯᕙᐅᑕᕆᔭᐅᔪᖅ, ᐹ ᖃᑦᑕᐅᑦ, ᐅᑯᐊᓗ 

ᑲᑎᒪᔨᐅᔪᑦ:  

 

 ᔮᑭ ᐆᑐᖅ  

 ᔮᑭ ᑯᒻᒪᒃ  

 ᕌᓂ ᐃᓚᖏᐊᔪᖅ  

 ᐲᑕ ᐊᐅᓚᑦᔪᑦ ᓄᑲᖅᑎᖅ  

 ᑯᕆᔅᑏᓐ ᐊᒻᒪᒃ  

 ᐋᓯᓕ ᒪᒻᖓᖅ.  

 

ᒪ’ᓇᑦᓯᐊᒥᐊᖅ. ᑕᕝᕙ ᑲᑎᒪᔩᑦ 

ᑮᓇᐅᔭᓕᐅᖅᑎᑕᐅᖏᖦᖢᑎᒃ ᑲᑎᒪᔨᐅᒐᒥᒃ 

ᐱᓕᕇᓐᓇᐅᔭᖅᐳᑦ ᑕᒪᑉᓱᒥᖓ ᐃᓐᖏᕐᔪᐊᕐᓂᕐᒥᒃ 

ᐊᐅᓚᑦᓯᓱᐊᖅᓗᑎᒃ, ᑲᑎᒪᔨᑕᖃᓐᖏᓚᐅᖅᐸᑦ 

ᑕᒪᓐᓇ ᐃᓐᖏᕐᔪᐊᕐᓂᖅ ᐱᑕᖃᕋᔭᓐᖏᖅᑰᖅᑐᖅ. 

ᐊᒻᒪᓗ ᐅᑯᐊ ᒪ’ᓈᕈᐊᖅᖢᒋᑦ 

ᑮᓇᐅᔭᖃᖅᑎᑦᓯᓚᐅᖅᑐᑦ ᕼᐋᒻᒪᓚᒃᑯᑦ ᐊᕐᕕᐊᓂ. 

ᐅᔭᕋᑦᑕᕆᐊᖅ ᐋᒡᓂᑯ ᐄᒍ, ᓂᐅᕕᕐᕕᒃ, ᐄᓰ 

ᐅᑭᐅᖅᑕᖅᑐᒥ ᑲᑎᓐᖓᔪᑦ, ᐊᒻᒪ 

ᑎᖏᒥᓲᖅᑐᓕᕆᔩᑦ ᑳᒻ ᐃᐅᓪ. ᒪ’ᓈᖅᐸᒃᑲ 

ᖁᕕᐊᓇᓪᓚᕆᓚᐅᕐᒪᑦ ᑕᒪᓐᓇ ᐊᕐᕕᐊᕐᒥᐅᓄᑦ. 

ᓂᕆᐅᓂᐊᓕᒃᑐᖓᓕ 2023 ᐃᓐᖏᕐᔪᐊᕐᓂᖅ 

ᖃᑯᒎᓂᐊᕐᒪᖔᑦ ᐊᒻᒪ ᑭᑐᑦ ᑎᑭᖅᑲᕐᓂᐊᕐᒪᖔᑕ 

ᐃᓐᖏᖅᑏᑦ, ᖁᕕᐊᓇᖅᑐᒥᒃ ᓂᕆᐅᓂᓕᐊᓂᒃᑲᒪ 

ᓇᖕᒥᓂᖅ ᒪ’ᓈᖅᖢᒋᑦ ᐱᓕᕆᓚᐅᖅᑐᓗᒃᑖᑦ. ᒪ’ᓇ, 

ᐅᖃᖅᑎᑦᓯᔩ. 

 

>>ᐸᒃᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓇᓴᐅᑎᓕᒃ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑎᒥᓂᕐᓄᑦ. ᒥᓂᔅᑕᒋᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᑕᐃᕕᑎ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 192 - 

6(2): ᒥᓂᔅᑑᑉ ᑎᑎᕋᖅᓯᒪᔭᖏᑦ 

ᓂᕆᐅᓐᓂᕆᔭᐅᓲᓄᑦ (ᐊᕿᐊᕈᖅ, ᑕ) 
 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᐅᔾᔪᑎᔅᓴᖃᕋᒪ 

ᐅᖃᐅᓯᒃᑯᑦ ᐊᐱᖅᑯᑎᐅᔪᔪᒧᑦ ᐋᑕᒻ ᐋᕆᐊᒃ-

ᓚᐃᑦᓯᑑᓐᒧᑦ, ᐃᖃᓗᐃᑦ-ᒪᓂᕋᔭᒃ 

ᒪᓕᒐᓕᐅᖅᑎᖓᓄᑦ. ᓈᓴᐅᑎᓕᒃ 192-6(2), 

ᐊᐱᕆᔪᔪᖅ ᐋᑦᑑᕝᕙ 31-ᖑᑎᓪᓗᒍ 2022-ᒥ. 

ᐅᖃᖅᑎᑦᑎᔩ, ᐱᔾᔪᑎᖃᖅᑐᒥ ᒥᓂᔅᑕᐅ 

ᑎᑎᖅᑲᕆᓲᖓᓂᒃ ᖃᓄᖅ ᓂᕆᐅᕝᕕᖃᕐᒪᖔᖅ. 
 

ᐅᖃᖅᑎ, ᐅᓪᓗᒥ ᑭᐅᔾᔪᑎᒋᔪᔭᕋ ᐃᓚᒋᐊᖅᑐᒍ 

ᒫᓐᓇ ᐊᒃᑑᐸ 31ᒥ ᐊᐱᕆᔭᐅᔪᒐᒪ ᐃᖃᓗᐃᑦ-

ᒪᓂᕋᔭᒃ ᒪᓕᒐᓕᐅᖅᑎᖓᓄᑦ ᐋᑕᒻ ᓚᐃᑦᓯᑑᓐᒧᑦ.  
 

ᐅᖃᖅᑎ, ᓇᓗᓇᐃᑦᑎᐊᕈᒪᔭᕋ ᓄᓇᕗᒻᒥ 

ᐃᒥᐊᓗᓕᕆᔨᒃᑯᑦ ᓱᕐᕋᓇᖅᑐᓕᕆᔨᒃᑯᓪᓗ 

ᑲᑎᒪᔨᖏᑦ ᐊᒻᒪᑦᑕᐅᑦ ᓄᓇᕗᒻᒥ ᐃᒪᐊᓕᓗᕆᔨᒃᑯᑦ 

ᓱᕐᕋᓇᖅᑐᓕᕆᔨᒃᑯᓪᓗ ᑲᑎᒪᔨᖏᑦ 

ᓂᐅᕕᕐᕕᑖᕋᓱᐊᖅᑐᓄᑦ ᑐᔅᓯᕋᐅᑎᓂᒃ 

ᑎᒍᓯᔨᐅᓐᖏᒻᒪᑕ. ᐊᖓᔪᖅᑳᖓ ᓱᕐᕋᓇᖅᑐᓄᑦ 

ᐱᔪᓐᓇᐅᑎᓕᕆᓂᕐᒧᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂ ᑕᐃᓐᓇ ᐱᔨᐅᓲᖅ ᑐᔅᓯᕋᐅᑎᓂᒃ 

ᒪᑐᐃᖅᓯᒍᒪᔪᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 5. ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᐳᓛᕐᕕᖓᓄᑦ. ᖁᑦᑎᒃᑑᑉ 

ᒪᓕᒐᓕᐅᖅᑎᖓ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᑭᐊᖅ ᑖᒃᑯᐊ ᓯᓚᒥ 

ᐊᓯᔾᔨᖅᐸᓪᓕᐊᔪᓂᒃ ᒪᒃᑯᒃᑐᐃᑦ ᑲᑎᒪᔨᕋᓛᖏᑦ 

ᑲᑎᒪᓚᐅᕐᒪᑕ ᑕᒫᓂ ᐅᑭᐊᖅ 

ᑲᑎᒪᔨᕆᐅᓪᓚᑦᑖᖅᓱᑎᒃ ᑕᐃᒪᓐᓇᐃᓕᖓᑎᓪᓗᒍ. 

ᐅᓪᓗᒥ ᒫᓃᒍᓐᓇᖅᑐᐊᐃᓐᓅᒻᒪᑕ ᑖᓐᓇ 

ᑲᑎᒪᔨᐅᖃᑕᐅᔪᖅ ᔭᓂᕗ ᕿᓚᕝᕙᖅ, ᑕᐃᑲ. 

ᑲᑎᒪᔨᕋᓛᖑᖃᑕᐅᔪᖅ ᑖᒃᑯᓄᖓ ᓯᓚᒧᑦ 

ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᑖᓐᓇ 

ᐊᐅᓚᑦᑎᔨᒋᔭᕗᑦ ᑕᒪᒃᑯᓄᖓ ᓯᓚᒥᒃ 

ᐊᓯᔾᔨᖅᐸᓪᓕᐊᓂᕐᒧᑦ ᐋᖅᑭᒋᐊᕈᑎᒃᑲᓐᓂᕐᓄᑦ 

ᑐᕌᖓᔪᓂᒃ ᓯᐊᕋ ᕼᐆᓪᒪᓐ. ᑐᓐᖓᓱᒃᑎᑕᐅᓗᑎᒃ. 

ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᓈᓴᐅᑎᓕᒃ 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᐱᒋᐊᓚᐅᓐᖏᓂᑦᑎᓐᓂᒃ ᐅᖃᐅᓯᒃᑯᑦ 

ᐊᐱᖅᑯᑏᑦ, ᒪᓕᒐᓕᐅᑎ ᐃᖃᓗᐃᑦ-ᑕᓯᓗᒻᒧᑦ 

ᐅᕙᓃᖃᑕᐅᓐᖏᑲᐃᓐᓇᓂᐊᕐᖓᑦ 

ᐊᑲᐅᑦᑎᐊᓐᖏᒻᒪᒡᒎᖅ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑑᑉ ᒪᓕᒐᓕᐅᖅᑎᖓ, 

ᒥᔅᑕ ᖃᐃᕐᓂᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 220 - 6(2): ᓄᓇᓯᐅᑎᓄᑦ ᓄᓇᓕᐅᑉ 

ᐅᖅᑯᐄᕝᕕᒋᔭᖓ ᐃᒡᓗᓕᖕᒧᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐊᐱᖅᑯᑎᒃᓴᖃᕐᓂᐊᖅᑲᐅᒐᓗᐊᕆᓪᓗᖓ ᐆᒧᖓᖔᖅ 

ᐊᐱᕆᓂᐊᖅᐳᖓ ᑖᔅᓱᒧᖓ ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᖓ. ᑖᓐᓇ ᐱᔾᔪᑎᒋᓪᓗᒍ 

ᐃᒡᓗᓕᖕᒥ ᑕᑉᐱᑲᓂ ᕼᐋᒪᓚᒃᑯᖏᑕ 

ᓄᓇᒃᑰᕈᑎᖏᓐᓄᑦ ᐃᒥᖅᑕᐅᑎᓄᒃ, ᐊᒃᑕᖅᑕᐅᑎᓄᑦ 

ᐃᓂᖃᕐᕕᒋᖃᑦᑕᖅᑕᖓ. 

 

ᐅᖃᖅᑎᑦᑎᔨ, ᑕᐃᒪ ᑖᒃᑯᐊ ᑮᓇᐅᔭᖅᑑᑎᒋᔪᒪᔭᖏᑦ 

ᓄᓇᓕᖕᓂ ᒐᕙᒪᒃᑯᑦ ᑕᒪᑐᒪ ᐊᕐᕌᒍ 2023-24 

ᐊᖏᖅᑕᐅᓚᐅᖅᑎᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᖕᒥ. 

ᖃᓄᕐᓕ ᑖᒃᑯᐊ ᓯᕗᓪᓕᖅᐹᒥ ᐊᐱᕆᔪᒪᕙᕋ ᒥᓂᔅᑕ 

ᖃᓄᕐᓕ ᑖᒃᑯᐊ ᓄᓇᓕᖕᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᖏᑦ ᐸᕐᓇᒃᓯᒪᕙᑦ ᑕᒃᐱᑯᖓ 

ᕼᐋᒪᓚᑦᒧᑦ ᑖᓐᓇ ᐃᓂᖃᕐᕕᖓ ᓄᓇᒃᑰᕈᑎᖏᓐᓄᑦ 

ᖃᓄᐃᓕᖓᔭᐅᓂᐊᓕᕐᒪᖔᑦ. ᓇᓗᓇᐃᖅᓯᔪᓐᓇᕈᓂ 

ᑕᕝᕗᖓ ᐃᒡᓗᕐᔪᐊᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᑉᐱᓇᖅᑐᖅ ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ 

ᒥᓂᔅᑕᖓᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ, ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᑦ. 

ᖁᔭᓐᓇᒦᓗ ᐊᐱᖅᓱᕈᓐᓇᕐᒪᑦ. ᐃᒡᓗᓕᖕᒥ ᑖᓐᓇ 

ᓴᓇᕝᕕᐅᖃᑦᑕᖅᑐᖅ ᓄᓇᒃᑰᕈᑎᓄᑦ 2022-23ᒥ 

ᐱᒋᐊᖅᓱᒍ ᑮᓇᐅᔭᓂᒃ ᐸᕐᓇᒍᑎᓄᑦ, ᐃᓛᒃ 

ᐸᕐᓇᒍᑎᒃᓴᐅᒍᓐᓇᕐᓂᐊᖁᓪᓗᒍ 

ᐃᑭᒋᔭᐅᖁᓚᐅᖅᑕᕗᑦ ᐊᒻᒪᓗ ᑖᓐᓇ 

ᐱᒋᐊᖅᐸᓪᓕᐊᓚᐅᖅᓯᒪᐅᖅᓯᒪᓪᓗᓂ ᕼᐋᒪᓚᒃᑯᑦ 

ᐱᓕᕆᖃᑎᒌᒃᐸᓪᓕᐊᓯᒪᔪᑦ ᒫᑦᓯ 12ᖑᓚᐅᖅᑐᒥ 

ᑕᕝᕙᓂ ᐊᕐᕌᒎᔪᒥ ᑲᑎᒪᖃᑎᒌᒃᐸᓪᓕᐊᓪᓗᑎᒃ 

ᐅᖃᖅᑎᑦᓯᔨ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᑕᐃᒪ 

ᐆᒪᓕ ᐊᐃᑉᐸᖓᓂᒃ ᐊᐱᕆᔪᒪᓕᕐᒥᔭᕋ ᒥᓂᔅᑕ. 

ᑕᐃᒪ ᑖᒃᑯᐊ ᐅᑭᐅᖑᓕᕐᒥᖕᒪᑦ 

ᓂᒡᓚᓱᖃᑦᑕᕐᓂᐊᓕᕐᒥᖕᒪᑦ ᑕᐃᒪ ᑖᒃᑯᐊ 

ᕼᐋᒪᓚᒃᑯᖏᑦᑕᐅᖅ ᐊᑐᖅᑐᐊᕐᒪᑕ. ᒫᓐᓇ 

ᐊᑐᖅᑐᐊᕐᒪᑕ ᐊᑭᓕᖅᓱᐃᓪᓗᑎᒡᓗ ᐊᕙᓂᑲᓪᓚᒃ 

ᑕᖅᑭᕐᒧᑦ ᐊᑕᐅᓯᕐᒧᑦ. ᑖᒃᑯᐊᓕᖃᐃ ᓄᓇᓕᖕᓂ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᑕ ᑖᒃᑯᐊ ᕼᐋᒪᓚᒃᑯᑦ 

ᐊᑐᖅᑐᐊᕈᑎᒋᔭᖏᓐᓂᒃ ᑮᓇᐅᔭᖅᑑᑎᒋᔭᖏᓐᓄᑦ 

ᑕᒃᐱᑲᓂ ᐃᒡᓗᓕᖕᒥ ᐅᑎᖅᑎᑦᑎᒍᒪᒍᑎᒃ 

ᐃᓕᔅᓯᓐᓄᑦ ᕿᓄᖓᓱᒡᓗᑎᒃ ᐊᖏᖅᑕᐅᔪᓐᓇᕋᔭᖅᐸ 

ᑖᒃᑯᐊ ᐊᑐᖅᑐᐊᕈᑎᖏᑦ ᐊᕐᕌᒎᒧᑦ ᐊᑕᐅᓯᕐᒧᑦ 

ᑲᑎᖅᓱᖅᖢᑎᒃ ᐊᖏᒡᓕᖃᑦᑕᕐᒥᖕᒪᑕ. ᐃᓕᒃᓯᓐᓄᑦ 

ᑐᒃᓯᕋᕈᓐᓇᕋᔭᕆᕙᑦ ᑮᓇᐅᔭᑦ ᐊᑐᖅᑕᖏᑦ 

ᐊᑐᖅᑐᐊᕈᑎᒧᑦ ᐅᑎᑦᑎᑦᑐᒪᓕᕈᓂᔾᔪᒃ? ᖃᓄᕐᓕ 

ᑕᒪᓐᓇ ᑕᑯᔭᐅᓯᒪᖕᒪᖔᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1364 

 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ ᒥᓂᔅᑕᖓᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᐊᒥᑦᑑᑉ 

ᒪᓕᒐᓕᐅᖅᑎᖓ ᐊᐱᖅᓱᖅᑎᓪᓗᓂ ᑕᒪᑦᓱᒧᖓ. 

ᐅᖃᖅᑏ, ᑖᒃᑯᐊ ᕼᐋᒪᓚᐃᑦ 

ᑮᓇᐅᔭᖃᖅᑎᖃᑦᑕᕋᑦᑎᒍᑦ ᐊᕐᕌᒍᑕᒫᑦ 

ᐊᐅᓚᔾᔪᑎᓄᑦ ᐊᒻᒪ ᐃᒻᒪᖄ ᑕᒪᓐᓇ 

ᕿᒥᕐᕈᔭᐅᒍᓐᓇᕋᔭᖅᑐᖃᐃ ᑐᑦᓯᕋᐅᑎᖃᕈᑎᒃ 

ᐊᑐᖅᑐᐊᕈᑎᓄᑦ ᐃᓚᖏᑦ ᓄᓇᓖᑦ ᕼᐋᒪᓚᐅᔪᑦ 

ᐊᑐᖅᑐᐊᕈᑎᖏᓐᓂᒃ ᐊᖏᒡᓕᓗᐊᖅᑐᖃᕌᖓᑦ 

ᑖᒃᑯᐊ ᕿᒥᕐᕈᔭᐅᖃᑦᑕᖅᑰᖅᑐᐃᑦ ᐃᖕᒥᒃᑰᖅᑕᖅᑐᑎᒃ 

ᑭᓯᐊᓂ ᑖᓐᓇ ᕼᐋᒪᓚᐅᔪᖅ ᐱᖁᑎᖏᓐᓂᒃ 

ᕿᒥᕐᕈᖃᑦᑕᕋᑦᑕ ᐊᒻᒪᓗ ᑕᒪᒃᑯᐊ ᓲᕐᓗ 

ᐃᑭᑦᑕᕈᑎᖏᑦ ᐊᒻᒪᓗ ᐅᖅᓱᐊᓗᖏᑦ ᖃᓄᑎᒋ 

ᐊᑐᕐᒪᖔᑕ ᑭᓯᐊᓂ 

ᐊᑐᖅᑐᐊᖃᑦᑕᕆᐊᖃᓲᖑᒻᒥᒻᒪᑕ ᐃᓚᖓᒍᑦ. 

ᑖᓐᓇᖃᐃ ᕿᒥᕐᕈᔭᐅᒋᐊᖃᕋᔭᖅᑐᖅ 

ᑐᑦᓯᕋᐅᑎᖃᕋᑎᒃ ᐃᒡᓗᓕᐅᑉ ᕼᐋᒪᓚᒃᑯᖏᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᐹᖅ ᐃᓚᒋᐊᕈᑎ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄᓛᒃ, ᑖᒃᑯᐊ 

ᑕᐃᒪ ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᕋᖅᑎᑦᑯᖏᑦ 

ᑕᒪᒃᑯᓂᖓ ᕼᐋᒪᓚᓕᒫᑦ ᓄᓇᕗᒻᒥ ᑲᒪᖕᒪᑕ ᐊᒻᒪ 

ᐊᑲᐅᖅᑰᕋᔭᖅᑐᖅ ᑖᒃᑯᐊ ᑮᓇᐅᔭᖅᑑᑎᖏᑕ 

ᐅᓂᒃᑳᓕᐊᖏᓐᓂᒃ ᑐᓂᓯᒍᑎᒃ ᐃᒪᓐᓇᑎᒋ 

ᐊᑐᓚᐅᖅᑐᐃᑦ, ᑕᕝᕘᓇ 

ᕿᒥᕐᕈᑐᐃᓐᓇᖁᓇᔭᕋᓗᐊᕆᓪᓗᒋᑦ ᑮᓇᐅᔭᖅ ᑖᓐᓇ 

ᐊᒥᒐᖃᑦᑕᕋᓗᐊᖅᑎᓪᓗᓂ. 

 

ᐆᒥᖓᓕ ᑕᐃᒪ ᐅᖃᖅᑎᑦᑎᔨ ᐊᐱᕆᔪᒪᓕᕐᒥᔪᖓ 

ᑖᔅᓱᒧᖓ ᒥᓂᔅᑕᒧᑦ. ᑕᒪᓐᓇ ᓂᕆᐅᖕᓇᓐᖏᑦᑐᒧᑦ 

ᑕᐃᒪ ᑎᑭᑳᓪᓚᒐᔭᕐᓂᕈᑎᒃ, ᖃᓄᕐᓕ ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ ᑕᒃᐱᑯᖓ 

ᕼᐋᒪᓚᒃᑯᖏᓐᓄᑦ ᐸᕐᓇᒃᓯᒪᕙᑦ? ᐅᓇ ᐆᒃᑑᑎᒋᓗᒍ, 

ᓄᓇᕗᒻᒥᐅᓕᒫᑎᒍᑦ ᐃᒥᖁᑎᖃᑦᑎᐊᕆᐊᖃᕋᑦᑕ. 

ᑖᓐᓇ ᐃᒥᖅᑕᐅᑎᒨᖏᓐᓇᖅᖢᑎᐅᖕᒪᑕ ᑕᒃᐱᑲᓂ 

ᐃᒡᓗᓕᖕᒥ. ᑕᐃᒪᓕᖃᐃ ᑖᓐᓇ ᐸᕐᓇᒃᑕᐅᓯᒪᕗᖅ 

ᑖᒃᑯᐊ ᓇᓕᐊᑐᐃᓐᓇᖅ ᑐᐊᕕᕐᓇᖅᑐᒧᑦ 

ᑎᑭᑳᓪᓚᒐᔭᕐᓂᖅᐸᑦ, ᓂᕆᐅᖕᓇᓐᖏᑦᑐᖅ ᒫᓐᓇ 

ᑎᑭᑕᐅᓯᒪᒐᒪ, ᓂᕆᐅᖕᓇᓐᖏᑦᑐᒧᖅ ᐅᑭᐅᖅ 

ᑎᑭᑕᐅᒍᑎᒃ ᖃᓄᕐᓕᒃ ᐸᕐᓇᒃᓯᒪᖕᒪᖔᑕ ᑖᒃᑯᐊ 

ᒐᕙᒪᒃᑯᑦ ᐱᔨᑦᑎᕋᖅᑎᒃᑯᖏᑦ ᓇᓗᓇᐃᖅᓯᔪᓇᕈᓂ 

ᑕᕝᕗᖓ ᐃᒡᓗᕐᔪᐊᕐᒧᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᖕᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓄᑦ, ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᐅᖃᖅᑎ, ᑖᒃᑯᐊ ᐃᒡᓗᓕᖕᒥ ᑕᐃᓐᓇ 

ᓄᓇᒃᑰᕈᑎᓄᑦ ᓴᓇᕝᕕᐅᖃᑦᑕᖅᑐᖅ ᖃᐅᔨᒪᓪᓗᒍ. 

ᑕᐃᑲᓂ 2021 ᐊᐅᔭᒃᑯᑦ 

ᓴᓇᔭᐅᒃᑲᓐᓂᕆᐊᖃᓚᐅᖅᑐᖅ ᑖᓐᓇ 

ᐊᑐᖅᑕᐅᖏᓐᓇᕈᓐᓇᖁᓪᓗᒍ ᐊᒻᒪᓗ ᓂᕆᐅᒃᑐᒍᑦ 

ᑕᕝᕘᓇ ᐊᑭᑐᔪᖅᑐᕈᑎᓂᒃ ᐸᕐᓇᒐᓱᐊᖅᑕᕗᑦ. 

ᐃᒻᒪᖄ ᒫᓐᓇᑦᓴᐅᑎᒋ ᓴᖅᑭᔾᔮᓐᖏᑦᑑᒐᓗᐊᖅ 

ᑭᓯᐊᓂ ᑖᒃᑯᐊ ᓂᕆᐅᖕᓇᓐᖏᑦᑐᒧᑦ 

ᑎᑭᑕᐅᑳᓪᓚᖕᓂᕈᑎᒃ ᑖᒃᑯᐊ ᑕᒪᐃᓐᓂᒃ ᕼᐋᒪᓚᐅᔪᑦ 

ᐱᓕᕆᕝᕕᖓᓂᒃ ᐃᑲᔪᖅᓱᖅᑕᐅᓪᓗᑎᒃ 

ᐸᕐᓇᐅᑎᓕᐅᖃᑦᑕᕐᒪᑕ ᑐᐊᕕᕐᓇᖅᑐᒧᑦ 

ᑎᑭᑕᐅᒍᑎᒃ ᑖᒃᑯᐊ ᐊᑐᓕᖅᑎᑕᐅᖃᑦᑕᕆᐊᓖᑦ 

ᓲᕐᓕ ᑕᐃᑲᓂ ᓴᓂᕋᔭᖕᒥ ᐅᖃᐅᓯᖃᖅᑲᐅᔪᖓ 

ᐊᒻᒪᓗ ᐃᒡᓗᓕᖕᒥ ᐃᒡᓗᓕᖕᒥᑦᑕᐅᖅ 

ᑕᐃᒪᓐᓇᑦᓴᐃᓐᓇᖅ. ᐸᕐᓇᐅᑎᑕᖃᖅᑐᖅ 

ᑖᒃᑯᓇᓐᖓᑦ ᕼᐋᒪᓚᒃᑯᓐᓂ ᐊᒻᒪᓗ ᐃᓯᖏᓐᓄᑦ 

ᐊᑐᖅᑕᐅᒍᓐᓇᕋᔭᖅᑐᓂᒃ ᓄᓇᓕᖕᓂ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑲᖏᖅᓯᓂᐅᑉ ᐅᐊᓐᓇᖓᓄᑦ ᒪᓕᒐᓕᐅᖅᑎ, ᐊᒻᒪ 

ᐃᓪᓗᓕᒑᕐᔪᒻᒧᑦ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 221 - 6(2): ᐃᒡᓗᓕᐅᖅᑐᓄᑦ 

ᒪᓕᒋᐊᖃᓲᓄᑦ ᒪᓕᒐᖅ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᐅᓪᓗᒃᑯᑦ ᐃᒡᓗᓕᒑᕐᔪᖕᒥᐅᑦ, 

ᑲᖏᖅᖠᓂᕐᒥᐅᑦ.  

 

(ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒃᑲ 

ᑐᕌᖓᓐᖑᓱᑦᑐᑦ ᓄᓇᓕᓐᓂ ᒐᕙᒪᒃᑯᓐᓂ 

ᐱᔨᑦᑎᕋᖅᑎᒃᑯᓐᓄᑦ ᐊᒻᒪ ᐱᔾᔪᑎᖃᖅᑐᑎᒃ ᐃᓪᓗᐃᑦ 

ᓴᓇᔭᐅᓂᖏᑕ ᒪᓕᒐᖏᑦᑕ ᐱᖁᔭᕐᔪᐊᖓᓂᒃ.  

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᒥᓱᑲᓪᓛᓗᐃᑦ 

ᑳᓐᑐᕌᒃᑕᐅᖃᑦᑕᖅᑐᐃᑦ 

ᐃᓱᒫᓘᑎᖃᖃᑦᑕᖅᓯᒪᓕᕐᖓᑕ ᐊᒻᒪᓗᑦᑕᐅᖅ 

ᑭᕙᓪᓕᕐᒥᐅᑕᐃᑦ ᑖᔅᓱᒥᖓ ᒪᓕᒐᕐᒥᒃ 

ᐱᔾᔪᑎᖃᖅᑐᑎᒃ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᒫᓐᓇᕈᓘᔪᔪᖅ ᑎᑎᕋᖃᑦᑕᐅᑎᒋᔪᒻᒥᒐᑦᑎᒍᑦ ᑖᓐᓇ.  

ᑭᐅᔾᔪᑎᖓᓂᒃ ᐅᕙᓐᓄᑦ ᓇᓗᓇᐃᖅᓯᔪᒻᒪᑦ 

ᐱᓕᕆᕕᐊᒎᖅ, ᐅᖃᓕᒫᕐᓗᒋᑦ, ᒫᓐᓇ 

ᖃᐅᔨᓴᕐᖓᑕᒎᖅ ᑎᒍᔭᔅᓴᐅᔪᓂᒃ 

ᐊᖏᓪᓕᒋᐊᕆᓂᕐᒧᑦ ᐊᐅᓚᑦᑎᐊᕐᓂᖏᓐᓂᒃ 

ᐱᔨᑦᑎᕋᕐᓂᖏᓐᓂᓪᓗ ᐃᓪᓗᓕᐅᖅᑎᓄᑦ ᐊᒻᒪ 

ᓄᓇᖃᖅᑐᓄ ᐃᓪᓗᓕᐅᕈᒪᔪᓄᑦ, 

ᓴᓇᒋᐊᖅᓯᒍᒪᔪᓄᑦ, ᐱᐅᓯᒋᐊᖅᓯᒍᒪᔪᓄᓪᓗ 

ᐊᖏᕐᕋᒥᓂᒃ. ᐃᓚᖓ ᑕᕝᕙ 

ᐃᓱᒪᔅᓴᖅᓯᐅᕈᑎᒋᔭᐅᔪᖅ ᕿᒥᕐᕈᔭᐅᔪᖅ 

ᐊᐅᓚᒍᓐᓇᕋᔭᕐᒪᖔᑕ ᓴᓂᓕᕇᓂᒃ 

ᐱᔪᓐᓇᐅᑎᑖᖅᑎᑦᑎᖃᑦᑕᕐᓂᖅ ᐃᓪᓗᓕᐅᖅᑎᓂᒃ 

ᐱᒍᓐᓇᑎᑦᑎᖃᑦᑕᕋᔭᕐᖓᑕ ᐃᓪᓗᓕᐅᕐᓂᕐᒧᑦ 

ᐊᖓᔪᖅᑳᖓᓂᒃ. ᑐᔅᓯᕋᖃᑦᑕᕈᓐᓇᕐᓗᓂ ᒪᓕᒐᖏᑕ 

ᓴᓂᕌᒎᕈᑎᔅᓴᖏᓐᓂᒃ ᐃᓪᓗᓕᐅᖅᑎᓪᓗᒋᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᓪᓗᒥᒧᑦ 

ᖃᓄᐃᓕᖓᓕᕐᒪᖔᑦ ᑖᔅᓱᒪ ᐱᓕᕆᐊᕆᔭᐅᓂᖓ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᓄᓇᓕᓐᓂᒃ 

ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑎᒃᑯᓐᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓕᔭᕋᑦᑕᐅᖅ ᒪᓕᒐᓕᐅᖅᑎ 

ᐊᐱᕆᒻᒪᑦ ᐃᓪᓗᓕᐅᕐᓂᕐᒧᑦ ᐱᔪᓐᓇᐅᑎᓂᒃ. 

ᐃᓪᓗᓕᐅᕐᓂᕐᒧᑦ ᒪᓕᒐᖓᑕ ᒪᓕᒐᖏᑕ 

ᒪᓕᒐᕐᔪᐊᖓ 2018ᖑᑎᓪᓗᒍ ᓴᖅᑭᓚᐅᖅᓯᒪᒻᒪᑦ 

ᐊᒻᒪᓗ ᑭᖑᓂᐊᒍᑦ ᑖᔅᓱᒪ ᐃᓪᓗᓕᐅᖅᑐᐃᑦ 

ᒪᓕᒋᐊᖃᓕᖅᓯᒪᒻᒪᑕ. ᐃᓪᓗᓕᐅᖅᑏᑦ 

ᐃᓪᓗᓕᐅᕐᓂᕐᒧᑦ ᒪᓕᒐᖓᑕ ᐊᖏᔪᖅᑳᖓᓄᑦ.  

 

ᖃᐅᔨᒪᔪᒍᑦ ᐱᓕᕆᓪᓗᐊᑲᓪᓚᒃᑐᖃᖅᓯᒪᒻᒪᑦ 

ᒪᓕᒐᓕᐅᖅᑎᐅᑉ ᓄᓇᖓᓂ. ᐊᐱᖅᓱᕋᑖᖅᑑᑉ. 

ᒪᒥᐊᓇᖅ. ᐅᖃᖅᑎ, ᐱᓕᕆᕕᒐ 

ᐱᓕᕆᖃᑎᖃᕋᓱᐊᖅᓯᒪᔪᖅ ᑳᓐᑐᕌᒃᑕᐅᓯᒪᔪᓂᒃ. 

ᐃᓪᓗᓕᕆᔨᕗᓪᓗ ᐱᓕᕆᖃᑎᒋᔭᐅᓪᓗᑎᒃ ᖃᓄᖅ 

ᐊᐅᓚᑦᑎᐊᓂᖅᓴᐅᑎᑦᑎᒍᓐᓇᕋᔭᕐᒪᖔᑕ. 

ᐊᔾᔨᒌᑎᑦᑎᒐᓱᐊᕆᐊᖃᕐᒥᒐᑦᑕᑦᑕᐅᖅ 

ᑕᐃᒪᐃᒃᑲᓗᐊᖅᑎᓪᓗᒍ ᑭᓯᐊᓂᓕ ᐃᓛᒃ ᓄᓇᕗᒻᒥ 

ᐊᔾᔨᐅᓐᖏᑦᑐᒦᒃᑲᑦᑕ. ᑕᒪᓐᓇ 

ᐱᓕᕆᐊᖑᓐᓇᑎᐊᖅᑐᖅ, ᐅᕙᖓ ᐱᓕᕆᕕᖓᓄᑦ 

ᐊᖏᖅᓯᒪᓂᖃᑦᑎᐊᕋᑦᑕ ᓄᓇᓕᑦᑎᓐᓄᑦ ᑕᐃᒫᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᑭᐅᑎᓪᓗᒍ ᑎᑎᕋᖅᑕᒃᑲᓂᒃ ᐱᔾᔪᑎᖃᖅᑐᐃᑦ 

ᑖᔅᓱᒧᖓ. ᒫᓐᓇ ᐱᒋᐅᖅᐸᓪᓚᐃᓐᖏᒻᒪᑦ 

ᕿᒥᕐᕈᓪᓗᒋᑦ ᐃᒡᓗᓄᑦ ᐱᖁᔭᕆᔮ ᐊᑐᐊᒐᓂᒡᓗ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓲᖅ 

ᑕᐃᒪᐃᓕᐅᕈᒪᓐᖏᒻᒪᖔᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓂᒃ 

ᒐᕙᒪᒃᑯᓐᓂᒡᓗ ᐱᔨᑦᑎᕋᖅᑎᓄᑦ, ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᐊᐱᖅᑯᑎᖓᓄᑦ. 

ᐱᓕᕆᐊᒃᓴᖃᓪᓗᐊᕋᑦᑕ. ᑕᒪᓐᓇ ᕿᒥᕐᕈᖃᑦᑕᕋᑦᑕ 

ᖃᓄᖅ ᐋᖅᑭᒃᓯᒪᔪᐃᑦ ᐊᑐᐊᒐᐃᑦ, ᒪᓕᒐᐃᑦ 

ᒪᓕᒃᑲᓗᐊᕐᒪᖔᑕ ᐊᔾᔨᒌᖕᓂᕆᔭᐅᔪᓂᒃ 

ᑕᐃᒪᓐᓇᐃᑦᑐᓂᒃ.  

 

ᑕᒪᓐᓇ ᑲᔪᓯᖃᑦᑕᕐᒪᑦ ᑭᓯᐊᓂ ᒫᓐᓇ 

ᐃᓱᒪᒋᓐᖏᑕᕗᑦ ᑕᒪᓐᓇ ᐃᒻᒪᖄ ᐅᓇᓂᒃᑲᓐᓂᖅ 

ᑕᑯᔭᐅᒃᑲᓐᓂᕆᐊᖃᕋᔭᖅᑐᖅ ᐊᐱᖅᑯᑎᐊ 

ᐱᔾᔪᑎᒋᓗᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅᐹᒥᒃ ᐃᓚᓕᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒥᓂᔅᑕ ᖃᐅᔨᒪᖕᒪᑦ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 

ᐸᕐᓇᒃᑕᖓᑦ ᐊᒥᓱᑲᓪᓚᖕᓂᒃ ᐃᒡᓗᓕᐅᕈᒪᖕᒪᑕ 

ᓄᓇᕗᒻᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᑲᒪᒋᔭᖏᑦ 

ᐃᒡᓗᓕᕆᓂᕐᒧᑦ ᐱᓕᕆᓂᐊᕐᒪᖔᑦ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑖᒃᑯᐊ ᐊᑐᐊᒐᐅᔪᐃᑦ 

ᒪᓕᒃᑕᐅᔭᕆᐊᖃᑦᑐᐃᑦ ᐃᒡᓗᓕᐅᖅᑎᓪᓗᒋᑦ ᓄᑖᓂᒃ 

ᓇᓗᓇᐃᕐᓗᑎᒃ ᐊᒻᒪ ᖃᓄᐃᓐᖏᓪᓗᑎᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᓕᖕᓄᑦ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᐊᐱᖅᑯᑎᐊ. ᑕᒡᕙ 

ᐱᓕᕆᖃᑎᖃᖅᑐᒍᑦ 

ᐃᒡᓗᕐᔪᐊᓕᕆᔨᑐᐃᓐᓇᐅᓐᖏᑦᑐᖅ. ᑖᒃᑯᐊ 

ᓂᕆᐅᒃᑐᒍᑦ ᐱᓕᕆᐊᒃᓴᐃᑦ ᑖᒃᓱᒪ ᑐᕌᖓᔪᐃᑦ 

ᐃᒡᓗᓕᐅᕋᓱᒃᑎᓪᓗᒋᑦ.  

 

ᑕᒪᓐᓇ ᐋᖅᑭᐅᒪᑦᓯᐊᖅᑐᒥᒃ ᐃᒡᓗᖃᑦᓯᐊᕈᒪᒐᑦᑕ. 

ᑖᒃᑯᐊ ᑕᐃᒪᓐᓇ ᓴᕕᒐᐅᔭᐃᑦ, ᖃᐅᒻᒪᖅᑯᑏᑦ 

ᐊᐅᓪᓛᕐᕕᖏᑦ ᑐᓐᖓᕕᖏᓐᓄᑦ 

ᐱᓕᕆᑦᑎᐊᕈᓐᓇᕆᐊᖃᕐᒪᑕ. ᑖᒃᑯᐊ ᐅᕙᒍᓪᓕ 

ᐱᔨᑦᓯᕋᕐᓂᒃᑯᑦ ᑖᒃᑯᓄᖓ ᐱᔪᒪᔪᒍᑦ ᐊᒻᒪ ᑖᒃᑯᐊ 

ᐱᓕᕆᐊᕆᖃᑦᑕᖅᑐᕗᑦ ᓯᕗᒧᐊᖅᑎᓪᓗᑕ. 

ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

ᒪᓕᒋᐊᖃᓲᓄᑦ ᒪᓕᒐᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

(ᑐᓵᔨᑎᒎᕈᓐᓃᖅᑐᖅ) ᐊᕐᕕᐊᕐᒥᐅᑦ 

ᐅᑉᓗᒃᑰᑦᓯᐊᖅᐸᒃᑲ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐊᐱᖅᑯᑎᒃᑲ 

ᑖᔅᓱᒧᖓᑦᑕᐅᖅ ᑐᕌᖓᔪᐃᑦ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᕋᖅᑏᑦ ᐃᒡᓘᑉ ᐱᖁᔭᖓᓄᑦ.  

 

ᐅᖃᖅᑏ, ᐊᒥᓱᐃᑦ ᒪᓕᒐᓕᐅᖅᑏᑦ ᐊᐱᖅᓱᓕᕌᖓᑕ 

ᓱᓇ ᓈᒻᒪᖏᑦᑐᑕᖃᕐᒪᑦ ᐊᖏᓂᖅᓴᐅᑎᓪᓗᒍ 

ᐊᑕᐅᓯᑐᐃᓐᓇᐅᖏᑦᑐᖅ ᓄᓇᓕᖕᒥ.  

 

ᓯᕗᓪᓕᕐᒥᒃ ᖁᔭᓐᓇᒦᕈᒪᕙᕋ ᑲᑎᒪᔨᐅᖃᑎᒐ 

ᑲᖏᖅᖠᓂᖅ ᑲᓇᖕᓈᓄᑦ ᐊᒻᒪᓗ ᐃᒡᓗᓕᒑᕐᔪᒻᒧᑦ 

ᑖᒃᑯᓂᖔ ᓴᖅᑭᑎᓚᐅᖅᑕᖓ ᑎᑎᕋᐅᔭᕐᓂᒃᑯᑦ 

ᑎᑎᕋᖃᑎᒌᖕᓂᒃᑯᑦ. ᒥᓂᔅᑕ ᑐᓴᓚᐅᕆᕗᖅ 

ᐃᓱᒫᓗᒋᔭᐅᔪᓂᒃ ᐊᔾᔨᐸᓗᖏᓐᓂ 

ᑭᒡᒐᖅᑐᖅᑕᑦᑎᓐᓂᒃ ᐊᕐᕕᐊᓂᑦᑕᐅᖅ.  

 

ᑕᒡᕙ ᑖᓐᓇ ᒥᓂᔅᑕ ᖃᓄᐃᓕᓯᒪᖕᒪᖔᑦ ᒥᓂᔅᑕ 

ᐅᐱᕐᖔᖅ ᓵᓐᖓᑎᓪᓗᒍ ᒪᐃᖑᑎᓪᓗᒍ ᑕᒫᓂ 

ᐊᕐᕌᒍᒥ ᑖᒃᑯᐊ ᐊᐱᖅᑯᑎᒋᓚᐅᕋᑦᑎᒍ. 

ᑐᑭᓯᒋᐊᕈᒪᓚᐅᖅᑐᒍᑦ ᖃᓄᖅ ᒥᓂᔅᑕ 

ᐱᓕᕆᓯᒪᖕᒪᖔᑦ. ᑭᓯᐊᓂ ᑖᒃᓱᒪ ᒥᒃᓵᓄᑦ 

ᑕᑯᔪᒪᖏᒻᒪᒍ ᑖᓐᓇ ᐱᖁᔭᕆᔭᖓ.  

 

ᓲᖅ ᑕᐃᒪᓐᓇᐃᒻᒪᖔᑦ ᑕᑯᔪᒪᖏᖦᖢᓂᐅᒃ. 

ᓈᒻᒪᖏᑦᑑᓕᕋᓗᐊᖅᑎᓪᓗᒍ ᒪᓕᒋᐊᖃᕋᑦᑎᒍ. ᐃᒡᓗ 

ᑕᐃᒪᓐᓇ ᖃᓄᐃᓐᖏᓗᒃᑖᕆᐊᖃᕐᒪᑦ ᐅᕙᑦᑎᓐᓄ 

ᐃᑎᖏᓐᓂᑦᑎᓐᓄᑦ ᐃᒡᓗᕋᓛᖅ, ᑐᐱᖅ ᐋᒃᑲ, 

ᓯᕐᓗᐊᖅ, ᐃᒡᓘᑉᐸᖕᓘᓐᓃᑦ ᖃᓄᖅ ᐊᖏᑎᒋᖕᒪᖔᑦ 

ᒪᓕᒃᑐᖅ, ᒪᔪᕋᐅᑏᑦ, ᑐᓄᐊᓂ ᓇᔪᒐᖅ, ᑕᒪᒃᑯᐊ 

ᐱᔪᓐᓇᐅᑎᖃᕆᐊᖃᕐᒪᑕ.  

 

ᒥᓂᔅᑕ ᓲᖅ ᑕᑯᒋᐊᕈᒪᖏᒻᒪᖔᑦ ᒪᓕᒐᕐᒥᒃ 

ᓄᓇᕗᑦᒥᐅᑕᓄᑦ ᓄᓇᓕᕋᓛᕐᓂᑦ ᑖᒃᑯᐊ 

ᑎᑎᕋᐅᔭᖅᑎᖃᓐᖏᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐃᓂᖅᑎᕆᔾᔪᑎᑕᖃᕐᒪᑦ. 

ᐃᓂᖅᑎᕆᔾᔪᑎᖕᓄᑦ, ᒥᔅᑕ ᔪᐊᓇᓯ. 

 

ᐃᓂᖅᑎᕆᓂᖅ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᐅᖅᑲᐅᖕᒪᑦ 

ᑲᖏᖅᖠᓂᕐᒥᐅᒧᑦ. ᖁᔭᓐᓇᒦᒃ,  ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᑲᑎᒪᓂᕐᒧᑦ ᐱᔾᔪᑕᐅᖏᑦᑐᖅ ᒪᓕᒐᓕᐅᖅᑎ 

ᐊᐱᕆᔪᓐᓇᖅᑐᖅ ᐊᐱᖅᑯᑎᒥᒃ ᐊᒻᒪ ᒥᓂᔅᑕ 

ᑭᐅᔪᒪᖏᑉᐸᑦ ᑭᐅᖏᑦᑐᓐᓇᖅᖢᓂ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓐᓄ ᐱᔨᑦᑎᕋᖅᑎᓄᑦ, ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᔅᓱᒧᖓ 

ᐊᐱᖅᑯᑕᐅᖅᑲᐅᖕᒪᑦ ᐱᓕᕆᐊᒃᓴᖃᓗᐊᕋᑦᑕ 

ᐊᒥᓱᓂᒃ ᐊᔾᔨᒌᖏᑦᑐᓂᒃ ᐱᓕᕆᐊᖃᕋᑦᑕ. 

ᐊᓯᖏᓐᓂᒃ ᐱᖁᔭᑎᒍᑦ ᑲᒪᒋᔭᕆᐊᖃᖅᑕᑦᑎᓐᓂ 

ᐃᒡᓗᓕᕆᓂᐅᑉ ᐃᒡᓗᕐᔪᐊᑦ ᒥᒃᓵᓄᑦ ᐊᓯᐊᓃᑦᑐᐃᑦ. 

ᑕᒪᓐᓇ ᓯᕗᓂᑉᑎᓐᓂ ᕿᒥᕐᕈᔪᓐᓇᖅᑕᕗᑦ ᑭᓯᐊᓂ 

ᒫᓐᓇ ᑕᑯᒋᐊᑦᑎᐊᖅᓯᒪᓐᖏᑕᕗᑦ ᐊᓯᔾᔨᕐᓂᒃᑯᑦ 

ᐃᒡᓗᐃᑦ ᐊᑐᐊᒐᖏᑦᑕ ᒥᒃᓵᓂᒃ ᑕᒪᓐᓇ 

ᐱᓕᕆᐊᕆᔭᑦᑕ ᐃᓗᐊᓂ ᑕᑯᒋᐊᓛᖅᑕᕗᑦ 

ᓈᒻᒪᒃᓯᒃᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓛᒃ 

ᓈᒻᒪᒃᑐᐃᑦ ᐱᕗᑦ. 

 

ᑕᒪᓐᓇ ᓈᒻᒪᖏᑦᑑᖕᒪᑦ ᐊᖏᕐᕋᖃᖅᑐᐃᑦ 

ᐃᒡᓗᕋᓛᒧᑦ ᑕᐃᒪᓐᓇ ᓱᓇᑐᐃᓐᓇᐃᑦ ᒪᔪᕋᐅᑏᑦ, 

ᒥᓂᔅᑕ ᐅᖄᓂᒃᓯᒪᖕᒪᑦ ᐊᔪᖅᑐᐃᑦ, ᐊᒥᒐᒃᓴᖅᑐᐃᑦ 

ᐃᖅᑲᓇᐃᔭᖅᑎᓂᒃ ᐱᓕᕆᐊᒃᓴᖃᓗᐊᒧᑦ, ᑕᒪᓐᓇ 

ᐃᒡᓗ ᐊᒻᒪ ᖃᐅᒻᒪᖅᑯᑎᓕᕆᓂᖅ ᑖᓐᓇ 

ᐱᔭᕆᐊᑐᒧᑦ ᐱᔭᕆᐊᑐᔪᖅ 

ᐱᔭᕆᐊᑦᑐᒃᑲᓐᓂᕆᐊᖃᓐᖏᑕᕗᑦ ᑖᒃᑯᐊ ᐃᒡᓗᕋᓛᑦ 

ᐊᖏᖅᑕᐅᔭᕆᐊᖃᖅᑎᓪᓗᒋᑦ ᐃᒡᓗᒥᒡᓘᓐᓃᑦ.  

 

ᐄ, ᓇᓗᓇᖏᑦᑐᖅ ᓄᓇᕗᑦᒥ ᒪᓕᒐᐃᑦ ᐃᒡᓗ 

ᓇᓗᓇᐃᕐᓂᖓ ᑲᓇᑕᐅᑉ ᐊᑐᐊᒐᖏᓐᓂᒃ 

ᓇᓗᓇᐃᖅᓯᒪᖕᒪᑦ ᑖᒃᑯᐊ ᒪᓕᒃᑐᐃᑦ ᐃᒡᓘᑉ 

ᑎᑎᕋᐅᔭᖅᑕᐅᓯᒪᓂᐊ ᓄᓇᕘᒻᒥ ᑕᐃᒪ ᑲᓇᑕᒥ 

ᐊᑐᐊᒐᐅᔫᑉ ᐃᒡᓘᑉ ᒥᒃᓵᓄᑦ ᓇᓗᓇᐃᕈᑎᒋᔭᐅᔪᖅ. 

 

ᑖᓐᓇ ᒪᓕᒐᖅ ᐊᑕᓕᖅᑎᓪᓗᒍ ᖃᓄᖅ ᒪᓕᒐᖅ 

ᐊᓯᔾᔨᕆᐊᖃᕐᒪᖔᑦ ᕿᒥᕐᕈᔮᕐᔪᒃ ᒫᓐᓇ ᒥᓂᔅᑕ 

ᐊᐱᕆᓕᕐᒥᔭᕋ ᓇᓂ ᓯᕗᓪᓕᐅᑎᑕᐅᔪᐃᑦ 

ᐱᔭᕆᐊᑐᓗᐊᖅᑎᓪᓗᒍ ᓄᓇᓕᕋᓛᑦ ᖃᒧᑏᑦ 

ᒥᑭᓐᓂᖅᓴᒥᒃ ᐃᓚᒋᐊᖅᓯᔪᒪᔪᖅ ᐅᕝᕙᓘᓐᓃᑦ 

ᐊᖏᔪᐃᑦ ᐃᒡᓗᑲᓪᓚᓂᒃ ᓴᓇᒋᐊᒃᓴᖅ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᒐᕙᒪᒃᑯᑦ 

ᓄᓇᓕᖕᓄᑦ ᐱᔨᑦᓯᕋᖅᑏᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᖁᔭᓐᓇᒦᒃ 

ᐊᐱᖅᑯᑎᐊᓄᑦ. ᐱᓕᕆᐊᕆᔭᕗᑦ ᐃᒡᓗᐃᑦ 

ᖃᐅᔨᓴᖅᑕᐅᖃᑦᑕᖅᑎᓪᓗᒋᑦ ᐊᒻᒪ 

ᐃᖅᑲᓇᐃᔭᖅᑎᕗᑦ ᐊᔾᔨᒌᖏᑦᑐᐃᑦ 

ᑕᐅᑐᖃᑦᑕᖅᑕᕗᑦ ᑕᐃᒃᑯᐊᓗ ᐊᔾᔨᒌᖏᑦᑐᐃᑦ 

ᑲᒪᒋᔭᐅᖃᑦᑕᕐᒪᑕ ᑖᒃᑯᐊ ᐱᔪᓐᓇᐅᑎᑖᕈᑏᑦ 

ᐃᒡᓗᓕᐅᕐᓂᕐᒧᑦ ᑐᐊᕕᕋᓱᖃᑦᑕᕋᓗᐊᖅᑐᒍᑦ 

ᑐᒃᓯᕋᖅᑐᖃᕌᖓᑦ. ᑕᐃᒪᓐᓇ ᑕᐅᑐᒃᖢᓂ ᒫᔾᔨ 

2022, 61 ᑐᒃᓯᕋᖅᑐᐃᑦ 120 ᖃᐅᔨᓴᕈᑕᐅᓯᒪᔪᑦ 

ᑭᕙᓪᓕᕐᒥ. ᑖᒃᑯᐊ ᑐᒃᓯᕋᕈᑕᐅᔪᐃᑦ 

ᕿᒥᕐᕈᔭᐅᖃᑦᑕᖅᑐᐃᑦ ᖃᐃᕙᓪᓕᐊᓂᖏᑦ ᒪᓕᒃᖢᒋᑦ 

ᖃᓄᐃᑦᑑᒐᓗᐊᕐᒪᖔᑦ ᐊᔾᔨᒌᒃᑐᐃᑦ ᑲᒪᒋᔭᐅᓂᖏᑦ 

ᒫᓐᓇ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᒃ 

ᐃᓚᒋᐊᕈᑦ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ 

ᖃᐅᔨᒪᖕᒪᑦ ᓄᓇᓕᕋᓛᕐᓂᒃ ᐊᑐᐃᓐᓇᐅᔪᖃᖏᑦᑐᖅ 

ᑎᑎᕋᐅᔭᖅᑎᓂᒃ ᑖᒃᑯᐊ 

ᐊᖏᖅᑕᐅᔭᕆᐊᖃᖅᑎᓪᓗᒋᑦ ᑕᒪᓐᓇ 

ᑐᓗᖅᑕᕈᑕᐅᔪᖅ ᓄᓇᓕᖕᓂ ᒥᑭᑦᑐᓂᒃ ᑖᒃᑯᐊ 

ᐱᑕᖃᖏᒻᒪᑦ ᓄᓇᓕᖕᓂ ᑕᐃᒪᓐᓇ 

ᐱᓕᕆᔪᓐᓇᖅᑐᓂᒃ ᑖᓐᓇ ᐊᐳᖅᑕᕈᑕᐅᖕᒪᑦ.  

 

ᐊᓯᐊᓄᑦ ᑲᑎᒪᕐᔪᐊᕐᓃᑦ ᓄᓇᓖᑦ ᑲᑎᒪᓂᐊᓕᕐᒪᑕ 

Hᐋᒻᒪᓚᑦ ᖑᔪᐃᑦ ᑲᑐᔾᔨᖃᑎᒋᐅᒐᔪᐃᑦ ᑖᒃᑯᐊ 

ᐃᖅᑲᓇᐃᔭᖅᑎᒋᔭᖏᑦ ᑭᐅᔪᓐᓇᕐᓂᐊᖅᐹ 

ᒪᐃᔭᖑᔪᓂᒃ ᐊᐅᓪᓛᕈᖅᑎᑦᑎᔨᐅᔪᓂᒃ ᑖᓐᓇ 

ᐱᔾᔪᑎᒋᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᓕᑉᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᖅᑏᑦ, ᒥᔅᑐ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ, ᐄ, ᖁᕕᐊᓇᖅᑐᖅ 

ᐊᐱᕆᖕᒪᒍᑦ ᑲᑎᒪᑎᓪᓗᒋᑦ ᐃᓚᐅᓂᐊᕐᓂᕋᖅᓯᒪᒐᒪ 

ᐊᕐᕌᒍᑕᒫᖅᑎᓪᓗᒋᑦ ᑖᒃᑯᐊ ᑕᐃᒃᑯᐊ 

ᐃᖅᑲᓇᐃᔭᖅᑎᑦᑎᓐᓂᒃ ᑖᒃᑯᐊ ᐃᒡᓗᐃᑦ 

ᐱᖁᔭᖏᑦᑕ ᐃᒡᓗᕐᔪᐊᕐᒧᑦ ᓇᓗᓇᐃᒃᑯᑕᖅ 

ᑭᐅᒪᔪᓐᓇᖅᑐᐃᑦ. ᑖᒃᑯᐊ ᓄᓇᓕᖕᓄᑦ 

ᐱᔾᔪᑎᒋᓗᒋᑦ, ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ, 

ᐃᖃᓗᐃᑦ-ᓯᓈ. ᒥᔅ ᐳᕉᔅᑐ. 

 

ᐊᐱᖅᑯᑦ 223 - 6(2): ᓄᓇᕘᑉ ᑲᓇᑕᐅᑉ 

ᓯᓚᑖᓂᑦ ᐃᓯᕈᒪᔪᓄᑦ ᐊᑐᐊᒐᖓ 

ᐱᒋᐊᖅᑕᐅᓯᒪᔪᓪᓗ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, 

ᐅᓐᓄᒃᓴᒃᑯᑦ ᓄᓇᕘᕐᒥᐅᑦ.  

 

ᒥᓂᔅᑕ ᑲᓇᑕᐅᑉ ᓯᓚᑖᓂᓐᖔᖅᑕᖅᑐᓕᕆᓂᕐᒧᑦ 

ᑖᒃᑯᐊ ᐃᓯᖅᐸᓪᓕᐊᔪᐃᑦ ᓄᓇᕗᑦᒧᑦ.  

 

ᐃᖃᓗᐃᑦ ᓯᑕᒪᓂᒃ ᒪᓕᒐᓕᐅᖅᑏᑦ ᑖᒃᑯᐊ 

ᐱᓕᕆᐊᕆᔭᑦᑕ ᑭᒡᒐᖅᑐᐃᓂᕐᒥᒃ ᓄᓇᓕᐸᐅᔭᐅᑉ 

ᐃᓗᐊᓂ ᐊᔾᔨᒌᖏᑦᑐᐊᓗᖕᓂ ᐃᓄᖃᓕᕐᒪᑦ.  

 

ᑖᒃᑯᐊ ᐊᔾᔨᒌᖏᑦᑐᐃᑦ ᖃᐅᑕᒫᑦ ᑕᑯᖃᑦᑕᖅᑕᕗᑦ 

ᑐᓐᖓᓱᒃᑎᑦᑎᔭᕌᖓᑦᑕ ᐃᓄᖕᓂᒃ ᑕᕝᕗᖓ. 

 

ᑕᒪᒃᑯᐊ ᑐᓐᖓᓵᕆᓂᖅ ᐊᔾᔨᒌᖏᑦᑐᓂᒃ 

ᓈᒻᒪᒃᓴᕐᓂᖅ ᑐᓐᖓᓇᕐᓂᖅ ᑲᓇᑕᒧᑦ ᐃᓚᒋᔭᐅᔪᖅ 

ᓄᓇᕗᒻᒥᐅᑕᓄᓪᓗ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑖᒃᑯᐊ 

ᖃᓄᐃᓕᐅᕐᒪᖔᑕ ᑎᑭᑉᐸᓪᓕᐊᔪᐃᑦ ᑳᓇᑕᐅᑉ 

ᓯᓚᑖᓂ ᖁᔭᓐᓇᒦᖅ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᓇᑕᐅᑉ 

ᓯᓚᑖᓂᓐᖔᖅᑕᖅᑐᓕᕆᓂᕐᒧᑦ, ᒥᔅᑐ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖁᔭᓐᓇᒦᕈᒪᒋᔭᕋ 

ᒪᓕᒐᓕᐅᖅᑎᐅᖃᑎᒋᔭᕋ ᐊᐱᖅᑯᑎᑦᑎᐊᕚᓗᒻᒥ 

ᑐᓂᓯᒻᒪᑦ. ᐊᖏᖃᑎᒋᑦᑎᐊᖅᖢᒍᓪᓗ ᑕᕝᕙᓂ 

ᐅᐱᒍᓱᕐᔪᐊᕋᒪᑦᑕᐅᖅ ᐃᖃᓗᓐᓂ ᑖᒃᑯᐊ 

ᓯᓚᕐᔪᐊᓕᒫᕐᒥᓐᖔᖅᑐᑦ ᐃᖃᓗᓐᓄᑦ 

ᓅᑉᐸᓪᓕᐊᖃᑦᑕᖅᓯᒪᓕᕐᒪᑕ ᐊᖏᕐᕋᖃᕈᒪᓪᓗᑎᒡᓗ.  

 

ᐊᒻᒪ ᐅᐱᒋᒃᑲᓐᓂᕆᕙᕋ ᐃᓄᐃᑦ ᒪᒃᐲᖓᑦᑎᐊᕐᒪᑕ 

ᑐᓐᖓᓱᒃᑎᑦᑎᓪᓗᑎᒃ ᐃᓄᐃᑦ ᓄᓇᖁᑎᖏᓐᓄᑦ 

ᑖᓐᓇ ᐊᔅᓱᐊᓗᒃ ᐅᐱᒋᑦᑎᐊᖅᐸᕋ ᑕᕝᕙᓂ 

ᑭᒡᒐᖅᑐᐃᖃᑕᐅᒋᐊ ᑖᓐᓇ ᒪᓕᒐᓕᐅᖅᑎᐅᖃᑎᒐ. 

 

ᒫᓐᓇᐅᔪᖅ ᓴᓂᕐᕙᐃᓯᒪᖏᑦᑐᒍᑦ ᑖᒃᑯᐊ ᑲᓇᑕᒧᑦ 

ᓄᓇᕗᒻᒧᑦ ᐃᓯᕈᒪᔪᐃᑦ ᓯᓚᕐᔪᐊᓂᓐᖔᖅᑐᑦ 

ᐊᓯᖏᓐᓂᓐᖔᖅᓯᒪᔪᑦ ᑭᓯᐊᓂ ᕿᒥᕐᕈᕙᓪᓕᐊᓯᒪᔭᕋ 

ᑖᓐᓇ ᐊᓪᓚᕝᕕᑦᑕ ᐃᓗᐊᓂ, ᒫᓐᓇ ᐊᐅᓚᒍᑎᒃᓴᓂᒃ 

ᓴᓂᕐᕙᐃᓯᒪᖏᓐᓇᑦᑕ ᐃᖅᑲᓇᐃᔭᖅᑎᖃᖏᖦᖢᑕᓗ 

ᑭᓯᖃᓂ ᐅᖃᖅᑎᑦᑎᔩ ᕿᒥᕐᕈᕙᓪᓕᐊᓯᒪᓕᖅᑕᕗᑦ. 

ᑖᒃᑯᐊ ᐱᓗᐊᓐᖑᐊᖅᑐᒥᒃ ᐸᕐᓇᒃᐸᓪᓕᐊᒍᒪᑎᓪᓗᒋᑦ 

ᒐᕙᒪᑐᖃᒃᑯᑦ ᒥᓂᔅᑕ ᓵᓐ ᕗᕋᐃᓱ ᐅᕙᓐᓄᑦ 

ᑎᑎᕋᕋᑖᑦᑎᐊᓚᐅᕐᒪᑦ ᐃᑉᐸᔅᓴ ᐅᖓᓕᐊᓂ.  

 

ᐸᕐᓇᐃᒍᒪᓪᓗᑎᒃ ᐊᕐᕌᒍᐃᑦ ᐊᒡᒋᕐᓂᐊᖅᑐᓄᑦ ᓄᑖᑦ 

ᑲᓇᑕᒧᐊᖅᑕᐅᒍᒪᓂᐊᖅᑎᓪᓗᒋᑦ 500,000 

ᐊᕐᕌᒍᕐᒧᑦ ᐊᑕᐅᓯᕐᒧᑦ ᐸᓇᒃᐸᓪᓕᐊᓂᐊᖅᑎᓪᓗᒋᑦ 

ᕿᒥᕐᕈᒍᒪᓂᐊᖅᑕᕗᑦ ᑭᓯᐊᓂ ᒫᓐᓇᐅᔪᖅ 

ᐸᕐᓇᐃᓯᒪᖏᑦᑎᐊᖅᑐᒍᑦ ᑖᒃᑯᐊ ᓄᓇᕗᑦᒧᑦ ᖃᓄᖅ 

ᐃᑲᔪᕈᓐᓇᕋᔭᖏᒃᑲᓗᐊᕐᒪᖔᑦᑎᒍᑦ ᐊᒻᒪ 

ᑐᓐᖓᓱᒃᑎᑦᑎᒍᓐᓇᖏᒃᑲᔭᕋᓗᐊᕐᒪᖔᑦᑕ ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩ. 

ᒥᓂᔅᑐ ᖃᐅᔨᒪᖕᒪᑦ ᑲᓇᑕᒥ ᐊᕕᒃᑐᖅᓯᒪᔪᑦ 

ᒐᕙᒪᑐᖃᒃᑰᔪᑦ ᑖᒃᑯᐊ ᐃᓯᖅᑎᑦᑎᕙᒃᑐᑦ 

ᓯᓚᑎᑦᑎᓐᓂᓐᖔᖅᑐᓂᒃ ᐊᕐᕌᒍᑕᒫᑦ 

ᑲᑎᒪᓲᖑᓂᖏᓐᓂᒃ.  

 

ᑕᐃᒪ ᒐᕙᒪᒃᑯᑦ ᑖᒃᑯᐊ ᐊᑲᐅᓂᖏᓐᓂᒃ 

ᐃᓯᖅᑎᑦᑎᕙᖕᓂᕐᒥᒃ ᐅᖃᐅᓯᖃᖅᑐᓂᒃ ᑕᒫᓂᓗ 

ᐊᑯᓐᓂᖃᕐᓂᖓ ᐅᑭᐅᖅᑕᖅᑐᒦᓐᓂᖅᓴᐅᔪᓂᒃ 

ᐊᕕᒃᑐᖅᓯᒪᔪᐃᑦ. ᑕᒪᒃᑯᐊᓗ ᐊᒥᒐᖅᐸᓕᕐᒥᒐᑦᑕ 

ᐋᓐᓂᐊᓯᐅᖅᑎᓂᒃ ᑲᓇᓴᓗᒃᑖᕐᒥᒃ ᓄᓇᕐᔪᐊᕐᒥ.  

 

ᒥᓂᔅᑕ ᐅᖃᕈᓐᓇᖅᐸ ᖃᓄᖅ 

ᐱᓕᕆᕙᓪᓕᐊᖃᑎᖃᕐᒪᖔᑕ 

ᐋᓐᓂᐊᖅᑐᓕᕆᔨᒃᑯᓐᓂ ᑕᒪᓐᓇ ᐱᔾᔪᑎᒋᓪᓗᒍ 

ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᓇᑕᐅᑉ 

ᓯᓚᑖᓂᓐᖔᖅᑕᖅᑐᓕᕆᓂᕐᒧᑦ, ᒥᔅᑐ ᐸᐅᓗᓯ 

ᐊᕿᐊᕈᖅ. 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᖁᔭᓐᓇᒦᒃᑲᓐᓂᕈᒪᕙᕋ 

ᐊᐱᖅᑯᑎᑦᑎᐊᕙᒻᒥᒃ ᑐᓂᓯᒃᑲᓐᓂᕐᒪᑦ. 

ᐊᖏᖃᑎᒋᑦᑎᐊᖅᖢᒍᓪᓗ ᑖᒃᑯᐊ 

ᐱᓗᐊᓐᖑᐊᖅᑐᒥᖃᐃ ᐊᔪᕐᓇᖃᑦᑕᖅᑐᑦ 

ᐃᖅᑲᓇᐃᔮᒃᓴᐃᑦ ᓄᓇᕘᑉ ᐃᓗᐊᓂ.  

 

ᐃᓐᓄᒍᒥᓇᖃᑦᑕᖅᑑᒐᓗᐊᑦ ᐃᓐᓄᒋᐊᖅ 

ᐊᔪᕐᓇᖃᑦᑕᕐᒪᑕ ᕿᒥᕐᕈᒍᒥᓇᕐᒪᑦ ᑲᓇᑕᒥ 

ᓄᓇᕗᒻᒥᐅᑕᐃᑦ ᐊᔪᕈᑎ ᑲᓇᑕᒥ ᐊᔪᕈᑎ 

ᓯᓚᑎᑦᑎᓐᓂᖃᐃ ᕿᒥᕐᕈᒍᓐᓇᖏᒃᑲᓗᐊᕐᒪᖔᑦᑕ. 

ᑖᓐᓇ ᐅᖃᓪᓚᖃᑎᒋᖃᑦᑕᖅᓯᒪᔭᕋ EIA ᐊᓪᓚᕝᕕᒐ, 

ᖃᓄᖅ ᕿᒥᕐᕈᒃᑲᓐᓂᕈᓐᓇᖏᒃᑲᓗᐊᕐᒪᖔᑦᑕ 

ᐸᕐᓴᐅᑎᓂᒃ ᓴᖅᑮᒍᒪᓂᐊᕐᓂᕈᑦᑕ. ᐅᖃᖅᑎᑦᑎᔩ, 

ᑭᓯᐊᓂ ᖃᐅᔨᒪᔪᐃᓐᓇᐅᖅᑰᕋᑦᑕ ᐃᒡᓗᑭᒃᓴᕐᓂᖅᐳᑦ 

ᓄᓇᕗᒻᒥᐅᑕᐃᑦ ᐊᔅᓱᐊᓗ ᐊᒃᑐᐃᖃᑦᑕᖅᓯᒪᖕᒪᑦ 

ᐅᓪᓗᒥᒧᑦ.  

 

ᑖᒃᑯᐊᑦᑕᐅᖅ ᑐᓐᖓᓱᒃᑎᒍᒪᕋᓗᐊᕆᓪᓗᑎᒍ 

ᑕᕝᕗᖓ ᓄᓇᕗᑦᒧᑦ ᓄᑖᑦ ᐃᒡᓗᑭᒃᓴᕐᓂᖅᐳᑦᑕᐅᖅ 

ᑖᓐᓇ ᐊᐳᕈᑎᒋᖃᑦᑕᖅᓯᒪᒐᑦᑎᒍ ᐅᓪᓗᒥᒧᑦ. 

ᓇᓗᓇᖏᑦᑐᖅ ᑖᒃᑯᐊ ᐸᕐᓇᐸᓪᓕᐊᒍᒪᔭᕗᑦ 

ᐃᒡᓗᑭᒃᓴᕐᓂᐅᑉ ᒥᒃᓵᓄᑦ ᐊᒃᑐᐃᓂᖃᕐᓂᐊᖅᑐᑦ 

ᓄᑖᑦ ᑕᕝᕗᖓ ᓄᓇᕗᑦᒧᑦ ᐃᓯᕈᒪᔪᑦ. ᑭᓯᐊᓂ 

ᓇᓗᓇᐃᕈᓐᓇᖅᐳᖓ ᒪᓕᒐᓕᐅᖅᑎᐅᖃᑎᓐᓅᕙᖓ 

ᑖᓐᓇ ᕿᒥᕐᕈᕙᓪᓕᐊᓕᕋᑦᑎᒍᑦ.  

 

ᐃᖅᑲᓇᐃᔭᖅᑎᒃᑲ ᑎᓕᐅᖅᑎᓯᒪᔭᒃᑲ 

ᐱᓗᐊᓐᖑᐊᖅᑐᒥᖃᐃ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᐋᓐᓂᐊᕖᑦ ᒪᑐᖃᑦᑕᖅᓯᒪᑎᓪᓗᒋᑦ ᑖᓐᓇ 

ᕿᒥᕐᕈᒍᓐᓇᖅᓯᒪᓂᐊᕋᑦᑎᒍ ᓯᕗᓂᑦᑎᓐᓂ ᑭᓯᐊᓂ 

ᒫᓐᓇ ᕿᒥᕐᕈᓯᒪᖏᑦᑎᐊᖅᑕᕗᑦ ᐅᖃᖅᑎᑦᑎᔩ. 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹᓪᓗᐊᐱᖅᑯᑎᓄᑦ, ᒥᔅ 

ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᒫᓐᓇᐅᓵᖅᑐᖅ 

ᐃᓅᓕᓂᑰᓂᕐᒧᑦ ᑐᐊᕕᕐᓇᖅᑐᖅ ᐊᕝᑳᓇᔅᑖᓐᒥ 

ᔫᑯᕋᐃᓐᒥᓪᓗ ᖃᓄᐃᑦᑐᖃᕐᓂᖓ ᐅᕙᒍᑦ 

ᐃᒃᐱᒍᓱᑦᑎᐊᕆᐊᖃᕐᓂᑦᑎᓐᓂᒃ.  

 

ᑕᑯᑎᑦᑎᔾᔪᑎᒋᓪᓗᒍ ᐅᐱᒋᖃᑦᑕᖅᓯᒪᔭᕋ 

ᐃᑉᐱᒋᑦᑎᐊᖃᑦᑕᖅᓯᒪᒐᒃᑯ ᑲᓇᑕᐅᑉ 

ᓯᓚᑖᓂᓐᖔᖅᑐᑦ. ᖃᐃᒑᖓᑕ. 

ᐃᓱᒪᓇᓐᖏᑦᑐᒦᓐᖔᖅᓯᒪᔪᑦ ᐊᒥᓱᑦ.  

 

ᑖᒃᑯᐊ ᒥᑭᔫᑕᐅᓂᖅᓴᑦ 

ᑕᐃᒪᐃᓗᐊᑑᖏᓐᓂᖅᓴᐅᒧᓪᓕ ᐊᖏᔫᑕᐅᓂᖅᓴᓂᒃ 

ᓄᓇᓖᑦ ᓴᓂᐊᓂᑦ 

ᐱᔨᑦᓯᕋᐅᑎᑎᒍᑦ ᐊᓯᖏᑦᑎᒍᓪᓗ. ᑭᓯᐊᓂ 

ᑕᐃᒪᐃᒐᓗᐅᖅᑎᓪᓗᒍ ᐊᔪᐃᓐᓇᕆᐊᖃᖅᐳᒍᑦ.  

 

ᐊᐱᕆᓚᖓ ᒐᕙᒪᒃᑯᑦ ᖃᓄᖅ ᐃᓱᒪᒋᔭᖃᖅᓯᒪᕙᑦ 

ᑕᒪᒃᑯᓇᓐᖓ ᕿᒫᓯᒪᔪᓂᑦ ᑲᓇᑕᐅᑉ ᓯᓚᑖᓂ 

ᐃᓯᖅᐸᓪᓕᐊᔪᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᑖᖅᐸᓪᓕᐊᔪᓕᕆᓂᕐᒧᑦ, 

ᐸᐅᓗᓯ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᑖᒃᑯᐊ ᓄᑖᑦ ᑲᓇᑕᒧᑦ ᐃᓯᕈᒪᓯᒪᔪᑦ ᐊᔅᓱᐊᓗᒃ 

ᐊᖏᔪᒥᒃ ᑐᓂᓯᖃᑦᑕᖅᓯᒪᒻᒪᑕ ᐱᐅᔪᓂᒃ. 

ᐃᓕᖅᑯᓯᒥᓂᒃ ᑕᕝᕗᖓ 

ᐃᓚᓕᐅᔾᔨᖃᓯᐅᑎᓯᓐᓈᕐᒪᑕ ᐃᖅᑲᓇᐃᔮᒥᓂᒃ 

ᑕᕝᕗᓇ ᐃᓕᓯᖃᓯᐅᑎᓪᓚᑦᑖᖅᓯᒪᒻᒪᑕᐃᓛᒃ ᑖᒃᑯᐊ 

ᐅᒃᐱᕆᑦᑎᐊᖅᐸᒃᑲ ᐊᖏᔪᒥᒃ 

ᑐᓂᓯᖃᑦᑕᖅᓯᒪᓂᖏᓐᓄᑦ. ᑖᓐᓇ, 

ᓇᓗᓇᐃᕈᓐᓇᖅᑐᖓ ᒪᑉᐱᖓᕕᒋᕐᔪᐊᖅᑕᕋ.  

 

ᓇᓗᓇᐃᖅᑲᐅᒐᒪᓪᓗ ᑖᒃᑯᐊ 

ᕿᒥᕐᕈᕙᓪᓕᐊᒍᒪᓯᒪᒐᒃᑯ ᑕᕝᕗᖓ 

ᐃᖏᓯᒪᓕᖅᑐᖓ. ᕿᒥᕐᕈᒍᒪᑦᑎᐊᖅᓯᒪᓂᐊᕋᒃᑭᑦ 

ᑖᒃᑯᐊ ᐱᓗᐊᓐᖑᐊᖅᑐᒥᒃ ᐊᕐᕌᒍᐃᑦ ᐊᒡᒋᕐᓂᐊᖅᑐᑦ 

ᐸᕐᓇᑕᐅᓯᒪᕙᓪᓕᐊᓂᐊᕐᒪᑕ ᒐᕙᒪᑐᖃᒃᑯᓐᓂᑦ 

ᑐᕌᖅᑕᐅᒍᒪᔪᑦ ᓄᑖᑦ ᑲᓇᑕᒧᑦ ᐃᓯᓐᓂᐊᖅᑐᑦ. 

ᓄᓇᕗᒻᒨᖓᔪᓂᒃ ᒫᓐᓇᒧᑦ ᕿᒥᕐᕈᕙᓪᓕᐊᒍᒪᓂᐊᕋᒪ 

ᑭᓯᐊᓂ ᐃᓂᓪᓚᑦᑎᐊᖅᓯᒪᓐᖏᑲᐃᓐᓇᓯᒪᒐᑦᑕ. 

ᑕᖅᑮᑦ ᐊᒡᒋᕐᓂᐊᖅᑐᑦ ᓇᓗᓇᐃᕈᓐᓇᑦᑎᐊᖅᑯᖓ 

ᑖᒃᑯᐊ ᕿᒥᕐᕈᓂᐊᕐᓂᕐᓃᕙᖓ ᑭᓯᐊᓂ 

ᐅᒃᐱᕆᑦᑎᐊᕆᕙᕋ ᐃᓅᓪᓗᑕ ᓄᓇᕗᒻᒧᑦ 

ᑐᓐᖓᓱᑦᑎᖅᔨᕐᔪᐊᓲᖑᒐᑦᑕ ᑖᓐᓇ 

ᑐᓐᖓᕕᒌᓐᓇᕐᓂᐊᖅᐸᕗᑦ. ᐅᖃᖅᑎᑦᑎᔩ, 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ) ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 224 - 6(2): ᒥᓂᔅᑕᐅᑉ 

ᑎᑎᕋᖅᑕᕕᓂᖏᑦ ᓂᕆᐅᓐᓂᖃᓐᓂᕆᔭᐃᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐊᐱᖅᓱᑎᑦᓯᔩ. 

ᓄᓇᕗᑦ ᐃᒡᓗᓕᕆᕐᔪᐊᒃᑯᖏᓐᓄᑦ ᐊᐱᖅᑯᑎᒋᔭᕋ. 

ᑖᓐᓇ ᑎᑎᖅᑲᒥᒃ ᓂᕆᐅᐱᔭᐅᓯᒪᔪᒥᒃ ᓄᓇᕗᑦ 

ᐃᓪᓗᓕᕆᕐᔪᐊᒃᑯᖏᓐᓂᒃ.  

ᐅᖃᖅᑎᑦᓯᔨ. ᔫᓂᒥᑦ ᐃᓪᓗᒨᖅᑕᐅᔪᔪᒥᒃ ᑎᑎᖅᑲᒥᒃ 

ᑭᐅᔭᐅᓯᒪᓐᖏᒻᒪᑦ, ᐊᑏᑐᖅ ᑕᒪᑐᒪᓂ 

ᑭᐅᔭᐅᔾᔫᒥᓂᐊᖅᐳᑦ ᐱᐊᓂᒃᑯᑦᑕ.  

 

ᐃᒡᓗᓕᕆᔨᕐᔪᐊᒃᑯᑦ ᐃᓕᑕᕆᒐᓗᐊᕐᔭᒃᑲ 

ᐊᑐᖅᑐᐊᕋᑖᓚᐅᕐᒪᑕ 3,000-ᓂᒃ ᖃᓄᖅᑑᕈᑎᒃᓴᒥᒃ. 

ᓇᓗᓐᖏᓚᖓ ᐊᐱᖅᑯᑎᐅᕙᓪᓕᐊᕕᓐᖓᓚᖓᒻᒪᑕ 

ᐊᒥᓱᑦ ᑖᑦᓱᒪᓐᖓᑦ ᐸᕐᓇᐅᑎᐅᔪᒥᒃ 

ᐊᖏᕈᑎᒋᓕᖅᑕᖓᓂᒃ. ᓄᓇᕗᒻᒥᑦ 

ᐃᓪᓗᓕᐅᖅᑎᒃᑯᓐᓄᑦ, ᐃᓪᓗᓕᕆᔨᕐᔪᐊᒃᑯᓐᓄᑦ.  

 

ᒥᓂᔅᑕᐅᑉ ᑎᑎᖅᑲᖓ ᓂᕆᐅᑦᑐᐊᕆᔭᐅᔪᔪᓄᑦ 

ᓄᓇᕗᑦ ᐃᓪᓗᓕᕆᕐᔪᐊᒃᑯᓐᓄᑦ ᐊᐱᖅᓲᑎᐅᔪᒻᒪᑦ. 

ᖃᐅᔨᓴᖅᑐᖃᕐᓗᓂ ᐃᒡᓗᓕᕆᓂᖅ ᐊᒻᒪᓗ 

ᓄᑖᓐᖑᕆᐊᕐᓗᒋᑦ ᖃᐅᔨᓴᕈᑎᖏᑦ ᐃᓪᓗᓕᕆᔨᒃᑯᑦ. 

ᐃᓪᓗᓕᕆᓂᕐᒧᑦ ᐊᑐᐊᒐᑦᓴᒃ ᐋᖅᑭᑦᑕᐅᓂᒃᓴᖓᓄᑦ.  

 

ᐊᐱᕆᔪᓐᓇᖅᐸᕋ, ᒥᓂᔅᑕ. ᑖᓐᓇ ᐱᓕᕆᐊᖑᔪᖅ 

ᐱᐊᓂᑦᑕᐅᓯᒪᒻᒪᖔᖅ ᐊᒻᒪᓗ ᐃᒡᓗᒨᓛᖅᐸᖏᑦ 

ᐃᓪᓗᒥᒃ ᐃᑦᓯᕙᓂᕗᑦ ᐱᔭᕇᓚᐅᓐᖏᓐᓂᖓᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔩᑦ.   

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ ᒥᓂᔅᑕ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᑲᑎᒪᔨᐅᖃᑎᒐ. ᖁᔭᓐᓇᒦᒃ, 

ᐊᐱᖅᑯᑎᐊᓄᑦ ᑕᐃᒪ ᑐᓂᔭᐅᓯᒪᓪᓗᖓ ᓄᓇᕗᒻᒥᑦ. 

ᐃᓛ, ᑭᐅᔾᔪᑎᓐᓂᒃ ᓂᕆᐅᒋᔭᐅᔪᒥᒃ ᑲᑎᒻᒪᔨᓄᑦ 

ᑐᓂᔭᐅᔪᕕᓂᕐᒥᒃ. ᑖᒃᑯᐊ ᑲᑎᒻᒪᔩᑦ 

ᐱᓕᕆᖃᑎᖃᑦᓯᐊᖃᑦᑕᕈᒪᔪᑦ. 

ᓄᓇᕗᑦ, ᐃᓚ ᐃᓪᓗᓕᕆᔨᕐᔪᐊᒃᑯᑦ ᑲᓇᑕᒥ 

ᐃᓪᓗᓕᕆᔨᕐᔪᐊᒃᑯᖏᓐᓂᒃ ᐱᓕᕆᖃᑎᖃᑦᓯᐊᕈᒪᔪᑦ. 

ᐃᓪᓗᑦᑖᖑᒍᒪᔪᑦ ᐱᔾᔪᑎᒋᓪᓗᒋᑦ ᖃᐅᔨᓴᕐᓂᕐᓗ 

ᑕᒪᒃᑯᐊ ᐊᔾᔨᒋᓐᖏᑦᑐᑦ ᐃᓪᓗᐃᑦ ᑭᓐᖑᖅᑕᐅᔪᑦ 

ᐱᓪᓗᒋᑦ ᓄᓇᕗᒻᒥᑦ ᐊᒻᒪᓗ 2010-ᒥᑦ ᓄᓇᕗᒻᒥᑦ 

ᖃᐅᔨᓴᕐᓂᐅᓚᐅᖅᓯᒪᔪᖅ ᓄᑖᓐᖑᕆᐊᕐᓗᒍ.  

 

ᑖᓐᓇ ᑕᕝᕗᖓ ᐊᑐᐃᓐᓇᐅᑎᒐᓱᔾᔫᒥᓛᖅᐸᕋ 

ᑎᑎᖅᑲᖅ ᐅᖃᐅᓯᕆᔮ ᐊᑐᐃᓐᓇᐅᔪᓐᓇᖅᓯᓕᖅᐸᑦ. 

ᐊᒻᒪᓗ ᑎᑎᖅᑲᖅ ᓂᕆᐊᑦᑐᐊᕆᔭᐅᔪᒥᒃ 

ᐃᒡᓗᓕᕆᔨᕐᔪᐊᒃᑯᓐᓂᒃ ᑕᕝᕙᓂ ᐃᓪᓗᒥᒃ 

ᐃᓕᒐᓱᓛᖅᐸᕋ ᐱᔭᕇᓚᐅᓐᖏᓐᓂᑦᑎᓐᓂᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ 

ᐃᓚᒋᐊᕈᑎᓄᑦ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔨ. 

ᖁᔭᓐᓇᒦᕈᒪᕙᕋ ᒥᓂᔅᑕ ᑭᐅᔾᔪᑎᐊᓄᑦ. ᐅᖃᖅᑎᑦᓯᔩ 

ᐃᑦᓯᕙᓕᓵᖅᑎᓪᓗᑕ ᑕᒪᑐᒪᓂ 

ᐃᖅᑲᓇᐃᔭᖅᑐᓕᕆᓂᖅ ᒥᓂᔅᑕᖓ ᐅᖃᓚᐅᕐᒪᑦ 

ᓱᓕᒎᖅ ᑖᒃᑯᐊ ᐊᕝᕕᐊᕈᑕᐅᖃᑦᑕᖅᑐᓂᒃ 

ᐊᑦᑐᑦᓴᐃᓐᓇᖃᑦᑕᕐᖓᑕ ᐃᓄᖃᓐᖏᑦᑐᓪᓗ 

ᐱᓪᓗᒋᑦ.  

 

ᒥᓂᔅᑕ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓂᖅ ᑎᑎᖅᑲᖅ 

ᑐᓂᔭᐅᔪᔪᖅ ᑲᑎᒻᒪᔨᓄᑦ ᐃᓪᓗᓕᕆᔨᕐᔪᐊᒃᑯᓐᓄᑦ. 

ᐊᐱᕆᔭᐅᔪᕗᑦ ᐅᖃᕐᓗᒍ ᐊᖏᕈᑎᓕᐅᕐᓗᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᑕᒪᒃᑯᐊ ᓅᑕᕕᓃᑦ 

ᐃᖅᑲᓇᐃᔭᖅᑏᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ.  

 

ᐊᐱᕆᔪᒪᕙᕋ ᒥᓂᔅᑕ ᐅᖃᕈᓐᓇᖅᐹ ᑖᓐᓇ 

ᐱᐊᓂᒃᑕᐅᓯᒪᓕᕐᒪᖔᑦ ᐃᒡᓗᒨᖅᓯᓂᐊᕐᒪᖔᓪᓘᓐᓃᑦ 

ᐊᖏᕈᑎᓕᐊᖑᓯᒪᓕᖅᑐᒥᒃ. ᑕᒪᑐᒪᓂ ᐅᑭᐊᒃᓵᖅ 

ᐃᑦᓯᕙᒌᓚᐅᓐᖏᓐᓂᑦᑎᓐᓂᒃ. ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓪᓗᓕᕆᔨᕐᔪᐊᒃᑯᓐᓄᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᓯᔨ. ᖁᔭᓐᓇᒦᓪᓗ ᑲᑎᒻᒪᔩᑦ. 

ᑖᓐᓇ ᐊᖏᕈᑦ ᐱᐊᓂᒃᐸᓗᒃᑐᖅ ᒫᓐᓇ 

ᐃᖅᑲᓇᐃᔭᖅᑎᖁᑎᕗᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ 

ᐃᒡᓗᓕᕆᔨᕐᔪᐊᒃᑯᑦ ᓅᑦᑎᑦᓯᓛᓕᕐᓂᖏᓐᓂᒃ 

ᑕᒪᒃᑯᓇᓐᖓᒐᓚᒃ ᑕᐃᒪᐃᓕᖓᓕᖅᐳᒍᑦ 

ᐃᒡᓗᒨᕈᓐᓇᖅᓯᓂᐊᕐᒪᖔᑉᑎᒍ ᑎᑎᖅᑲᖅ 

ᖃᐅᔨᒪᓐᖏᑦᑐᖓ ᑕᒪᑐᒪ ᑕᒪᒃᑯᐊ 

ᐱᐊᓂᒡᓗᐊᓕᕋᓗᐊᖅᑎᓪᓗᒋᑦ. ᐊᒻᒪᓗ ᓇᓪᓕᖅᐸᑦ 

ᐊᑲᐅᓈᓕᖅᐸᑦ ᑐᓂᓛᖅᐸᒃᑲ ᑲᑎᒻᒪᔨᐅᖃᑎᓐᓄᑦ 

ᐱᔭᕇᖅᓯᒪᑦᓯᐊᓕᕐᓗᓂᓗ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ, ᑭᖑᓪᓕᖅᐹᕆᓗᒍ 

ᐊᐱᖅᑯᑏ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᓯᔩᑦ, 

ᐊᓕᐊᓇᐃᑦ ᑭᐅᔾᔪᑎᐊᓄᑦ ᒥᓂᔅᑕ 

ᐅᑎᒃᑲᓐᓂᕈᒪᓪᓗᖓ. ᓄᓇᕗᑦ ᒐᕙᒪᒃᑯᑦ ᑖᒃᑯᐊ 

ᑲᓐᑎᒥᐊᓂᐊᒻᒥᑦ ᐃᒡᓗᑖᖅᐸᑦᑐᑦ ᐱᓪᓗᒋᑦ. ᑕᐃᒃᑯᐊ 

ᓂᕆᐅᒋᔭᐅᔪᑦ ᑲᑎᒻᒪᔨᓄᑦ ᑐᓂᔭᐅᓚᐅᖅᑐᑦ 

ᐃᓪᓗᓕᕆᕐᔪᐊᒃᑯᓐᓄᑦ. ᑖᒃᑯᐊ 

ᐊᔪᐃᓐᓈᕐᓂᐊᕐᒋᐊᖃᖅᐳᑦ ᐊᒥᐊᒃᑰᔪᓂᒃ ᐃᒡᓗᒃᓴᓂᒃ 

2021-2022 ᐃᓯᓚᐅᓐᖏᓐᓂᖓᓂᒃ. ᑖᒃᑯᐊ 

ᑭᐅᔾᔪᑕᐅᔪᑦ ᐱᓇᓱᐊᕈᓯᐅᔪᔪᒥᒃ ᑕᒪᑐᒪᓐᖓᑦ 

ᓇᓗᓇᖅᐳᖅ ᑖᓐᓇ ᐱᔭᕇᖅᑕᐅᒍᓐᓇᖅᓯᓂᐊᕐᒪᖔᑦ. 

ᒥᓂᔅᑕ ᐅᖃᕈᓐᓇᖅᐸ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

ᑲᑎᒻᒪᔨᖏᑦ ᖃᓄᖅ ᑭᐅᓯᒪᒻᒪᖔᑕ ᑖᑦᓱᒧᖓ 

ᐅᖃᐅᓯᐅᔪᒧᑦ. ᒥᓂᔅᑕ ᐃᒡᓗᓕᕆᔨᕐᔪᐊᒃᑯᖏᓐᓄᑦ 

ᒥᔅᑕ ᑯᓱᒐᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᐊᓴ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᓯᔨ. ᖁᔭᓐᓇᒦᖅᐸᕋᓗ 

ᐊᐱᖅᑯᑎᐊᓄᑦ. ᐅᖃᖅᑎᑦᓯᔨ ᑕᐃᒪᓐᖓᓂᒃ 

ᐅᑭᐊᑦᓵᖑᓕᕋᑖᖅ ᑲᑎᒻᒪᔨᖏᑦ 

ᐅᖃᖃᑎᒋᕙᓚᐅᕐᒥᒐᒃᑭᑦ ᑲᑎᒻᒪᔨᖁᑎᖏᑦ ᐊᓪᓛᑦ 

ᐱᓇᓱᐊᕈᓰᑦ ᐱᖓᓱᑦ ᐊᓂᖑᖅᑯᑦ ᑲᑎᒻᒪᔪᒻᒪᑕ 

ᑲᖏᖅᖠᓂᕐᒥᑦ. ᑲᑎᒻᒪᖃᑎᒋᔪᔭᑉᑲ ᑲᑎᒻᒪᔩᑦ, 

ᐅᖃᖃᑎᒋᓪᓗᒋᑦ ᓯᓚᑖᓂᓗ ᑲᑎᒪᓂᐅᑉ. 

ᐅᖃᐅᓯᖃᖅᐸᑦᓱᑕ ᐃᓚᖏᓐᓂᒃ ᑖᒃᑯᐊ ᑳᒻᑕᒥᓂᐊᒻ 

ᐃᒡᓗᐃᑦ ᐱᓪᓗᒋᑦ.  

 

ᐅᖃᖅᑎᑦᓯᔨ ᑲᑎᒻᒪᔨᖏᑦ ᓄᓇᕗᓪᓗ 

ᐃᓪᓗᓕᐱᔨᕐᔪᐊᒃᑯᑦ ᐃᓗᖏᖅᓱᖅᐳᑦ. ᑕᒪᒃᑯᐊ 

ᐃᒡᓗᓂᒃ ᑲᑎᓐᖓᐅᖅᑐᓂᒃ ᓂᐅᕕᐊᑦᓴᐅᕙᓐᓂᖏᑦ 

ᐱᐊᓂᒃᑕᐅᓛᕐᓂᖓᓂᒃ ᐃᓱᓕᓚᐅᓐᖏᓐᓂᖓᓂᒃ 

ᐊᕌᒍᕗᑦ. ᐊᒻᒪᓗ ᐱᓕᕆᐊᕆᕙᓪᓕᐊᒍᒪᓂᐊᖅᓱᒋᑦ 

ᐃᓚᖏᑦ ᐅᖃᐅᓯᕆᕙᓚᐅᖅᑕᒃᑲ ᑕᕝᕙᓂ ᐃᓪᓗᒥᒃ. 

ᓇᓪᓕᐅᒃᑯᒫᖅᓯᐅᑏᑦ ᐱᓪᓗᒋᑦ ᑕᒪᒃᑯᐊᕈᓘᔭᑦ. 

ᐱᓕᕆᐊᖑᕙᓪᓕᐊᔪᑦ ᐊᑦᓱᕈᖅᑐᑎᑦ ᐊᒻᒪᓗ 

ᐊᖓᔪᖅᑳᖓᓗ ᐊᒻᒪᓗ ᐊᐅᓚᑦᓯᔨᖏᑦ 

ᐱᓕᕆᖃᑎᒋᓪᓗᑎᒍᑦ.  

 

ᐊᑦᓱᕈᖅᑐᑦ ᑕᒪᒃᑯᐊ ᑲᑎᓐᖓᐅᖅᑐᐃᑦ ᐃᒡᓗᐃᑦ 

ᓂᐅᕕᖅᑕᐅᔪᓐᓇᑦᓯᐊᖁᓪᓗᒋᑦ ᓄᓇᕗᒻᒥᑦ. 

ᓂᕆᐅᓐᖏᓚᖓ ᐃᒡᓗᓕᕆᔨᕐᔪᐊᒃᑯᑦ ᑲᑎᒻᒪᔨᖏᑦ 

ᐊᖑᒪᒐᔭᓐᖏᒋᐊᖏᑕ ᐱᓇᓱᒍᒪᕐᓂᐊᖅᓯᒪᔭᒥᓂᒃ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1373 

ᐃᓕᓐᓂᐊᕈᑎᒃᓴᖏᓄᑦ ᒪᑐᐃᕈᑕᐅᓯᒪᔪᑦ 

(ᓄᑕᕋᖅ) 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑐᖓ ᐅᓪᓗᒥᐅᔪᖅ ᒥᓂᔅᑕ ᑲᒪᔪᖅ 

ᓄᓇᕗᑦ ᓯᓚᑦᑐᖅᓴᕐᕕᖕᒧᑦ.   

 

(ᑐᓵᔨᒃᑯᑦ) ᐅᖃᖅᑎᑦᓯᔩᑦ ᐅᖃᐅᓯᒃᓴᓂᒃ 

ᒪᓕᒐᓕᐅᖅᑏᑦ ᐅᖃᐅᓯᖃᖅᑲᐅᒐᒪ 

ᐃᓕᓐᓂᐊᖅᑕᐅᒃᑲᓐᓂᕈᓐᓇᖅᑐᓂᒃ ᐃᓐᓇᕐᓄᑦ 

ᑕᐃᒪᐃᓯᒪᒐᒪ ᒥᑦᑎᒪᑕᓕᒻᒥ. ᐊᒻᒪᓗ ᓄᓇᕗᑦ 

ᓄᓇᓕᖁᑎᖏᓐᓂᒃ ᐊᓯᖏᓐᓂᒃ.  

 

ᒥᓂᔅᑕ ᑭᐅᑦᓯᐊᕈᓐᓇᖅᐹ ᑭᓱᑦ ᓴᖅᑭᖅᓯᒪᔪᑦ 

ᑭᑑᒻᒪᖔᑕ ᖃᐅᔨᓴᕐᓂᖃᓚᐅᖅᑎᓪᓗᒋᑦ 

ᐱᔭᕆᐊᓕᓐᓂᒃ. ᓱᖅᑯᐃᖅᓯᒐᓱᐊᖅᑎᓪᓗᒋᓪᓗ ᑭᓱ 

ᐃᓕᓐᓂᐊᖅᑕᐅᔪᑦᓴᐅᑕᐅᒻᒪᖔᑕ ᓄᓇᓕᓐᓂᒃ 

ᐃᓐᓇᕐᓄᑦ ᐃᓕᓴᕐᕖ. ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓄᓇᕗᑦ 

ᓯᓚᑦᑐᓴᕐᕕᒻᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᓯᔨ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ 

ᐊᐱᖅᑯᑎᐊᓄᑦ. ᓄᓇᕗᑦ ᓯᓚᑦᑐᓴᖅᕕᒃᑯᑦ 

ᐱᓕᕆᖃᑎᖃᐃᓐᓇᖅᐸᑦᑐᒍᑦ 

ᐱᕙᓪᓕᐊᑎᑦᓴᐃᓐᓇᕋᓱᒃᑐᑎᒍᑦ ᐃᓚᓴᐅᑎᒋᕙᑦᑕᕗᑦ. 

ᐱᕙᓪᓕᐊᓂᖏᑦ ᐊᖏᓪᓕᒋᐊᖅᐸᓐᓂᖏᓪᓗ 

ᐃᓕᓐᓂᐊᕋᑦᓴᐃᑦ ᑕᑯᔪᒪᕙᒃᑲᑦᑎᒍ.  

 

ᓄᓇᓕᓐᓂᑦ ᐃᓐᓇᕐᓄᑦ ᐃᓕᓴᕐᕖᑦ ᐃᓐᓇᕐᓄ 

ᐃᓕᓴᐅᑎᖏᑦ ᑐᕌᖓᒻᒪᑕ ᐊᒻᒪᓗ ᐃᓕᓴᐅᑏᑦ 

ᑭᑐᓄᑦ ᑐᕌᖓᕙᒃᖢᑎᒃ ᐃᖅᑲᓇᐃᔭᖅᑎᑦᓴᓂᒡᓗ 

ᐃᓕᓴᐅᑎᒃᓴᓂᒃ ᐊᒻᒪᓗ ᐃᓕᓴᕐᕕᑦᓴᒥᒃ. 

ᐃᓚᒋᐊᕐᓗᒍᓗ ᐅᖃᖅᑎᑦᓯᔩ ᓯᓚᑦᑐᓴᕐᕕᒃᑯᑦ 

ᐱᓕᕆᖃᑎᑦᑎᓐᓂᒃ ᐱᓕᕆᖃᑎᖃᖅᐸᒻᒥᔪᑦ 

ᐱᓕᕆᐊᑦᓴᓄᑦ ᐊᒻᒪ ᐊᑐᐃᓐᓇᐅᒍᓐᓇᖅᑐᑦ 

ᒐᕙᒪᒃᑯᓐᓄᑦ ᓇᒻᒥᓂᖁᑎᖃᖅᑐᓄᑦ ᑭᒃᑯᓐᓄᑦ. 

ᑭᑐᓂᒃ ᐃᓕᓐᓂᐊᑎᑦᓯᑲᓐᓂᕈᒍᓐᓇᒋᐊᕐᓂᑎᓐᓂᒃ 

ᓄᓇᓕᓐᓂᒃ ᐃᓐᓇᕐᓂᒃ ᐃᓕᓴᖅᕕᐅᔪᓄᑦ. 

ᖁᔭᓐᓇᒦᒃ, ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᖁᔭᓐᓇᒦᒃ ᒥᓂᔅᑕ. ᐊᔾᔨᒌᓐᖏᕈᓘᔭᖅᑐᓂᑦ 

ᑐᓴᖃᑦᑕᖅᓯᒪᒐᒪ ᖃᑦᓯᓂᒃ ᑮᓇᐅᔭᖅᑐᕈᑎᓂᒃ 

ᐊᑐᖃᑦᑕᕐᒪᖔᑦ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᓴᖅᑭᑕᐅᓂᐊᕐᒪᖔᑦ ᓴᖅᑭᑕᐅᔾᔮᖏᒻᒪᖔᓪᓗ. 

ᐊᓯᖏᑦᑎᒍᓪᓗ ᑐᓴᖃᑦᑕᕐᒥᔪᒍᑦ ᑮᓇᐅᔭᒡᒎᖅ 

ᐊᑐᐃᓐᓇᐅᔪᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᑦᑐᓂᒃ ᐱᔾᔪᑎᒃᓴᓂᒃ 

ᐃᓱᒪᑦᓴᖅᓯᐅᕈᑎᖃᖃᑦᑕᕐᒪᖔᑦ 

ᐃᓱᒪᓕᐅᕐᓂᐊᓕᕈᑎᒃ. ᐃᓐᓇᐃᑦ 

ᐃᓕᓐᓂᐊᕐᕕᖏᓐᓄᑦ ᖃᓄᐃᑦᑐᑦ 

ᐃᓕᓐᓂᐊᕈᑎᒃᓴᐃᑦ 

ᐊᑐᐃᓐᓇᕈᖅᑎᑕᐅᓂᐊᕐᒪᖔᖏᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᒃᑯᑎᒍᑦ): ᓄᓇᕗᑦ 

ᓯᓚᑦᑐᑦᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᑯᑎᒐᖕᓂ. 

ᓯᓚᑦᑐᖅᓴᕐᕕᒃᑯᑦ ᑕᐃᒪᓐᖓᓕᒫᖅ 

ᐱᓕᕆᐊᓐᖑᖅᑎᑕᐅᓯᒪᔪᓄᑦ ᓴᖅᑭᑦᑎᔪᒪᖃᑦᑕᖅᑐᖅ 

ᐊᒻᒪᓗ ᓄᑖᓂᒃ ᓴᖅᑭᑦᑎᓂᐊᕌᖓᑦᑕ 

ᐃᓱᒪᓕᐅᕈᑎᒃᓴᖏᑦᑕ ᒪᓕᒐᖏᓐᓂᒃ 

ᐃᓱᒪᒋᖃᓯᐅᑎᖃᑦᑕᖅᑐᒍᑦ ᐊᒻᒪᓗ 

ᐱᓕᕆᐊᓐᖑᖅᑎᑕᐅᓯᒪᔪᑦ ᒪᓕᒐᓂᒃ 

ᒪᓕᑦᑎᐊᕋᓗᐊᕐᒪᖔᖏᓐᓂᒃ.  

 

ᑖᒃᑯᐊ ᐅᓄᖅᓯᒋᐊᖅᑕᐅᑎᓪᓗᒋᑦ ᐅᖃᕈᓐᓇᖅᑐᖓ 

ᖁᔭᓐᓇᒦᖅᑐᖓ ᑕᖅᑲᓐᖓᑦ ᑮᓇᐅᔭᓂᒃ 

ᐊᑐᖅᑎᑕᐅᖃᑦᑕᕋᑦᑕ ᐃᓕᓐᓂᐊᕈᑎᒃᓴᓂᒡᓗ 

ᐅᓄᒃᑲᓐᓂᖅᑐᓂᒃ ᓴᖅᑭᔮᖅᑎᑦᑎᔪᓐᓇᖅᖢᑕ. 

ᐃᓕᓴᐃᔨᓐᖑᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᒃᓴᐃᑦ 

ᐋᓐᓂᐊᓯᐅᖅᑎᓄᓪᓗ ᑐᕌᖓᔪᑦ. ᑕᐃᒪᐃᑦᑑᖕᒪᑦ 

ᐅᓄᒃᑲᓐᓂᖅᑐᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ 

ᓴᖅᑭᑦᑎᔪᓐᓇᖃᑦᑕᖅᑐᒍᑦ 

ᓄᓇᓕᓐᓂᒃ ᒥᑭᓐᓂᖅᓴᐅᔪᓂᒃ. ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅ 

ᓄᑕᕋᖅ. 

 

ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ ᐅᖃᖅᑲᐅᒐᒪ ᐅᖃᓪᓚᒃᑎᓪᓗᖓ 

ᓇᖕᒥᓂᖁᑎᓖᑦ ᐅᓄᖅᑐᑦ ᒪᑭᒪᑦᑎᐊᕈᓐᓇᖅᑐᑦ 

ᑕᐃᒪᐃᒃᑲᓗᐊᖅᑎᓪᓗᒍ. ᓇᖕᒥᓂᖁᑎᖃᕈᓐᓇᖅᑐᑦ 

ᐃᑲᔫᑎᖃᓪᓚᕆᒍᓐᓇᖅᑐᑦ ᓇᖕᒥᓂᖁᑎᖃᕐᓂᕐᒥᒃ 

ᐊᐅᓚᑦᑎᓂᕐᒥᒃ ᐃᓕᓐᓂᐊᕈᑎᒃᓴᓂᒃ 

ᐊᑐᐃᓐᓇᕈᖅᑎᑕᐅᓯᒪᒃᐸᑦ. ᒥᓂᔅᑕᖃᐃ ᓄᓇᕗᑦ 

ᓯᓚᑦᑐᖅᓴᕐᕕᖓᓂᒃ ᐃᖅᑲᓇᐃᔭᖅᑎᓂᒃ 

ᑎᓕᓯᔪᓐᓇᖅᐸ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᓂᒃ 

ᐱᑕᖃᒃᑲᓐᓂᖁᓪᓗᒍ ᒥᑭᓂᖅᓴᓂᒃ 

ᓇᖕᒥᓂᖁᑎᓕᓐᓄᑦ ᒥᑦᑎᒪᑕᓕᐅᑉ 

ᓄᓇᓕᖁᑎᖏᓐᓂᒃ ᐱᕙᓪᓕᐊᔪᓐᓇᖅᓯᓂᐊᕐᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓄᓇᕗᒻᒥᑦ 

ᓯᓚᑦᑐᖅᓴᕐᕕᒃᑯᓐᓄᑦ ᒥᓂᔅᑕᕆᔭᐅᔪᖅ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᖁᔭᓐᓇᒦᒃᑲᓐᓂᖅᖢᒍ ᒪᓕᒐᓕᐅᖅᑎ ᐊᐱᖅᓱᕐᒪᑦ. 

ᐄ, ᑕᒪᒃᑯᐊ ᑐᓴᕈᒥᓇᑦᑎᐊᖅᑐᑦ 

ᐊᑐᐃᓐᓇᕈᐃᔪᓐᓇᖅᑎᓪᓗᑕ ᐃᓕᓐᓂᐊᕈᑎᒃᓴᓂᒃ 

ᐃᓐᓇᐃᑦ ᐃᓕᓐᓂᐊᕐᕕᖏᓐᓂᒃ. ᐊᒻᒪᓗ 

ᖃᐅᔨᒪᓪᓗᖓ ᓈᓚᒃᑐᖏᒃᑯᐊ ᐃᖅᑲᓇᐃᔭᖅᑎᕗᑦ 

ᖃᓄᖅᑑᕈᑎᒋᔭᐅᔪᓐᓇᖅᖢᑎᒡᓗ ᑕᒪᒃᑯᐊ 

ᐃᓱᒪᒃᓴᖅᓯᐅᕈᑎᒋᔪᓐᓇᖅᑕᕗᑦ 

ᐅᓐᓄᒃᑲᓐᓂᕈᓐᓇᖁᓪᓗᒋᑦ ᑕᐃᒃᑯᐊ 

ᐃᓕᓐᓂᐊᕈᑎᒃᓴᐃᑦ. ᑕᐃᒪᐃᑦᑐᓂᒃ ᕿᓃᓐᓇᐅᔭᕋᑦᑕ 

ᓄᓇᕗᒻᒧᑦ-ᒥᐅᓄᑦ ᐊᑐᖅᑕᐅᖃᑦᑕᕈᓐᓇᕐᓂᐊᖅᑐᓂᑦ.  

 

ᐄ, ᐃᒪᐃᓕᔪᓐᓇᖅᑐᖓ ᐅᖃᖅᑎ. ᐊᕐᕌᒍᑕᒫᑦ 

ᐃᓕᓐᓂᐊᕈᑎᒃᓴᐃᑦ ᑕᒪᒃᑯᐊ ᑕᐃᒪᓐᖓᓕᒫᖅ 

ᕿᒥᕐᕈᓇᖅᑕᐅᖃᑦᑕᖅᑐᑦ 

ᐊᖏᓪᓕᒋᐊᕈᑎᒃᓴᖏᓐᓂᒡᓗ ᕿᓃᓐᓇᐅᔭᖅᖢᑕ. 

ᐅᓄᒃᑲᓐᓂᖅᑐᑦ ᐃᓕᓐᓂᐊᕆᐊᒃᑲᓐᓂᖁᓪᓗᒋᑦ 

ᐊᒻᒪᓗ ᖁᔭᒋᕙᒃᑲ ᑕᐃᒃᑯᐊ ᑕᖅᑳᓐᖔᖅᑐᑦ 

ᒐᕙᒪᐃᑦ ᓯᓚᑖᓂ ᑮᓇᐅᔭᓂᒃ ᑮᓇᐅᔭᖅᑎᒍᑦ 

ᐃᑲᔪᖃᑦᑕᖅᑐᑦ. ᑕᒪᒃᑯᓄᖓ 

ᐅᓄᖅᓯᒋᐊᒃᑲᓐᓂᐅᑎᒋᔭᐅᖃᑦᑕᕐᒪᑕ 

ᐃᓕᓐᓂᐊᕈᑎᒃᓴᓕᐊᕆᔭᐅᓯᒪᔪᓂᒃ. ᖁᐊᓇ ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᖁᕐᓗᖅᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 226 - 6(2): ᐱᓕᕆᕝᕕᖓᓂᑦ 

ᐃᖅᑲᓇᐃᔮᒃᓴᕆᔭᖏᑦ (ᐊᓇᕕᓗᒃ) 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᒥᓂᔅᑕᖓᓄᑦ.  

 

(ᑐᓵᔨᑎᒍᑦ) ᖃᐅᔨᒪᖕᒪᑦ ᒥᓂᔅᑕ, ᑖᒃᑯᐊ 

ᐱᓕᕆᕕᖏᑦ ᐊᑕᐅᓯᐅᓐᖏᑦᑐᓂᒃ 

ᐃᖅᑲᓇᐃᔭᖅᑎᖃᕐᒪᑕ ᕿᑎᕐᒥᐅᓂᒃ ᓄᓇᓕᖕᓂ 

ᐊᑕᐅᓯᐅᓐᖏᑦᑐᒦᑦᑐᓂᒃ. ᑖᒃᑯᐊ ᒐᕙᒪᒃᑯᑦ 

ᐅᓂᒃᑳᓖᐊᕕᓂᖏᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᑲᑎᒪᓕᒫᖅᖢᒋᑦ 11ᖑᖕᒪᑕᒎᖅ ᐃᖅᑲᓇᐃᔮᑦ 

ᖁᕐᓗᖅᑑᕐᒦᑦᑐᑦ ᐊᒻᒪᓗ ᑖᒃᑯᐊ ᐅᓂᒃᑳᑦ 

ᐅᖃᖅᓯᒪᖕᒥᔪᑦ 6 ᐃᖅᑲᓇᐃᔮᑦ ᒫᓐᓇᒎᖅ 

ᐃᓐᓄᒃᑕᐅᓯᒪᓐᖏᒻᒪᑕ. ᑖᓐᓇᖃᐃ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᓇᓪᓕᐊᒃ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓐᖏᒻᒪᖔᖏᑦ ᐊᒻᒪᓗ 

ᓇᓗᓇᐃᖅᓯᔪᓐᓇᖅᐸ ᖃᖓ ᑕᐃᒃᑯᐊ 

ᐊᑭᑦᑐᕋᐅᑎᓂᒃᑰᖅᑎᑕᐅᓛᕐᒪᖔᖏᑦ 

ᐃᓐᓄᒃᑕᐅᓯᒪᓐᖏᑦᑐᑦ ᐃᖅᑲᓇᐃᔮᒃᐃᑦ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᐃᓛᒃ 

ᐃᖅᑲᓇᐃᔭᖅᑎᑭᔅᓴᕐᓂᐅᓇ ᐊᒃᓱᐊᓗᒃ ᐊᑦᑑᑎᒻᒪᑦ 

ᓄᓇᓕᑦᑎᓐᓄᑦ ᐊᒻᒪᓗ ᐱᓕᕆᓇᓱᒃᑕᑦᑎᓐᓄᑦ. 

ᑖᒃᑯᐊ ᖁᕐᓗᖅᑑᕐᒦᑦᑐᐃᑦ ᐃᖅᑲᓇᐃᔮᑦ 

ᓴᖅᑭᑕᐅᓇᓱᒃᓯᒪᔪᐃᑦ. ᒫᓐᓇᐅᔪᖅ ᑖᒃᑯᐊ 

ᐱᓕᕆᐊᕆᔭᐅᖏᓐᓇᖅᓱᑎᒃ ᐊᒻᒪᓗ 

ᓂᕆᐅᓇᖅᑑᒐᓗᐊᖅ ᐃᓐᓄᖕᓂᐊᕐᓂᖏᓐᓂᒃ. 

ᑕᐃᒪᓐᓇᐃᑎᓪᓗᒍ ᑖᒃᑯᐊ ᖃᐅᔨᒪᑦᑎᐊᖅᑕᕗᑦ 

ᐃᓄᖃᓐᖏᓐᓂᖓ ᐃᓱᒫᓘᑎᒋᔭᕗᑦᑕᐅᖅ ᐊᒻᒪᓗ 

ᐃᓐᓄᒃᓵᓕᖁᒐᓗᐊᖅᑕᕗᑦ ᑖᒃᑯᐊ 

ᐃᖅᑲᓇᐃᔭᖅᑎᒃᓴᐅᓂᐊᖅᑐᓄᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1375 

 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᑖᒃᑯᐊ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᖏᑦ 

ᐅᖃᖅᓯᒪᖕᒪᑕ ᑲᑎᓕᒫᖅᖢᒋᑦ ᐱᖓᓲᔪᖅᑐᒡᒎᖅ 

ᐅᖅᓱᖅᑑᕐᒦᑦᑐᑦ. ᒪᕐᕉᒃ ᒫᓐᓇ 

ᐃᓐᓄᒃᑕᐅᓯᒪᓐᖏᖦᖢᑎᒃ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᓇᓪᓕᐊᒃ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓐᖏᒻᒪᖔᖏᑦ ᐊᒻᒪᓗ ᐱᓕᕆᕕᖓ 

ᖃᖓ ᑖᒃᑯᓂᖓ ᐃᖅᑲᓇᐃᔮᓂᒃ 

ᐊᑭᑦᑐᕋᐅᑎᑎᒎᖅᑎᑦᑎᓛᕐᒪᖔᖓ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑎᒃᓴᑦᑎᐊᕙᒃ. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᑦ 

ᒥᓂᔅᑕᕆᔭᐅᔪᖅ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ, ᐱᕕᖃᖅᑎᒃᑯᕕᖓ. ᐅᑯᐊ 

ᐃᓗᓕᖃᐅᑯᓘᔭᖅᑐᓂᒃ ᑕᒪᒃᑯᓄᖓ ᑐᕌᖓᔪᓂᒃ 

ᐱᓯᒪᒐᒪ. ᐆᒃᑑᑎᒋᓗᒍ ᖁᕐᓗᖅᑐᕐᒥ 

ᐱᓕᕆᐊᖑᓂᐊᖅᑐᑦ ᐊᖓᔪᖅᑳᕆᔭᐅᔪᖅ ᑖᓐᓇ 

ᑕᖅᑲᐅᖓ ᐊᑭᑦᑐᕋᐅᑎᓂᒃᑰᖅᑎᑕᐅᓕᖅᑐᑦ ᐊᒻᒪᓗ 

ᐱᓕᕆᐊᓂᒃ ᑲᒪᔨᐅᔪᖅ. ᐊᕕᒃᑐᖅᓯᒪᔪᓂ 

ᐳᓚᕋᖅᑐᓕᕆᔨ, ᑕᒪᒃᑯᐊᓕᒫᑦ ᐃᖅᑲᓇᐃᔮᑦ 

ᐃᓐᓄᒃᑕᐅᓯᒪᓐᖏᑦᑐᑦ. ᐊᑭᑦᑐᕋᐅᑎᓂᒃᑰᓕᖅᑐᑦ 

ᐅᕝᕙᓘᓐᓃᑦ ᐅᑕᖅᑭᓕᖅᑐᑦ 

ᐃᖅᑲᓇᐃᔭᑲᐃᓐᓇᖅᑐᓄᓪᓗ ᐃᓚᖏᑦ 

ᐃᓐᓄᒃᑕᐅᓯᒪᓪᓗᑎᒃ. ᐃᓗᓕᖃᐅᑯᓘᔮᖅᑐᓂᒃ 

ᐊᑐᐃᓐᓇᕈᐃᔪᓐᓇᖅᑐᖓ, ᓇᓪᓕᐊᓪᓚᕆᒃ 

ᐃᓐᓄᒃᑕᐅᕙᓪᓕᐊᖕᒪᖔᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐄ, 

ᑖᓐᓇ ᖃᐅᔨᒪᔪᒃᓴᐅᒐᔅᓯ ᐅᖅᓱᖅᑑᕐᒥ 

ᐃᑭᑦᑐᖃᓚᐅᕐᒪᑦ. 

ᒥᓂᔅᑕ ᓇᓗᓇᐃᕈᓐᓇᖅᐸ ᑖᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖏᑦ ᐅᖅᓱᖅᑑᕐᒦᑦᑐᑦ ᐊᓯᐊᓄᑦ 

ᓄᒃᑎᖅᑕᐅᔾᔮᓐᖏᒃᑲᓗᐊᕐᒪᑦ, ᑕᒪᓐᓇ 

ᓇᓗᓇᐃᕈᓐᓇᖅᐱᐅᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕᕆᔭᐅᔪᖅ, ᒥᔅᑕ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᒪᒥᐊᓇᓪᓛᓗᒃ. ᒪᕐᕉᖕᓂᒃ 

ᓄᓇᓖᖕᓂᒃ ᐅᖃᐅᓯᖃᕋᒪ, ᐃᓛᒃ ᐅᖃᐅᓯᖃᕋᑦᑕ, 

ᖁᕐᓗᖅᑑᕐᒦᑦᑐᑦ ᑕᐃᒃᑯᐊ ᐅᖃᐅᓯᕆᖅᑲᐅᔭᒃᑲ 

ᐳᐃᒍᖅᖢᒋᑦ ᐅᖅᓱᖅᑑᕐᒦᑦᑐᑦ. ᑖᓐᓇ 

ᓇᓗᓇᐃᕈᒪᓪᓗᒍ ᑕᕝᕙᓂ ᒪᓕᒐᓕᐅᕐᕕᖕᒥ. 

ᑕᒻᒪᖅᑐᕈᓘᖅᑲᐅᒐᒪ.  

 

ᑕᐃᒃᑯᐊ ᐱᖓᓱᑦ ᐃᖅᑲᓇᐃᔮᑦ ᓄᓇᓯᐅᑦ 

ᓚᐃᓴᑖᕐᕖᑦ ᐃᒃᑯᐊ ᐃᒡᓗᓯᐅᑏᑦ ᐅᑕᖅᑭᒐᑦᑎᒃᑯᑦ 

ᑕᐃᒪᐃᓐᓂᖓᓄᑦ ᐊᓯᐊᓄᑦ ᐃᒡᓗᓄᑦ 

ᓄᒃᑎᑦᑕᐅᓯᒪᔪᑦ. ᐅᖅᓱᖅᑑᕐᒧᑦ ᐅᑎᓛᖅᑐᑦ ᑕᐃᓐᓇ 

ᑎᑎᕋᕐᕕᖃᓕᑐᐊᖅᐸᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅ ᕿᓕᖅᑎ. 

 

ᐊᐱᖅᑯᑦ 227 - 6(2): ᖃᓄᐃᓕᖓᓕᓐᓂᖓ 

ᐅᖅᓱᒃᓴᒧᑦ ᐃᑲᔫᓯᐊᖑᖃᑦᑕᑑᑉ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐱᓇᔭᑐᐃᓐᓇᓕᑲᐃᓐᓇᕋᒪ ᒪᒥᐊᓇᖅ. 

ᐅᐱᒍᓱᓐᓇᖃᑦᑕᕐᒪᑦ ᑕᐃᒪᓐᓇᓕᐊᓯ 

ᓇᐃᖅᓯᔾᔪᑎᖃᖅᑯᖓ ᐅᖃᖅᑎ, ᐊᔅᓱᕈᖃᑦᑕᕐᓂᖏᑦ 

ᐃᖅᑲᓇᐃᔭᖅᑏᑦ ᑕᕝᕙᓂ ᒐᕙᒪᒥ ᐊᓪᓚᕝᕕᖏᓐᓂᒃ 

ᐊᒻᒪ ᓄᓇᓕᓐᓂ ᐃᖅᑲᓇᐃᔭᖅᑎᖁᑎᖏᓐᓂᒃ. 

ᑕᒪᓐᓇᐅᑎᓪᓗᒍ ᐃᖅᑲᐃᑲᑎᒌᖃᑦᑕᕆᐊᖃᕐᓂᖅ 

ᐱᔾᔪᑎᒋᓪᓗᒍ ᓇᖏᖅᓯᔾᔪᑎᒋᓗᐊᒃᑲᓐᓂᕋᒃᑯ 

ᑐᓴᐅᒪᑎᑦᑎᔾᔪᑕᐅᓯᒪᖃᑦᑕᓗᐊᖅᑰᓐᖏᑦᑐᒥᒃ ᐃᒻᒪᖄ 

ᖃᓄᑭᐊᖅ ᐆᒻᒪᕆᐊᖅᑎᑦᑎᒃᑲᓐᓂᖃᑦᑕᕆᖃᕐᓂᕐᒥᒃ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1376 

 

 

ᐱᔾᔪᑎᖃᖅᑐᑐᐊᖅ.  

 

ᑖᔅᓱᒧᐊ ᒥᓂᔅᑕᑦᑕ ᐃᓄᓕᕆᔨᒃᑯᓐᓄᑦ 

ᐊᐱᖅᓱᕈᒪᓪᓗᒍ ᐱᔾᔪᑎᖃᖅᑐᖅ ᑕᒪᒃᑯᐊ 

ᐃᑲᔫᓯᐊᖃᑦᑕᖅᑐᑦ, ᐃᑲᔫᓯᐊᕈᑎᔅᓴᐃᑦ 

ᒪᑐᐃᖓᑎᑕᐅᖃᑦᑕᖅᑐᐃᑦ ᓄᓇᓕᓐᓄᑦ.  

 

ᓴᖅᑭᖅᑕᐅᕙᑦᑐᐃᑦ ᓄᓇᓕᓐᓄᑦ ᐱᐅᔪᐊᓘᖃᑦᑕᕐᒪᑕ, 

ᐱᕚᓪᓕᕈᑎᔅᓴᐅᓪᓗᑎᒃ, ᒪᑭᒋᐊᕈᑎᔅᓴᐅᓪᓗᑎᒃ, 

ᑳᓐᖏᕚᓪᓕᕈᑎᒻᒧᓪᓗ ᐊᒻᒪᓗ ᐊᑭᓕᖅᓱᕆᐊᓕᓐᓄᑦ 

ᒥᑭᓪᓕᕚᓪᓕᕈᑎᒥᒃ ᑕᐃᒪᐃᓕᖓᖃᑦᑕᕐᒪᑕ 

ᓴᖅᑭᖅᑕᐅᖃᑦᑕᖅᑐᐃᑦ ᐃᓄᓕᕆᔨᒃᑯᑎᒍᑦ. ᑕᐃᒪᓕ 

ᐆᒧᖓ ᐃᓐᓇᖅᓯᐅᑎᓄᑦ, ᐃᓐᓇᕐᓄᑦ ᑐᕌᖓᔪᓄᑦ 

60ᓂᒃ ᐊᕐᕌᒍᖃᓕᖅᑐᓄᑦ ᐃᑲᔪᕈᑕᐅᔪᓐᓇᖅᑐᓂᒃ 

ᑕᑕᑎᕆᐊᓕᓐᓂᒃ ᐊᑐᐃᓐᓇᐅᒪᑎᑕᐅᔪᓂᒃ 60ᓂᒃ 

ᐊᕐᕌᒍᖃᓕᑐᐊᕋᐃᒻᒪᑕ. ᑖᔅᓱᒧᖓ ᐊᐱᖅᓱᕈᒪᓪᓗᖓ.  

 

ᑖᓐᓇ (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᖃᓄᐃᓕᖓᓕᕐᒪᖔᑦ ᑕᒪᓐᓇ ᓇᓗᓇᐃᔭᕈᓐᓇᖅᐸᐅᒃ 

ᐊᒻᒪᓗ ᑮᓇᐅᔭᑦ ᖃᔅᓯᑦ ᐊᕐᕌᒍᑕᒫᑦ 

ᐊᑐᖅᑕᐅᖃᑦᑕᕐᒪᖔᑦ ᐊᒻᒪᓗ ᓄᓇᕗᒻᒥᐅᑦ ᖃᔅᓯᑦ 

ᐊᑭᒡᓕᒋᐊᕈᑎᓂᒃ ᐱᖃᑦᑕᕐᒪᖔᖏᑦ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒥᖓ 

ᐊᐱᕆᒋᐊᕋᕕᑦ, ᑖᒃᑯᐊ ᐅᖃᐅᓯᕆᕋᑖᖅᑕᖏᑦ. 

ᓇᓪᓕᐊᓄᓪᓚᕆᒃ ᓇᓗᒋᕈᔪᑦᑕᕋᓗᐊᕋ 

ᐃᑲᔫᓯᐊᕐᓂᕆᖃᑦᑕᖅᑕᖏᑦ ᑕᐃᒃᑯᐊᓗ ᐃᓐᓇᐃᑦ 

ᐃᑲᔫᓯᐊᒃᑲᓐᓂᖏᑦ ᐊᒻᒪ ᐃᓐᓇᐅᑦ ᐅᖅᓱᐊᓗᖕᒧᑦ 

ᐃᑲᔫᓯᐊᑦ, ᑖᒃᑯᐊ ᒪᕐᕉᒻᒪᑎᒃ ᐃᓐᓇᕐᓄᑦ 

ᐃᑲᔫᓯᐊᕆᔭᐅᖃᑦᑕᖅᑐᐃᑦ. ᑕᐃᒃᑯᐊᓗ ᐃᓐᓇᐅᑦ 

ᐃᑲᔫᓯᐊᒃᑲᓐᓂᕆᖃᑦᑕᖅᑕᖏᑦ ᑕᖅᑭᑕᒫᑦ 

$300ᑖᕈᓐᓇᓲᑦ ᐋᖅᑭᑦᑕᐅᓯᒪᔪᕐᓕ ᑖᒃᑯᐊ 

ᒐᕙᒪᑐᖃᒃᑯᑎᒍᑦ ᐊᖅᑯᑎᒋᔭᐅᓪᓗᑎᒃ ᑖᓐᓇ 

ᑕᐃᑯᓈᖓᑦᑕᖅᑯᖅ. ᐊᒪᓗ ᑕᐃᓐᓇ ᐃᓐᓇᕐᓄᑦ 

ᐅᖅᓱᐊᓗᖕᒧᑦ ᐃᑲᔫᓯᐊᖅ ᐃᑲᔫᓯᐅᖃᑦᑕᕐᒥᔪᖅ 

ᐃᓐᓇᕐᓂᒃ ᓇᒻᒥᓂᖃᖅᑎᓪᓗᒋᑦ ᐃᓪᓗᒥᒃ 

ᐅᖅᓱᐊᓗᑦᑖᕈᑎᔅᓴᖓᓄᑦ 4,000 ᓖᑕᑦ ᐊᕐᕌᒍᓕᒫᖅ 

ᐃᑲᔪᖅᑕᐅᒍᓐᓇᓲᑦ. ᑮᓇᐅᔾᔭᔅᓴᓂᖓ 

ᑕᑯᓐᓈᖅᑕᐅᕙᒻᒥᔪᖅ ᑕᐃᒃᑯᐊ ᐊᕐᕌᒍᑕᒫᖅᓯᐅᑏᑦ 

ᑎᑎᕋᖅᑕᐅᓕᕋᐃᒻᒪᑕ $100,000 ᑮᓇᐅᔭᔅᓴᓂᖏᑕ 

ᐊᑎᐊᓃᑉᐸᑦ ᐃᑲᔪᖅᑕᐅᓂᖓ 

ᐊᔾᔨᒌᓐᖏᑦᑑᑕᐅᕙᒻᒥᒻᒪᑕ.  

 

ᑕᐃᒃᑯᐊᓕ ᓈᓴᐅᑎᖏᑦ ᒫᓐᓇ ᐱᓚᐅᓐᖏᓐᓇᒃᑭᑦ 

ᓱᓕ ᑭᓯᐊᓂ ᐃᓐᓇᐃᑦ 

ᐃᑲᔫᓯᐊᖃᑦᑕᖅᓯᒪᓚᐅᖅᑐᐃᑦ ᐊᕐᕌᓂᐅᓚᐅᖅᑐᖅ 

108ᖑᓪᓗᑎᒃ ᑕᕝᕘᓇ ᐅᖅᓱᐊᓗᑦᑖᕈᑎᒧᑦ 

ᐃᑲᔪᖅᑕᐅᖃᑦᑕᖅᓯᒪᓚᐅᖅᑐᐃᑦ ᓄᓇᕗᓕᒫᒥ. 

ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐄ, ᑖᓐᓇ 

ᐊᐃᑉᐸᖓ ᐅᖃᐅᓯᕆᕋᑖᖅᑕᐃᑦ ᓯᕗᓪᓕᖅ 

ᑐᓴᕆᐅᖅᑐᒍ ᐊᑎᖓ ᓱᓇᐅᒻᒪᖔᑦ 

ᐃᑲᔫᑕᐅᔪᓐᓇᖅᑐᖅ ᑐᑭᓯᓗᐊᓐᖏᑕᕋ ᑭᓯᐊᓂ ᑖᓐᓇ 

ᐊᐱᖅᑯᑎᒐ ᑐᕌᖓᕋᑖᖅᑐᖅ ᑭᖑᓪᓕᕐᒧᑦ 

ᑭᐅᔾᔪᑎᒋᕋᑖᖅᑕᕐᓄᑦ ᑐᕌᖓᔪᒥᒃ ᐃᓐᓇᕐᓄᑦ 

ᐅᖅᓱᐊᓗᒻᒧᑦ ᐊᖏᕐᕋᓖᑦ ᓇᒻᒥᓂᖃᖅᑐᓄᑦ 

ᑐᕌᖓᕋᑖᕐᒪᑦ. 

 

ᑖᒃᑯᐊ ᓄᓇᓕᐅᔪᓃᓛᒃ ᓲᕐᓗ (ᑐᓵᔨᑎᒍᑦ) ᑕᐃᒃᑯᐊ 

ᑐᒃᓯᕋᐅᓯᐅᖅᑐᑦ 

ᕿᒥᕐᕈᓇᒃᑕᐅᑦᑎᐊᖃᑦᑕᖅᑰᓐᖏᒻᒪᑕ ᑕᐃᒃᑯᐊ 

ᑐᒃᓯᕋᕐᕕᐅᒐᓗᐊᖅᑎᓪᓗᒋᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐃᖅᑲᓇᐃᔭᖅᑎᖏᑦ ᖃᓄᖅ 

ᐃᓕᓐᓂᐊᖅᑎᑕᐅᖃᑦᑕᕐᒪᖔᑦ ᑕᐃᒪᐃᑦᑐᓂᒃ 

ᐅᖅᓱᐊᓗᖕᓄᑦ ᐃᑲᔫᑎᓂᒃ ᐱᓕᕆᕙᒃᑐᑦ? 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᓐᓄᑦ 

ᒥᓂᔅᑕᕆ.ᐅᔪᖅ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒥᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ ᑐᔅᓯᕋᐅᑏᑦ 

ᕿᒥᕐᕈᔭᐅᖃᑦᑕᕐᖓᑕ ᐊᕕᒃᑐᖅᓯᒪᔪᓂ ᐊᓪᓚᒡᕕᖕᓂ, 

ᑲᖏᖅᓯᓂᕐᒥ, ᐸᓐᓂᖅᑑᒥ ᐊᒻᒪ ᐃᖃᓗᒃᑑᑦᑎᐊᒥ, 

ᑭᓯᐊᓂ ᑕᐃᒃᑯᐊ ᐊᓪᓚᕝᕕᖏᑦ ᑲᒪᓪᓗᐊᖃᑦᑕᕐᖓᑕ 

ᑐᔅᓯᕋᐅᑎᖓ ᑕᑯᓐᓇᖅᑕᐅᑎᓪᓗᒍ 

ᓄᓇᕗᒻᒥᐅᑕᐅᒐᓗᐊᕐᒪᖔᑦ ᐊᒻᒪᓗ ᐅᖃᖅᑲᐅᒐᕕᑦ 

ᐅᑭᐅᖏᑦ 60ᑦ ᐅᖓᑖᓅᖓᑦᑕᖅᑐᖅ, 

ᓇᒻᒥᓂᖃᖅᑎᐅᓗᑎᒃ ᐊᒻᒪ ᓇᔪᒐᖃᕐᓗᑎᒃ ᑕᕝᕙᓂ 

ᐃᓪᓗᒥ ᐊᒻᒪᓗ ᐃᑲᔫᓯᐊᖃᑦᑕᓐᖏᓪᓗᑎᒃ ᐃᒫᒃ 

ᓱᒃᑯᐊᕿᐅᓂᕋᖅᑕᐅᓲᑦ ᐊᒻᒪᓗ 

ᑮᓇᐅᔾᔭᒃᓵᕆᖃᑦᑕᖅᑕᖏᑦ $100,000 

ᐊᑖᓃᑎᓪᓗᒋᑦ ᐃᑲᔪᖅᑕᐅᒍᓐᓇᓲᑦ 4,000 ᓖᑕᑦ 

ᑎᑭᑦᑐᒍ ᐅᖅᓱᐊᓗᒻᒧᑦ ᐊᕐᕌᒍᓕᒫᖅ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐅᖃᖅᑎ. ᐄ, ᑖᓐᓇ 

ᕿᒥᕐᕈᔭᐅᓂᕆᕙᑦᑕᖏᑦ ᑭᐅᕙᓪᓚᐃᔭᐃᑦ, 

ᑐᑭᓯᑦᑎᐊᓐᖏᑐᐃᓐᓇᖅᑯᖓᓗᑭᐊᖅ. 

ᑐᔅᓯᕋᐃᑎᒋᖃᑦᑕᖅᑕᖏᑦ ᑕᑕᑎᕆᐊᓖᑦ 

ᐃᓱᒪᓕᐅᕈᑕᐅᓂᖏᑦ 

ᕿᒥᕐᕈᔭᐅᓯᒪᑦᑎᐊᖃᑦᑕᕐᒪᖔᑕ. ᐅᕗᖓ 

ᑭᖑᓪᓕᖅᐹᒧᑦ ᐃᓚᒋᐊᕈᑎᒋᔪᒪᓪᓗᒍ 

ᐊᐱᖅᑯᑎᒋᔪᒪᓪᓗᒍ ᐅᖃᖅᑎᑦᑎᔨ.  

 

ᐃᒫᓪᓚᕆᒃ (ᑐᓵᔨᑎᒍᑦ) ᖁᔭᓕᓪᓚᕆᓲᖑᔪᖓ 

ᒐᕙᒪᕗᑦ ᐃᓕᐅᖅᑲᐃᒐᓱᓲᖑᒻᒪᑦ ᒐᕙᒪᒃᑯᑦ 

ᐱᑦᑎᐊᓂᒃᑯᑦ ᐊᔾᔨᒌᑎᑦᑎᓂᒃᑯᑦ. 

ᑖᒃᑯᐊ ᐊᖏᖅᑕᐅᔪᓐᓇᕈᑎᖏᑦ ᐃᓐᓇᐃᑦ 

ᐅᖅᓱᐊᓗᓐᓄᑦ ᐃᑲᔫᑎᓂᒃ ᐃᓚᖃᕐᖓᑕ 

ᖃᐅᔨᓴᖅᑕᐅᓂᖏᓐᓂᒃ ᑮᓇᐅᔾᔭᔅᓵᖏᑕ, 

ᖃᐅᔨᒐᓱᑦᑐᑎᒃ ᖃᓄᑎᒋ ᐃᑲᔫᓯᐊᕈᓐᓇᕐᓂᐊᕐᒪᖔᑦ 

ᐊᖏᕐᕋᖃᖅᑎᐅᔪᖅ. ᐊᑭᑦᑐᐸᓪᓕᐊᔪᐃᑦ 

ᑕᑯᓐᓈᖅᑐᒋᑦ ᐊᖏᕐᕋᖃᕐᓂᕐᒥᒃ ᓇᒻᒥᓂᖅ. ᑕᒪᒃᑯᐊ 

ᓇᓗᓇᐃᖅᑕᐅᓯᒪᔪᑦ ᑮᓇᐅᔾᔭᔅᓴᑦ ᓂᕆᒋᐊᓕᖏᑦ 

ᑮᓇᐅᔾᔭᔅᓴᓗᐊᕐᓂᐅᖃᑦᑕᑐᓪᓗ 

ᐃᑲᔪᖅᓯᖅᑕᐅᒍᓐᓇᕋᓗᐊᖅᑐᓂ ᐃᓐᓇᕐᓂᒃ 

ᐃᑲᔪᖅᑕᐅᓐᖏᑎᑦᑎᖃᑦᑕᓕᕐᖓᑕ.  

 

ᒥᓂᔅᑕ ᕿᒥᕐᕈᕆᐊᕈᓐᓇᖅᑲ ᓄᑖᕈᕆᐊᖅᓯᓄᓕᓗ 

ᑮᓇᐅᔾᔭᔅᓵᖑᔭᕆᐊᓕᓐᓂᒃ ᐃᓐᓇᕐᓄᑦ ᐅᖅᓱᐊᓗᓐᓄᑦ 

ᐃᑲᔫᑎᐅᖃᑦᑕᖅᑐᓂᒃ, ᐊᒥᓲᓂᖅᓴᐃᑦ ᐃᓐᓇᑐᖃᐃᑦ 

ᐃᑲᔪᖅᑕᐅᒍᓐᓇᓂᐊᕐᖓᑕ ᐅᖅᓱᐊᓗᑦᑖᕈᑎᖏᓐᓄᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᔨᒃᑯᑦ ᒥᓂᔅᑕᖓ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᖁᔭᓐᓇᒦᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᐊᐱᖅᑯᑎᑦᑎᐊᕙᓪᓚᕆᒃ. ᑕᐃᒃᑯᐊ 

ᐅᖅᓱᐊᓗᒻᒧᑦ ᐃᑲᔫᑎᐅᖃᑦᑕᖅᑐᐃᑦ 

ᐋᖅᑭᐸᓪᓕᐊᓂᖏᑦ ᐊᓯᔾᔨᐸᓪᓕᐊᓂᖏᑦ ᒫᓐᓇᒧᑦ 

ᑲᒪᒋᔫᒥᔭᖃᑦᑕᖅᓯᒪᐃᓐᓇᖅᑐᐃᑦ ᑕᐃᒃᑯᐊᓗ 

ᐅᖅᓱᐊᓗᑦᑖᕋᐃᒻᒪᑕ ᓇᒻᒥᓂᖅ ᑭᖑᓂᐊᒍᑦ 

ᑮᓇᐅᔭᒥᒃ ᑎᑭᕝᕕᐅᓲᖑᒻᒪᑕ. ᑭᓯᐊᓂ ᑖᓐᓇ 

ᐊᓯᔾᔨᐱᓪᓚᓯᒪᓕᓚᐅᕐᒥᔪᖅ 

ᐅᑎᖅᑕᕋᔾᔭᐃᖅᓯᒪᑎᑕᐅᒋᐊᖅᑐᑎᒃ ᐃᓐᓇᐃᑦ 

ᐅᖅᓱᐊᓗᑖᕐᕕᓪᓚᕆᖔᖅ ᑖᓐᓇ ᑕᐃᑰᓇᖔᖅ 

ᒐᕙᒪᒃᑯᑦ ᐱᓕᕆᖃᑎᒌᖔᖅᑐᑎᒃ ᐃᓐᓇᖅ 

ᑳᖅᑲᓐᓂᐊᒍᑦ ᐱᓕᕆᔭᔅᓴᖏᓐᓄᑦ 

ᐃᓱᒫᓗᔾᔭᐃᒃᑯᑎᔅᓴᐅᒋᐊᖅᑐᒍ ᑖᓐᓇ 

ᐋᖅᑭᒋᐊᖅᓯᒪᓕᕐᒥᔪᑦᑕᐅᖅ. ᐊᓯᐊᒍᑦ 

ᐋᖅᑭᒋᐊᕈᑎᔅᓴᓂᒃ ᕿᒥᕐᕈᒋᐊᕈᓐᓇᑎᐊᖅᑐᒍᑦ 

ᐊᒻᒪᓗ ᓱᓕᑦᑎᐊᖅᑐᑎᑦ ᑭᓱᑐᐃᓐᓇᐃᑦ 

ᐊᑭᑦᑐᐸᓪᓕᐊᑎᓪᓗᒋᑦ ᑖᓐᓇ 

ᑕᑯᒋᐊᒃᑲᓐᓂᕈᓐᓇᕐᒥᔪᖅ. ᐊᒥᓱᐊᓘᓐᖏᒻᒪᑕ 

ᑕᐃᒃᑯᐊ ᐃᓐᓇᐃᑦ ᑕᐃᒪᐃᑦᑐᒧᑦ 

ᐃᑲᔪᖅᑕᐅᖃᑦᑕᖅᑐᐃᑦ. ᑮᓇᐅᔾᔭᔅᓵᖏᑎᒍᑦ 

ᒪᓕᒃᑲᓗᐊᖅᑐᑎᒃ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᑕᓯᐅᔭᕐᔪᐊᖅ ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 228 - 6(2): ᐃᓄᐃᑦ ᓂᕿᓪᓚᕆᖏᑦ 

ᑐᓐᓂᖅᓴᖅᑕᐅᓂᖏᓄᑦ ᑕᑯᒃᓴᐅᑎᑕᖅ 

(ᖃᕝᕕᒃ) 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᕼᐊᓘᖅᐸᒃᑲ ᓴᓂᑭᓗᐊᕐᒥᐅᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓄᑦ ᐊᐱᖅᓱᕈᒪᔪᖓ. ᐱᔾᔪᑎᖃᖅᑐᖅ 

ᐱᓕᕆᕕᖓᑕ ᐃᓄᔅᓯᐅᑎᓂᒃ, ᓂᕿᓂᒃ 

ᓯᐊᒻᒪᐃᓂᕐᒧᑦ ᐱᓕᕆᔾᔪᑎᒋᕙᑦᑕᖏᓐᓂᒃ.  

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᑎᑎᕋᖃᑦᑕᐅᑎᕋᑖᑦᑎᐊᔪᒐᓐᓄᒃ ᐱᔾᔪᑎᖃᖅᑐᒥᒃ 

ᑖᔅᓱᒥᖓ ᐱᒻᒪᕆᐊᓘᔪᒥᒃ ᐱᓕᕆᔾᔪᑎᐅᔪᒥᒃ.  

 

ᑎᑎᖅᑲᕋ ᒥᓂᔅᑕᒧᑦ ᐅᖃᐅᓯᖃᔪᒐᒪ 

ᐱᒻᒪᕆᐊᓘᓂᕋᖅᑐᒋᑦ ᐃᑲᔪᖅᓯᑕᐅᑉᐸᑕ 

ᓄᓇᓕᕋᓛᖑᓂᖅᓴᐃᑦ ᐆᒻᒪᖅᑯᑎᖏᓐᓄᑦ 

ᐃᑲᔪᖅᑕᐅᖃᑦᑕᖅᑲᑕ ᖁᐊᒃᑯᕕᖏᓐᓄᑦ ᓄᓇᓕᖏᑕ. 

ᒥᓂᔅᑕ ᑭᐅᓪᓗᓂ ᐅᕙᖓ ᑎᑎᖅᑲᖓᓂᒃ ᐅᖃᔪᒻᒪᑦ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1378 

 

 

ᐱᓕᕆᕕᖓᑕᒎᖅ ᐃᓄᔅᓯᐅᑎᓂᒃ ᓯᐊᒻᒪᐃᓂᕐᒧᑦ 

ᐊᑐᐊᒐᖓ ᕿᒥᕐᕈᔭᐅᓂᐅᓴᒻᒪᒡᒎᖅ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᐊᐱᖅᑯᑎᒐ 

ᐃᓚᒋᔭᐅᒍᓐᓇᓛᕐᒪᖔᑦ ᕿᒥᕐᕈᓕᕈᔅᓯ 

ᕿᒥᕐᕈᓂᕆᓛᖅᑕᓯᓐᓄᑦ ᐊᒻᒪ ᖃᖓ 

ᐱᔭᕇᓛᖅᑐᒋᕕᓯᐅᒃ ᕿᒥᕐᕈᓂᓯ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐄ’. ᐃᓚᒋᔭᐅᓪᓗᓂ 

ᕿᒥᕐᕈᓂᑦᑎᓐᓄᑦ. ᐄ’, ᑭᓱᓕᒫᑦ 

ᕿᒥᕐᕈᔭᐅᖃᑕᐅᓛᕐᖓᑕ. ᐊᒻᒪᑦᑕᐅᖅ 

ᐊᑐᐃᓐᓇᖃᖅᑎᑦᑎᕙᑦᑐᒍᑦ ᑮᓇᐅᔭᓂᒃ 

ᖁᐊᒃᑯᕕᓕᕆᔾᔪᑎᔅᓴᐅᔪᓄᑦ. ᐱᕙᓪᓕᐊᑎᑦᑎᓂᕐᒧᑦ 

ᐊᐅᓚᑦᑎᓂᕐᒧᓪᓗ ᖁᐊᒃᑯᕕᓐᓂ ᓄᓇᓕᓐᓂ. 

ᑐᓂᕐᕈᑎᒋᖃᑦᑕᖅᑕᕗᑦ ᐅᑎᖅᑎᒋᐊᖃᓐᖏᑦᑐᐃᑦ 

ᕼᐋᒪᓚᒃᑯᓐᓄᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑕᕝᕙᓂ ᐱᓇᓱᐊᕈᓯᑦᑎᓐᓂ ᒥᓂᔅᑕ 

ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐸᕇᓴᖓᓄᑦ ᑐᓴᖅᑕᐅᑎᑦᑎᓚᐅᕐᖓᑦ 

ᐊᑭᐅᓂᐊᓕᖅᑐᓂᒃ ᐆᒻᒪᖅᑯᑎᑦ ᓄᓇᕗᒻᒥ. ᑎᑎᖅᑲᕋ 

ᒥᓂᔅᑕᒧᑦ ᐅᖃᐅᓯᖃᔪᒐᒪ ᐃᓱᒫᓘᑎᖃᕐᓂᕋᖅᑐᖓ 

ᓴᓂᑭᓗᐊᕐᒥ ᕼᐋᒪᓚᖓᓄᑦ ᐃᓱᒫᓘᑎᒋᓯᒪᔭᖓᓄᑦ. 

ᐆᒻᒪᖅᑯᑎᖓᒎᖅ $30,000ᕌᓗᐊᖃᑦᑕᕐᖓᑦ 

ᐊᕐᕌᒍᑕᒫᑦ ᐊᑭᓕᖅᓱᖅᑕᖓ ᖁᐊᒃᑯᕕᒻᒧᑦ. 

 

ᐅᐃᒍᖓ 1 ᕿᒥᕐᕈᓪᓗᒋᑦ ᓄᓇᓕᓐᓂ 

ᐱᕙᓪᓕᐊᑎᑦᑎᓂᕐᒧᑦ ᐃᑲᔫᑎᖏᓐᓂᒃ ᐊᑐᐊᒐᖓ. 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ 

ᐊᐅᓚᑕᐅᖃᑦᑕᖅᑐᖅ. ᐊᒻᒪ ᐊᑭᖏᓐᓄᑦ 

ᐃᑲᔫᑎᒐᓯᐅᖅᑎᐅᖃᑦᑕᕐᖓᑕ ᐱᔨᑦᑎᕋᐅᑎᓄᑦ. 

ᐱᖃᑕᐅᓪᓗᑎᒃ ᖃᐅᒻᒪᖅᑯᑏᑦ ᐆᒻᒪᖅᑯᑏᑦ. 

ᓇᓗᓇᕐᖓᑦ ᑭᓯᐊᓂ ᑕᕝᕘᓇ 

ᐃᓚᒋᔭᐅᑎᑕᐅᒍᓐᓇᕐᒪᖔᑦ 

ᓄᓇᓕᐅᑉ ᖁᐊᒃᑯᕕᖓ. ᑕᕝᕗᖓ 

ᐊᑭᓕᖅᓱᖅᑕᐅᒍᓐᓇᓕᕐᓗᓂ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑲ ᐆᒻᒪᖅᑯᑏᑦ 

ᐊᑭᖏᑦ ᖃᓄᖅ ᐊᑦᑐᖅᓯᓂᐊᕐᒪᖔᑕ ᖁᐊᒃᑯᕖᑦ 

ᖃᐅᒪᑎᑕᐅᓂᖏᓐᓄᑦ ᐊᑭᒋᕙᑦᑕᖏᓐᓂ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᖓᑦ, ᒥᔅᑕ ᑕᐃᕕᑦ 

ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᓇᓗᓇᐃᖅᓯᒍᓐᓇᖅᑐᖓ ᖁᐊᒃᑯᕕᓕᕆᓂᖅᐳᑦ 

ᐃᓚᒋᔭᐅᓐᖏᒻᒪᑦ ᕼᐋᒪᓚᒃᑯᓐᓄᑦ 

ᑮᓇᐅᔭᖅᑖᖅᑎᑦᑎᕙᑦᑕᑎᓐᓄᑦ. ᕼᐋᒪᓚᓂᒃ 

ᐱᓕᕆᖃᑎᖃᓪᓚᕆᑉᐸᑦᑐᒍᑦ ᑐᓂᓯᓪᓗᑎᒍᑦ 

ᑮᓇᐅᔭᓂᒃ ᐊᖏᖃᑎᒌᒍᑎᑎᒍᑦ ᐊᒻᒪ 

ᑐᓂᕐᕈᑎᑐᐃᓐᓇᖅᑎᒍᑦ. ᐃᓚᖓ ᑕᕝᕙ 

ᐊᖅᑎᑯᑎᐅᒍᓐᓇᖅᑐᖅ ᐃᑲᔫᓯᐊᖅᑖᓂᕐᒧᑦ 

ᕼᐋᒪᓚᐃᑦ ᓇᓗᓇᐃᖅᓯᑉᐸᑕ ᐃᒪᓐᓇᓂᑦ 

ᐊᑭᓖᖃᑦᑕᓚᐅᖅᑐᒍᑦ ᖁᑦᑎᓂᖅᓵᓘᓕᖅᑐᓂ 

ᐆᒻᒪᖅᑯᑎᓄᑦ. ᐅᓂᒃᑳᖃᕐᓗᑎᒃ ᑕᐃᒫᒃ. 

ᐅᓂᒃᑳᓕᐅᕈᑎᒋᕙᑦᑕᖏᓐᓄᑦ.  

 

ᑕᐃᒪᐃᑦᑐᓂᒃ ᑕᑯᒐᐃᒐᑦᑕ 

ᖃᐅᔨᓴᕆᐊᓕᕋᓱᓲᖑᔪᒍᑦ 

ᐋᖅᑭᒋᐊᖅᑕᐅᔪᖃᕆᐊᖃᓐᖏᒃᑲᓗᐊᕐᒪᖔᑦ. ᑕᕝᕙ 

ᑖᒃᑯᐊ ᐱᔾᔪᑎᒋᓪᓗᒋᑦ ᐱᓕᕆᔾᔪᑎᕗᑦ 

ᕿᒥᕐᕈᒋᐊᖃᕐᓂᐊᖅᑲᕗᑦ $30,000 ᒥᑭᓗᐊᖅᑲᑦ 

ᐃᑯᒪᑎᑕᐅᓂᑐᐃᓐᓇᖓᓄᑦ ᖁᐊᒃᑯᕕᐅᑉ. 

ᐃᑲᔪᕆᐊᖅᑕᐅᒃᑲᓐᓂᕆᐊᖃᕐᖓᑕ ᑕᐃᒪ 

ᓇᓗᓇᕋᔭᓐᖏᓚᖅ. ᑖᓐᓇ ᐱᐅᓪᓇᕆᒻᒪᑦ ᐃᓛ 

ᓄᓇᓕᓕᒫᓂᒃ ᐃᑲᔪᕈᑕᐅᖃᑦᑕᖅᑐᓂᒃ 

ᖁᐊᒃᑯᕕᖃᖅᑐᓄᑦ. ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᑖᔅᓱᒥᖓ ᐅᖃᐅᓯᖃᕋᑖᕐᖓᑦ 

ᕿᒥᕐᕈᐊᕈᓐᓇᓪᓚᕆᑦᑕᑎᓐᓂᒃ ᐊᒻᒪ ᖃᐅᔨᓴᕐᓗᒍ 

ᓱᒃᑲᓐᓂᕆᐊᖃᕐᒪᖔᑦᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᖁᔭᓐᓇᒦᑦᑕᐅᑦ ᒥᓂᔅᑕ ᔪᐊᓇᓯ. ᒥᓂᔅᑕᑦᑕᐅᖅ 

ᐃᖅᑲᐅᒪᒻᒥᒻᒪᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᓯᔪᒻᒪᑦ 

2019-2020ᒧᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐅᒥᓂᖏᓐᓂᒃ ᐃᑲᔫᑎᐅᖃᑦᑕᖅᑐᓄᑦ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1379 

 

 

ᕼᐋᒪᓚᓄᑦ ᒫᑦᓯ 15, 2021ᒥ 

ᐃᔅᓯᕙᓂᖃᖅᑎᓪᓗᒋᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ 

ᖃᖓ ᑕᐃᒃᑯᐊ 2020-2021 ᐊᒻᒪ 2021-2022ᒧᑦ 

ᐅᓂᒃᑳᓖᐊᒥᓃᑦ ᒪᓕᒐᓕᐅᕐᕕᒻᒧᑦ 

ᓴᖅᑭᕈᓐᓇᓛᕐᒪᖔᒋᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐃᖏᕐᕋᔪᓕᕆᔨᒃᑯᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᓗ, 

ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᓪᓗᕐᒥᒃ ᒫᓐᓇ 

ᐱᓯᒪᓐᖏᑦᑐᖓ ᖃᖓ ᒪᓕᒐᓕᐅᕐᕕᒻᒥᑦ 

ᓴᖅᑭᖅᓯᒍᓐᓇᓛᕐᒪᖔᕐᒪ ᑕᐃᒪᐃᑦᑐᑦ 

ᐅᓂᒃᑳᓕᐊᒥᓃᑦ ᐃᓛᒃ ᐱᓕᕆᐊᖑᖅᑳᓚᐅᖅᑐᑎᒃ 

ᑭᓯᐊᓂ ᓴᖅᑭᖅᑕᐅᒍᓐᓇᓲᖑᒻᒪᑕ. ᒪᓕᒐᓕᐅᖅᑏᓛᒃ 

ᐅᖃᕋᑖᕐᖓᑦ ᒫᑦᓯᐅᑎᓪᓗᒍ ᐃᔅᓯᕙᓂᖃᖅᑎᓪᓗᑕ 

ᓴᖅᑭᓚᐅᖅᓯᒪᒐᒃᑯ ᐊᕐᕌᒍᑕᒫᕐᓗ ᓴᖅᑭᖃᑦᑕᓛᖅᑐᒍ. 

ᑕᐃᒪᓕ ᒫᑦᓯᒃᑲᓐᓂᐅᓕᖅᑲᖅ 

ᓴᖅᑭᓯᒃᑲᓐᓂᕋᓱᐊᕈᓐᓇᓛᖅᑯᖓ ᑭᓯᐊᓂ 

ᐅᖃᓪᓚᕆᒍᓐᓇᓐᖏᑦᑐᖓ ᖃᖓ 

ᓴᖅᑭᓪᓚᕆᒍᓐᓇᓛᕐᒪᖔᒃᑯ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐊᐃᕕᓕᒃ ᒪᓕᒐᓕᐅᖅᑎᖓ, ᒥᔅᑕ ᒪᓕᑭ. 

 

ᐊᐱᖅᑯᑦ 229 - 6(2): ᑎᑎᕋᕝᕕᐅᓐᖏᑦᑐᒥᒃ 

ᐃᖅᑲᓇᐃᔭᖅᑎᓄᑦ ᐊᑐᐊᒐᖓ (ᒪᓕᑭ) 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒃᑯᑦ 

ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑦ ᐊᒻᒪ ᓇᐅᔮᕐᒥᐅᑦ, 

ᒥᓂᔅᑕᐃᑦ ᐊᒻᒪ ᒪᓕᒐᓕᐅᖅᑎᐅᖃᑎᒃᑲᓗ ᐊᒻᒪ 

ᓄᓇᕗᒻᒥᐅᑦ.  

 

(ᑐᓵᔨᑎᒍᑦ) ᐊᐱᖅᑯᑎᒃᑲ ᑐᕌᖓᓐᖑᓱᑦᑐᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᓄᑦ. 

ᐊᐱᕆᒋᐊᒃᑲᓐᓂᕈᒪᒐᒪ ᐃᑉᐸᔅᓴᖅ 

ᐅᖃᐅᓯᐅᖃᑦᑕᓚᐅᖅᑐᒥᒃ 

ᐊᐱᖅᑯᑕᐅᖃᑦᑕᓚᐅᖅᑐᒥᒃ ᐊᕐᕕᐊᑦ ᓂᒋᐊᓄᑦ 

ᐊᐱᖅᑯᑎᒋᓚᐅᖅᑕᖓᓂᒃ ᐱᔾᔪᑎᖃᖅᑐᓂ. ᒐᕙᒪᒃᑯᑦ 

ᐃᖅᑲᓇᐃᔭᕐᕕᐅᓐᖏᑦᑐᑦ ᐃᓗᐊᓂ ᐅᖓᓯᑦᑐᒥ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ. 

 

ᐅᖃᖅᑎ, ᓄᓇᓕᕋᓛᖑᓂᖅᓴᐃᑦ 

ᐃᖅᑲᓇᐃᔮᔅᓴᖃᐅᑦᑎᐊᑉᐸᓐᖏᓪᓚᕆᒻᒪᑕ, 

ᐊᑐᐃᓐᓇᖅᑕᖃᑦᑎᐊᐸᓐᖏᓪᓚᕆᒻᒪᑦ 

ᐃᖅᑲᓇᐃᔮᔅᓴᓂᒃ. ᐊᒻᒪᓗ ᓈᒻᒪᓐᖏᓪᓚᕆᒃᑲᔭᖅᑐᓂ 

ᓄᓇᕗᒻᒥᐅᑕᐅᓐᖏᑦᑐᐃᑦ 

ᐃᖅᑲᓇᐃᔭᕈᓐᓇᖅᓯᑎᑕᐅᑉᐸᑕ ᒐᕙᒪᒃᑯᓐᓄᑦ 

ᖃᐅᑕᒫᑦ ᐃᖅᑲᓇᐃᔭᖃᑦᑕᕐᓗᑎᒃ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᒐᕙᒪᒃᑯᑦ 

ᓄᓇᕗᒻᒥᐅᑕᐅᓐᖏᑦᑐᓂᒃ 

ᐃᖅᑲᓇᐃᔮᖅᑖᑎᑦᑎᖃᑦᑕᔾᔮᓐᖏᓐᓂᕋᕐᓗᒋᑦ 

ᒐᕙᒪᒃᑯᑦ ᐃᖅᑲᓇᐃᔮᖁᑎᖏᓐᓂᒃ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᑦ 

ᒥᓂᔅᑕᖓᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒐᕕᑦ. 

ᒐᕙᒪᒃᑰᓪᓗᑕ ᑕᑯᓐᓈᒐᕆᖃᑦᑕᓪᓗᐊᕋᑦᑎᒍᑦ 

ᐃᓄᓐᓂᒃ ᐃᖅᑲᓇᐃᔭᖅᑎᖃᓐᖏᓗᐊᕐᓂᖅ. 

ᐅᖃᐅᓯᕇᓐᓇᖅᑐᑎᒍᓪᓗ, ᐅᖃᐅᓯᐅᖏᓐᓇᖅᑐᓂᓗ 

ᐊᒪᓗ ᑎᑎᕋᖅᓯᒪᔪᖅ 23 ᒪᓕᒋᐊᖃᕋᑦᑎᒍᑦ 

ᐃᓄᓐᓂᒃ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᕐᒥᒃ, 

ᐃᓕᓐᓂᐊᑎᑦᑎᒋᐊᒃᑲᓐᓂᕐᓂᕐᒥᒃ ᓄᓇᕗᒻᒥ 

ᐃᖅᑲᓇᐃᔭᖅᑎᐅᔪᓂᒃ. ᑖᓐᓇ ᓱᓕ ᒪᓕᓐᖑᓱᖅᑕᕗᑦ 

ᐅᖓᓯᑦᑐᒥᒃ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ 

ᐋᖅᑭᓱᖅᑕᐅᕙᓪᓕᐊᓕᖅᑲᑦ ᑖᒃᑯᐊ 

ᑕᑯᓐᓇᖃᓯᐅᑎᒋᐊᖃᕋᔭᖅᑐᐃᑦ. ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᓂᕈᑦᑕ ᑖᓐᓇ 

ᐊᔅᓱᕈᐊᕆᔾᔮᓐᖏᑕᕗᑦ. ᓄᓇᕗᑦ ᒐᕙᒪᒃᑯᖏᑦ 

ᑕᑯᓐᓇᒐᖃᕐᖓᑕ ᐃᖅᑲᓇᐃᔭᖅᑎᖃᕈᓐᓇᓂᕐᒥᒃ 

ᓄᓇᕗᒻᒥ. ᐱᔨᑦᑎᕋᖅᑕᐅᒌᐊᓖᑦ ᓄᓇᕗᒻᒦᒻᒪᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᑖᒃᓱᒥᖓ ᓱᓕ 

ᐊᐱᖅᑯᑎᖃᒃᑲᓐᓂᕈᒪᔪᖓ. 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1380 

 

 

(ᑐᓵᔨᑎᒍᑦ) ᑕᐃᒪᓕ ᓄᕙᖕᓇᕐᔪᐊᕌᓗᒃ ᒐᕙᒪᒃᑯᓐᓂ 

ᐃᖅᑲᓇᐃᔭᕆᐊᖃᖅᑎᑦᑎᖃᑦᑕᓕᓚᐅᕐᖓᑦ 

ᐊᓪᓚᕕᐅᑉ ᓯᓚᑖᓂ. ᐃᑲᔪᖅᓯᖅᑕᕋᓕ ᒐᕙᒪᒃᑯᑦ 

ᖃᐅᔨᓴᕈᓐᓇᖅᑲᑕ ᓄᓇᕗᒻᒥᐅᓄᑦ 

ᐃᖅᑲᓇᐃᔭᕐᕕᐅᒍᓐᓇᖅᑐᓂ ᐊᓪᓚᕕᒻᒥᐅᓐᖏᑦᑐᖅ, 

ᐊᖏᕐᕋᒥᓘᓐᓃᑦ. 

 

ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᒥᓱᑦ ᒪᕐᕉᓐᓂᒃ 

ᐅᖃᐅᓰᓐᓂᒃ ᖃᐅᔨᒪᑦᑎᐊᕐᖓᑕ ᓄᓇᕗᒻᒥᐅᑕᐃᑦ. 

ᕿᓂᕆᐊᖃᖅᑐᒍ ᖃᓄᖅ ᖃᐅᔨᒪᓂᖏᑦ 

ᐊᑐᖅᑕᐅᒍᓐᓇᕋᔭᕐᒪᖔᑕ ᑕᐃᒪᐃᑦᑐᓂᒃ 

ᐃᖅᑲᓇᐃᔮᓂᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ 

ᐅᖃᖅᑎᑦᑎᔨ. ᐊᐱᖅᑯᑎᒥᒃ ᑐᓴᓐᖏᓐᓇᒪ. 

ᐊᐱᕆᒋᐊᒃᑲᓐᓂᖅᑲᑦ, ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᓇᓗᓇᐃᖅᓯᑦᑎᐊᖁᔨᒻᒪᑦ ᐊᐱᖅᑯᑎᒥᒃ. ᒥᔅᑕ ᒪᓕᑭ, 

ᓇᓗᓇᐃᑦᑎᐊᕈᓐᓇᖅᑭᐅᒃ? 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔨ. ᒪᒥᐊᓇᖅ 

(ᑐᓵᔨᑎᒎᓕᖅᑐᖅ) ᒪᒃᐱᒐᕐᒥᒃ ᐊᓪᓗᖅᓯᕋᑖᕋᒪ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᐅᖓᓯᑦᑐᒥ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖓ 

ᓯᕗᓪᓕᐅᑎᑦᑎᓛᕋᓗᐊᕐᒪᖔᖅ 

ᐃᖅᑲᓇᐃᔭᖅᑖᑎᑦᑎᓂᖅᓴᐅᓗᑎᒃ ᒐᕙᒪᒃᑯᓐᓄᑦ 

ᓯᐊᒻᒪᕝᕕᐅᓯᒪᓐᖏᑦᑐᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᐅᖓᓯᑦᑐᒥ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖅ 

ᐅᖃᐅᓯᕆᖃᑦᑕᖅᓯᒪᔭᕗᑦᑕᐅᖅ ᑕᕝᕙᓂ ᓯᕗᓕᖅᑎ 

ᒐᕙᒪᐅᓪᓗᑕ ᖃᓄᖅ ᐋᖅᑭᓯᒪᓂᖅᓴᒥᒃ 

ᐱᓗᐊᖅᑐᒥᓪᓗ ᓄᓇᓕᕋᓛᖑᓂᖅᓴᐅᔪᐃᑦ 

ᓯᐊᒻᒪᕝᕕᐅᓯᒪᓐᖏᑦᑐᐃᑦ. ᑖᒃᑯᐊ 

ᑕᑯᓐᓇᕆᐊᖃᖃᓯᐅᑎᒐᔭᕐᖓᑕ.  

ᐅᖃᓚᐅᕋᒪ ᖃᓄᖅ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᑎᖃᐅᒻᒥᒐᑦᑕ. ᑕᑯᓐᓇᖑᐊᕐᓗᒍ 

ᐅᖃᐅᓯᕆᑐᐃᓐᓇᕐᓂᐅᓴᔭᕋᓕ ᐃᓄᓕᕆᔨᒃᑯᓐᓄᑦ 

ᑕᐃᒃᑯᐊ ᐱᓯᒪᔭᐅᖃᑦᑕᖅᑐᐃᑦ ᓄᓇᕗᑦ ᓯᓚᑖᓂ, 

ᐅᖃᐅᓯᐅᖃᑦᑕᖅᓯᒪᕙᓚᐅᕐᖓᑦ 

ᐃᓱᒫᓘᑎᒋᔭᐅᓪᓗᑎᒃ ᒐᕙᒪᒃᑯᑦ ᑕᐃᒃᑯᐊᓗ 

ᓇᔪᒐᕆᔭᖏᑦ ᒫᓃᑦᑎᓪᓗᑕ 

ᐱᓕᕆᖃᑎᒌᑦᑎᐊᑲᓐᓂᕈᓐᓇᓂᕐᒥᒃ 

ᐅᖃᐅᓯᐅᓯᒪᔪᒻᒪᑕ.  

 

ᑕᐃᒪ ᐃᖅᑲᓇᐃᔭᖅᑎᑖᓯᒪᓕᕐᖓᑕ ᓄᓇᕗᑦ 

ᒐᕙᒪᒃᑯᑦ ᐃᓄᓐᓂᒃ ᐃᖅᑲᓇᐃᔭᖅᑎᐅᔪᓂᒃ ᑕᐅᓇᓂ 

ᓄᓇᖃᖅᑐᐃᑦ. ᐃᖅᑲᓇᐃᔭᖅᑎᐅᓗᑎᒃ 

ᕿᒥᕐᕈᔨᐅᖃᑦᑕᖅᑐᑦ ᑲᒪᒋᔭᐅᑦᑎᐊᕋᓗᐊᕐᒪᖔᑕ 

ᐃᓄᓕᕆᔨᒃᑯᓐᓄᑦ ᐅᖃᐅᓯᑦᑕᓕᖅᑯᑦ. 

ᑕᐃᒪᐃᓕᐅᖅᑎᑎᓐᓂᒃ ᐃᓚᖓᒍᑦ ᐱᑕᖃᕆᐊᖃᕋᑦᑕ 

ᐱᓗᐊᖅᑐᒥᒃ.  

 

ᐃᓄᖁᑎᕗᑦ ᑲᒪᒋᔭᐅᑎᓪᓗᒋᑦ ᓄᓇᕗᑦ ᓯᓚᑖᓂ 

ᕿᒥᕐᕈᔭᐅᑦᑎᐊᕋᓗᐊᕐᒪᖔᑕ ᑖᒃᑯᐊᑦᑕᐅᖅ 

ᐱᖃᓯᐅᑎᒐᔭᕐᒥᒻᒪᑕ. ᑭᓯᐊᓂ ᓄᓇᕗᑦ ᐃᓗᐊᓂ 

ᐊᒃᓱᕈᐊᕆᔭᖃᐃᓐᓇᓐᖑᓱᑦᑐᒍᑦ 

ᐃᖅᑲᓇᐃᔭᖅᑎᖃᕐᓂᕐᒥᒃ 

ᐃᓕᓐᓂᐊᑎᑦᑎᒋᐊᖃᕐᓂᕐᒥᒃ.  

 

ᑭᓯᐊᓂ ᑖᓐᓇ ᐅᖃᐅᓯᕆᓚᐅᕋᒃᑯ 

ᐋᖅᑭᔅᓯᒪᑦᑎᐊᕆᐊᖃᕐᓂᐊᖅᑐᖅ ᓄᓇᕗᑦ ᐃᓗᐊᓂ 

ᐊᒃᓱᕈᐊᕇᓐᓇᓐᖑᓱᑦᑕᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᑎᔨᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ 

ᐃᓚᒋᐊᕈᑎ ᐊᐱᖅᑯᑎᓐᓄᑦ, ᒥᔅᑕ ᒪᓕᑭ.  

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1381 

 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑯᒍ ᓯᓚᑖᓂ 

ᐃᖅᑲᓇᐃᔭᕐᓂᕐᒥᒃ ᒐᕙᒪᒃᑯᓐᓄᑦ 

ᓯᕗᓕᐅᖅᑎᖏᓐᓄᑦ ᐊᖏᖅᑕᐅᓂᐊᕐᒪᖔᖅ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᒥᓂᔅᑕ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᓐᓇ ᐋᖅᑭᒋᐊᑭᑦᑐᑯᓘᓐᖏᒻᒪᑦ 

ᐃᓗᓕᖏᑦ ᕿᒥᕐᕈᒋᐊᖃᕐᓂᐊᕐᖓᑕ 

ᐅᖃᕈᓐᓇᓐᖏᑦᑐᖓ ᖃᖓ ᓴᖅᑭᕋᔭᕐᒪᖔᖅ. 

ᓇᓗᓇᐃᓐᖏᑑᔾᔮᓐᖏᑦᑑᒐᓗᐊᖅ ᖃᖓᐅᓕᖅᑲᑦ 

ᕿᒥᕐᕈᔭᐅᒋᐊᖃᕐᓂᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᐃᖃᓗᐃᑦ-ᒪᓂᕋᔭᒻᒧᑦ ᒪᓕᒐᓕᐅᖅᑎ, ᒥᔅᑕ 

ᓚᐃᑦᓯᑑᓐ.  

 

ᐊᐱᖅᑯᑦ 230 - 6(2): ᐃᖅᑲᓇᐃᔭᖅᑎᓄᑦ 

ᒪᓕᒃᑕᐅᔭᕆᐊᖃᓲᓂᒃ ᒪᓕᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᖅᑲᖅᑐᐃᔪᓕᕆᓂᕐᒧᑦ ᒥᓂᔅᑕᒧᑦ ᐊᐱᖅᓱᕈᒪᔪᖓ 

ᐱᔾᔪᑎᖃᖅᑐᓂ ᑖᒃᑯᐊ ᐱᖁᔭᐅᔪᐃᑦ 

ᐃᖅᑲᓇᐃᔭᕐᓂᕐᒧᑦ.  

 

ᒥᓂᔅᑕ ᑐᓴᐅᒪᓂᐊᕐᒪᑦ, ᐃᓚᖓᓂᒃ 50 ᐊᑐᐊᒐᒥ 

ᐃᖅᑲᓇᐃᔭᖅᑎᓄᑦ ᐊᑭᓖᔭᕆᐊᖃᖅᑐᐃᑦ ᑖᒃᑯᐊ 

ᐃᖅᑲᓇᐃᔭᕐᓂᖓ ᐃᓱᓕᑎᓪᓗᒍ 

ᐃᓱᓕᓚᐅᖅᑎᓐᓇᒋᑦ ᐅᓪᓗᑦ ᖁᓖᑦ.  

 

ᐅᖃᖅᑎ, ᑕᒪᒃᑯᐊ ᑭᒡᒐᑐᖅᑕᒃᑲ ᐃᖅᑲᓇᐃᔮᒥᓂᒃ 

ᐃᓱᓕᑦᑎᓯᒪᔪᓂᒃ ᐃᓱᒫᓘᑎᖃᕐᒪᑕ ᐊᑯᓂ 

ᐅᑕᖅᑭᑎᑕᐅᓯᒪᔪᓂᒃ ᐱᓇᓱᐊᕈᓯᑲᓪᓚᓐᓂᒃ 

ᑕᖅᑭᒐᓚᓐᓂᓪᓗ ᐊᑭᓕᖅᑕᐅᑦᑎᖅᓯᒪᔪᓂᒃ. 

ᐊᐱᕆᔪᒪᔭᕋ ᒥᓂᔅᑕ ᖃᓄᖅ ᐊᑯᓚᐃᑎᒋᔪᒥᒃ 

ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ ᒪᓕᒃᑎᑦᑎᓂᕐᒧᑦ 

ᑎᑎᕋᕐᕕᒃ ᐅᓐᓂᕐᓗᒃᓴᕐᕕᐅᖃᑦᑕᕐᒪᖔᖅ ᖃᓄᖅ 

ᐊᑯᓂᐅᑎᒋᔪᖅ ᐃᖅᑲᓇᐃᔭᖅᑎᑦᑎᔨᐅᔪᖅ 

ᐊᑭᓖᔭᕆᐊᖃᖃᑦᑕᕐᒪᖔᖅ ᐃᖅᑲᓇᐃᔭᖅᑎᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑕ ᓯᒪᐃᓚᒃ.  

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᐊᐱᕆᔪᓐᓇᕐᒪᑦ. ᖃᓄᖅ ᐊᑯᓂᐅᑎᒋᔪᒥᒃ 

ᐅᑕᖅᑭᔭᕆᐊᖃᕐᓂᐃᓐᓄᑦ ᑖᒃᑯᐊ ᐃᖅᑲᓇᐃᔭᖅᑏᑦ 

ᒪᓕᒐᖏᓐᓄᑦ ᑲᑎᒪᔩᑦ ᕿᒥᕐᕈᑎᓪᓗᒋᑦ, ᒫᓐᓇ 

ᐱᓯᒪᓐᖏᓐᓇᒪ. ᐃᖅᑲᓇᐃᔭᖅᑏᑦ ᒪᓕᒐᖏᓐᓄᑦ 

ᒪᓕᒐᐅᑉ ᐊᑖᒍ, ᓄᖅᑲᖅᑎᓪᓗᒋᑦ 90 ᐅᖓᑖᓄᑦ 

ᐃᖅᑲᓇᐃᔭᖅᐸᑕ ᒪᕐᕉᖕᓄᑦ ᐱᓇᓱᐊᕈᓰᖕᓄᑦ 

ᓄᖅᑲᕐᓂᖓᑕ ᒥᒃᓵᓄᑦ ᐅᕝᕙᓘᓐᓃᑦ 

ᖃᐅᔨᓴᖅᑕᐅᖏᑉᐸᑕ ᐱᓇᓱᐊᕈᓰᖕᓂᒃ ᒪᕐᕉᖕᓂᒃ 

ᐊᑭᓕᖅᑕᐅᓗᑎᒃ ᐊᒻᒪ ᑎᑎᕋᕐᕕᕗᑦ ᐅᕝᕙ 1-877-

806-8402 ᐊᒻᒪ ᖃᕆᑕᐅᔭᒃᑯᑦ 

labourservices@gov.nu.ca. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ 

ᐊᐱᖅᑯᑎᒧᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐊᓯᐊᑦᑕᐅᖅ ᐅᖃᐅᓯᒃᓴᖅ ᓄᐃᑎᑦᑐᒪᔭᕋ 

ᐱᔾᔪᑎᖃᖅᑐᖅ ᐅᕙᓂ ᐃᓚᖓ 39 

ᐃᖅᑲᓇᐃᔭᖅᑐᓄᑦ ᒪᓕᒐᖏᑎᒍᑦ, ᐱᔾᔪᑎᖃᖅᑐᖅ 

ᐃᓚᒌᓄᑦ ᐋᓐᓂᖅᑎᕆᓂᕐᒧᑦ ᓄᖅᑲᖓᓂᕐᒧᑦ 

ᒪᓕᒐᐃᑦ. ᐅᖃᖅᑎ, ᑖᒃᑯᐊ ᐃᓗᐊᓃᑦᑐᐃᑦ ᒪᓕᒐᐃᑦ 

ᖄᖏᖅᑎᑕᐅᓚᐅᖅᓯᒪᔪᑦ ᒪᓕᒐᓕᐅᕐᕕᖕᒥ 

ᐅᑭᐊᒃᓵᖓᓂ 2020 ᐊᒻᒪᓗ ᑖᒃᑯᐊ 

ᐱᕕᖃᖅᑎᑦᑎᔪᑦ ᓱᓕ ᐃᖏᕐᕋᖏᒻᒪᑕ. 

ᐊᐱᕆᔪᒪᔪᖓ: ᒥᓂᔅᑕ ᖃᖁᒍ ᑖᒃᑯᐊ ᐊᑐᐊᒐᐃᑦ 

ᓇᓗᓇᐃᖅᓯᔪᓐᓇᕐᒪᖔᑦ ᖃᖓ 

ᐊᑐᓕᖅᑎᑕᐅᓂᐊᕐᒪᖔᑕ ᐱᒻᒪᕆᐅᔪᐃᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᐃᑦ ᐃᓗᐊᒍ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑐ ᓯᒪᐃᓚᒃ. 

ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1382 

 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᐊᐱᖅᑯᑎᖓᓄᑦ. 

ᑖᓐᓇ ᒪᓕᒐᓐᖑᖅᑎᓪᓗᒍ ᓄᕙᖕᓇᕐᔪᐊᖅ 

ᓇᓪᓕᓚᐅᖅᓯᒪᖕᒪᑦ. ᑖᒃᑯᐊ ᑲᒪᒋᔭᖃᖅᑐᐃᑦ 

ᓄᕙᖕᓇᕐᔪᐊᕐᒧᑦ ᓴᖑᓚᐅᕐᒪᑕ ᒫᓐᓇ 

ᐅᑎᖅᓯᒪᓕᖅᑎᓪᓗᑕ ᐱᓕᕆᐊᖃᖅᐸᓪᓕᐊᔪᒍᑦ 

ᑖᒃᓱᒥᖓ 2023 ᐊᕐᕌᒍᖓᓂᒃ 

ᐱᒋᐊᖅᓯᒪᓕᖅᑎᓪᓗᒍ ᐱᐊᓂᒃᓯᒪᔪᒪᓪᓗᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᕐᒥᒃ 

ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᐊᓄᑦ. ᒪᓕᒐᓕᐅᕐᕕᒃ 

ᐊᖏᖅᓯᓚᐅᕐᒪᑕ ᐊᓯᔾᔨᕈᑎᓂᒃ ᐅᑯᓄᖓ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᒥᒃ ᐱᔾᔪᑎᖓᓄᑦ 

ᐊᕐᕌᒍᓚᐅᖅᑐᒥ 2020ᒥ, ᑖᒃᑯᐊ ᐊᔪᓐᖏᑎᑦᑎᔪᐃᑦ 

ᐋᓐᓂᖅᑎᖅᑕᐅᒍᑎᒃ ᐱᔪᓐᓇᐅᑎᖃᕈᓐᓇᕐᓗᑎᒃ 

ᕿᑲᑲᐃᓐᓇᕐᓂᕐᒥᒃ. ᑭᓯᐊᓂ 

ᒪᓕᒐᓐᖑᖅᑎᑕᐅᓯᒪᖏᒻᒪᑕ ᓄᓇᕗᒻᒥᐅᑦ 

ᐊᔪᖏᓐᓂᖃᖏᑦᑐᑦ. ᒥᓂᔅᑕᐅᑉ ᑭᐅᔾᔪᑎᐊ 

ᐱᐅᒐᓗᐊᖅᑐᖅ ᕿᓚᒻᒥᐅᓛᖑᔪᒥᒃ ᐱᔪᓐᓇᖅᐸᑦ.  

 

ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ ᐃᓚᖓᓂ 45 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᖁᔭᒥᒃ 

ᐊᑐᕆᐊᖃᖅᑎᑦᑎᔪᑦ ᑖᒃᑯᐊ ᑲᑎᒪᔩᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᕐᕌᒍᑕᒫᑦ 

ᐅᓂᒃᑳᕆᐊᖃᖃᑦᑕᖅᑐᐃᑦ ᐃᓚᖓᓂ 9ᒥ ᐊᑖᒍᑦ 

ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᖅ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ, ᑖᒃᑯᐊ ᐊᑐᐊᒐᕐᒥᒃ 

ᐱᖁᔭᕐᒥᓪᓗ ᒪᓕᒡᓗᑎᒃ ᓴᖅᑭᑎᑦᑎᓗᓂ 

ᐅᓂᒃᑳᖑᔪᒥᒃ ᐊᕐᕌᒍᑕᒫᖅᓯᐅᑕᐅᔪᒥᒃ 

ᑲᑎᒫᓂᖏᓐᓂᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑐ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑎᑦᑎᔩ. ᖁᔭᓐᓇᒦᖅᑕᕋᑦᑕᐅᖅ 

ᒪᓕᒐᓕᐅᖅᑎ ᐊᐱᖅᑯᑎᖓᓄᑦ. ᑕᒪᒃᑯᐊ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒪᓕᒋᐊᓕᖏᓐᓂᒃ 

ᐱᕈᒡᔪᐊᕌᓘᖕᒪᑕ ᓄᓇᕗᒻᒥᐅᓄᑦ ᐊᒻᒪᓗ ᐃᓄᓕᒫᑦ 

ᑲᒪᒋᔭᐅᑦᑎᐊᕆᐊᖃᕆᓪᓗᑎᒃ. ᑐᕌᒐᖃᖅᑐᒍᑦ 

ᑭᒡᓕᒃᓴᖓᓄᑦ ᓂᕆᐅᒋᓪᓗᑎᒍᓪᓗ 

ᓴᖅᑭᓐᓂᐊᕆᐊᒃᓴᑦᑎᓐᓂᒃ ᑕᒪᑐᒪᓂ ᐅᑭᐊᒃᓵᖅ 

ᑲᑎᒪᑎᓪᓗᑕ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ, 

ᖃᐅᔨᒪᒋᑦᑎ ᐃᑲᕐᕋᖓᑦ ᐃᓱᓕᒻᒪᑦ. ᑲᑎᒪᔾᔪᑎ 7. 

ᑎᑎᕋᖅᓯᒪᔪᒃᑯᑦ ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᕕᓂᕐᓄᑦ. 9. ᑭᐅᔾᔪᑏᑦ 

ᒪᑐᐃᕈᑎᕕᓂᕐᓄᑦ. 10. ᐊᑎᓕᐅᖅᓯᒪᔪᐃᑦ. 11. 

ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᑦ 

ᑲᑎᒪᔨᕋᓛᑦ ᑲᑎᒪᔨᕋᓛᓪᓗ ᒪᓕᒐᐃᑦ ᐊᓯᖏᓐᓄᓪᓗ. 

13. ᓴᖅᑭᑎᑦᑎᓂᖅ ᑎᑎᖅᑲᓂᒃ. ᒥᓂᔅᑕ 

ᐃᖅᑲᖅᑐᐃᔪᓕᕆᓂᕐᒧᑦ, ᒥᔅᑐ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 058 - 6(2): 

ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᒃᓴᖅ 

ᓄᓇᕘᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 

ᐃᓱᓕᕝᕕᖃᕐᓗᓂ ᑎᓯᐱᕆ 31, 2021 

(ᓯᒪᐃᓚᒃ) 

ᓴᖅᑭᑕᐅᔪᖅ ᑎᑎᖅᑲᒃ 059 - 6(2): 2020 

ᐊᑭᑭᓛᖅ ᐃᑲᕐᕋᖅᓯᐅᒻᒧᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ (ᓯᒪᐃᓚᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 060 - 6(2): 2021 

ᐊᑭᑭᓛᖅ ᐃᑲᕐᕋᖅᓯᐅᒻᒧᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᑦ ᓯᒪᐃᓚᒃ (ᑐᓵᔨᑎᒍᑦ): 

ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᐱᖓᓱᓂᒃ 

ᓴᖅᑭᑎᑦᑎᔪᒪᔪᖓ: ᓄᓇᕗᒻᒥ ᒪᓕᒐᓕᕆᓂᕐᒧᑦ 

ᑐᓐᖓᕕᖓ ᐊᕐᕌᒍᒧᑦ ᐅᓂᒃᑳᕐᒥᒃ ᐃᓱᓕᔾᔪᑎᖓᓂᒃ 

ᑎᓯᐱᕆ 31, 2021; ᐊᒻᒪᓗ 2020 ᐊᒻᒪᓗ 2021 

ᐃᖅᑲᓇᐃᔭᖅᑏᑦ ᐳᒃᑭᓛᒥᒃ ᐊᑭᓕᖅᑕᐅᓂᖏᑦ 

ᐊᕐᕌᒍᓄᑦ ᐅᓂᒃᑳᖏᑦ. ᖁᔭᓐᓇᒦᒃ ᐅᖃᖅᑏ. 

 

 

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1383 

 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓴᖅᑭᑎᑦᑎᓃᑦ 

ᑎᑎᖅᑲᓂᒃ. ᒪᕐᕉᖕᓂᒃ ᐱᖃᖅᑐᖓ ᐅᑉᓗᒥ.  

 

ᓴᖅᑭᑕᐅᔪᖅ ᑎᑎᖅᑲᒃ 061 - 6(2): 2021-22 

ᖃᐅᔨᓴᖅᑕᐅᓯᒪᔪᑦ ᑮᓇᐅᔭᖅᑑᑏᑦ ᐊᑖᒍᑦ 

ᒪᓕᒐᓕᐅᕐᕕᒻᒥ ᓄᖅᑲᖅᑐᖅᓯᐅᑎᓄᑦ ᒪᓕᒐᖅ 

(ᐅᖃᖅᑎ) 

ᓴᖅᑭᑕᐅᔪᖅ ᑎᑎᖅᑲᒃ 062 - 6(2): 2021-22 

ᖃᐅᔨᓴᖅᑕᐅᓯᒪᔪᑦ ᑮᓇᐅᔭᖅᑑᑏᑦ ᐊᑖᒍᑦ 

ᐃᓚᒋᐊᖅᑕᐅᓯᒪᔪᑦ ᒪᓕᒐᓕᐅᕐᕕᒻᒥ 

ᓄᖅᑲᖅᑐᖅᓯᐅᑎᓄᑦ ᒪᓕᒐᖅ (ᐅᖃᖅᑎ) 

 

ᓴᖅᑭᑎᑦᑐᒪᔭᓐᓂᒃ ᓯᕗᓪᓕᖅ 2021-22 

ᖃᐅᔨᓴᖅᑕᐅᓯᒪᔪᐃᑦ ᑮᓇᐅᔭᖅᑑᑏᑦ ᐊᑖᒍᑦ 

ᒪᓕᒐᓕᐅᕐᕕᖕᒥ ᐃᖅᑲᓇᐃᔭᕈᓐᓃᖅᑐᐃᑦ 

ᐊᑭᓕᖅᓱᖅᑕᐅᓂᖏᑦ ᒪᓕᒐᖅ.  

 

ᑐᒡᓕᐊ 2021-22 ᖃᐅᔨᓴᖅᑕᐅᓯᒪᔪᐃᑦ 

ᑮᓇᐅᔭᖅᑑᑏᑦ ᑖᒃᑯᐊ ᑮᓇᐅᔭᖅᑑᑏᑦ 

ᐃᖅᑲᓇᐃᔭᕈᓐᓃᖅᑐᐃᑦ ᐊᑭᓕᖅᑕᐅᓂᖏᓐᓄᑦ 

ᒪᓕᒐᖅ. ᖁᔭᓐᓇᒦᒃ. 

 

14. ᓇᓗᓇᐃᖅᓯᓂᖅ ᓅᑕᐅᓯᒪᔪᓂᒃ. 15. 

ᓅᑦᓯᓂᕐᒧᑦ ᓯᕗᓪᓕᖅᐹᕐᒥᒃ ᐅᖃᓕᒫᕐᓂᕐᒥᒃ 

ᒪᓕᒐᓂᒃ. 16. ᓅᑦᑎᔾᔪᑏᑦ. 17. ᓯᕗᓪᓕᖅᐹᕐᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᐃᑦ. 18. ᑐᒡᓕᐊᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᐃᑦ. 19. 

ᐃᓱᒪᒋᔭᐅᓂᖏᑦ ᑲᑎᒪᓂᑐᐃᓐᓇᕐᓂᕐᒧᑦ ᒪᓕᒐᓂᒃ 

ᐊᓯᖏᓐᓄᓪᓗ ᒪᓕᒐᒃᓴᐃᑦ 8, 9, ᐊᒻᒪ 10. ᒥᔅᑐ 

ᓴᕕᑲᑖᖅ ᐃᒃᓯᕙᐅᑕᐅᓗᓂ.  

 

ᐱᒋᐊᖏᓐᓂᑦᑎᓐᓂ ᑲᑎᒪᓂᑐᐃᓐᓇᕐᒧᑦ 20 ᒥᓇᒥᒃ 

ᓄᖅᑲᖓᓂᐊᖅᑐᒍᑦ.  

 

ᐃᖅᓱᖅᑏ.  

 

>>ᓄᖅᑲᖓᑲᐃᓐᓇᖅᑐᑦ 15:26ᒥ 15:49ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᓴᕕᑲᑖᖅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᐆᑭ, ᑲᑎᒪᓂᑐᐃᓐᓇᖅ ᐱᒋᐊᓚᐅᕐᒥᓕ. 

ᑲᑎᒪᓂᑐᐃᓐᓇᕐᓂᕐᒥᒃ ᑲᒪᒋᔭᖃᕐᓂᐊᖅᑐᒍᑦ 

ᐅᑯᓂᖓ ᐅᓪᓗᒥ: ᒪᓕᒐᒃᓴᐃᑦ 8, 9, 10. 

ᑲᑎᒪᔨᑐᐃᓐᓇᐃᑦ ᖃᓄᐃᓘᕈᒪᕕᓯ? ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑲᔪᓯᔪᒪᔪᒍᑦ ᒪᓕᒐᒃᓴᖅ 9 ᑭᖑᓂᐊᒍᑦ, ᑲᔪᓯᓗᑕ 

ᐱᓕᕆᓗᑕ ᕿᒥᕐᕈᓗᑕ ᐊᑭᑐᔫᑏᑦ ᑮᓇᐅᔭᐃᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 

ᐃᓕᓐᓂᐊᖅᑐᓕᕆᔨᒃᑯᑦ ᑕᐃᑲᓐᖓᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᓕᒐᒃᓴᖅ 9, 

ᐱᓕᕆᐊᕆᔪᓐᓇᖅᐱᑎᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 09 - ᐲᔭᖅᑕᐅᓂᖏᑦ 

ᑎᑎᕋᖅᑕᐅᓯᒪᔪᓄᑦ ᐱᖁᑎᔾᔪᐊᖏᓄᑦ 

ᒪᓕᒐᖅ, 2021-2022 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᒥᓂᔅᑕ ᑯᓱᒐᖅ 

ᐃᖅᑲᓇᐃᔭᖅᑏᑦ ᑕᕝᕙᓃᖃᑎᒋᔪᒪᕕᒋᑦ? ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ 

ᐊᖏᖅᐸᑦ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ ᑲᑎᒪᔨᓄᑦ 

ᓴᖅᑭᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐱᓕᕆᔩᑦ 

ᐃᓯᖅᑎᓚᐅᕐᒥᒃᑭᑦ. 

 

ᐊᓪᓚᑦᑕᐅᓯᒪᓂᐊᕐᒪᑦ, ᒥᓂᔅᑕ ᑯᓱᒐᖅ ᑭᒃᑰᖕᒪᖔᑕ 

ᐃᖅᑲᓇᐃᔭᖅᑎᑎᑦ ᐅᖃᐅᓯᕆᓚᐅᕐᒥᒃᑭᑦ ᐊᒻᒪᓗ 

ᐅᖃᐅᓯᒃᓴᕐᓂᒃ ᐱᒋᐊᕐᓗᑎᑦ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᓕᖅᐱᓃᑦᑐᑦ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑕ ᑐᖏᓕᖓ, ᔨᕝ ᑦᓴᐅᓐ, ᑲᐃᓪ ᓰᓕ, 

ᒐᕙᒪᒃᑯᓐᓄᑦ ᓄᓇᓕᓐᓄᑦ ᐱᔨᑦᑎᕋᖅᑏᑦ. 

 

ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓃᑉᐳᖓ 

ᐅᖃᐅᓯᖃᕈᒪᓪᓗᖓ ᒪᓕᒐᒃᓴᖅ 9-ᒥ - 

ᖁᔭᓈᖅᑕᐅᔪᑦ ᐱᖁᑎᐅᔪᓂᒃ ᒪᓕᒐᖅ, 2021-

2022. 

 

ᒪᓕᒐᒃᓴᖅ 9 ᐱᔪᓐᓇᖅᑎᑦᑎᕗᖅ 

ᖁᔭᓈᖅᑕᐅᖁᓪᓗᒋᑦ ᑎᑎᕋᖅᑕᐅᖁᓪᓗᒋᓪᓗ 

ᒐᕙᒪᐅᑉ ᐱᖁᑎᖏᑦ, ᐃᒪᐃᓕᖓᓗᑎᒃ: 

 

 $637,580 ᑎᑎᖅᑲᐅᑎᓂᒃ 

ᐱᑕᖃᕈᓐᓃᖅᑎᑕᐅᔭᕆᐊᖃᕐᒪᑕ 14-ᖑᔪᑦ 

ᐃᓄᖕᓄᑦ ᐊᑐᖅᑐᐊᒐᐃᑦ ᐃᒡᓗᐃᑦ 

ᑲᖏᖅᖠᓂᕐᒥ, ᐊᕐᕕᐊᓂ, ᐃᖃᓗᐃᑦ, ᑭᓐᖓᐃᑦ 

ᐊᒻᒪ ᐅᖅᓱᖅᑑᒥ ᐃᑭᑦᑐᓄᑦ 

ᓱᕋᒃᑕᐅᓚᐅᖅᓯᒪᔪᑦ 

ᓴᓇᔭᐅᒃᑲᓐᓂᕈᓐᓇᐃᓪᓕᓪᓗᑎᒃ ᑕᐃᒪᐃᒻᒪᑦ 

ᓄᖑᑎᑕᐅᑦᑎᐊᒻᒪᕆᓚᐅᖅᓯᒪᔪᑦ;  

 

 $863,301 ᖁᔭᓈᖅᓯᓂᖅ 55-ᖑᔪᓂᒃ 

ᐃᒡᓗᓂᒃ ᓱᒃᑯᑕᐅᓯᒪᔪᓄᑦ ᐃᑯᐊᓪᓚᖕᓂᒃᑯᑦ 

ᐊᒻᒪ ᐅᖅᑯᕐᓄᑦ, ᐋᖅᑭᒃᓱᖅᑕᐅᓗᑎᒃ 

ᓄᑖᓐᖑᖅᑎᑕᐅᒃᑲᓐᓂᕆᐊᓖᑦ;  

 

 $229,726 ᐅᖅᓱᐊᓗᒃᓴᖅ ᑎᒡᔪᖅᑐᕕᓂᐅᖕᒪᑦ 

ᐊᒻᒪ ᐃᒪᐃᕈᑎᓪᓗᓂ ᐅᖅᓱᐊᓗᓕᕆᔨᒃᑯᓐᓂ 

ᑲᒪᒋᔭᐅᓪᓗᑎᒃ ᓄᓇᓕᖕᓂ ᒐᕙᒪᒃᑯᑦ 

ᐱᔨᑦᑎᕋᖅᑎᒃᑯᓐᓄᓪᓗ; ᐊᒻᒪ  

 

 $1,790,685 ᑎᑎᖅᑲᐅᑎᓂᒃ 

ᐲᖅᑕᐅᔭᕆᐊᖃᕐᓂᖓᓄᑦ ᓄᓇᕗᑦ 

ᒐᕙᒪᒃᑯᖏᑕ ᐃᒡᓗᕐᔪᐊᖅ ᐊᑐᖅᑐᐊᖅᑕᖓᑦ 

ᐃᑭᑦᑐᒧᑦ ᓱᕋᒃᑕᐅᓚᐅᕐᒪᑦ ᐅᖅᓱᖅᑑᒥ. 

 

ᐃᒃᓯᕙᐅᑕᖅ, ᑕᕝᕙ ᐃᓱᓕᑉᐳᑦ ᒪᑐᐃᖅᓯᔾᔪᑎᒃᑲ. 

ᖃᓄᐃᒃᓴᖏᑦᑎᐊᖅᑐᖓ 

ᒪᓕᒐᓕᐅᖅᑎᓂᒃ ᐊᐱᖅᑯᑎᒃᓴᖃᖅᐸᑕ. ᖁᔭᓐᓇᒦᒃ, 

ᐃᒃᓯᕙᐅᑖ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔨᕋᓛᑦ 

ᐃᒃᓯᕙᐅᑕᖓᓐᓄᑦ ᑐᖏᓕᖓ ᒪᓕᒐᒃᓴᓕᕆᓂᕐᒧᑦ 

ᒪᑐᐃᕈᑎᖃᖅᐹ. ᒥᔅ ᐳᕉᔅᑕ, ᐊᑏ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ ᐃᒃᓯᕙᐅᑕᐅᓪᓗᖓ, 

ᓇᐃᓈᕐᓗᒋᑦ ᐅᖃᐅᓯᖃᒐᓛᒍᒪᔪᖓ 

ᑲᑎᒪᑐᐃᓐᓇᕈᑕᐅᓂᐊᖅᑎᓪᓗᒍ ᒪᓕᒐᒃᓴᖅ 9, 

ᐊᑭᓕᒃᓴᑐᖃᐃᑦ ᐲᖅᑕᐅᓂᖏᓐᓄᑦ ᒪᓕᒐᕐᔪᐊᖅ, 

2021-2022. 

 

ᑲᑎᒪᔨᕋᓛᑦ ᖃᐅᔨᕗᑦ ᑭᓱᒥᒃ ᐱᔾᔪᑎᖃᖅᖢᓂ ᑖᓐᓇ 

ᒪᓕᒐᒃᓴᖅ ᓴᖅᑭᑕᐅᖕᒪᖔᖓ, ᒥᓂᔅᑕᐅᑉ ᑕᒪᓐᓇ 

ᓇᓗᓇᐃᔭᖅᑲᐅᖕᒪᒍ ᒪᑐᐃᖅᓯᔾᔪᑎᒥᒍᑦ. 

 

ᑲᑎᒪᔨᕋᓛᑦ ᐅᖃᒃᑲᓐᓂᕈᒪᕗᑦ ᑕᒪᓐᓇ ᐱᕐᔪᐊᖑᖕᒪᑦ 

ᑮᓇᐅᔭᑦ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᑉ 

ᐃᓗᓕᖏᓐᓃᑦᑐᑦ ᑖᒃᑯᓄᖓ ᐊᑐᖅᑐᑦ 

ᒪᓕᒃᓯᒪᓂᐊᕐᒪᑕ ᐱᔾᔪᑎᒋᓗᒋᑦ ᑕᐃᒪᐃᑦᑐᑦ 

ᒪᓕᒐᒃᓴᑦ ᐊᖏᖅᑕᐅᓂᐊᕐᓂᖏᑦ ᒪᓕᒐᓕᐅᕐᕕᖕᒧᑦ. 

 

ᒪᓕᒐᓕᐅᖅᑏᑦ ᐃᖅᑲᐅᒪᔪᒃᓴᐅᕗᑦ, ᒪᓕᒐᒃᓴᖅ 3, 

ᐊᑭᓕᒃᓴᑐᖃᐃᑦ ᐲᖅᑕᐅᓂᖏᓐᓄᑦ ᒪᓕᒐᕐᔪᐊᖅ, 

2020-2021, ᐃᓱᒪᒃᓴᖅᓯᐅᕈᑕᐅᓚᐅᕐᒪᑦ 

ᐊᓂᒍᖅᑎᑕᐅᓪᓗᓂᓗ ᒪᓕᒐᓕᐅᕐᕕᖕᒧᑦ 

ᐅᐱᕐᖔᖅᓯᐅᒻᒥᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ.  

ᑕᐃᔅᓱᒪᓂ, ᑲᑎᒪᔨᕋᓛᑦ 

ᑎᑎᕋᑲᑕᖕᓂᐊᕋᓱᒋᓚᐅᖅᑐᑦ ᑕᒻᒪᖅᓯᒪᔪᖅᓯᐅᖅᑎᒧᑦ 

ᑕᐃᒪᐃᑦᑐᖅ ᒪᓕᒐᕐᔪᐊᖅ ᐱᔾᔪᑎᒋᓗᒍ.  

ᑕᖅᑲᒃᑯᓄᖓ ᖃᐅᔨᒪᔭᐅᓂᐊᕐᒪᑦ, 

ᑕᒻᒪᖅᓯᒪᔪᖅᓯᐅᖅᑎᒧᑦ ᑎᑎᕋᖃᑦᑕᓚᐅᖅᑕᒃᑲ 

ᒪᓕᒐᓕᐅᕐᕕᖕᒧᑦ ᓴᖅᑭᓐᓂᐊᖅᑕᒃᑲ ᑕᒪᓐᓇ 

ᐅᑭᐊᒃᓵᒫᖅᓯᐅᑦ ᑲᑎᒪᕐᔪᐊᕐᓂᖅ 

ᐃᓱᓕᓚᐅᓐᖏᓐᓂᖓᓂ. 

 

ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ. 

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1385 

 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑲᑎᒪᔩᑦ 

ᐅᖃᐅᓯᒃᓴᖃᖅᐹᑦ ᐊᐱᖅᓱᓚᐅᓐᖏᓂᑦᑎᓐᓂ 

ᐃᓗᓕᑯᓗᐊᓄᑦ. ᑕᑯᓐᖏᑕᐃᓐᓇᕋᒪ ᒪᓕᒐᒃᓴᖅ 9 

ᑖᒃᑯᓇᓂ ᐊᑐᓃᖅᑕᕐᓂᐊᕋᑦᑎᒍ ᕿᒥᕐᕈᓚᐅᕐᓚᕗᑦ. 

ᖃᐅᓪᓗᖅᑕᒦᑦᑐᖅ ᐅᖃᓕᒫᕐᕕᔅᓯᓐᓂᒃ. 

 

ᐱᕕᖃᖅᑎᓐᓂᐊᐸᔅᓯ ᑕᑯᓇᖁᓪᓗᓯᐅᒃ. ᒪᓕᒐᒃᓴᖅ 

9, ᖁᔭᓈᖅᑕᐅᓂᖏᑦ ᐱᖁᑎᓂᒃ ᒪᓕᒐᖅ 2021-

2022. ᑎᑎᕋᖅᓯᒪᓂᖓ 1, ᒪᒃᐱᒐᖓᓂᒃ 2. 

ᐃᓚᖓᓂ 1. ᐱᖁᑏᑦ ᖁᔭᓈᖅᑕᐅᓂᖏᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ. 14 ᐱᖁᑏᑦ ᑲᑎᑦᑐᒋᑦ.  

$637,580. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᓄᑦ 2, 

ᐃᓚᖓᓄᑦ 2 ᒪᒃᐱᖅᑐᒐᖓᓂ 2. ᒪᒥᐊᓇᖅ. 

ᑎᑎᕋᖅᓯᒪᓂᖓ 1 ᐊᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᓄᑦ 2, 

ᐃᓚᖓᓄᑦ 2 ᒪᒃᐱᖅᑐᒐᖓᓂᒃ 2. ᐃᓚᖓ 2, 

ᑭᓲᓂᖏᑦ ᐱᖁᑏᑦ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ. 

55 ᐱᖁᑏᑦ. ᑲᑎᑦᑐᒋᑦ $863,301. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. ᒪᒥᐊᓇᖅ. (ᑐᓵᔨᑎᒍᑦ) ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐱᓪᓗᒍ ᑐᒡᓕᐊᓂᒃ ᖁᔭᓈᖅᑕᐅᓂᖓ 

$863,301 ᑕᐅᑐᓪᓗᐊᑕᑐᐃᓐᓇᕋᒃᑯ ᐊᑕᐅᓯᖅ. 55 

ᐱᖁᑏᑦ? ᑖᒃᑯᐊ ᐅᖁᖃᓗᐊᕐᓂᖏᓐᓄᒡᒎᖅ. 

ᓇᓪᓕᐊᒃ ᑕᐃᒪ ᖁᔭᓈᖅᑕᐅᓕᖅᐸᑦ ᐅᖁᖅ ᐱᓪᓗᒍ 

55-ᓂᒃ ᐲᖅᓯᔪᒪᕙᑦ ᓇᓪᓕᖏᓐᓂᒃ ᓄᓇᓕᖕᓂ 

ᖁᔭᓈᖅᓯᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᓄᓇᓕᖕᓂ 

ᐃᒡᓗᓕᒃ, ᐃᖃᓗᐃᑦ, ᑭᒻᒥᕈᑦ, ᑲᖏᖅᓯᓂᖅ, 

ᐅᖅᓱᖅᑑᖅ ᐊᒻᒪ ᑰᒑᕐᔪᒃ. ᐊᒻᒪᓗ ᐃᖃᓗᒃᑑᑦᑎᐊᖅ 

ᖁᕐᓗᖅᑑᖅ ᑰᒑᕐᔪᒃ, ᐃᒃᓯᕙᐅᑖᖅ. ᑖᒃᑯᐊ 

ᓄᓇᓕᐅᑦᑕᖅᐳᑦ ᐃᒡᓗᐃᑦ ᑖᒃᑯᓇᓂ ᐅᖃᐅᓯᐅᔪᑦ 

ᓄᓇᓕᖕᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᓇᓗ? ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑖᔅᓱᒧᖓ. ᑖᒃᑯᐊ ᖃᑦᑎ 

ᐃᓪᓗᐃᑦ ᐃᓪᓗᓕᒻᒥ 55-ᖑᔪᑦ ᑕᐅᑐᒃᑯᑦᑎᒍ. 

ᐃᓪᓗᓕᑐᐊᒥᒃ ᐅᖁᕐᒧᑐᐊᖃᐃ ᑕᐅᑐᒃᑯᑦᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᓇᓗ? ᑖᒃᑯᐊ 

ᐱᖁᑎᑦ ᖁᔭᓈᖅᑕᐅᓂᖏᑦ ᑭᑐᑦ? 55 ᐱᖁᑏᑦ 

$863,301. ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᒃᐱᒐᐅᑉ 

ᓯᕗᓪᓕᖅᐹᖓᓄᑦ. ᐃᓛᒃᑰᖅᑐᖅ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒪᒥᐊᓇᖅ, 

ᑎᑎᕋᖅᓯᒪᓂᖓ 2.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓᓄᑦ 3, 

ᐃᓚᖓᓄ 3 ᒪᒃᐱᒐᖓᓂ 2. ᐃᓚᖓ 3, ᐱᖁᑎᑦ 

ᖁᔭᓈᖅᑕᐅᓂᖏᑦ ᑭᑑᓂᖏᑦ. ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᖏᓐᓄᑦ 

ᐊᑐᖅᑐᐊᕈᑎᖓᓄᑦ ᐅᖅᓱᖅᑑᒥ ᐊᓪᓚᕝᕕᖓ 

ᐃᑭᓚᐅᕐᓂᖓᓄᑦ. $1,790,685. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᖅᑐᖓ. ᑖᒃᑯᐊ 

ᓄᓇᕗᑦ ᒐᕙᒪᒃᑯᑦ ᐊᑐᖅᑐᐊᒻᒪᔾᔪᒃ ᐃᓪᓗ, ᓱᓕ 

ᐊᑐᖅᑐᐊᖅᓯᒪᔪᑐᖃᓂᒃ ᐱᑕᖃᖅᐸ ᓱᓕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓂᒃᑳᕆᒐᓱᒃᑯᒃᑯᖃᐃ 

ᐃᒫᒃ ᑐᑭᓯᓇᑦᑎᐊᓂᐊᕐᒪᑦ. ᐊᑐᖅᑐᐊᕐᓂᖅ ᑲᔪᓯᒻᒪᑦ 

ᐱᖁᑎᑖᖅᐸᓪᓕᐊᓂᐊᕐᓗᓂ ᑕᕝᕙ ᒐᕙᒪᒃᑯᑦ 

ᐊᑐᖅᑐᐊᖅᓱᑎᑦ ᐊᑭᓕᖅᓱᐃᒻᒪᑕ ᐃᓪᓗᒥᒃ. ᑖᒃᑯᐊ 

ᑲᔪᓰᓐᓇᓂᐊᖅᑐᑦ ᐃᓪᓗᒧᑦ ᑖᓐᓇ ᐃᓪᓗ 

ᐃᑭᑦᑐᒥᓂᐅᔪᒧᑦ. ᑖᒃᑯᐊ ᐱᖁᑎᖃᖅᑐᑦ 

ᐊᑐᖅᑐᐊᕐᕕᒋᓚᐅᖅᑕᑎᓐᓂ 

ᓇᓕᐅᒃᑯᒫᖅᓯᐅᓕᕆᔨᒃᑯᑎᒍᑦ ᐱᓗᑎᑦ ᓄᑖᒥᒃ 

ᐃᓪᓗᓕᐅᓕᕋᔭᕐᒪᑕ ᑕᐃᑯᖓ ᓅᑕᐅᓇᔭᖅᑐᖅ. 

ᐃᓱᓕᑉᐸᑦ 

ᐊᑐᖅᑐᐊᕐᓂᕗᑦ ᐱᖁᑎᒋᔪᒫᖅᑕᕗᑦ ᑕᐃᑲᓂ 

ᓇᑉᐸᖅᑕᐅᔪᖅ. ᑕᐃᓐᓇ ᐃᑭᑦᓯᒪᔫᓐᖏᑦᑐᖅ ᑭᓯᐊᓂ 

ᓄᑖᖅ. ᐃᓱᓕᑉᐸᑦ ᐊᑐᖅᑐᐊᓂᕐᕗᑦ  

ᐱᖁᑎᒋᓕᕋᔭᖅᑕᕗᑦ ᑕᕝᕙᓂ ᑳᓐᑐᕌᒃᑎᓐᓃᒻᒪᑦ 

ᐱᖁᑎᑖᕐᓂᐊᕈᒫᕐᓂᕗᑦ ᐊᑐᖅᑐᐊᕐᓂᒃᑯ, 

ᐃᒃᓯᕙᐅᑕᖅ. ᑭᐅᔭᒃᓴᕆᕙᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙ ᖃᑦᓯᑦ ᑖᒃᑯᓂᖓ ᐊᑐᖅᑐᐊᖅᑕᔅᓯᓐᓂᒃ ᓱᓕ 

ᑭᖑᕙᖅᓯᒪᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐊᒥᐊᒃᑯᐊ ᐃᒡᓗᒧᑦ ᐊᑐᖅᑐᐊᕈᑎᒧᑦ ᐊᑭᓕᕆᐊᓖᑦ 

$1,967,267.70. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ, ᒥᔅᑐ ᖃᐃᕐᓂᖅ, (ᑐᓵᔨᑎᒍᑦ) 

ᓱᓕᓘ? ᑭᓇᒥᒡᓗ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕ ᖃᓄᑭᐊᖅ ᐅᑎᕈᓐᓇᕋᔭᖅᐱᑎᒍ ᐊᑭᖏᑦ 

ᐃᒡᓗᒥᒃ ᐊᑐᖅᑐᐊᕋᔭᕈᑦᑕ 

ᑭᖑᕝᕕᖅᑕᐅᓚᐅᖏᓐᓂᖓᓂᒃ ᑕᐃᖕᓇ ᐃᒡᓗ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕆᐊᕆᕙᓪᓕᐊᔭᕗᑦ 

ᑖᓐᓇ ᐅᖃᐅᓯᐅᔪᖅ ᐋᔩᖃᑎᖃᖅᑎᓪᓗᑕ 

ᐱᖁᑎᖃᖅᑐᒥᒃ ᐃᒡᓗᒥᒃ. ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐊᑎᕐᓂᒃ 

ᑎᑎᕋᖅᓯᒪᔪᖁᑎᓐᓂ ᐱᖃᕈᓐᓃᕋᒪ. ᐅᕗᓐᖓᕐᓗᓯ 

ᐱᖓᔪᐊᑦ. ᐱᖁᑎᑦ ᖁᔭᓈᖅᑕᐅᔪᑦ. ᐱᖁᑎᑦ 

ᖃᓄᐃᑦᑑᓂᖏᑦ. ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᕋᖅᑎᒃᑯᑦ - ᐊᑐᕐᑐᐊᕐᑕᖅ ᑎᑎᕋᕐᕕᒃ 

ᓱᕋᓚᐅᖅᑐᖅ ᐅᖅᓱᖅᑑᒥᑦ $1,790,685-ᓂᑦ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᒐᐅᑉ ᓯᕗᓪᓕᖅᐹᖓᓄᐊᕐᓗᑕ 

ᑎᑎᕋᖅᓯᒪᔪᓂᒃ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4ᒨᕐᓗᑕ 

ᒪᒃᐱᒐᖓᓂᒃ 2, 4 ᐱᖁᑎᑦ ᖁᔭᓈᖅᑕᐅᔪᑦ. 

ᐱᖁᑎᑦ ᖃᓄᐃᑦᑑᓂᖏᑦ. ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ - 

ᐅᖅᓱᐊᓗᓕᕆᔨᒃᑯᑦ ᓈᓴᖅᑕᐅᓯᒪᔪᑦ ᐊᓯᐅᔨᔭᐅᔪᑦ 

ᐅᖅᓱᐊᓗᒃ ᒥᒃᖠᕙᓪᓕᐊᓂᖓᓄᑦ $229,726-ᓂᒃ 

ᐊᑭᖃᖅᖢᓂ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᕐᓗᑕ ᒪᒃᐱᒐᖓᓄᑦ 

1, ᓯᑕᒪᑦ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᓯ 

ᒪᓕᒐᒃᓴᖅ 9 ᐃᓘᓐᓇᖓᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑎᑦ 

ᐊᖏᖅᐸᑦ ᐱᖓᔪᐊᓐᓂᒃ 

ᐅᖃᓕᒫᖅᑕᐅᒍᓐᓇᖅᓯᓕᖁᓪᓗᒍ ᑲᑎᒪᔾᔪᑎᒃᓴᓂᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᑯᓱᒐᖅ, 

ᓇᐃᑦᑐᒥᒃ ᑭᖑᓪᓕᖅᐹᕐᒥᒃ ᐅᖃᐅᓯᒃᓴᖃᖅᐱᑦ? 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᕈᒪᑐᐃᓐᓇᖅᑕᒃᑲ 

ᐃᖅᑲᓇᐃᔭᖅᑎᖁᑎᕗᑦ ᐊᔾᔨᒌᖏᑦᑐᓂᒃ 

ᐱᓕᕆᕝᕕᑦᑎᓐᓂᒃ ᐱᓕᕆᓚᐅᖅᑐᓂᒃ ᑖᒃᑯᓇᓐᖓᑦ 

ᐊᒻᒪᓗ ᐊᐱᖅᓱᖅᑕᐅᔪᓐᓇᑦᑎᐊᖅᑲᐅᒐᑦᑕ ᐅᓪᓗᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ 

ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᔪᑦ. ᐊᒻᒪᓗ 

ᐊᓯᐊᓅᕐᓂᐊᓕᕐᒥᔪᒍᑦ ᒪᓕᒐᒃᓴᖅ 9. ᒥᔅᑐ ᑯᓱᒐᖅ, 

2ᒥᓇᑦᒥᒃ ᓄᖅᑲᖔᑲᐃᓐᓇᕐᓗᑕ.  
 

>>ᓄᖅᑲᖓᑲᐃᓐᓇᖅᑐᑦ 16:03ᒥ 16:05ᒧᑦ 
 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2023-

2024 - ᓄᓇᕘᑉ ᐃᒡᓗᓕᕆᔨᔾᔪᐊᖏᑦ 

ᑯᐊᐳᕇᓴᓐ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  
 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᑲᑎᒪᔨᑐᐃᓐᓇᖅᑎᒍᑦ ᐃᒡᓗᓕᕆᔨᕐᔪᐊᒃᑯᓐᓂᒃ 

ᑲᑎᒪᖃᑎᖃᕐᓂᐊᕋᑦᑕ ᑯᓱᒐᖅ ᑕᒫᓃᖃᑎᖃᕈᔭᕕᑦ?  
 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒫᓃᖃᑎᖃᕈᒪᕗᖓ. 
 

ᐃᒃᓯᕙᐅᑕᖅ: ᒪ’ᓇ (ᑐᓵᔨᑎᒍᑦ) ᑲᑎᒪᔨᕋᓛᑦ 

ᐊᖏᖅᐸᑦ ᑕᒪᕐᒥᒃ ᒥᓂᔅᑕᐅᑉ ᐱᓕᕆᔭᖏᑦ 

ᑕᒫᓃᖁᓪᓗᒋᑦ. 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᑖᒃᑯᐊ 

ᐊᐃᑎᒃᑭᑦ ᐊᐱᖅᓱᖅᑕᐅᔪᒃᓴᑦ.  

 

ᐊᒻᒪᓗ ᒥᓂᔅᑕ ᑯᓱᒐᖅ ᑭᒃᑰᒋᐊᖏᑦ ᐱᓕᕆᔨᑎᑦ 

ᐅᖃᒃᑭᑦ?  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᓴᐅᒥᓐᓂᒃ ᔪᐊᓂ ᐸᓪᓗᖅ, 

ᐊᐅᓚᑦᓯᔨ ᐃᒡᓗᐃᑦ ᓴᓇᒪᓂᖏᓐᓂᒃ 

ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪ ᐊᖓᔪᖅᑳᖅ, 

ᐊᐅᓚᑦᓯᔨᒻᒪᕆᒃ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ 

ᑕᓕᖅᐱᓐᓃᑦᑐᖅ ᒥᔅᑐ ᐃᐅᕋᓐ ᑕᐳᕉ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) 

ᐃᒡᓗᓕᕆᔨᕐᔪᐊᒃᑯᑦ ᐱᓕᕆᐊᕆᓂᐊᕋᑦᑎᒍ. 

ᑲᑎᓕᓛᕐᓗᒋᑦ ᐊᑐᖅᑐᒃᓴᑦ. $110,510,00 ᐊᒻᒪᓗ 

ᑎᑎᖅᓯᒪᔪᖁᑎᓐᓅᕐᓗᖓ, ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪ ᐅᓪᓗᒃᑯᑦ ᒥᔅᑐ ᑕᐳᕉ ᐊᒻᒪ ᒥᔅᑐ ᐸᓪᓗᖅ. 

ᑕᑯᔭᐃᓐᓄᒋᕙᔅᓯᒃ. 

 

ᐊᐱᖅᓱᓚᐅᖅᑎᓐᓇᖓ, ᐅᖃᐅᓯᒃᓴᖄᕐᔪᒃᖢᖓ 

ᐅᖃᐅᓯᕆᔪᒪᔭᓐᓂᒃ.  

 

ᐅᐱᒋᖅᑳᕈᒪᓪᓗᒋᑦ ᓄᓇᕗᑦ ᐃᒡᓗᓕᕆᔨᕐᔪᐊᖏᑦ 

ᐱᔭᕇᖅᓯᓯᒪᓂᖏᓐᓂᒃ ᓴᓇᓯᒪᓂᖏᓐᓂᓪᓗ 

ᓄᓇᕗᑦᒥ 3000 ᐸᕐᓇᐅᑎᓕᐊᕆᓚᐅᖅᑕᖓᓂᒃ 

ᓄᓇᕗᒻᒧᑦ ᑲᑐᔾᔨᖃᑎᖃᖅᖢᑎᒃ ᓄᓇᕗᑦᒥ 

ᐃᒡᓗᓕᐅᖅᑎᒃᑯᖏᓐᓂᒃ NCC. ᑖᓐᓇ ᐃᓚᖓᓂᒃ 

ᐃᓱᒪᓇᓚᐅᖅᓯᒪᔪᖏᑦᑐᖅ ᒪᓕᒐᓕᐅᕐᕕᐅᔪᒥᒃ 

ᓯᕗᓂᐊᓂ ᖃᐅᔨᔪᒐᑦᑕ ᐃᒡᓗᓕᕆᔨᕐᔪᐊᒃᑯᑦ 

ᐊᑭᒋᕙᒃᑕᖏᑦ ᓴᓇᔨᐊᖃᖅᐸᒃᑐᓄᒃ 

ᐊᑭᑦᑐᕆᐊᒻᒪᕆᒃᖢᑎᒃ $379,000 ᐊᑐᓂ ᐃᒡᓗ 

ᐊᑕᐅᓯᖅ 2017-18ᒥ, ᐱᒋᐊᓂᖅᑎᓪᓗᒍ 

ᑕᓪᓕᒪᖓᓂ ᓚᓕᒐᓕᐅᖅᑎᐅᓕᖅᑎᓪᓗᒋᑦ ᒫᓐᓇᒧᑦ 

$932,00 ᐊᑐᓂ ᐃᒡᓗ ᐊᑕᐅᓯᖅ 2021-22, 

ᐃᓱᓕᑎᓪᓗᒍ ᑕᓪᓕᒪᖓᓂ ᒪᓕᒐᓕᐅᖅᑎᑦ. 

ᐊᒃᓱᐊᓗᒃ ᐊᑭᑦᑐᕆᐊᕐᓂᖃᖅᓯᒪᖕᒪᑦ 250% ᒥᖃᐃ 

ᐊᑭᑦᑐᕆᐊᕐᓂᖃᖅᓯᒪᕗᖅ. 

 

ᒪᓕᒐᓕᐅᖅᑏᑦ ᐊᒃᓱᑦ ᐃᓱᒫᓘᑎᖃᐃᓐᓇᖅᐸᓚᐅᕐᒪᑕ 

ᐊᑭᑦᑐᖅᐸᓪᓕᐊᑐᐃᓐᓇᕐᓂᖏᓐᓂᒃ 

ᐃᒡᓗᓕᐅᕐᓂᐊᕐᓗᓂ. ᐊᓕᐊᓇᐃᑦ ᓄᓇᕗᑦᒥ 

ᐃᒡᓗᓕᕆᔨᕐᔪᐊᒃᑯᑦ ᐊᓯᐊᒍᒃ ᐱᓇᓱᒃᓯᒪᓕᕐᒪᑕ 

ᐋᖅᑮᕙᓪᓕᐊᓪᓗᑎᒃ 

ᐃᒡᓗᓕᐅᕐᓂᐊᖅᐸᖕᓂᐊᕐᓂᖏᓐᓂᒃ ᓄᓇᕘᒥ, 

ᐊᒃᑎᕚᓪᓕᖅᑎᓐᓇᓱᒃᖢᒋᑦ ᐊᑭᒋᓗᐊᖅᐸᒃᑕᖏᑦ 

ᐃᓯᒐ ᐊᑕᐅᓯᓪᓗᐊᕐᒥᒃ $1,000ᒥ ᐃᓯᒐᓪᓗᐊᒧᑦ 

ᐊᑭᓕᕈᓐᓇᖅᓯᑦᑎᐊᕈᒥᓇᖅᓯᓪᓗᓂ. 

ᑲᔪᓯᑦᓯᐊᖁᔪᒥᓇᖅᑐᓯ ᑕᒪᒃᑯᐊᓗ ᓄᓇᕗᒃ 3,000 

ᐸᕐᓇᐅᑎᖏᑦ ᑲᑐᔾᔨᖃᑎᒌᖕᓂᒃᑯᑦ ᐊᖏᕈᑎᒋᔮᒍᑦ 

ᐃᓱᒪᒋᕙᕋ ᐊᖏᔪᓯᒃ ᐊᑯᓂᓗ 

ᑲᑐᔾᔨᖃᑎᒌᑦᓴᐃᓐᓇᕐᓂᐊᕐᓂᕗᑦ 

ᖃᐅᔨᒍᑎᒋᓂᐊᖅᑰᖅᑕᕗᑦ ᐃᑲᔪᕐᓂᖃᕐᓂᐊᖅᑐᖅ 

ᓄᓇᕗᑦᓕᒫᒥᒃ. ᑕᒪᒃᑯᓂᖓ 

ᐊᑭᑭᔾᔫᒥᔪᓂᑐᐃᓐᓇᐅᑎᓪᓗᓂ ᑭᓯᐊᓂᑦᑕᐅᖅ 

ᓄᓇᕗᒻᒥᐅᑦ ᐃᓕᓐᓂᐊᖅᑎᑕᐅᕙᓪᓕᐊᓂᖅᓴᖏᓐᓄᑦ.  

 

ᐊᒻᒪᓗ ᑖᓐᓇ ᐃᒡᓗᑖᖅᐸᓪᓕᐊᓂᕐᒧᑦ 

ᐱᖃᓯᐅᑎᓯᒪᖕᒥᖕᒪᑦ ᖁᕕᐊᖏᖕᒥᔭᕋ 

ᐊᑑᑎᖃᕐᓂᐊᖅᑐᒃᓴᐅᒋᕗᖅ ᐃᒡᓗᓕᕆᓂᕐᒥᒃ ᐊᒻᒪᓗ 

ᐅᖃᖃᑦᑕᖅᓯᒪᖕᒥᔭᕋ ᑮᓇᐅᔭᖃᖅᑎᑦᓯᒍᓐᓇᕐᓂᖅ 

ᐃᒡᓗᑖᕐᓂᕐᒧᑦ.  

 

ᒪᑯᐊᓗ ᐊᑭᒋᔭᐅᕙᒃᑐᑦ ᑕᑯᒍᒪᓪᓗᒋᓪᓗ 

ᓇᖕᒥᓂᖅᑖᖅᐸᓪᓕᐊᓂᐊᕐᓗᓂ, 

ᑕᑯᔪᒥᓇᕐᓂᖅᓴᐅᓕᕐᒥᖕᒪᑦ ᓄᓇᕘᒥ ᐊᑯᓂᒐᓛᒃ 

ᑲᑕᒃᐸᓪᓕᐊᓂᖃᓚᐅᖅᓯᒪᑎᓪᓗᒍ, ᐊᓕᐊᓇᐃᑦ 

ᐱᖃᓯᐅᑎᓯᒪᖕᒪᑦ ᐸᕐᓇᐅᑎᐅᑉ ᐃᓚᖓᓂᒃ ᑕᒪᕐᒥᒡᓗ 

ᐃᒡᓗᓕᕆᓂᖅ ᑲᔪᓯᑦᓴᐃᓐᓇᕐᓂᒃᓴᖓᓂᒃ 

ᐱᒻᒪᕆᐊᓘᖅᑰᕐᒪᑦ.  

 

ᓯᕗᓪᓕᖅᐹᖅ ᐊᐱᖅᑯᑦ, ᐊᐱᖅᑯᑎᒋᓂᐊᓕᕋᒃᑯ. 

ᐅᓪᓗᒥ ᓇᖕᒥᓂᖃᖅᑐᓄᑦ ᑐᕌᖓᔪᓂᒃ 

ᐅᖃᐅᓯᖃᖃᑦᑕᖅᑲᐅᖕᒪᑦ ᐊᒻᒪᓗ 

ᐅᑎᖅᑎᒋᐊᑐᖏᑦᑐᑦ ᑮᓇᐅᔭᑦ 66ᒎᖅ 

ᐊᖏᖅᑕᐅᓚᐅᖅᑐᑦ ᐃᑲᔫᑎᓂᒃ ᐱᔪᒪᑎᓪᓗᒋᑦ. 

ᖃᔅᓯᓂᒃ ᑐᒃᓯᕋᐅᑎᓂᒃ ᑕᑯᓚᐅᖅᐱᓯ ᑕᒪᑐᒪᓂ 

ᐊᕐᕌᒍᒥ ᐊᒻᒪᓘᓐᓃᑦ ᑮᓇᐅᔭᑦ ᐊᑐᕈᒫᕐᓂᐊᖅᑐᑦ 

ᐊᑭᑦᑐᕆᐊᖅᑎᑕᐅᓂᐊᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒥᔅᑐ ᓚᐃᑦᓯᑑᓐ 

ᒪᑐᐃᖅᓯᔾᔪᑎᖏᓐᓂᒃ ᐃᓱᒫᓘᑎᒋᔭᖏᓐᓂᒡᓗ 

ᑕᒪᒃᑯᓂᖓ ᓇᓗᓇᐃᔭᐃᖅᑲᐅᖕᒪᑦ, ᐄ, ᓄᓇᕗᑦ 

3000 ᑐᓴᖃᑦᑕᖅᓯᒪᓂᑯᕗᑦ ᑕᒪᒃᑯᐊ ᒪᓕᒃᖢᒋᑦ, 

ᒪᑯᓂᖓ ᓱᕐᕋᒃᐸᓪᓕᐊᖏᒃᑯᑦᑕ ᑕᒪᒃᑯᐊ 

ᐃᓱᒫᓘᑎᒋᔭᐅᔪᑦ ᐋᖅᑭᒃᐸᓪᓕᐊᔾᔮᖏᑦᑐᑦ, 

ᑕᕝᕗᓐᖓᕋᒪ ᐅᖃᐅᓚᐅᖅᓯᒪᒐᒪ 

ᐊᓯᔾᔨᖅᓯᓂᐊᖅᑐᒍᑦ. ᑕᐃᒃᑯᐊ ᐊᑐᖃᑦᑕᐃᓐᓇᖅᑕᕗᑦ 

ᐊᑐᐃᓐᓇᕈᑦᑎᒃᑯ ᓱᕐᕋᔾᔮᖏᑦᑐᒍᑦ 

ᑕᐃᒪᐃᓕᖓᓕᓚᐅᖅᓯᒪᒐᒪ.  

 

ᑕᐃᒪ ᓂᕆᐅᒃᐳᖓ ᑕᒪᒃᑯᐊ ᐊᐳᖅᑕᐅᑏᑦ, 

ᐱᔭᕐᓂᖏᔾᔪᑎᒋᔭᐅᖃᑦᑕᖅᑐᑦ ᒪᓕᒐᓕᐅᖅᑎᓄᑦ 

ᑕᒪᒃᑯᐊ ᐋᖅᑭᒃᐸᓪᓕᐊᒍᒥᓇᖅᑐᑦ ᒫᓐᓇ 

ᐸᕐᓈᕆᕙᓪᓕᐊᓕᖅᑕᕗᑦ ᑐᕌᒐᖃᖅᖢᑕᓗ ᑕᕝᕙᓂ 

ᐃᒃᓯᕚᖅᑎᓪᓗᑕ. 

 

ᑮᓇᐅᔭᖅᑖᒃᑲᓐᓂᕐᓂᖅ ᒪᑯᓂᖓ ᓴᓇᔪᓐᓇᕐᓂᐊᕋᑦᑕ 

ᐆᒻᒪᖅᑯᑎᑐᖏᓐᓂᖅᓴᐅᔪᓂᒃ ᐊᒻᒪᓗ ᐅᖅᓱᐊᓘᑉ 

ᐊᓯᖏᓐᓂᒃ ᐊᑐᖅᑐᓂᒃ ᑕᑯᔪᒥᓇᖅᑐᖅ 

ᐃᓕᑉᐸᓪᓕᐊᕝᕕᒋᔭᕗᑦ ᑕᒪᓐᓇ ᐊᒻᒪ ᒪᑯᐊ 

ᓄᑖᓐᖑᕆᐊᖅᑎᑕᐅᔪᑦ 500 ᐃᒡᓗᑦ ᐃᓗᐊᓂ 

ᑕᒫᓂᖃᐃ $8 ᒥᓕᐊᓐᖏᓐᓃᑦᑐᑦ ᐊᑐᖅᑕᐅᔪᒃᓴᒫᑦ 

2024ᒧᑦ ᑎᑭᓪᓗᒍ.  

 

ᐊᒻᒪᓗ ᑕᒪᓐᓇ ᐱᓕᕆᐊᕆᕙᓪᓕᐊᓪᓗᑎᒃᑯᑦ 

ᐊᖏᕈᑎᓂᒃ ᐅᓄᒃᑲᓐᓂᖅᑐᓂᒃ ᑕᑯᔪᒪᓂᐊᖅᑐᒍᑦ 

ᐊᒻᒪᓗ ᑮᓇᐅᔭᖅᑖᕐᕕᒋᔪᓐᓇᖅᑕᑦᑎᓐᓂᒃ. ᑕᒪᒃᑯᐊᓗ 

ᐅᐊᔭᓅᖅᑐᑦ ᓄᖅᑲᓚᐅᖅᓯᒪᖏᒻᒪᑕ 

ᓄᑖᓐᖑᕆᐊᖅᑎᑕᐅᖏᓐᓇᖃᑦᑕᕐᒪᑕ ᑕᒪᒃᑯᐊ 

ᐃᓚᓕᐅᑎᓯᒪᔪᒫᕐᓂᐊᖅᑕᕗᑦ 

ᐃᒡᓗᓕᐊᕆᓂᐊᖅᑕᑦᑎᓐᓂᒃ 

ᓄᑖᓐᖑᕆᐊᖅᑎᑕᐅᔪᓂᒡᓘᓐᓃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ ᒥᔅᑐ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕᕆᔭᐅᔪᖅ. ᐃᑉᐸᒃᓴᖅ ᒥᔅ 

ᐳᕉᔅᑑᕙᓪᓚᐃᔪᖅ ᐊᐱᖅᑯᑎᖃᖃᑦᑕᓚᐅᕐᒪᑦ 

ᓇᖕᒥᓂᖃᖅᑐᑦ ᐊᒻᒪᓗ ᐃᑲᔫᓯᐊᕈᓐᓇᖅᑐᑦ 

ᑮᓇᐅᔾᔭᒃᓵᖏᑦᑕ ᑭᒡᓕᓕᐅᖅᑕᐅᓯᒪᓂᖏᑦ ᑕᒪᓐᓇ 

ᐃᓱᒫᓘᑎᒋᓯᒪᒐᑦᑎᒃᑯᑦ ᐊᕐᕌᒍᒐᓴᖕᓄᑦ ᐊᒻᒪᓗ 

ᑮᓇᐅᔾᔭᒃᓵᖏᑦᑕ ᑭᒡᓕᓕᐅᖅᑕᐅᓯᒪᓂᖓᑦ ᒪᑯᐊᓗ 

ᑖᒃᓰᔭᐅᑏᑦ ᐃᒪᓐᓇ ᐋᖅᑭᒃᑕᐅᓯᒪᔪᖅ, 

ᑮᓇᐅᔭᓕᐅᓗᐊᕈᕕᑦ ᐊᑐᕈᓇᖏᔾᔪᑏᑦ ᐊᒻᒪᓗ 

ᑮᓇᐅᔭᓕᐅᕈᕕᑦ ᑕᒪᒃᑯᐊᕈᓘᔭᐃᑦ ᐋᖅᑭᒃᓯᒪᖕᒪᑕ.  

 

ᑕᐃᒪ ᑖᒃᑯᐊ ᑮᓇᐅᔾᔭᒃᓵᕆᔭᐅᔪᑦ 

ᑭᒡᓕᓕᐅᖅᑕᐅᓯᒪᓂᖓᑦ 

ᐊᓯᔾᔨᖅᑕᐅᔪᒫᕐᓂᐊᖅᓯᒪᕚ? 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᐃᓗᓕᑯᓘᔭᖏᓐᓂᒃ ᒫᓐᓇᐅᔪᖅ 

ᐅᖃᐅᓯᖃᓗᐊᕈᓐᓇᖏᑦᑐᖓ ᑕᒪᓐᓇ 

ᕿᒥᕐᕈᓇᒃᑲᑦᑎᒃᑯᑦ. ᐃᒡᓗᓕᕆᔨᕐᔪᐊᒃᑯᑦ 

ᐊᑕᐅᓯᐅᖏᑦᑐᓂᒃ ᐱᓕᕆᐊᓐᖑᖅᑎᓯᒪᔪᓂᒃ 

ᐋᖅᑭᒃᓯᓯᒪᔪᑦ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᒃᑲ 

ᒪᑯᐊᓗ ᓇᖕᒥᓂᖃᖅᑐᓄᑦ ᑐᕌᖓᔪᑦ, 

ᓇᖕᒥᓂᖅᑖᓛᖅᑐᓄᓪᓗ. ᐃᒪᓐᓇ 

ᐅᓄᖅᑎᒋᔪᑯᓗᖕᓄᑦ ᐋᖅᑭᒃᓯᒪᑎᓪᓗᒋᑦ 

ᐱᔭᕐᓂᓐᖏᓗᐊᖅᑐᐊᓗᒃ ᐃᓅᔾᔪᑏᑦ ᑕᒪᒃᑯᐊ 

ᐊᑭᑐᔪᕐᔪᐊᒻᒪᕆᐊᓘᖕᒪᑕ ᑕᒫᓂ ᐊᒻᒪᓗ ᑕᒫᓂ 

ᑮᓇᐅᔾᔭᒃᓵᑦ ᐃᓚᖏᑦ 

ᑮᓇᐅᔾᔭᒃᓴᕐᔪᐊᖅᑐᒻᒪᕆᐊᓘᒻᒪᑕ ᑭᓯᐊᓂ 

ᐃᓱᒪᖅᓲᑎᒃᓴᓂᒃ ᑮᓇᐅᔭᓂᒃ ᑕᐃᒪᓐᓇ 

ᑐᑭᖃᓐᖏᒻᒪᑦ. ᑕᒪᒃᑯᐊ ᕿᒥᕐᕈᓇᖅᑕᕗᑦ, ᐄ 

ᐃᓚᖏᑦ ᑭᒡᓕᓕᐅᖅᑕᐅᓯᒪᔪᑦ ᑕᐃᒃᑯᐊ 

ᖃᐃᑕᐅᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᐃᒪᐃᓕᖓᖃᑦᑕᕐᒪᑕ ᐅᑯᓄᖓ. ᐅᑯᓇᓂ ᑭᓯᐊᓂ 

ᐃᓗᐊᓃᑉᐸᑕ ᐱᔪᓐᓇᖅᑐᑦ.  

ᑕᒪᒃᑯᐊ ᐋᖅᑭᒋᐊᒃᑲᓐᓂᕈᒪᔭᕗᑦ ᑕᐃᒃᑯᐊ 

ᑮᓇᐅᔾᔭᒃᓴᖅᑐᖅ ᓇᒻᒥᓂᖅᑖᕈᓐᓇᖅᑐᑦ 

ᐅᓄᖅᓯᒃᑲᓐᓂᖁᓪᓗᒋᑦ ᐃᓚᖏᓪᓗᐃᒃᑯᐊ 

ᑮᓇᐅᔭᓕᐅᓐᖏᓐᓂᖅᓴᐃᑦ ᐱᓇᔪᒍᓐᓇᖅᑑᒐᓗᐊᑦ 

ᐱᓇᔪᒃᐸᖏᕐᖢᑎᒃ. ᐃᒡᓗᖔᖓᒍᑦ ᑕᐃᒪ 

ᓇᒻᒥᓂᖅᑖᕈᓐᓇᖅᑐᑦ ᐊᑐᖅᑐᐊᑐᐃᓐᓇᓕᖃᑦᑕᕐᒪᑕ 

ᑕᒪᒃᑯᐊ ᑭᓪᓕᓕᐅᖅᑕᐅᓯᒪᓂᖏᑦ ᒪᓕᒡᓗᒋᑦ. 

ᑭᒃᑯᑐᐃᓐᓇᐃᑦ ᐃᓪᓗᖁᑎᖏᓐᓃᑦᑐᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑏ ᐃᓪᓗᖁᑎᖏᓐᓃᑦᑐᑦ. 

ᑮᓇᐅᔾᔭᒃᓴᓗᐊᕐᒪᑕ ᓴᒡᕙᖅᑕᐅᔪᒃᓴᓂᒃ ᑮᓇᐅᔭᓂᒃ 

ᑎᒍᓯᔪᓐᓇᐃᓪᓕᐅᖃᖃᑦᑕᖅᑐᑦ 

ᑮᓇᐅᔾᔭᑦᓴᓗᐊᕐᓂᖏᓐᓂᒃ ᐱᓪᓗᒋᑦ..  

 

ᓇᒻᒥᓂᖅᑖᖅᐸᑦ ᑕᐃᒪ ᐊᑕᐅᓯᒃᑲᓐᓂᕐᒥᒃ 

ᐃᖅᑲᓇᐃᔭᖅᑎᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᐃᑦ 

ᐊᑐᖅᑐᐊᒐᖏᓐᓂᒃ ᐃᓄᖃᕈᓐᓃᖅᑐᖃᕋᔭᖅᑐᖅ. 

ᑕᐃᒪᓐᓇ ᐅᓄᒃᑲᓐᓂᖅᑐᒥᒃ ᑕᑯᔪᒪᒐᓗᐊᖅᑐᒍᑦ 

ᑖᒃᑯᓇᓂ ᑮᓇᐅᔭᓂᒃ ᐃᑲᔫᑎᒃᓯᐊᖅᑖᕈᓐᓇᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. ᓄᓇᕗᒻᒥᐅᑦ 

ᓇᖕᒥᓂᖅᑖᕈᓐᓇᖅᑐᑦ ᓈᓚᒃᐸᑕ ᒫᓐᓇ 

ᓇᓗᓇᐃᖅᓯᕕᒋᔪᓐᓇᖅᐱᒌᑦ ᖃᖓ 

ᐋᖅᑭᒋᐊᖅᑕᐅᓂᐊᕐᒪᖔᑦ ᑖᓐᑯᐊ ᑮᓇᐅᔾᔭᑦᑖᖏᑦᑕ 

ᑭᒡᓕᓕᐅᖅᑕᐅᓯᒪᓂᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒡᓗᓕᕆᔨᕐᔪᐊᒃᑯᑦ 

ᐊᑕᐅᓯᐅᓐᖏᑦᑐᓂᒃ ᐱᓕᕆᐊᕙᓪᓕᐊᖕᒪᑕ 

ᐃᖅᑲᓇᐃᔭᖅᑐᓕᕆᓂᕐᒥᒡᓗ ᐱᓕᕆᐊᖃᖅᖢᑎᒃ. 

ᓂᕆᐅᒃᐳᒍᑦ ᐊᐅᔭᖅ ᐱᔭᕇᓚᕐᒪᖔᑦᑎᒍᑦ ᐃᒻᒪᖄᓗ 

ᑐᖓᐅᑦᑐᓐᓇᖅᑕᕗᑦ 8 - ᑕᖅᑭᑦ ᖁᓕᓄᑦ ᑕᖅᑭᓄᑦ 

ᑕᐃᒪᓐᓇ ᐱᔭᕇᖅᑕᐅᓇᓱᖕᓂᐊᖅᑐᑦ 

ᑎᑎᕋᖅᑕᐅᓯᒪᓂᖏᑦ 

ᕿᒥᕈᓐᓇᖅᑕᐅᔪᓐᓇᖅᓯᓂᐊᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᑕᒪᒃᑯᐊ ᓇᓕᖅᑯᑕᖅᑕᐅᓯᒪᓂᖏᑦ 

ᐋᖅᑭᒋᐊᖅᑕᐅᓂᐊᕐᓂᖏᓪᓗ ᓇᒻᒥᓂᖃᖅᑐᓄᑦ 

ᑐᕌᖓᔪᑦ. ᐅᖃᖅᑲᐅᒐᕕᑦ ᐅᓄᒃᑲᓐᓂᖅᑐᓂᒎᖅ 

ᐃᒡᓗᓕᕆᔨᕐᔪᐊᒃᑯᑦ ᓴᓐᖓᔭᖏᑦ ᓄᓇᕗᑦ 3000 

ᐸᕐᓇᐅᑏᑦ. ᒥᓂᔅᑕᖃᐃ 

ᐅᓂᒃᑲᐅᓯᖃᒃᑲᓐᓂᕈᓐᓇᖅᐳᖅ ᐃᒡᓗᓕᕆᔨᕐᔪᐊᒃᑯᑦ 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓪᓗ ᐃᒡᓗᓕᐅᖅᑎᖏᑦ 

ᐊᑭᑭᓐᓂᖅᓴᓂᒃ ᐃᒡᓗᓕᐅᓯᒋᐊᕐᓂᐊᕐᒪᖔᑦ 

ᖃᓄᐃᓕᖓᖕᒪᖔᓪᓗ. ᖁᔭᓐᓇᒦᒃ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒃᑯᐊ 

ᐅᕙᑦᑎᒎᖃᑦᑕᖅᑐᑦ ᖃᐅᔨᒪᓪᓗᑎᒃᑯᑦ ᐊᒻᒪᓗ 

ᖃᐅᔨᓵᕆᔭᐅᖃᑦᑕᖅᓯᒪᔪᕕᓃᑦ ᐊᑭᑭᓐᓇᓴᓂᑦ 

ᐃᒡᓗᓂᒃ ᐱᑕᖃᕆᐊᓕᒃ ᐊᒻᒪᓗ 

ᓇᒻᒥᓂᖅᑖᖅᐸᓪᓕᐊᓂᕐᒧᑦ ᑐᕌᖓᓗᑎᑦ. 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᐅᖅᑎᖏᑦ ᐊᓯᖏᓪᓗ 

ᐃᒡᓗᓕᐅᓯᒋᐊᕈᓐᓇᕐᓂᐊᕋᑦᑕ ᐊᑭᑭᓐᓂᖅᓴᓂᒃ 

ᓄᓇᓕᓐᓂᑦ. ᐊᖅᑯᑎᒋᓗᑎᑦ ᐃᒃᓯᕙᐅᑖᖅ. ᒥᔅᑕ 

ᑎᐊᕗᕈᓪ ᐃᓗᓕᑯᓘᔭᒃᑲᓐᓂᖏᓐᓂᑦ 

ᓇᓗᓇᐃᔭᐃᖁᔭᕋ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑎᐊᕗᕉ.  

 

ᑎᐊᕗᕉ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑖᓐᓇᓗ ᐊᐱᖅᑯᑎᒐᖕᓂ. 

ᒥᓂᔅᑕᐅᑉ ᐅᖃᖅᑲᐅᒻᒪᑦ ᐱᕚᓪᓕᐅᑎᒃᓴᒃᑲᓐᓂᕐᓂᒃ 

ᑕᑯᓐᓇᖅᐳᒍᑦ ᐊᑭᑭᓐᓂᖅᓴᓂᒃ ᐃᒡᓗᓕᐅᕐᓂᖅ 

ᐱᓪᓗᒍ ᖃᓄᕐᓗ ᑕᒪᓐᓇ ᐱᒋᐊᕐᓂᐊᕐᒪᖔᑦᑎᒍ. 

ᓯᕗᓪᓕᕐᒥᑦ ᐃᒡᓗᓕᕆᔨᕐᔪᐊᒃᑯᑦ ᑐᑭᒧᐊᕈᑏᑦ 

ᐃᓗᓕᖏᓐᓃᑦᑐᓂᒃ ᐊᑐᕋᓱᒃᑐᑦ ᑕᒪᒃᑯᐊ 

ᐊᑭᑐᔪᖅᑐᕈᑏᑦ ᐅᓄᓐᖏᓐᓂᖅᓴᐅᖁᓪᓗᒋ ᓲᕐᓗ 

ᐆᒃᑑᑎᒋᓗᒍ ᓄᓇᕗᑦ 3,000 

ᐊᑐᓕᖅᑎᑦᑕᕆᐊᖃᖅᖢᑎᒃᑯᑦ.  

 

ᑕᐃᒪ ᐊᓪᓗᕆᐊᕈᑎᓂᐊᖅᑕᕗᑦ ᐃᒡᓗᓕᐅᕈᑎᒃᓴᓂᕐ 

ᑎᑭᐅᔾᔨᔪᓐᓇᕐᓂᐊᕋᑦᑕ 900-ᓂᕐ ᐊᑭᑭᓐᓂᖅᓴᓂᕐ 

ᓴᓇᔪᒪᓂᐊᖅᑐᒍᑦ 9-10 ᐊᕐᕌᒍᑦ ᐊᒡᒋᖅᑐᓂᕐ 

ᐊᒻᒪᓗ 6-9-ᓄᑦ ᑕᖅᑭᓂᕐ. ᑖᒃᑯᐊ 

ᖃᓄᐃᓕᖓᓂᐊᕐᒪᖔᑦ ᐃᓱᒪᓕᐅᕈᑎᒋᓂᐊᖅᑕᕗᑦ. 

ᑭᓯᐊᓂᑦᑕᐅᖅ 

ᐊᖏᖅᑕᐅᑲᑕᓪᓗᑎᐅᔭᕆᐊᖃᕐᓂᐊᕐᒥᔪᑦ ᑲᓇᑕᐅᑉ 

ᒐᕙᒪᒃᑯᖏᓐᓂ. ᐅᕙᒍᓪᓕ ᐃᒡᓗᓕᕆᔨᕐᔪᐊᒃᑯᑦ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ 

ᓴᓂᕝᕙᐃᒐᔭᖅᑐᒍᑦ $50,000-ᒥᑦ $150,000-ᒧᑦ 

ᐃᒡᓗᒧᑦ ᐊᑕᐅᓯᕐᒧᑦ. ᐊᒻᒪᓗ ᑖᒃᑯᐊᖑᓚᐅᖅᑎᓪᓗᒋᑦ 

ᐃᓪᓗᓕᐅᖅᑐᖅ 

ᐊᖏᖃᑎᒌᓂᒃᑰᖃᑎᒋᓕᕋᔭᖅᑕᕗᑦ ᐊᑐᖅᑐᐊᕈᑖ 

ᒥᒃᖠᒋᐊᖅᑕᐅᓗᓂ ᐊᒻᒪᓘᓐᓃᑦ ᓂᐅᕕᖅᑕᐅᓗᓂ. 

 

ᑕᒪᒃᑯᐊ ᐋᖅᑭᓱᖅᐸᓪᓕᐊᓗᒋᑦ ᑕᐃᒪᓐᓇ 

ᐋᖅᑭᓯᔪᓐᓇᖅᑐᒍᑦ ᐊᒻᒪ ᖄᒃᑲᓐᓂᐊᒍᑦ 

ᑕᑯᓐᓇᓐᖑᐊᕐᒥᔪᒍᑦ ᑮᓇᐅᔾᔭᒃᓵᕆᔭᖏᑦ ᒪᓕᒡᓗᒋᑦ. 

ᐊᑭᑭᓂᖅᓴᓂᒃ ᐊᑐᖅᑐᐊᑎᑕᖃᓕᕐᓗᓂ ᐊᒻᒪᓘᓐᓃᑦ 

ᓇᖕᒥᓂᖅᑖᖅᐸᓪᓕᐊᔪᑦ ᐊᑭᑐᔪᖅᑐᕈᑎᒃᓴᓄᑦ 

ᑐᕌᖓᔪᑦ ᐊᒻᒪᓗ ᐊᑐᖅᑐᐊᕈᑎᓂᒃ. ᑕᐃᒪᓐᓇᐅᒃᐸᑦ 

ᐅᓄᒃᑲᓂᖅᑐᑦ ᐃᒡᓗᑦ ᑖᒃᑯᓄᖓ ᐃᒡᓗᓄᑦ 

ᐃᓯᖅᐸᓪᓕᐊᔪᓐᓇᖅᓯᓇᔭᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᔅᑕ ᑎᐊᕗᕈ ᑖᒃᑯᐊ 

ᐅᓂᒃᑲᐅᓯᕆᒐᕕᒋᑦ. ᐃᖅᑲᐅᒪᑦᑎᐊᕈᒪ 

ᐃᒡᓗᓕᕆᔨᕐᔪᐊᒃᑯᑦ ᑲᑐᔾᔨᖃᑎᒌᖕᓂᒃᑯᑦ ᖃᑎᖦᖢᑎᒃ 

ᐃᓄᖕᓂᒃ ᑎᒥᓐᖑᖅᑎᑕᐅᓯᒪᔪᓂᓘᓐᓃᑦ ᕿᓂᓲᖑᔪᑦ 

ᐃᒡᓗᓕᐅᖅᑎᒋᔭᐅᔪᓐᓇᕐᓂᐊᖅᑐᓂᒃ ᑕᐃᒪᓐᓇᐸᓗᒃ 

ᐋᖅᑭᓯᒪᓗᓂ. ᐃᒡᓗᓕᕆᔨᕐᔪᐊᒃᑯᑦ ᑕᐃᒪᐃᓕᖓᔪᒥ 

ᐊᑐᕐᓂᐊᖅᐹᑦ? ᐅᓇ ᑐᑭᓯᓇᓱᒃᑕᕋ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᐊᑭᑭᓐᓂᖅᓴᓂᒃ $50,000-ᒥᒃ 

$150,000-ᓄᑦ ᐃᒡᓗ ᐊᑕᐅᓯᖅ. ᖃᖓ ᑕᒪᓐᓇ 

ᐱᒋᐊᖅᑕᐅᓂᐊᖅᐸ ᐊᒻᒪᓗ ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᕿᓂᖅᐸᑦ ᐃᒡᓗᓕᐅᖅᑎᒃᓴᓂᒃ? 

ᑭᓱᓪᓗ ᐃᓱᒪᓕᐅᕈᑎᒋᔭᐅᖃᑦᑕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᔭᕐᓂᒃ. ᑕᒪᒃᑯᐊ ᑐᑭᒧᐊᕈᑏᑦ ᒫᓐᓇ 

ᐃᖅᑲᓇᐃᔮᕆᕙᓪᓕᐊᔪᑦ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏᑦᑕ ᐃᒡᓗᓕᕆᔨᕐᔪᐊᓕᕆᔨᖓᑦ 

ᑲᑎᒪᖃᑎᒋᓚᐅᕋᒃᑯ ᒪᕐᕉᒃ ᐱᖓᓱᑦ ᐱᓇᓱᐊᕈᓰᑦ 

ᐅᖄᓚᐅᑎᒃᑯᑦ ᑲᖏᖅᖠᓂᕐᒦᑎᓪᓗᖓ ᐊᒻᒪᓗ 

ᐊᑭᑭᓐᓂᖅᓴᓂ ᐃᒡᓗᓕᕐᔪᐊᓂᒃ ᐅᖃᐅᓯᖃᓚᐅᖅᑐᒍᑦ 

ᐊᒻᒪᓗ ᐃᑲᔪᖅᓯᑦᑎᐊᓚᐅᖅᖢᓂ. 

ᑐᓴᐅᒪᖃᑎᒌᖏᓐᓇᓂᐊᖅᑐᒍᑦ ᑕᐃᒃᑯᐊ ᑲᓇᑕᐅᑉ 

ᒐᕙᒪᒃᑯᖏᑦ ᑕᐃᒪᐃᑦᑐᓕᕆᔨᖏᑦ ᑮᓇᐅᔭᒃᑲᓐᓂᕐᓂᒃ 

ᑎᒍᓇᓱᒡᓗᑕ.  

 

ᖁᕕᐊᓇᓲᖑᒻᒪᑦ ᑕᐃᒪᓐᓇ ᓇᖕᒥᓂᖃᖅᑐᑦ 

ᐅᓄᖅᓯᒋᐊᖅᑎᒃᑲᓐᓂᕋᓱᒃᑐᑎᒍᑦ. 

ᑕᐃᒪᓕᖓᑎᓪᓗᒋᑦ ᓇᖕᒥᓂᖅᑖᖅᐸᓪᓕᐊᔪᑦ 

ᐅᓄᖅᓯᑲᓐᓂᕈᓐᓇᖅᑐᑦ ᐊᑭᑭᓐᓂᖅᓴᓃᑐᓪᓗ. 

ᑕᐃᒪᐃᓕᐅᓚᐅᕐᓗᑕ ᑭᓯᐊᓂ ᐊᔾᔨᒌᓐᖏᑦᑐᓂᒃ 

ᐊᖅᑯᑎᖃᑲᑕᓐᓂᐊᖅᑐᒍᑦ. ᐱᔪᒪᔪᓂᒃ ᐱᑕᖃᐅᕐᒪᑦ 

ᐅᖄᓚᕕᐅᖃᑦᑕᖅᑐᒍᑦ ᐊᕕᒃᑐᖅᓯᒪᔪᓂ 

ᑐᑦᑕᕐᕕᖕᓂᓪᓗ.  

 

ᑐᓴᕈᒪᑦᑎᐊᖅᑐᑦ ᐊᒻᒪᓗ ᑕᒪᓐᓇ 

ᐊᑐᐃᓐᓇᕐᓂᐊᖅᑕᕗᑦ ᓯᕗᒧᐊᒃᐸᓪᓕᐊᑎᓪᓗᑕ 

ᑐᓴᐅᒪᑎᓪᓗᑎᒃᑯᓪᓗ ᐃᓄᐃᑦ. ᑕᐃᒃᑯᓄᖓ 

ᓄᓇᓕᖕᓄᐊᖅᑎᖃᑦᑕᕐᓂᐊᖅᑐᒍᑦ ᐊᒻᒪ 

ᖃᐅᔨᒃᑲᕐᓗᑎᒃᑯᑦ ᐊᑭᑭᓐᓂᖅᓴᓂᒃ 

ᐃᒡᓗᓕᐅᕐᓂᐊᓂᑦᑎᓐᓂᒃ 6-ᓂ ᐃᒡᓗᓂᒃ 

ᖃᑦᓯᓂᑭᐊᖅ ᐊᓯᖏᑦ ᐃᓱᒥᐅᑎᒃᓴᓪᓗ ᑕᒪᔾᔭᐅᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᕐᒥᒃ 

ᐅᑕᖅᑭᓂᓐᓂᑦ. ᓇᓗᓇᐃᕆᐊᖅᓯᖁᔨᑐᐃᓐᓇᖅᑐᖓ 

ᐊᐱᕆᓂᐊᕋᑖᕋᒪ ᑭᓲᒻᒪᖔᑕ ᐊᑭᓗᐊᓐᖏᑦᑐᑦ 

ᐃᒡᓗ? ᒥᔅᑕ ᑎᐊᕗᕉ ᓇᓗᓇᐃᖅᑐᕋᑖᕐᖓᒍ 

ᑐᑭᓯᑦᑎᐊᓂᖅᓴᐅᓕᖅᑯᒍᑦ. ᑕᐃᒃᑯᐊᓕ 

ᓂᐅᕕᐊᔅᓴᐅᔪᓐᓇᖅᑐᐃᑦ ᐃᓪᓗᐃᑦ 

ᖃᓄᐃᑦᑑᒐᔭᕐᒪᖔᑕ? 

ᓂᐅᕕᐊᔅᓴᐅᒐᔭᖅᐸᓪᓚᐃᔪᓄᑯᐊ ᐃᓪᓗᐃᑦ. ᖃᓄᖅ 

ᑐᑭᖃᖅᑲ? ᖁᔭᓐᓇᒦᒃ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᓇᒻᒥᓂᓕᓐᓄᑦ ᓇᒻᒥᓂᕐᓄᑦ. ᓇᒻᒥᓂᖃᐅᑎᓕᓐᓄᑦ 

ᐃᓪᓗᓕᐊᖑᒐᔭᖅᑐᐃᑦ. ᑕᐃᒃᑯᐊ ᑐᕌᖓᒐᔭᖅᑐᐃᑦ 

ᑭᒃᑯᑐᐃᓐᓇᕐᓄᑦ ᓇᒻᒥᓂᖅ ᐊᖏᕐᕋᖅᑖᖑᔪᓐᓇᕐᓗᑎᒃ 

ᐃᑲᔫᑎᖃᕋᔭᓐᖏᑐᐃᓪᓕ ᑖᒃᑯᐊ ᑎᒍᓯᔾᔪᑎᖏᓐᓂ 

ᐊᑭᓕᔅᓴᓂᒐᓱᑦᑎᓪᓗᒍ 

ᐃᑲᔫᓯᐊᑐᐃᓐᓇᕆᐊᓕᐅᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᑭᖑᓪᓕᖅ ᑕᐃᒪ 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᓇᖅᑯ ᓄᓇᕗᑦ 3,000-ᓂᒃ ᐃᓪᓗᓕᐅᕆᐊᔅᓴᖅ 

ᐸᕐᓇᐅᑎᖃᓕᕋᔅᓯ. ᐃᓪᓗᓕᒑᕐᔪᒻᒥ ᑕᐃᒪ 20-ᓂᒡᒎᖅ 

ᐊᕙᑎᓂ ᐃᓪᓗᑖᕋᔭᕐᖓᑦ. ᑭᓯᐊᓂᓕ 8-ᓂᖅᑲᐃ 

ᑕᓪᓕᒪᓂᓪᓗ ᐱᖓᓱᓂᓪᓗ ᐊᕐᕌᒍᓂᒃ 

ᐊᓂᒍᖅᑐᖃᖅᑲᑦ ᑭᓯᐊᓂ. ᐊᓯᒃᑲᓐᓂᖏᓐᓂᒃ 

ᑕᐃᒃᑯᐊ ᐊᕙᑎᐅᒐᔭᖅᑐᐃᑦ ᓯᕗᓂᕆᓛᖅᑕᑎᓐᓂ 

ᐃᓪᓗᓕᒑᕐᔪᒻᒧᑦ ᐃᓪᓗᔅᓴᓂᒃ ᑐᓂᓯᒐᔭᕆᕕᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓪᓗᓕᒑᕐᔪᒧᓪᓕ 

ᐸᕐᓇᐅᑎᕗᑦ ᐸᕐᓇᓯᒪᔪᒍᑦ 2024-2025-ᒥ 

ᓴᓇᔪᖃᓛᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ.  

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖅᑎᓄᑦ 

ᐃᓪᓗᓴᖅᑕᖃᓚᐅᖅᓯᒪᓐᖏᑎᐊᕐᖓᑦ ᐊᑯᓂᐊᓗᒃ 

ᐃᓛᒃ  ᓴᓇᔭᐅᔪᖃᓚᐅᖅᓯᒪᓐᖏᒻᒪᑦ ᐊᑯᓂᐊᓗᓂᒃ 

ᑕᐃᑯᖓ ᐃᓪᓗᓕᒑᕐᔪᒻᒧᑦ. ᐸᕐᓇᓯᒪᕕᓰ 

ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕆᐊᔅᓴᖅ ᑕᐃᑲᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐸᕐᓇᑦᑐᒍᑦ ᓴᓇᓛᕐᓗᑕ 

ᖁᓕᓂᒃ ᐊᑭᑐᓗᐊᓐᖏᑦᑐᓂᒃ ᐃᓪᓗᓂᒃ 

ᐃᓪᓗᓕᒑᕐᔪᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᖏᖅᓯᓂᕐᒧᑦ ᑕᐃᒪ ᐊᐱᖅᑯᑎᖃᕐᓗᖓ. 

ᐸᕐᓇᓯᒪᕕᓰ ᓯᕐᓗᐊᓕᐅᕈᔾᔨᒋᐊᔅᓴᖅ ᐃᓪᓗᓕᕆᔨᒃᑯᑦ 

ᑭᓱᒃᑯᕕᔅᓴᕆᒐᔭᖅᑕᖓᓂᒃ ᓄᓇᓯᐅᑎᓄᓪᓗ 

ᐃᓯᖅᓯᒪᕕᔅᓴᐅᒐᔭᖅᑐᒥᒃ ᐊᒻᒪᓗ ᓴᓇᕕᖓᓗ 

ᐊᖏᓪᓕᒋᐊᖅᑕᐅᓗᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 

ᑐᓴᖅᑕᐅᑎᑦᑎᑎᓪᓗᖓ ᓇᓗᓇᐃᓚᐅᖅᑐᖓ 

ᓄᓇᓕᓐᓂ ᐸᕐᓇᑕᐅᔪᓃᑦᑐᖃᕐᖓᑦ. ᑲᖏᖅᓯᓂᕐᒥ 

ᐃᓪᓗᓕᕆᔨᒃᑯᑦ ᓯᕐᓗᐊᖓ ᐱᖃᑕᐅᒋᓪᓗᓂ. 

ᐱᔭᕆᐊᖃᕐᓂᖅᐹᑦ ᒪᓕᑦᑐᒋᑦ 

ᖃᐅᔨᓴᖅᑕᐅᓯᒪᓂᖏᓪᓗ ᒪᓕᑦᑐᒋᑦ 

ᐋᖅᑭᑦᑕᐅᖃᑦᑕᖅᑐᐃᑦ ᓄᓇᓕᓕᒫᑦ 

ᕿᒥᕐᕈᔭᐅᖃᑦᑕᕐᖓᑕ. ᑲᖏᖅᓯᓂᕐᒥ ᐊᓪᓚᕝᕕᖓᑕᓗ 

ᓯᕐᓗᐊᖓᑕᓗ ᐊᓯᓂᑦᑕᐅᒍᑎᔅᓴᖏᑦ 

ᓴᖅᑭᖅᑕᐅᓛᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᑲᑎᑦᑐᒋᑦ ᐊᑭᑐᔪᖅᑐᕈᑎᔅᓴᐃᑦ. 

ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑉᐸᒃᓴᖅ 

ᐃᓵᓚᐅᖅᑐᖓ ᖁᔭᓐᓇᒦᒃ ᐃᓕᓴᕆᔪᓐᓇᕋᕕᓐᖓ, 

ᒥᓂᔅᑕ ᐱᓕᕆᖃᑎᑎᓪᓗ.  ᐅᑯᐊ 

ᐊᐱᖅᑯᑎᒋᔪᒪᔭᒃᑲ ᐅᓄᓗᐊᓐᖏᑦᑐᑦ ᐊᖏᕐᕋᓂᒃ 

ᐋᖅᑭᒋᐊᕈᑎᐅᔪᓄᑦ (ᑐᓵᔨᑎᒎᓕᖅᑐᖅ) ᐅᓪᓗᒥᒧᓪᓕ 

ᑕᐃᒪ ᖃᑦᑎᓂᒃ ᑐᔅᓯᕋᐅᑎᓂ ᐱᓯᒪᓕᖅᑭᓯ 2022-

2023 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ? ᐊᒻᒪᓗ 

ᖃᑦᑎᑦ ᑐᔅᓯᕋᖅᑐᑦ ᐊᖏᖅᑕᐅᓯᒪᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ. ᑐᔅᓯᕌᔅᓴᖁᑎᖃᕋᑦᑕ ᐊᔾᔨᒌᓐᖏᑦᑐᓂᒃ 

ᐊᖏᕐᕋᒥᒃ ᓴᓇᒋᐊᖅᓯᓂᕐᒧᓪᓗ.  2021-2022-ᒥ 

ᓇᓕᐊᖏᒃᑯᐊ ᐊᖏᕐᕋᒥᒃ ᓴᓇᒋᐊᖅᓯᓂᕐᒨᖓᕙᑦ? 

ᐅᑯᐊ ᓇᐃᓈᖅᓯᒪᔪᑦ ᐊᒥᓱᐊᓘᒻᒪᑕ. ᐱᓯᒪᔪᒍᑦ 

ᐊᖏᕐᕋᒥ ᓴᓇᒋᐊᖅᓯᓂᕐᒧᑦ ᐱᓕᕆᓂᑦᑎᓐᓄᑦ 71 

ᓄᑖᑦ ᑐᔅᓯᕋᖅᑐᒥᓃᑦ 12 ᐊᖏᖅᑕᒥᓂᐅᕐᓗᑎᒃ 11 

ᐋᒡᒑᑕᐅᓪᓗᑎᒃ. ᐱᖓᓱᑦ ᑐᔅᓯᕋᐅᑏᑦ 

ᐅᑕᖅᑭᔪᓅᖅᑎᑕᐅᓚᐅᖅᑐᑦ ᐊᒻᒪᓗ ᐊᕐᕕᓂᓖᑦ 

ᐱᔭᕇᖅᓯᒪᓐᖏᒻᒪᑕ ᐱᔭᕇᖅᑕᐅᓯᐊᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 2021-

2022-ᒥ ᐊᖏᖅᑕᐅᓚᐅᖅᑑᒐᓗᐊᑦ ᓲᕐᓗᖃᐃ 

ᒥᑦᑎᒪᑕᓕᒻᒥ ᑭᓯᐊᓂ ᐱᔪᓐᓇᖅᓯᓚᐅᓐᖏᑦᑐᑦ 

ᐅᒥᐊᕐᔪᐊᒃᑯᑦ. ᑕᒫᓂ 2022-2023-ᒥ 

ᑲᔪᓯᓂᐊᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ. ᑕᐃᒃᑯᐊ 

ᑮᓇᐅᔭᒧᑦ ᐊᖏᖅᑕᐅᓯᒪᔪᑦ ᐅᑕᖅᑭᑐᐃᓐᓇᓕᖅᑐᑦ 

ᑕᐃᒃᑯᓂᖓ ᐱᓕᕆᔾᔪᑎᔅᓴᒥᓂᒃ 

ᐋᖅᑭᓱᐃᔾᔪᑎᔅᓴᒥᓂᒃ. ᐊᖏᖅᑕᐅᓯᒪᓕᓱᖓᕌᖓᑕ 

ᐱᐊᓂᒃᓴᓂᖏᓐᓄᑦ ᑲᔪᓯᑎᑕᐅᖃᑦᑕᖅᑐᑦ. 

ᐃᒃᓯᕙᐅᑖᖅ, ᐅᔾᔨᕐᓇᖃᑦᑕᕐᒪᑦ ᐃᓛᓐᓂ ᐃᓚᒃᓴᖏᑦ 

ᑖᑉᓱᒧᖓ ᐋᖅᑭᓱᖅᑕᐅᓂᐊᖅᑐᒧᑦ ᑭᖑᕙᓕᓲᖑᒻᒪᑕ 

ᑭᓯᐊᓂ ᑕᐃᒃᑯᐊ ᑮᓇᐅᔭᑦ ᑕᐃᑯᖓ ᑐᕌᖅᑐᔅᓴᐃᑦ 

ᐊᓯᐊᓄᑦ ᐊᑐᖅᑕᐅᔾᔮᓐᖏᑦᑐᑦ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᖅᑲᖅᑎᓐᓂᐊᖅᐸᕐᒪ ᑖᔅᓱᒧᖓ ᐊᒃᑐᐊᖏᑉᐸᑦ. 

ᑕᐃᒃᑯᐊ ᑭᖑᕙᖓᓕᖃᑦᑕᖅᑐᑦ ᐃᓚᖏᑦ 

ᐃᓐᓇᐅᓂᖅᓴᐅᖃᑦᑕᕐᒪᑕ ᒥᑭᓐᓂᖅᓴᒥᒃ 

ᓄᓇᓕᐅᔪᒍᑦ ᑳᓐᑐᕌᑎᖃᐅᓐᖏᓇᑦᑕ 

ᐱᑕᖃᓐᖏᓂᖅᓴᐅᖃᑦᑕᕋᑦᑕ ᓲᕐᓗ 

ᓄᓇᓕᐸᐅᔭᕐᒦᑦᑐᓯ ᑳᓐᑐᕌᑎᖃᐅᑦᑎᐊᕋᔅᓯ ᑕᒫᓂ.  

 

ᑕᐃᒃᑯᐊ ᐱᓇᓱᒃᑐᑦ ᐊᖏᖅᑕᐅᔪᑦ 

ᐅᖃᐅᔾᔭᐅᖃᑦᑕᕐᒪᑕ ᐅᕝᕙ ᑳᓐᑐᕌᑎᐅᔪᑦ 

ᐅᖄᓚᕕᒋᔪᓐᓇᖅᑕᓯ ᐃᒻᒥᓂᒃ ᐅᖄᓚᖁᔭᐅᓪᓗᑎᒃ 

ᑳᓐᑐᕌᑎᓄᑦ ᐃᓐᓇᐅᓪᓗᑎᓪᓗ ᐱᓕᒪᓐᖏᖦᖢᑎᒃ 

ᓇᓗᓪᓗᑎᒃ. ᑕᒪᓐᓇ ᓇᓗᓇᖅᑐᐊᓘᖕᒪᑦ 

ᐃᖅᑲᓇᐃᔭᖅᑎᑕᖃᓐᖏᖦᖢᓂᓗ ᑕᐃᒪᑦᑐᒥᒃ 

ᐃᑲᔪᕈᓐᓇᖅᑐᒥᒃ. ᑕᒪᓐᓇᖃᐃ 

ᐋᖅᑭᒋᐊᖅᑕᐅᑲᓐᓂᕈᓐᓇᖅᐳ ᐱᓗᐊᖅᑐᒥᒃ 

ᐃᓐᓇᕐᓄᑦ? ᑖᓐᓇ ᐅᖃᐅᓯᕆᔪᒪᑐᐃᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᑖᓐᓇ ᐊᒃᑐᐊᖑᑦᑑᒐᓗᐊᖅ 

ᑕᐃᒪ ᒥᓂᔅᑕᐅᑉ ᑭᐅᒍᐊᕐᓂᖅᐸᒍ 

ᐃᓱᒪᖅᓱᓂᐊᓂᐊᖅᐳ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑭᐅᕌᕐᔪᖕᓂᐊᖅᐸᕋ. 

ᑕᐅᕗᖓᓗᒃᑖᖅ ᐅᖃᐅᓯᕆᔪᒪᓐᖏᑕᕋᓗᐊᕋ 

ᐊᐅᓪᓛᕐᓂᕐᒧᑦ ᑐᕌᕐᒪᑦ ᑭᓯᐊᓂ ᐅᖃᕈᒪᕗᖓ 

ᐃᒪᓐᓇ. ᑖᒃᑯᐊ ᐅᕙᒍᑦᑕᐅᖅ ᐃᒡᓗᓕᕆᔨᕐᔪᐊᒃᑯᓐᓂ 

ᑮᓇᐅᔭᑦ ᑐᓂᔭᕌᖓᑉᑎᒍ ᓴᓇᔭᐅᓂᒃᓴᒧᑦ ᐃᒡᓗᓂᒃ 

ᓴᓇᔭᐅᓂᕐᒧᑦᑕᐅᖅ ᐊᑐᖁᖃᑦᑕᕐᒥᒐᑉᑎᒍᑦ 

ᐃᖕᓂᖅᑕᐅᓐᖏᑐᐃᓐᓇᓕᕐᓗᑎᐅᓐᖏᑦᑐᖅ. ᐃᒪᓐᓇ 

ᓇᐃᓈᕐᓗᒍ ᐅᖃᕐᓂᐊᖅᐳᖓ, ᕿᒥᕐᕈᔭᕗᑦ ᒫᓐᓇ 

ᐃᒻᒪᖄ ᑳᓐᑐᕌᑎᒍᑦ ᐊᑕᐅᓯᕐᒥᒃ 

ᐱᓕᕆᐊᖃᓐᖏᓪᓗᑎᒃ ᐊᔾᔨᒌᓐᖏᑦᑐᓂᒃ ᑲᑐᔾᔨᓗᑕ 

ᑕᐃᒃᑯᓂᖓ ᑳᓐᑐᕌᖃᑦᑕᖅᑐᓂ 

ᐱᔫᒥᓵᖅᑎᑦᑎᓂᖅᓴᐅᓇᔭᕈᑦᑕ ᑕᒪᒃᑯᐊ 

ᐱᔭᐅᔪᒪᓂᖅᓴᐅᖃᑦᑕᕋᔭᖅᑐᑦ ᓄᓇᓕᖕᓂ 

ᒥᑭᓐᓂᖅᓴᓂᒃ. ᓄᓇᓕᖕᓂᑦᑕᐅᖅ ᐊᖏᓂᖅᓴᓂᒃ 

ᑕᐃᒪᓐᓇᐃᓐᓇᕐᒥᖕᒪᑦ ᒥᑭᓗᐊᕐᓂᑯᐊᓄᑦ ᑖᓐᓇ 

ᐱᓕᕆᐊᖑᔭᕆᐊᓕᒃ ᐱᔭᐅᔪᒪᔪᓐᓃᓲᖑᖕᒥᖕᒪᑕ. 

ᑕᒪᒃᑯᐊ ᑕᕝᕙᑦᑕᐅᖅ ᕿᒥᕐᕈᔭᕗᑦ 

ᐃᓇᑦᑕᐅᖅᑎᐊᖁᒐᑉᑎᒍ ᑕᐃᒃᑯᐊ 

ᐋᖅᑭᒋᐊᕆᐊᖃᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ. ᐊᒻᒪ ᐊᐱᖅᑯᑎᒋᔪᒪᒻᒥᔭᕋ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐃᒡᓘᔪᑦ. 

ᖁᔭᓐᓇᒦᖑᖃᑦᑕᖅᑐᖅ ᒥᑦᑎᒪᑕᓕᒃ ᐃᒡᓗᒃᓴᓂᒃ 

ᖃᐃᑦᑎᔭᐅᖃᑦᑕᕐᒪᑦ ᐃᒡᓗᑭᒃᓴᕐᒥᒐᑦᑕ. 

(ᑐᓵᔨᑎᒎᓕᖅᑐᖅ) ᖃᑦᑎᑦ ᐃᖅᑲᓇᐃᔭᖅᑏᑦ 

ᐃᒡᓗᖏᑦ ᐃᓄᖃᓐᖏᑦᑐᐃᑦ ᐊᐅᓪᓛᑕᐅᓐᓂᖅᑲᑦ 

ᐃᒡᓗᓕᕆᔨᒃᑯᓐᓄᑦ ᐊᑐᕋᒃᓴᕈᖅᑎᑕᐅᓪᓗᑎᒃ 2022-

2023 ᑮᓇᐅᔭᓕᕆᔾᔪᑎ ᐊᕐᕌᒍᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓈᓴᐅᑎᖓ 

ᖃᐅᔨᒪᓐᖏᑕᕋ, ᐃᒃᓯᕙᐅᑖᖅ. ᐅᖃᕈᓐᓇᖅᐳᖓ 

ᖃᐅᔨᒍᒃᑯ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1395 

 

 

ᑲᑎᒪᔨᓄᑦ ᐃᒃᓯᕙᐅᑕᐅᑉ ᑐᕌᕈᑖ ᐊᑐᕐᓗᒍ 

ᑐᓂᓂᐊᖅᐸᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᓂᕆᐅᕋᐅᔭᕐᓂᐊᖅᐳᒍᑦ. ᒥᔅ 

ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, 

ᒥᓂᔅᑕ. ᐊᒻᒪ ᒐᕙᒪᖃᖅᑐᑎᒍᑦ ᓄᓇᓖᑦ ᐃᓚᖏᑦ 

ᒐᕙᒪᒃᑯᑦ ᐃᒡᓗᖁᑎᖏᑦ ᐃᓄᖃᐅᖃᑦᑕᓐᖏᒻᒪᑕ 

ᐊᑯᓂᕈᓗᒃ ᐊᒻᒪ ᐃᓚᖏᑦ ᓇᔪᒐᒃᓴᐅᔪᓐᓃᖅᖢᑎᒃ 

ᐃᓄᖃᕈᓐᓇᐃᓪᓕᑎᑦᑎᓯᒪᖃᑦᑕᕐᒪᑕ 

ᓴᓇᔭᐅᔭᕆᐊᖃᖅᖢᑎᒃ. ᐅᓄᖅᐸᖅᑲᐃ ᐊᒻᒪ 

ᐋᖅᑭᒋᐊᖅᑕᐅᒐᔭᕐᒪᖔᑕ ᑕᒪᒃᑯᐊ 

ᓇᔪᒐᔅᓴᐅᒍᓐᓃᖅᑎᑕᐅᓯᒪᔪᑦ ᓄᓇᓕᖕᓂ? ᑕᒪᓐᓇ 

ᑐᓴᕈᒪᒐᓗᐊᖅᑕᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒃᑯᐊ ᑲᑎᒃᖢᒋᑦ 

ᐃᒡᓗᐃᑦ ᓇᔪᒐᒃᓴᐅᓐᖏᑦᑐᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᑐᕌᖓᔪᑦ ᑲᑎᖦᖢᒋᑦ ᒫᓐᓇ 

ᐊᒃᑐᕝᕙ 20-ᒧᑦ ᐊᖑᒻᒪᑎᓯᒪᔪᓂᒃ ᓈᓴᐅᑎᓂᒃ 19-

ᖑᔪᑦ ᓇᔪᒐᒃᓴᐅᓐᖏᑦᑐᑦ. ᑲᑎᖦᖢᒋᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᓄᓇᕗᒻᒥ 1,746-

ᖑᖕᒪᑕ, ᐃᑎᖅᑕᐅᑐᐃᓐᓇᕆᐊᓖᑦ ᒫᓐᓇ 255-

ᖑᓪᓗᑎ, ᓇᔪᒐᒃᓴᐅᓐᖏᑦᑐᑦ 98. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ 

ᒥᓂᔅᑕ. ᐊᐱᖅᑯᑎᒪ ᐊᐃᑉᐸᕆᕋᑖᖅᑕᖓ ᑖᒃᑯᐊ 

ᓇᔪᒐᒃᓴᐅᓐᖏᑦᑐᑦ ᓴᓇᔭᐅᓛᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒃᑯᐊ ᓴᓇᔭᐅᔪᓐᓇᕐᓂᖏᑦ, ᐄ. 

ᑖᓐᓇ ᓈᓴᐅᑦ ᐊᓯᔾᔨᓗᐊᕈᓐᓇᓐᖏᒻᒪᑦ 

ᐋᖅᑭᑦᑕᐅᕙᓪᓕᐊᔪᓪᓗ 

ᓱᕈᖅᐸᓪᓕᐊᔪᓪᓘᖃᑦᑕᕐᒥᖕᒪᑕ ᓇᔪᒐᒃᓴᓐᖑᖅᑐᓂᒃ 

ᐃᓐᓄᒃᑕᐅᔪᖃᖅᐸᒃᖢᓂ ᑕᐃᒃᑯᐊᓗ ᐊᐅᓪᓚᖅᑐᑦ 

ᐅᕝᕙᓘᓐᓃᑦ ᐃᒡᓗᓕᕆᔨᖏᓐᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕈᓐᓃᖅᑐᑦ ᐊᓂᔭᕌᖓᑕ ᑕᐃᒃᑯᐊᑦᑕᐅᖅ 

ᕿᒪᒃᑕᖏᑦ ᓴᓇᔭᐅᔭᕆᐊᖃᓕᖅᐸᒃᖢᑎᒃ. ᑕᒪᓐᓇ 

ᑲᐃᕙᐅᔭᑐᐃᓐᓇᖃᑦᑕᕐᒪᑦ ᑖᒃᑯᐊᑦᓴᐃᓐᓇᐅᓐᖏᑦᑐᑦ 

ᓲᕐᓗ 98 ᐊᕐᕌᒍ 98-ᖑᖦᖤᕈᖅᓯᓵᕐᒥᒃᐸᑕ 

ᐊᓯᔾᔨᑐᐃᓐᓇᐅᔭᕆᐊᖃᕐᒪᑕ. ᐋᖅᑭᒃᑕᐅᕙᓪᓕᐊᔪᓪᓗ 

ᓱᕈᖅᐸᓪᓕᐊᔪᓪᓗ ᑖᓐᓇ 

ᑲᐃᕙᑐᐃᓐᓇᕐᓂᖃᖃᑦᑕᕐᒪᑦ. ᐃᒃᓯᕙᐅᑖᖅ, 

ᑐᑭᓯᓇᕐᓂᕈᒪ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪ ᒥᓂᔅᑕ. 

ᐊᓯᐊᓄᐊᕐᓗᖓ. ᐅᖁᖃᑦᑕᖅᑐᐃᑦ ᐃᒡᓗᐃᑦ 

ᐱᔾᔪᑎᒋᓪᓗᒋᑦ, ᑐᑭᓯᒋᐊᕈᑏᑦ ᐅᑯᐊ ᐅᖃᓕᒫᖅᖢᒋᑦ 

ᑐᐊᕕᕐᓇᖅᑐᒧᑦ ᑮᓇᐅᔭᕐᓂᒃ ᓲᕐᓗ 

ᑐᐊᕕᕐᓇᖅᑐᖃᕐᓂᖅᐸᑦ ᓄᓇᓖᑦ ᐊᓯᐊᓂᒃ ᐅᖁᕐᒧᑦ 

ᓅᑦᑕᕆᐊᖃᖅᑐᒧᑦ ᓘᒃᑖᒥᓪᓘᓐᓃᑦ 

ᑎᑎᖅᑲᐅᓯᐊᖅᓯᒪᔪᖃᖅᐸᑦ ᐅᖃᖅᓯᒪᔪᒥᒃ 

ᓇᓂᓯᓐᖏᓐᓇᒪ ᐊᒻᒪ ᓄᓇᓕᒃᐳᑦ  

ᑕᒫᓃᓐᖏᖦᖢᓂ ᒥᑦᑎᒪᑕᓕᒃ. ᐊᓯᐊᓂ 

ᑮᓇᐅᔭᖅᑕᖃᕆᕚ ᑐᐊᕕᕐᓇᖅᑐᖃᕐᓂᖅᐸ ᐅᖁᕐᒧᑦ 

ᓴᓇᔭᐅᔭᕆᐊᖃᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐄᒃ, ᑖᒃᑯᐊ 

ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᑐᕌᖓᔪᑦ ᑖᒃᑯᐊ 

ᓴᓇᔭᐅᕙᓪᓕᐊᓇᓱᖃᑦᑕᖅᑑᒐᓗᐊᑦ ᐅᖂᑉ ᒥᒃᓵᓄᑦ 

ᐊᖑᒻᒪᑎᓐᓇᓐᖏᖃᑦᑕᕐᒪᑕ. ᑕᐃᒃᑯᐊᑦᑕᐅᖅ 

ᑮᓇᐅᔭᖅᑕᖃᕐᒥᖕᒪᑦ ᓇᖕᒥᓂᖃᖅᑐᓄᑦ ᐃᒡᓗᓄᑦ 

ᐅᖁᖃᕋᔭᖅᐸᑕ ᐊᖏᕐᕋᒥ ᐋᖅᑭᒋᐊᕆᔾᔪᑎᐅᔪᒥ 

ᐱᓕᕆᐊᖅᑕᖃᖅᑐᓂᒃ ᐊᒻᒪ ᑐᐊᕕᕐᓇᖅᑐᒥᒃ 

ᐋᖅᑭᒋᐊᕆᔾᔪᑎᐅᔪᒥᒃ ᐱᓕᕆᐊᖅᑕᖃᖅᑐᓂᓪᓗ. 

ᑐᐊᕕᕐᓇᖅᑐᑎᒍ ᑮᓇᐅᔭᒥᒃ ᑐᐊᕕᕐᓇᕐᒪᑦ 

ᐋᖅᑭᑦᑕᐅᔭᕆᐊᖃᖅᑐᑎᒍ ᑮᓇᐅᔭᒃᑯᑦ 

ᑐᒃᓯᕋᕈᓐᓇᖃᑦᑕᖅᑐᑎ ᐊᒻᒪ ᐊᖏᕐᕋᒧ 

ᐋᖅᑭᒋᐊᕆᐊᖃᖅᑐᒧᑦ ᑕᐃᑰᓇᑦᑕᐅᖅ ᑮᓇᐅᔭᓂᒃ 

ᑐᒃᓯᕋᖃᑦᕈᓐᓇᖅᑐᑦ. ᑭᓯᐊᓂ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1396 

 

 

ᐃᒡᓗᓕᕆᔨᒃᑯᓪᓕ ᓇᖕᒥᓂᕆᔭᖏᓐᓄᑦ ᑕᒪᓐᓇ 

ᑲᔪᓯᔪᒥᒃ ᐱᓕᕆᐊᕆᓇᓱᑦᑕᕋᓗᐊᖓ ᐃᒡᓗᓕᕆᔨᒃᑯᑦ 

ᓄᓇᓕᖕᓂ ᐅᖁᖃᓗᐊᕈᓐᓃᑎᑦᑎᓇᓱᖕᓂᖅ 

ᐃᒡᓗᖁᑎᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᑦᑎᒪᑕᓕᖕᒥ 

ᑐᐊᕕᕐᓇᖅᑐᖅᑕᖃᕐᓂᖅᐸᑦ ᐅᖁᕐᒧᑦ ᐃᒡᓗᒧᑦ 

ᑲᒪᒋᔭᐅᑲᐅᑎᒋᔪᓐᓇᕋᔭᖅᑑᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒡᓗᓕᕆᔨᒃᑯᑦ ᐃᒡᓗᖁᑎᖓᓂ 

ᐃᒡᓗᓕᕆᔨᒃᑯᑦ ᑕᐃᑲᓂ ᒥᑦᑎᒪᑕᓕᖕᒥ 

ᐃᓕᓐᓂᐊᖅᓯᒪᔪᖃᕐᒥᔪᑦᑕᐅᖅ ᐅᖁᐃᔭᐃᓂᖅ 

ᐅᖂᓗᐊᕌᓗᖏᓱᕌᖓᑕ ᐅᓗᕆᐊᓇᖅᑐᒦᓐᖏᓪᓗᑎᒃ 

ᓴᓗᒻᒪᖅᓴᐃᖃᑦᑕᖅᑐᐃᑦ ᐃᒡᓗᓕᕆᔨᖏᑦ. ᑕᐃᑲᓂ 

ᒥᑦᑎᒪᑕᓕᖕᒥ ᐱᑕᖃᖅᑐᖅ ᐊᒻᒪ ᐊᕐᕌᒍᑕᒫᑦ $7 

ᒥᓕᐊᓐᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᕕᐅᓲᖑᒐᑉᑕ 

ᐅᖁᐃᔭᐃᔾᔪᑕᐅᓂᐊᖅᑐᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ. ᑕᕝᕙᓂ ᐸᕐᓇᒃᓯᒪᔪᒍᑦ 2023-

2024-ᖑᓕᖅᐸᑦ ᓄᓇᓕᖕᓂ ᐊᒥᓱᑲᓪᓛᕐᔪᖕᓂᒃ 

ᒥᑦᑎᒪᑕᓕᒃ ᑕᕝᕙᓃᖃᑕᐅᓪᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅ ᓄᑕᕋᖅ.  

 

ᓄᑕᕋᖅ: ᖁᔭᓐᓇᒦᒃ. ᐊᓕᐊᓇᐃᑦ ᑐᓴᕈᒥᓇᖅ 

ᑕᒪᓐᓇ. ᐅᓇ ᑭᖑᓪᓕᖅᐹᕆᓂᐊᓕᕋᒃᑯ 

ᐊᐱᖅᑯᑎᒋᓗᒍ ᐊᒻᒪ ᖁᔭᓐᓇᒦᒃ ᒥᑦᑎᒪᑕᓕᒃ 

ᐃᒡᓗᓕᕆᔨᒃᑯᑦ ᑎᑎᕋᕐᕕᒃᑖᓛᕐᒪᑦ ᓄᑖᒥᒃ. 

ᑎᑎᕋᕐᕕᖓᑕᓗ ᐱᑐᖃᐅᖕᒪᑦ ᓴᓇᕕᒥᓂᐅᓪᓗᓂᓗ. 

ᓄᑖᕌᓐᓄᖕᒥᒃ ᐱᓛᕐᒪᑕ ᖁᕕᐊᒋᔭᕋ.  

 

(ᑐᓵᔨᑎᒎᓕᖅᑐᖅ) ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᒃᓯᒪᔭᖓᑦ $4 ᒥᓕᐊᓐ 

ᓇᓗᓇᐃᖅᑕᐅᓯᒪᓂᐊᖅᑐᖅ ᐊᕐᕌᒍᑕᒫᑦ ᐃᒡᓗᓕᕆᔩᑦ 

ᑖᒃᑯᐊ ᑎᑎᕋᕐᕖᑦ ᐊᒻᒪ ᓴᓇᕝᕕᓐᓂ ᓴᓇᔾᔪᑎᒃᓴᒥᑦ. 

ᑮᓇᐅᔭᖅᑑᑎᐅᑉ ᑖᔅᓱᒧᖓ ᑎᑎᕋᐅᔭᖅᑕᐅᓂᖓ 

ᐃᒡᓗᓕᕆᔨᒃᑯᑦ ᐃᒡᓗᖓ ᓴᓇᔭᐅᓂᖓ 

ᐃᖃᓗᒃᑑᑦᑎᐊᖅ, ᐊᕐᕕᐊᑦ, ᒥᑦᑎᒪᑕᓕᒃ, 

ᖁᕐᓗᖅᑑᖅ, ᐅᖅᓱᖅᑑᖅ ᑖᒃᑯᐊ ᐊᑐᓂ 

ᐊᑭᖃᕐᓂᐊᖅᑐᑦ $10.6 ᐊᒻᒪ $19.5 ᒥᓕᐊᓐ. 

ᑲᑎᑦᑐᒋᑦ ᐊᑭᖏᑦ ᐊᓯᔾᔨᖅᑕᐅᓂᖏᓐᓄᑦ $82 

ᒥᓕᐊᓐ.  

 

ᖃᓄᕐᓕ ᑖᓐᓇ $4 ᒥᓕᐊᓐ ᓈᒻᒪᓂᐊᖅᑲ 

ᐱᔭᕇᖅᓯᓂᕐᒧᑦ ᑖᒃᑯᓂᖓ ᐱᓕᕆᐊᖑᔪᓂᒃ 2029-

2030 ᑮᓇᐅᔭᐅᑉ ᐊᕐᕌᒍᒋᔭᖓᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᐃᒪᓐᓇ 

ᐱᓐᖏᒃᑯᑦᑎᒍ ᐊᑯᓂᐅᑐᐃᓐᓇᓂᖅᓴᐅᓂᐊᖅᑐᖅ 

ᓄᑖᓐᖑᖅᑎᕆᓂᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᐊᑎᖁᑎᖕᓂ, ᒥᔅᑕ ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ. 

ᓯᕗᓪᓕᕐᒥᒃ ᒪᑐᐃᕈᑎᖏᑦ ᓯᕗᓪᓕᖅ ᐱᒋᐊᕈᑎᐊᓂᒃ 

ᑲᓇᑕᐅᑉ ᒐᕙᒪᒃᑯᖏᑦ $17 ᒥᓕᐊᓐᓂᒃ 

ᐃᒡᓗᓕᕆᓂᕐᒧᑦ, ᐃᒡᓗᓕᕆᔨᕐᔪᐊᒃᑯᓐᓂᓪᓗ 

ᑮᓇᐅᔭᖏᑦ ᐊᑐᖅᓯᒪᓐᖏᑦᑐᐃᑦ ᐊᕐᕌᓂᒥ. ᒥᓂᔅᑕ 

ᖃᑉᓯᑦ ᐊᒥᐊᒃᑯᓯᒪᕙᑦ ᐊᕐᕌᒎᔪᒥ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ.  

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ) 

ᖁᔭᓐᓇᒦᒃ ᐃᒃᓯᕙᐅᑖᖅ. ᓇᓂᓇᓱᒃᑕᕋ 

ᐅᖃᐅᓯᕆᖅᑲᐅᔭᕋ ᒪᒥᐊᓇᐅᒐᓗᐊᖅ ᐃᒃᓯᕙᐅᑖᖅ.  

 

ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ 

ᐅᑕᖅᑭᑦᑎᐊᕋᕕᑦ. ᑖᒃᑯᐊ ᑕᐅᑐᒃᑕᕗᑦ $50ᒥᑦ 

$100 ᒥᓕᐊᓐᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒥᔅᑐ 

ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᕋᑖᕋᕕᐅᒃ. ᑖᔅᓱᒪ ᓱᓕ ᒥᒃᓵᓄᑦ, 

ᐃᒃᓯᕙᐅᑕᖅ, ᓱᓕ ᐊᒥᒐᕐᓂᐅᔪᐃᑦ, ᓲᕐᓗ ᑮᓇᐅᔭᑦ 

ᑭᒃᑯᑐᐃᓐᓇᕐᓄᑦ ᐃᒡᓗᒃᓴᐃᑦ ᓴᓇᔭᐅᓂᐊᖅᑐᑦ 

ᐃᓱᓕᕝᕕᖃᓚᐅᓐᖏᑉᐸᑕ, ᖃᔅᓯᐅᓛᖑᔪᓐᓇᖅᐸᑦ 

ᓄᑖᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ 

ᓴᓇᔭᐅᔪᓐᓇᖅᑐᑦ ᐊᕐᕌᒍᑕᒫᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᒫᓐᓇ ᐱᔪᓐᓇᕐᓂᕆᔭᖏᑦ 

ᐊᐅᓚᑕᐅᔪᓐᓇᕐᓂᐊᕐᒪᑕ ᐃᒡᓗᓕᕆᔨᒃᑯᑦ 

ᐃᒡᓗᓕᐅᖅᑕᐅᓂᖏᑦ, $250 ᒥᓕᐊᓐᓂᒃ 

ᐊᐅᓚᑦᑎᓂᐊᕐᓗᑎᒃ? ᖃᔅᓯᐅᔪᓐᓇᕋᔭᖅᐸᑦ ᐊᕐᕌᒍ 

ᑕᒫᑦ ᐆᒪ ᐃᓗᐊᓂ ᐃᒡᓗᓕᐅᖃᑎᒌᖕᓂᖅ - 3,000? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇ, (ᑐᓵᔨᑎᒍᑦ) ᒥᓂᔅᑕ 

ᐅᖃᖅᑲᐅᔫᒐᓗᐊᖅ 300ᒥᑦ 350ᒧᑦ ᐃᒡᓗᓂᒃ 

ᑮᓇᐅᔭᖅ ᐱᔾᔪᑕᐅᓐᓂᖏᑉᐸᑦ. ᒥᓂᔅᑕ 

ᑭᐅᒃᑲᓐᓂᕈᒪᒃᐸᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᒋᔭᐅᕌᓂᖅᑲᐅᔪᖅ 

ᑖᔅᓱᒧᖓ. ᐃᒡᓗᑐᐃᓐᓇᑦ 150-250 ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᐊᕐᕌᒎᑉ ᐃᓗᐊᓂ ᑕᐃᒪᓐᓇ 

ᐃᓱᒪᔪᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᓈᓴᐅᑏᑦ ᐃᓱᒪᒋᓪᓗᒍ ᐅᑐᐱᕆ 13, 2022 

ᐅᖃᖅᓯᒪᖕᒪᑦ 1,400ᒎᖅ ᑐᑭᓯᐅᒪᔭᒃᑯᑦ, 

ᓇᒦᕈᓘᕐᔭᕐᓂᐊᕐᓗᑎᒡᓗ, ᑕᐃᒪᐃᒻᒪᑦ ᒥᓂᔅᑕ 

ᐅᓂᒃᑳᑦᑎᐊᖁᖅᑲᐅᕙᕋ. ᑖᒃᑯᐊ 

ᐊᐱᖅᑯᑎᒋᖅᑲᐅᔭᕋ, ᑐᑭᓯᕚᓪᓕᕈᒪᓪᓗᖓ ᒥᓂᔅᑕᒥᑦ. 

ᑕᕝᕙ ᖃᔅᓯᑦ ᓈᓴᐅᑎᑦ ᐊᒥᑦᑐᖅ ᐃᒡᓗᓕᒃ ᐊᒻᒪ 

ᓴᓂᕋᔭᒃ, ᖃᔅᓯᓂᒃ ᐃᒡᓗᑖᕐᓂᐊᖅᐸ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐱᔾᔪᑎᒋᓗᒋᑦ ᑖᒃᑯᐊ 

ᒪᓕᒐᓕᐅᕐᕖᑦ ᓄᓇᕗᑦ 3,000 ᑎᑎᕋᖅᑕᐅᓯᒪᔫᑉ 

ᐃᓗᐊᓂ, ᒪᓕᒐᓕᐅᖅᑎᐅᖃᑎᒪ 

ᐊᐱᖅᓲᑎᒋᖅᑰᖅᑕᖓ, ᕼᐄᓛᒃ? ᐃᒡᓗᓕᒃ 80 

ᐃᒡᓗᑖᖑᒐᔭᖅᑐᑦ, 60 ᐊᒻᒪᓗ 20 ᓄᑕᐅᓗᑎᒃ. 

ᓴᓂᕋᔭᖕᒧᑦ 15 ᐃᒡᓗᐃᑦ, 10 ᐃᒡᓗᐃᑦ 

ᐊᑐᖅᑕᐅᔪᓐᓇᖅᑐᐃᑦ ᑲᑎᓕᒫᖅᖢᒋᑦ 65ᖑᓪᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑐᓴᖅᖢᒍ, ᒫᓐᓇ ᐊᓯᐊᓄᑦ ᐊᖏᕈᑦ 

ᓄᓇᕗᑦ ᐃᔨᓗᓕᐅᖅᑎᑦ ᑯᐊᐸᕇᓴᒃᑯᓐᓄᑦ. 

ᒪᒃᐱᖅᑐᒐᖅ 7 ᐃᓚᖓᑦ F- ᖑᓂᕋᖅᑕᐅᔪᖅ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ. ᐃᓄᐃᑦ 

ᑐᕌᒐᕆᔭᐅᔪᑦ 

ᐃᒡᓗᓕᐅᖅᑎᓪᓗᒋᑦ, ᐃᓄᐃᑦ ᐃᖅᑲᓇᐃᔭᖅᑐᐃᓪᓗ 

ᖃᐅᔨᒪᓂᒃᑯᑦ ᒥᓂᔅᑕ ᓇᓗᓇᐃᖅᓯᓯᒪᖕᒪᑦ 10 

ᐃᒡᓗᐃᑦ ᐊᑭᑐᓗᐊᓐᖏᑦᑐᑦ 50 ᐃᒡᓗᓕᖕᒧᑦ, ᖃᓄᖅ 

ᐃᒡᓗᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑏᑦ 

ᓴᕕᒐᐅᔭᓕᕆᔩᑦ ᓱᓪᓗᓕᕆᔩᑦ ᖃᓄᖅ 

ᓇᓗᓇᐃᖃᑦᑕᕐᓂᐊᖅᐱᓯᐅᒃ NCC-ᒃᑯᓪᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐊᐱᖅᑯᑎ ᐱᑎᓐᓂᐊᖅᐸᕋ ᓲᖃᐃᒻᒪ ᐃᓚᒋᖕᒪᒍ 

ᐸᕐᓇᐅᑕᐅᑉ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐱᓕᕆᖃᑎᖃᕐᓂᐊᖅᑐᒍᑦ 

ᐊᖏᖃᑎᒌᖕᓂᖅ ᑖᓐᓇ ᐱᔾᔪᑎᒋᓪᓗᒍ ᐊᑐᓂ 

ᑎᑭᒃᑳᖓᑦᑕ ᐃᒡᓗᓕᐅᕐᓂᕐᒧᑦ ᐃᒻᒥᓃᖅᑐᐃᑦ 

ᐃᓄᖕᓄᓪᓗ ᑖᒃᑯᐊ ᐊᑐᖅᑐᐊᖅᑕᕗᓪᓗ 

ᐱᓕᕆᖃᑎᒋᓂᐊᖅᑕᕗᑦ NCC-ᒃᑯᑦ ᐊᒻᒪ 

ᓯᓚᑦᑐᖅᓴᕐᕕᒃ, ᐃᓕᓐᓂᐊᕐᓃᑦ ᐃᓄᓕᕆᔨᒃᑯᓪᓗ 

ᑲᑐᔾᔨᖃᑎᒌᒡᓗᑕ.  

 

ᑕᒪᒃᑯᐊ ᐃᓕᑕᕆᔭᐅᔾᔪᑏᑦ ᐃᖅᑲᓇᐃᔭᕐᓂᒃᒧᑦ, 

ᐃᖅᑲᓇᐃᔭᕐᓂᕆᔭᒐᑦᑕ ᒪᓕᒡᓗᒍ ᑖᒃᑯᐊ 

ᑳᓐᓱᕌᒃᑎᖑᔪᐃᑦ NCC-ᒃᑯᑦ ᑖᒃᑯᐊ ᑕᐃᒪᓐᓇᑦᑕᐅᖅ 

ᑮᓇᐅᔭᖅᑖᖅᐸᓪᓕᐊᖕᒪᑕ ᐃᖅᑲᓇᐃᔭᖅᑎᒥᖕᓄᑦ, 

ᑖᒃᑯᐊ ᑕᐃᒪᓐᓇ ᐋᖅᑭᒃᓯᒪᓂᐊᖅᑐᖅ ᑖᒃᑯᐊ 

ᐃᓕᓐᓂᐊᖅᐸᓪᓕᐊᔪᐃᑦ ᐃᖅᑲᓇᐃᔭᕐᕕᖕᓂ 

ᖃᐅᔨᓴᖅᑕᐅᔪᐃᑦ ᐱᑕᖃᕐᒪᑦ ᖃᐅᔨᓴᕈᑎᒃᓴᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐱᖅᑯᑎᒐ 

ᑲᔪᓯᑎᑦᑐᓐᓇᕋᖕᓂᑦ, ᐊᖏᕈᑦ ᒪᒃᐱᖅᑐᒐᖅ 8, 5.2, 

ᑖᒃᑯᐊ NCC-ᒃᑯᑦ ᐱᐅᓛᖑᓂᐊᖅᑎᓪᓗᒋᑦ ᖃᓄᕐᓕ 

ᐊᓯᖏᑦ ᓇᖕᒥᓂᖃᖅᑐᐃᑦ ᖁᓪᓕᖅ construction 

ᐊᓯᖏᓪᓗ, ᓇᖕᒥᓂᖃᖅᑐᑦ ᖃᓄᖅ ᑖᒃᑯᐊ 

ᐃᓚᐅᓂᐊᖅᐸᑦ? ᒥᑦᑎᒪᑕᓕᖕᒧᑦ ᒪᓕᒐᓕᐅᖅᑎ 

ᓂᓪᓕᐱᓪᓚᓚᐅᕐᒪᑦ (ᓇᕿᑦᑕᖅᑎᐅᑉ ᐃᓚᔭᖓ) 

ᑖᓐᓇ ᖃᓄᖅ ᐋᖅᑭᒃᓯᒪᓂᐊᖅᐸ ᑖᒃᑯᐊ ᐊᓯᖏᑦ 

ᐆᒃᑐᖃᑕᐅᑎᓪᓗᒋᑦ ᓇᖕᒥᓂᖃᖅᑐᐃᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᖏᕈᑎᖃᖅᑐᒍᑦ NCC-

ᒃᑯᑦ ᐱᓕᕆᖃᑎᒋᓗᒋᑦ ᑖᒃᑯᐊ ᐊᕐᕌᒍᑕᒫᑦ 

ᐊᖏᖅᑕᐅᔭᕆᐊᖃᕐᓂᐊᖅᑐᐃᑦ ᑕᕝᕙᓂ 

ᑮᓇᐅᔭᖅᑑᑏᑦ ᐃᒡᓗᐃᑦ ᑖᒃᑯᐊ NCC-ᑯᓪᓗ 

ᓴᓇᖃᑎᒌᖕᓂᐊᖅᑐᒍᑦ, ᓄᖅᑲᖅᑕᕈᑎᖃᖏᑦᑐᒍᑦ 

ᐊᓯᖏᑦ ᓇᖕᒥᓂᖃᖅᑐᐃᑦ ᐊᓯᖏᓐᓄᑦ 

ᓇᖕᒥᓂᖃᖅᑐᐃᑦ ᐱᔭᐅᔪᓐᓇᖅᑐᐃᑦ.  

 

ᑖᒃᑯᐊ ᐃᒃᓯᕙᐅᑖᖅ, ᑕᒪᓐᓇ NCC-ᒃᑯᓐᓄ ᐊᖏᕈᑦ 

ᓄᖅᑲᔾᔮᖏᑦᑐᖅ ᓇᖕᒥᓂᖃᖅᑐᐃᑦ 

ᓯᕗᒻᒧᐊᕈᓐᓇᖁᓪᓗᒋᑦ ᐊᑭᑦᑐᕋᐅᑎᓂᒃᑯᑦ. ᑖᒃᑯᐊᓕ 

NCC-ᒃᑯᓪᓗ ᐃᒡᓗᓂᒃ ᐃᒡᓗᓕᐅᖃᑎᒌᖕᓂᐊᕋᑦᑕ 

ᑮᓇᐅᔭᐃᑦ ᐱᓯᒪᔭᕗᑦ ᑕᐃᒪᓐᓇ 

ᐃᒡᓗᓕᐅᒃᑲᓐᓂᕈᓐᓇᕈᑦᑕ ᑮᓇᐅᔭᑦᑕ ᐅᖓᑖᓄᑦ 

NCC ᐊᑐᕐᓗᒍ, ᑕᕝᕙ ᓂᕆᐅᒃᑐᒍᑦ. ᐋᖅᑭᒃᓯᒪᔪᐃᑦ 

ᓇᖕᒥᓂᖃᖅᑐᐃᑦ ᓄᑖᓪᓘᓐᓃᑦ NCC ᐊᓯᖏᓐᓂᒃ 

ᓴᖅᑭᖃᑦᑕᕐᓂᐊᖅᑐᓂᒃ 

ᐊᑭᑦᑐᕋᐅᑎᓂᒃᑰᖃᑦᑕᕐᓂᐊᕐᒥᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᓇᓗᓇᐃᕐᓗᒍ 

ᐃᒡᓗᖃᖅᐹᑦ NCCᒃᑯᑦ ᓴᓇᓂᐊᖅᑕᖏᑦ 

ᐅᕝᕙᓘᓐᓃᑦ ᐊᑭᑦᑐᕋᐅᑎᓂᒃᑯᑦ ᑖᒃᓱᒧᖓ 

ᐅᕝᕙᓘᓐᓃᑦ ᑖᒃᑯᐊ NCCᒃᑯᑦ ᓴᓇᓂᐊᖅᑕᖏᑦ 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄᓪᓚᕆᒃ 

ᐃᒃᓯᕙᐅᑕᖅ. ᐅᖃᖅᑕᐃᑦ ᐃᒡᓗᓂᒃ NCCᒃᑯᓪᓗ 

ᐊᖏᕈᑎᖃᖅᑐᒍᑦ ᐃᒡᓗᓕᐅᕐᓂᐊᕐᓂᕋᖅᖢᑕ, ᑖᒃᑯᐊ 

ᐱᓕᕆᖃᑎᒋᔭᕗᑦ ᐊᓯᒋᑦ ᐃᒡᓗᐃᑦ, ᓴᖅᑭᑦᑐᐃᑦ 

ᐊᓯᐊᒍᑦ ᓇᖕᓂᖃᖅᑐᐃᑦ 

ᐊᑭᑦᑐᕋᐅᑎᖃᑎᒌᒍᓐᓇᕋᔭᖅᑐᑦ ᑖᒃᑯᓄᖓ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᖁᔭᓐᓇᒦᒃ 

ᓇᓗᓇᐃᕋᕕᐅᒃ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᓇᓗᓇᐃᕈᓐᓇᕋᖕᓂ.  

 

ᑖᒃᑯᐊ ᑕᐅᑐᒡᓗᒋᑦ ᐊᖏᕈᑦ, ᐱᓕᕆᖃᑎᒌᒍᑦ 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸᑦ ᐊᖏᕈᑦ 

ᐃᒡᓗᓕᕆᔨᕐᔪᐊᒃᑯᑦ NCC-ᒃᑯᑦ ᓄᓇᕗᑦ 

ᐃᒡᓗᓕᐅᖅᑎᑦ ᑯᐊᐸᕇᓴᒃᑯᓪᓗ, ᑖᓐᓇ ᐊᖏᕈᑦ 

ᐱᔪᓐᓇᕐᓂᐊᖅᐹ, ᐃᒡᓗᓕᐅᕐᓂᕐᒧᑦ ᐊᖏᕈᑦ ᓄᓇᕗᑦ 

3000 ᐊᖏᕈᑦ ᐅᕝᕙᓘᓐᓃᑦ ᐊᓯᐊᓂᒃ 

ᐃᓚᓕᐊᕈᑎᖃᕆᐊᖃᕋᔭᖅᐸ? ᐊᐱᖅᑯᑎᒐ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐊᑏᑐᖅ 

ᐃᒃᔨᕙᐅᑕᖅ ᐱᒃᑯᒥᓇᖅᑐᖅ. ᑖᓐᓇ 

ᐊᖏᕈᑎᓕᐅᖅᓯᒍᑎ ᑲᔪᓯᒍᓐᓇᑦᓯᐊᖅᑐᒥᒃ ᓄᓇᕗᑦ 

ᒐᕙᒪᒃᑯᓐᓄ ᑲᔪᓯᔾᔪᑕᐅᑦᓯᐊᕈᓐᓇᖅᑐᒥᒃ 

ᐊᑎᓕᐅᖅᑕᐃᓕᒐᔭᖏᓐᓇᒪ ᑲᔪᓯᑦᓯᐊᓇᔭᖏᑉᐸᑦ 

NCCᒃᑯᓐᓂᒃ. ᑖᒃᑯᐊᑦᑕᐅ NCCᒃᑯᓐᓄᑦ 

ᐊᑲᖅᓴᖃᑎᒌᑦᑎᐊᕖᓐᖓᕐᓂᑦᑎᓐᓂᒃ 

ᐊᑑᑎᖃᑦᑎᐊᕐᓂᐊᖅᑐᖅ ᑕᒪᑦᑎᓐᓄᑦ. ᑖᒃᑯᐊᓗ 

NCCᒃᑯᑦ ᐊᑯᓂᒃᑯᑦ ᐃᒡᓗᓕᐅᖅᐸᖕᓂᕐᒥᒃ 

ᑕᐅᑐᖕᓂᖓᑦ ᐃᓄᖕᓂᒡᓗ 

ᐃᓕᓐᓂᐊᖅᑎᑦᓯᕙᓪᓕᐊᔪᒪᓂᖓᑦ.  

 

ᐊᖏᕈᑎᑦᓯᐊᕙᐅᓪᓗᓂᓗ ᖃᑦᓯᓂᓪᓗ 

ᐃᓪᓗᓕᐅᕈᓐᓇᕐᓂᕗᑦ ᐊᑭᖏᓪᓗ ᐃᓱᒪᒋᓪᓗᒋᑦ 

ᓴᓇᔭᐅᓂᖏᖅ $1,000 ᐃᓯᒐᓪᓗᐊᕈᓗᑐᐃᓐᓇᖅ 

ᐊᑭᑐᓗᐊᕐᓂᖓᓂᒃ ᒪᑯᑦᑎᒎᓇᖅ 

ᒪᑐᐃᖅᓯᒃᑲᓐᓂᒪᖓᔭᕗᑦ ᐃᓪᓗᒥᑐᐃᓐᓇᖅ 

ᐱᑐᐃᓐᓇᐅᖏᒻᒥᖕᒪᑕ ᐃᓚᖏᑦᑕᐅᖅ 

ᓇᖕᒥᓂᖅᑖᕈᒪᔪᑦ ᐃᓪᓗᖁᑎᑖᕈᒪᔪᑦ ᑕᒪᓐᓇ 

ᑕᐃᒪᐃᖁᔪᒥᓇᕐᓂᐊᕐᒪᑦ ᓄᓇᕗᕐᒥᐅᓄᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᒥᔅᑐ 

ᖃᐃᕐᓂᕐᒨᓚᐅᖏᓐᓂᓐᓂᑦ ᓱᓕ ᑐᑭᓯᓇᑦᓯᐊᕐᓂᐊᕐᒪᑦ 

ᑲᑎᒪᔨᕋᓛᓄᑦ ᐊᖏᕈᑎᐅᓂᐊᖅᐸ ᐊᕐᕌᒍᓄᑦ? 

ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐅᑭᐅᑦ 

ᖁᓕᓄᑦ ᐊᖏᕈᑎᐅᔪᖅ ᑭᓯᐊᓂ ᐊᕐᕌᒍᑕᒫᑦ 

ᓄᑖᓐᖑᕆᐊᖅᑕᐅᖃᑦᑕᕐᓂᐊᖅᑐᖅ. ᐅᑭᐅᑦ 

ᖁᓕᓅᖓᒐᓗᐊᖅᖢᓂ. ᑭᓯᐊᓂ ᓇᓕᖅᐳᑦ 

ᓈᒻᒪᒋᒍᓐᓃᖅᐸᔾᔪᒃ ᖁᑦᓯᓗᐊᖅᑐᒋᑦᓯᒍᓂ 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1400 

 

 

ᐃᒪᓐᓇᓘᓐᓃᑦ ᖁᔭᓐᓈᖅᓯᒍᓐᓇᕐᒪᑦ ᑭᓯᐊᓂ 

ᐊᒋᕈᑎᑎᒍᑦ ᐊᖏᖃᑎᒌᒃᓯᒪᕗᒍᑦ 

ᐱᓕᕆᖃᑎᒌᒍᒪᓂᑦᑎᓐᓂᒃ ᓯᓄᒻᒧᒋᐊᕈᒪᓂᑦᑎᓐᓂᓗ 

ᐃᒃᓯᕙᐅᑖᖅ, ᑕᑯᔭᐅᓯᒪᖅᑰᖏᒻᒪᑦ ᑕᐃᒪᐃᑦᑐᒥᒃ. 

ᐃᒃᓯᕙᐅᑖᖅ ᑕᑯᔭᐅᓯᒪᖅᑰᖏᒻᒪᑦ ᑕᐃᒪᐃᑦᑐᒥᒃ 

ᑲᔪᓯᑦᓯᐊᖁᓇᓪᓚᕆᓚᖓᔪᖅ. ᖃᐅᔨᒪᔪᖓ ᑕᒃᑯᐊ 

NCC-ᒃᑯᓪᓗ ᐊᔪᕐᓇᖏᑉᐸᑦ 

ᐊᑲᐅᓈᓪᓚᕆᓐᓂᖃᖅᑰᕐᒪᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ ᒪ’ᓇ. ᒥᔅᑐ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᒥᓂᔅᑕ, ᐊᑏᑐᖅ, ᐄᓛᒃ, 

ᑲᑐᔾᔨᖃᑎᒌᖕᓂᓯ ᑲᔪᓯᑦᓯᓯᐊᕐᓂᐊᖅᐳᖅ ᐊᒻᒪᓗ 

ᐊᓕᐊᓇᐃᑦ ᐅᖃᕐᒪᑦ ᐊᕐᕌᒍᑕᒫᑦ 

ᕿᒥᕐᕈᔭᐅᕙᓐᓂᐊᕐᒪᑦ ᐅᑭᐅᑦ ᖁᓕᓄᑦ 

ᐊᖏᕈᑎᓕᐊᕆᓯᒪᔮ, ᓄᑖᒥᒡᓗ ᐋᖅᑭᒋᐊᕈᑎᒥᒃ.  

 

ᐃᒃᓯᕙᐅᑖᖅ, ᒫᓐᓇᓕ ᐊᐃᑉᐹᓄᑦ 

ᐊᐱᖅᑯᑎᓐᓄᐊᓕᕐᒥᓗᖓ, ᑕᒪᓐᓇ $7 ᒥᓕᐊᓐ 

ᑖᒃᑯᐊ ᓴᓇᒋᐊᕈᑎᒃᓴᐃᑦ ᐅᖁᖅᓯᒪᔪᓄᑦ.  

ᑮᓇᐅᔭᖅᑑᑎᒃᓴᓂᒃ ᐃᒡᓕᕆᔨᕐᔪᐊᒃᑯᑦ 

ᐊᐱᕆᔪᒪᓪᓗᒋᑦ ᑕᒪᒃᑯᐊ ᐊᒥᑦᑐᕐᒥ ᓴᓂᕋᔭᖕᒥᓪᓗ 

ᖃᐅᔨᓵᓂᒃᓯᒪᕙ ᐅᖁᖕᓄᑦ ᖃᐅᔨᓴᕐᓂᕐᒧᑦ 

ᑐᕌᖓᓪᓗᐊᑕᖅᑐᖅ ᑕᒪᒃᑭᓄᑦ 

ᐊᑭᓖᒍᑎᐅᒍᓐᓇᕐᓂᐊᖅᑐᖅ 

ᐱᐅᓯᒋᐊᖅᑕᐅᒋᐊᖃᓕᕌᖓᑦᑕᑦᑕᐅᖅ ᑕᒪᒃᑯᐊ 

ᐅᖁᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ ᐱᐅᓯᑎᑦᑎᒋᐊᕐᓂᖅ 

$7 

ᒥᓕᐊᓐᓂᒃ ᐊᕐᕌᒍᑕᒫᑦ ᐱᖃᑦᑕᕐᓂᐊᕐᓂᖓ ᓱᓕ 

ᑖᒃᑯᐊ ᐅᖁᖅᓯᒪᔪᓂᒃ 

ᐊᖑᒪᕙᓪᓕᐊᑦᑎᐊᕐᓂᐊᖅᑐᓂᒃ ᐊᒻᒪᑦᑕᐅᖅ 

ᐆᒃᑐᐸᓪᓕᐊᓕᕐᒥᒐᑦᑕ ᓇᖕᒥᓂᖁᑎᖃᖅᑐᓂᒃ 

ᐃᓕᓴᖅᑕᐅᒍᓐᓇᕐᓗᑎᒃ ᖃᓄᖅ ᓇᖕᒥᓂᖅ 

ᐸᖅᑭᔪᓐᓇᕆᐊᖏᑦ ᓴᓗᒻᒪᖅᓴᐃᒍᓐᓇᕆᐊᖏᓐᓂᓪᓗ 

ᐅᖁᕐᓂᒃ. ᐄ, ᑖᒃᑯᓂᑎᒎᓇ ᐱᓕᕆᐊᒃᓴᑎᒍᑦ $7 

ᒥᓕᐊᓐ ᐅᖁᕐᓂᒃ ᓴᓗᒻᒪᖅᓴᐃᒋᐊᕈᑎᓄᑦ ᑎᑭᓪᓗᒍ 

36ᓂᒃ ᐃᒡᓗᓂᒃ ᐊᕐᕌᒍᑕᒫᑦ. ᓂᕆᐅᒃᐳᒍᑦ 

ᑲᒪᒋᔪᓐᓇᖅᓯᕙᓪᓕᐊᑦᑎᐊᕈᓐᓇᕐᓂᐊᕋᑦᑎᒍ 

ᐅᖁᖃᖅᐸᖕᓂᐊᔪᖅ ᓄᓇᕗᒻᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑖᔅᓱᒧᖓ. ᑕᕝᕙ ᑲᖐᓇᖅᐳᖅ $7 ᒥᓕᐊ 

ᐊᑭᓕᐅᒍᑎᐅᒍᓐᓇᕐᓂᐊᖅᑐᖅ ᐱᐅᓯᒋᐊᖅᑕᐅᒋᐊᖏᑦ 

ᐅᖁᖅᓯᒪᔪᓂᒃ. ᐄ, ᓄᓇᕗᓕᒫᒥ ᓇᓗᓇᓐᖏᒻᒪᑦ 

ᑕᐃᒪᐃᒻᒪᑦ. ᑕᐃᒪᓕ ᒫᓐᓇ ᐃᒃᓯᕙᐅᑕᖅ, 

ᐊᐱᖅᑯᑎᒃᓴᖃᒻᒪᕆᓐᖏᒃᑲᓗᐊᖅᖢᖓ ᑭᓯᐊᓂ $7 

ᒥᓕᐊ ᑕᑯᔪᒪᓪᓗᒍ. ᒥᓂᔅᑕ ᐊᖏᕈᓐᓇᖅᐹ $7 

ᒥᓕᐊᓐ ᐅᓂᖅᓯᒋᐊᕐᓂᖃᓛᖅᐹ ᐅᕝᕙᓗ 

ᓱᖁᓯᔾᔮᓐᖏᓚᖅ? ᑖᓐᓇ ᑭᒍᓪᓕᖅᐹᖑᔪᖅ 

ᐊᐱᖅᑯᑎᒐ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓂᕆᐅᓐᖏᓚᒍᑦ 

ᐅᓄᖅᓯᒋᐊᕋᔭᒃᓴᑦᑎᓐᓂ $7-ᒥᓕᐊᓂᒃ 

ᒫᓐᓇᐅᔪᕐᓖᓛᖅ. ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐃᒻᒪᖃ 

ᐊᐃᑉᐸᖓᓐᓅᓚᐅᓐᖏᓐᓂᓐᓂᑦ 

ᑐᑭᓯᓇᖅᓯᑎᑲᐃᓐᓇᕈᓐᓇᕈᕕᒋᑦ. ᒥᓂᔅᑕ 

ᐅᖃᖅᑲᐅᒐᕕᑦ ᑖᒃᑯᐊ ᐊᒥᐊᒃᑯᑦ $50 - $100 

ᒥᓕᐊᓐ. ᐊᖏᔪᑲᓪᓚᐅᖕᒪᑕ ᑖᒃᑯᐊ $1-ᒥ 

ᐊᒥᐊᒃᑯᖃᑐᐃᓐᓇᖅᐸᒃᑎᓪᓗᒋᑦ ᐃᓚᖏᑦ 

ᐱᓕᕆᐅᔾᔨᔪᑦ ᒐᕙᒪᒃᑯᓐᓂᒃ. ᑖᓐᓇ ᒫᔾᔨ 31, 2022 

ᖃᓄᐃᓕᖓᓚᐅᕐᒪᑦ? ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑐᑭᓯᖏᐊᖃᖅᑐᑎᑦ 

ᐃᒃᓯᕙᐅᑕᖅ. ᐊᒥᓱᓂᒃ 

ᐃᒡᓗᓕᐅᖅᐸᓪᓕᐊᓕᓚᐅᕋᑦᑕ ᐅᑭᐅᑦ ᐱᖓᓱᓂᒃ 

ᖁᔭᓈᖅᓯᖃᑦᑕᕆᐊᖃᓚᐅᕋᑦᑕ ᖃᑦᑎᓪᓚᑦᑖᑦ 

ᓇᒦᓪᓚᑦᑖᓕᕐᒪᖔᑦᑕ ᑕᕝᕘᓇ 

ᑮᓇᐅᔭᑲᓪᓚᐅᔪᒃᓴᐅᔫᒐᓗᐊᖅ ᑭᓯᐊᓂ 

ᐱᓯᒪᑦᓯᐊᓕᕈᑎᒃ ᓇᓕᖅᑲᖏᑦ ᐃᓕᖕᓄᑦ 

ᑕᑯᔭᐅᑦᑎᒃᑲᑦᑎᐊᓛᖅᐸᕋ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᐄ, 

ᑕᑯᓛᕈᒪᑦᓯᐊᖅᐳᖓ. ᑐᓴᓚᐅᖅᓯᒪᓐᖏᓐᓇᒪ 

ᐊᓯᐊᓂᒃ ᒐᕙᒪᒃᑯᑦ ᐱᓕᕆᕝᕕᖏᓐᓂ 

ᑯᐊᐳᕇᓴᖁᑎᖏᓐᓂᒃ ᐊᒥᐊᒃᑯᖃᓪᓗᐊᑕᖅᓯᒪᔪᓂᒃ. 

ᓈᓴᐅᑎᓪᓚᑦᑖᓂᒃ ᑕᑯᔪᒪᓂᐊᖅᑐᖓ. 

ᐊᑎᖁᑎᓐᓃᒻᒥᔪᖅ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᓪᓗ 

ᖃᐃᓯᒪᔪᓯ. ᐆᒥᖓᓕ ᐃᓛᒃ ᑕᑭᔫᓐᖏᑦᑐᒥᒃ 

ᐅᖃᕐᓂᐊᖅᑐᖓᐃᓛᒃ. ᐅᓇ ᐃᓪᓗᓕᐅᖃᑎᒌᓐᓂᖅ 

ᓇᓗᓇᓐᖏᒻᒪᑦ ᐃᑲᓐᖓᑐᖄᓗᒃ 

ᑭᓐᖒᒪᔭᐅᖃᑦᑕᖅᓯᒪᔪᖅ ᐊᓪᓛᒃ 

ᐅᖃᐅᑕᐅᖃᑦᑕᖅᓯᒪᔪᖅ, ᐃᒻᒪᖃ ᒐᕙᒪᒃᑯᑦ 

ᐃᑲᔪᖅᑕᐅᔫᒥᓕᖅᑲᑕ ᐃᑲᔪᖅᑎᖃᕐᓗᑎᓪᓗ 

ᑲᑐᔾᔨᓂᕐᒥᒃ ᑖᓐᓇ (ᑐᓵᔨᑎᒍᑦ) 

ᐃᓪᓗᓕᐅᖃᑎᒌᓐᓂᖅ ᓄᓇᕘᒻᒥ. ᐱᖃᑎᖃᕐᓂᕐᒥᒃ 

ᑲᑐᔾᔨᖃᑎᒌᖕᓂᕐᒥᒃ ᐱᒋᐊᖃᓪᓚᕆᔅᓯᒪᓂᖓ. 

ᐃᓕᓴᕆᑦᑎᐊᕐᒥᒐᒃᑯᓪᓕᑦᑕᐅᖅ ᐃᓪᓗᑭᔅᓴᕐᓂᖅ 

ᑕᒫᓂ ᓄᓇᑦᑎᓐᓂ ᐅᑭᐅᖅᑕᖅᑐᒦᓛᒃ 

ᐊᖏᔪᕐᔪᐊᖑᒻᒪᑦ ᑭᓐᖒᒪᓇᓪᓚᕆᑦᑐᓂᓗ. 

ᑖᒃᑯᐊᓂᖓ NCC-ᑯᓂᒃ ᐱᓕᕆᖃᑎᒌᒋᐊᖃᕐᓂᕐᒥᑦ 

ᑖᓐᓇ, ᑖᒃᑯᐊ ᐊᑐᐊᖅᑐᒋᑦ ᐊᒻᒪ 

ᑭᐅᔾᔪᑎᒋᖃᑦᑕᕋᑖᖅᑕᑎᑦ, 

ᐃᓱᒫᓗᒍᑎᖃᓐᖏᑦᑎᐊᖅᑐᖓᓕ ᒫᓐᓇ ᐊᒻᒪ 

ᐱᐅᒋᕋᑖᕐᒥᒐᒃᑯ ᐊᕐᕌᒍᓄᑦ 10-ᓄᑦ ᐊᖏᖃᑎᒌᒍᑦ 

ᐊᕐᕌᒍᑕᒫᑦ ᕿᒥᕐᕈᖃᑦᑕᓂᐊᖅᑐᑦ ᓱᓇ 

ᐋᖅᑭᒋᐊᕆᐊᓖᑦ ᐱᐅᓪᓚᕆᑦᑐᒥᒃ 

ᐸᕐᓇᑕᐅᑦᑎᐊᖅᓯᒪᓂᖓ. ᓲᖃᐃᒻᒪ ᑕᐃᒃᑯᐊ NCC-

ᑯᑦ ᑐᓵᓪᓗᒋᓪᓗ ᖃᓄᐃᓘᐸᓪᓕᐊᓲᖑᓂᖏᑦ 

ᑲᑦᑐᖓᐃᖅᓯᒪᔪᓪᓚᕆᐅᓪᓗᑎᒃ, 

ᐃᓕᓯᒪᓂᖃᓪᓚᕆᒻᒪᑕ ᑕᒻᒪᖅᑐᒋᑦᑎᖏᑦᑎᐊᖅᑐᖓ 

ᑕᒪᔅᓱᒥᖓ ᖁᕕᐊᒋᓪᓗᒍ. ᑖᓐᓇ 

ᐆᑦᑐᖅᑕᐅᓂᕆᓂᐊᖅᑕᖓ. 

ᐅᖃᐅᓯᕆᖅᑳᑲᐃᓐᓇᖅᑲᕋ.  
 

ᐆᒥᖓᓕ ᐊᐱᖅᑯᑎᖃᕈᒪᓪᓗᖓ 175 ᐊᕗᖓ 200 

ᐃᓪᓗᔅᓴᐃᑦ ᐸᕐᓇᑕᐅᔪᑦ ᐊᕐᕌᒍᒥ 

ᐸᕐᓇᑕᐅᕙᓪᓕᐊᔪᓂᓛᒃ. ᑕᐃᒪᓕ 

ᐊᐱᖅᑯᑎᒋᔪᒪᑦᑕᖅᑲᕋ, ᐃᓪᓗᓂᒃ ᓴᓇᓂᐊᖅᑎᓪᓗᓯ 

ᐃᒻᒪᖃ 20-ᐅᓂᐊᕐᖓᑕ ᓄᓇᓕᓐᓄᑦ ᐃᓛᒃ 20-

ᒍᑕᐅᓈᖅᓯᒪᓂᐊᕐᖓᑕ ᐃᒻᒪᖃ 4 ᑲᑎᓐᖓᐅᖅᑐᑦ, 

5ᖑᒍᑎᓪᓘᓐᓃᑦ. ᐃᓪᓗᔅᓴᑐᐃᓐᓇᖅ 

ᐊᖏᕐᕋᔅᓴᑐᐃᓐᓇᒥᓪᓕ ᐅᖃᐅᓯᖃᖅᑯᖓ ᐃᓄᓐᓄᑦ 

ᐃᓪᓗᓂᒃ ᑕᐃᒪᓐᓇᐅᓂᐊᕈᓂ.  
 

ᑖᓐᓇ ᒐᕙᒪᓯ ᐋᔩᖃᑎᖃᕐᓂᕐᒥᒃ ᐅᖃᖅᑲᐅᒻᒥᒐᕕᑦ 

ᐅᕗᖓᖃᐃ ᓴᖑᑲᐃᓐᓇᕐᓗᖓᐃ. 

ᐃᖅᑲᓇᐃᔭᕆᐅᖅᓴᑎᑦᑎᓂᕐᒥᒃ, ᓯᓚᑦᑐᖅᓴᕐᕕᑯᓪᓗ 

ᐃᓄᓕᕆᔨᒃᑯᑎᒍᓪᓗ ᑕᒪᓐᓇ ᐸᕐᓇᓐᓂᐅᓂᐊᖅᑐᖅ 

ᐅᖃᐅᓯᕆᖅᑲᐅᒻᒥᒐᕕᐅᒃ. ᑕᐃᒪᓕ ᐅᓇ ᓄᓇᓕᓐᓄᑦ 

ᓄᓇᓖᑦ ᒐᕙᒪᖏᓐᓄᑦ ᐸᕐᓇᐃᖃᑎᒌᑦᑎᐊᓂᕐᒥᒃ 

ᑭᖑᕙᓐᖏᑦᑐᒥᒃ ᑕᐃᒪᐃᓐᓇ 

ᑐᒑᒐᖃᑦᑎᐊᕈᑕᐅᒻᒪᖔᖅ 

ᐊᐱᖅᑯᑎᒋᑲᐃᓐᓇᖅᑳᕈᒪᕙᕋ. ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒡᓗᕐᔪᐊᓂᒃ ᓴᓇᓂᐊᓕᕌᖓᑦᑕ 

ᑖᒃᑯᐊ ᓄᓇᓕᖓᑦ ᓄᓇᒃᓴᖏᑦ ᑖᒃᑯᐊ ᓄᓇᖏᑦ 

ᐊᑐᐃᓐᓇᐅᑦᑎᐊᕋᓗᐊᕐᒪᖔᑦ ᓯᕗᓪᓕᕐᒥᒃ 

ᐸᕐᓇᑦᑕᐅᕙᒌᖅᓯᒪᔭᕆᐊᖃᓲᖑᒻᒪᑕ. ᑖᒃᑯᐊ ᓄᓇᓖᑦ 

ᖃᔨᐅᒋᐊᕐᕕᒋᕙᑦᑐᑎᒍ ᓲᕐᓗ ᓴᓇᓂᐊᕈᑦᑕ, 

ᐃᑉᐱᐊᕐᔪᓐᓂ 20-ᒦᑦᑐᓂᒃ ᐃᓪᓗᕐᔪᐊᓂᒃ 

ᓴᓇᓂᐊᕈᑦᑕ ᐊᕐᕌᒍᑦ ᐅᖓᓪᓕᕐᒥᒃ, ᐊᕐᕌᒍᓘᓐᓃᑦ 

ᒫᓐᓇ ᖃᐅᔨᓇᓱᓕᕋᔭᕋᑉᑕ. ᓄᓇᒥᑦ 

ᐊᑐᐃᓐᓇᖅᑕᖃᕋᓗᐊᖅᐸᑦ ᑕᒡᕙᓂ. ᐊᖅᑯᑎᖏᑦ 

ᐊᑐᐃᓐᓇᐅᕙᑦ? ᓄᓇᐅᑉ ᐃᓪᓗᕐᔪᐊᑉ 

ᐃᓂᓪᓚᕕᒃᓴᖓ? ᐃᑭᑦᑕᖅᑐᖃᕐᕕᖏᓪᓗ ᑕᒪᒃᑯᐊ 

ᐋᖅᑭᐅᒪᔪᓐᓇᕐᓂᐊᖅᐸᑦ ᐃᒡᓗᕐᔪᐊᓂᐅᕌᓕᑉᑯᑦᑕ 

ᓇᔪᒐᔅᓴᓐᖑᕈᓐᓇᕐᓂᐊᕐᒪᑦ. ᑕᒪᒃᑯᓂ 

ᐸᕐᓇᖃᑎᖃᖅᐸᒌᖅᐸᑦᑕᖅᑐᒍᑦ. ᑖᒃᑯᐊ 

ᓄᓇᓕᓐᓂᑦ ᒐᕙᒪᒃᑯᑦ ᐸᕐᓇᓐᓂᖏᑦ 

ᐱᓕᕆᖃᑎᒋᑉᓗᑎᒍ, ᕼᐊᒻᒪᓚᒃᑯᓪᓗ, 

ᓇᓗᓇᐃᕐᕕᒋᕙᒌᖅᐸᒃᖢᑎᒍ ᑕᐃᑯᖓ ᓄᓇᓕᓐᓄᑦ 

ᐃᓪᓗᓕᕆᔨᕋᓛᖏᓪᓗ ᐃᒪᓐᓇᓂᒃ ᐃᓪᓗᕐᔪᐊᓂᒃ 

ᐃᓕᓯᓂᐊᖅᑐᒍᑦ ᑕᐃᒃᑯᓄ ᓄᓇᑉᓯᓐᓄᑦ. ᑕᒪᒃᑯ 

ᐃᓂᓪᓚᑦᑕᐅᓯᒪᕕᒌᖃᑦᑕᕆᐊᖃᖅᑐᑦ 

ᐃᓪᓗᕐᔪᐊᓕᐅᓂᕐᒧᑦ.  

 

ᑭᓯᐊᓂ ᑕᒡᕙᓂ ᐊᖏᖃᑎᒌᒍᑎᑉᑎᓐᓂ 

ᓴᓇᔭᖅᑐᕐᓂᐊᖅᐸᑕ ᑕᐃᑯᓐᖓ 

ᓴᓇᔭᖅᑐᕐᕕᒋᓂᐊᖅᑕᖏᓐᓄᑦ ᐃᓄᓐᓄᑦ ᑕᐃᑲᓂ 

ᓴᓇᔪᒪᓇᔭᖅᑐᔅᓴᖃᕐᒪᖔᖅ 

ᖃᐅᔨᕙᒌᕋᓱᓕᓐᓂᐊᕆᕗᑦᑕᐅᒃ. 

ᓴᓇᔪᒪᔪᖅᑕᖃᑦᑕᑐᖃᕆᐊᖓᔅᓴᖓᓂ 

ᕿᔪᓕᕆᔨᐅᔪᒪᓇᔭᖅᑐᓂᒃ 

ᓴᕕᒐᐅᔭᓕᕆᔨᐅᔪᒪᓇᖅᑐᓂᒃ ᑕᐃᑲᓐᖓᓪᓗ 

ᑎᒍᔭᐅᑉᐸ, ᐃᓛᒃ ᓴᕕᖃᖅᐸᑕ ᑕᒡᕗᖓ 

ᐊᕐᕌᒐᐃᓐᓇᑯᓗᒻᒧᑦ ᓴᓇᓂᖓᓄᑦ 

ᓴᓇᑐᐃᓐᓇᕋᔭᓐᖏᖦᖢᑎᒃ ᐊᓯᐊᓄᑦ ᓄᓇᓕᓐᓄᑦ 

ᐊᕐᕌᒍᑉᐸᑦ ᓴᓇᔭᕆᐊᖃᖅᐸᑕ 

ᐃᓕᓐᓂᐊᕐᓂᖏᑦᑕᖅᐅ ᑕᐃᑯᖓ 

ᑲᔪᓯᑎᑕᐅᒍᓐᓇᓕᕋᔭᕐᒪᑕ. ᑕᐃᒪᐃᓐᓇᐃᑦᑐᒥᒃ 

ᐊᖏᖃᑎᒌᒍᒻᒥᒃ ᐱᓕᕆᐊᖃᖅᑲᖅᑐᒍᑦ. 

ᑐᑭᓯᓇᕐᓂᕈᒪ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᖁᔭᓐᓇᒦᓪᓗ 

ᓇᓗᓇᐃᔭᕈᑎᒋᑦᑎᐊᕋᕕᐅᒃ ᑕᒪᓐᓇ. ᐅᓇ ᑕᐃᒫᒃ 

ᐊᐱᖅᑯᑎᒋᓗᐊᕋᑖᖅᑲᕋ ᑖᒃᑯᓄᖓᑦᑕᐅᖅ 

ᓄᓇᓕᓐᓂᑦ ᐃᓛᒃ CGS-ᑯᑦ ᐊᐅᓚᑦᑎᖅᑰᒻᒥᒻᒪᑕ, 

ᐃᓛᒃ ᐊᐅᓚᑦᑎᒻᒪᑕᐃᓛᒃ ᓄᓇᒥᑦ. ᑕᐃᒪᓕ 

ᐊᑲᐅᓐᖏᓕᐅᕈᑎᖃᐅᓯᐅᖑᒻᒥᒻᒪᑕ ᓄᓇᓖᑦ 

ᐆᑦᑑᑎᖃᑐᐃᓐᓇᕈᓐᓇᕐᒥᔪᖓ 

ᐊᑲᐅᓐᖏᓕᐅᕈᑎᖃᓪᓚᕆᓚᐅᖅᓯᒪᓂᑦᑎᓐᓂ, 

ᓯᕗᓕᖅᑎᐅᑎᓪᓗᖓ ᓄᓇᒋᔭᕐᓂᒃ. ᐆᒥᖓ, 

ᐃᓪᓗᓕᐅᕐᕕᐅᔪᓐᓇᖅᑐᐃᑦ ᓇᒥ 

ᖃᐅᔨᓴᖅᑕᐅᔭᕆᐊᖃᓲᖑᒻᒪᑕ ᐅᕙᒍᑦ ᖃᐅᔨᒪᓪᓗᑕ 

ᓄᓇᓕᐅᔪᒍᑦ, ᐅᓇ ᓄᓇᖓ ᐱᐅᓛᖑᔪᖅ. ᑕᐃᒪ 

ᖃᐃᔨᓴᖅᑕᐅᓂᕐᒥᒃ ᑕᑕᕆᓕᖅᑐᑎᒃ ᐃᒫᖑᓯᐅᖑᒻᒪᑕ 

ᖃᐅᔨᓴᖅᑕᐅᓕᖅᑐᓂᓗ.  

 

ᑖᓐᓇ ᖃᐅᔨᓴᖅᑎᓂᒃ ᑭᖑᕙᖅᑎᑦᑎᔪᓐᓇᕐᓂᖓᓂᒃ 

ᖃᐅᔨᓇᖅᓯᒪᒻᒥᒻᒪᑦ ᑖᓐᓇ ᑖᒃᑯᐊ 

ᐱᓕᕆᖃᑎᕙᓪᓕᐊᓐᓂᐊᕐᒪᖔᔅᓯᐅᒃ ᐃᓪᓗᐃᑦ 

ᐊᒥᓱᒻᒪᕇᑦ ᓴᓇᔭᐅᓂᐊᕐᒪᑕ. ᐃᓛᒃ 

ᑕᕝᕙᓃᓇᐅᓐᖏᑦᑑᒐᓗᐊᖅ ᑭᓯᐊᓂ 

ᐱᔭᔅᓴᑦᑕᓕᒻᒪᕆᐅᓂᐊᓕᕐᒪᑦ ᓯᕗᓂᑦᑎᓐᓂ.  

ᐃᓪᓗᔅᓴᐃᑦ ᑭᓐᖒᒪᓇᕐᓂᑯᖏᓐᓄᑦ ᓄᓇᒧᑦ 

ᖁᕐᓗᖅᑐᒧᑦ, ᐃᑉᐱᐊᔪᕐᒧᑦ ᑕᐃᒃᑯᐊ 

ᐃᓪᓗᑖᕐᓂᐊᖅᑐᐃᑦ ᑲᖏᖅᖠᓂᖅ 

ᓇᑉᐸᐃᕕᐅᓂᐊᖅᑐᐃᑦ ᐃᒫᒃ 

ᐃᑲᔪᖅᑐᖅᑕᓯᒪᑦᑎᐊᕆᐊᖃᕐᓂᖏᑦ 

ᐅᐸᓗᖓᐃᔭᖅᓯᒪᑦᑎᐊᕐᓗᑎᒃ 

ᐊᓐᓇᐃᖁᔨᔪᒥᓇᔾᔮᖏᒻᒪᑦ. ᑕᐃᒪᐃᓐᓂᖓᓄᑦ ᑕᒪᓐᓇ 

ᑲᒪᒋᔭᐅᑦᑎᐊᖁᒧᑦᑕᐅᖅ ᐅᖃᐅᓯᕆᑐᐃᓐᓇᑲᓐᓂᖅᑕᕋ. 

ᐅᓇᓕ ᑭᖑᓪᓕᖅᐹᖅ. ᑕᐃᒪ ᐊᖏᖃᑎᒌᖅᑲᐅᒻᒥᒐᑦᑕ 

$863,301 ᑖᒃᑯᐊ ᐃᓱᒪᒋᔭᐅᔪᓐᓇᐃᓂᕐᒥᒃ. ᑕᐃᒪᓕ 

ᖃᓅᓂᐊᓕᖅᑲ ᑕᐃᒃᑯᐊ ᓄᓇᓖᑦ ᑕᑯᓯᒪᒐᒪ ᓄᓇᓕᒃ 

ᐊᑕᐅᓯᖅ ᐊᕕᑦᑐᖅᓯᒪᒻᒪᑕ ᐅᕙᑦᑎᓐᓄᑦ 

ᐊᓚᒃᑲᖅᑕᐅᓯᒪᔪᑦ ᓄᓇᓕᒃ ᐊᑕᐅᓯᖅ ᑕᒫᓂ ᓄᓇᕘᒻᒥ 

ᐊᒥᓱᒻᒪᕆᐊᓘᒻᒪᑕ ᐅᖁᕐᒧᑦ ᐊᑐᕈᓐᓃᖅᑎᑕᐅᓂᐊᖅᑐᑦ.  

 

ᑕᐃᒪᓕ ᑕᐃᒃᑯᐊ ᑕᐃᒃᑯᐊ 20 ᐃᓪᓗᔅᓴᐃᑦ 

ᐅᖃᐅᓯᕆᖅᑲᐅᔪᑦ ᑕᐃᒃᑯᖓ ᓄᓇᓕᒻᒧᑦ 

ᑭᖑᕝᕕᑐᐃᓐᓇᓂᐊᕐᓗᑎᓪᓕ 

ᐱᕚᓪᓕᕈᑎᔅᓴᖃᓗᐊᖅᑰᔨᓂᐊᕋᓂ ᐃᓚᖓᒍᑦ 

ᐃᓪᓗᑖᕋᓱᔅᓯᒪᔪᐃᑦ ᐃᓪᓗᑖᕐᓂᐊᖅᑰᕋᑎᒃ ᑕᐃᒪᓐᓇ 

ᑕᒪᓐᓇ ᑕᑯᓐᓇᖅᑐᒍ 

ᐃᓚᒋᐊᖃᒃᑲᓂᖅᑕᐅᑎᒋᔫᔮᒻᒪᕆᒻᒪᑕ ᑕᐃᒃᑯᐊ 

ᐃᓄᖃᖅᐸᑕ ᓱᓕ ᐃᓄᖃᓐᖏᓚᓪᓗᑭᐊᖅ 

ᖃᐅᓄᓕᖓᒻᒪᖔᑕ ᖃᐅᔨᒪᓇᖓ ᐊᐱᖅᑯᑎᒋᕙᕋ 

ᑕᒪᓐᓇ ᑐᓴᒃᑲᓐᓂᕈᒪᑐᐃᓐᓇᖅᑐᒍ. 

ᐊᐱᖅᑯᑎᔅᓴᖃᒃᑲᓐᓂᕈᓐᓃᖅᑐᖓ, ᐃᒃᓯᕙᐅᑕᖅ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᓇᑦᓯᐊᖅᑐᖅ ᐅᖃᐅᓯᕆᔭᐃᑦ. ᐃᒪᓐᓇ 

ᑭᐅᔪᓐᓇᖅᐸᕋ ᑕᐃᒃᑯᐊ ᒐᕙᒪᓕᕆᔨᒃᑯᑦ 

ᐱᓕᕆᖃᑎᒋᓪᓗᑎᒍᑦ ᑭᓯᐊᓂ ᑕᒪᒃᑯᐊ 

ᖃᐅᔨᒪᑦᓯᐊᖃᑦᑕᕐᓂᐊᕋᑉᑎᒍ. ᕼᐅᓇ 

ᐊᑐᐃᓐᓇᐅᒐᓗᐊᕐᒪᖔᑕ, ᐅᕝᕙᓘᓐᓃᑦ ᑖᑦᓱᒪ 

ᓄᓇᓕᐅᑉ ᐃᒥᖅᑕᐅᑎᖏᑦ ᐊᓇᖅᑕᐅᑎᖏᑦ 

ᐊᖑᒻᒪᑎᑦᓯᐊᕐᓂᐊᕋᓗᐊᕐᒪᖔᑕ ᖁᓕᓂᒃ 

ᐃᓪᓗᓕᒃᑲᓐᓂᕈᑦᑎᒍ. ᐱᓕᕆᐊᒃᓴᖃᒃᑲᓐᓂᓕᕐᓂᐊᕐᒪᑕ 

ᑖᒃᑯᐊ ᐊᖑᒪᔭᐅᔪᓐᓇᑦᓯᐊᕐᓂᐊᕋᓗᐊᖅᐸᑦ ᓲᕐᓗ 

ᑲᖏᖅᖠᓂᕐᒥ ᐊᕐᕌᓂ ᐃᓪᓗᕐᔪᐊᓕᐅᒃᑲᓐᓂᕐᓂᖅ 

ᐊᔪᓕᐅᖅᑲᓕᓚᐅᕐᒪᑕ ᓱᓪᓗᓕᖏᑦ 

ᐅᖓᑕᐅᖅᑯᓯᒪᓕᓚᐅᕐᒪᑕ ᐊᖑᒪᔪᓐᓃᓚᐅᕐᒪᑕ 

ᓱᓪᓗᓕᖏᑦ ᓱᕈᑰᓗᐊᕐᓂᖏᓐᓄᑦ. ᒫᓐᓇ 

ᓴᓇᔭᐅᒃᑲᓐᓂᓕᖅᑐᑦ ᐊᖑᒻᒪᑎᔪᓐᓇᖅᓯᓂᐊᕐᒪᑕ.  
 

ᑕᐃᒪᓐᓇ ᑕᕝᕙ ᐸᕐᓇᐸᓪᓕᐊᔭᕆᐊᖃᕐᓂᐊᖅᐳᒍᑦ 

ᑕᐃᒃᑯᐊ ᖃᐃᕙᓪᓕᐊᔪᑦ ᓴᓇᔭᐅᔭᕆᐊᓖᑦ ᓄᓇᓖᑦ 

ᑎᑭᑉᐸᓪᓕᐊᓕᕈᑦᑎᒍ ᐊᑐᐃᓐᓇᕈᑦᑎᐊᖅᓯᒪᑦᑎᐊᕐᓂᕐᒥᒃ 

ᑖᑦᓱᒥᖓ. ᑕᐃᒃᑯᐊᓕ ᑎᑎᕋᖅᓯᒪᔪᓐᓃᖅᑎᖅᑲᐅᔭᕗᑦ 

ᐲᖅᑲᐅᔭᕗᑦ ᑕᒪᒃᑯᓇᓂ ᑮᓇᐅᔭᓂᒃ 

ᐅᖃᐅᓯᕆᖅᑲᐅᔭᑎᑦ ᑕᐃᒃᑯᐊᓕ 

ᓇᔪᒐᔅᓴᐅᓐᖏᑦᑐᑐᖃᐅᕌᕐᔪᓕᖅᑐᑦ 

ᐃᓄᖃᓐᖏᖦᖢᑎᒡᓗ. ᑕᐃᒃᑯᐊ ᑕᐃᒪ ᐃᑭᓐᓂᑯᐃᓪᓗ 

ᓇᔪᖓᒃᓴᐅᓐᖏᑦᑐᓪᓗ, ᐅᖁᖃᓗᐊᕐᓂᕐᒧᑦ 

ᑕᐃᒃᑯᐊᓕ ᒫᓐᓇ ᐃᓄᖃᓐᖏᒻᒪᕆᓕᐊᓂᒻᒪᑕ 

ᓇᔪᒐᒃᓴᐅᖏᓐᓂᖏᓐᓄᑦ ᐲᖅᑕᐅᓯᒪᔪᑦ, 

ᑐᑭᓯᓇᕐᓂᖅᐸᑦ. 

 

ᐃᒃᓯᕙᐅᑕᖅ: ᒪ’ᓇ. (ᑐᓵᔨᑎᒍᑦ) ᑭᖑᓪᓕᐅᓕᕐᒥᔪᖅ 

ᐊᑎᖁᑎᓐᓂᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒃᑯᐊ ᐅᑎᕐᕕᒋᔪᒪᓪᓗᒋᑦ ᓇᖕᒥᓂᖃᖅᑐᓄᑦ 

ᑐᕌᖓᔪᑦ. ᖃᖓᑦᑎᐊᒃᑲᓐᓂᖅ ᑲᑎᒪᑎᓪᓗᑕ, ᑕᒪᓐᓇ 

ᐃᓱᒫᓘᑎᒋᖃᑦᑕᖅᓯᒪᒐᒃᑯ ᐊᕐᕌᒍᓂᒃ ᐊᒻᒪ ᒪᑯᐊ 

ᖁᓕᕇᒃᑐᕈᓗᐃᑦ ᑕᐃᒃᑯᐊ ᐃᒡᓗᕈᓯᖏᑦ 

ᓂᐅᕕᖅᑕᐅᕙᒃᑐᑦ ᑐᐊᕕᕐᓇᖅᑐᒃᑯᑦ 

ᓴᓇᒃᑲᓂᖅᑕᐅᔭᕆᐊᖃᕐᓂᖏᑦ. ᑕᐃᒪᓐᓇ 

ᐋᖅᑭᒃᓯᖁᔨᓚᐅᖅᓯᒪᒐᒪ. ᖃᓄᖅᑕᐃᒪ ᑭᓱᒥᒃ 

ᐱᔾᔪᑎᖃᖅᖢᑎᒃ ᑖᓐᓇ ᑕᐃᒪᐃᓕᖓᕙ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐊᑕᐅᓯᐅᓐᖏᑦᑐᓂᒃ 

ᐃᓱᒫᓘᑎᖃᖅᑐᒍᑦ ᑕᒪᒃᑯᓂᖓ ᐅᖃᐅᓯᖃᖅᑎᓪᓗᑕ 

ᐊᒻᒪᓗ ᒪᑯᐊ ᑮᓇᐅᔭᖅᑎᒍᑦ ᐃᑲᔫᑏᑦ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ 

ᓄᑖᓐᖑᕆᐊᖅᑎᑦᑎᓂᐊᖅᑎᓪᓗᑕᓗ ᐃᓛᒃ 

ᓄᑖᓐᖑᕆᐊᖅᑎᑦᑎᓂᐊᕐᓂᕐᒧᓪᓗ ᐃᑲᔫᑎ. ᒥᔅᑕ 

ᑕᕗᕉ ᑭᐅᖁᔭᕋ ᐃᓕᖕᓅᖓᓗᓂ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᕗᕈ. 

 

ᑕᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑭᓱᒥᒃ 

ᐱᔾᔪᑎᖃᕐᓗᓂ ᓂᓪᓕᐅᑎᒋᔪᓇᖏᑦᑕᕋ ᑕᕝᕙᓂ 

ᐃᒃᓯᕚᓚᐅᖅᓯᒪᓐᖏᓐᓇᒪ. 

ᐃᒡᓗᓕᕆᔨᕐᔪᐊᒃᑯᓐᓄᓂᒃᑯᐊ ᑐᕌᖓᔪᑦ 

ᐱᓕᕆᐊᓐᖑᖅᑎᑕᐅᓯᒪᔪᑦ. ᒪᑯᓄᖓ 

ᓵᓐᖓᓗᐊᓐᖑᐊᖅᑐᑦ 

ᐃᓄᖕᓄᑦ ᑲᒻᐸᓂᐅᓐᖏᑦᑐᓄᑦ.  

 

ᑕᐃᒃᑯᐊ ᐃᒡᓗᐃᑦ ᖁᓕᕇᒃᑐᑦ ᓂᐅᕕᖅᑕᐅᓚᐅᖅᑐᑦ 

ᑲᑎᒪᔨᖃᐅᕐᒪᑕ ᓇᖕᒥᓂᖃᖅᖢᑎᒃ, 

ᓇᖕᒥᓂᖃᖃᑕᐅᓪᓗᑎᒃ ᑖᒃᑯᓂᖓ 

ᐃᓚᒋᔭᐅᖃᑕᐅᖕᒪᑕ. ᑕᐃᒪᓐᓇ 

ᑎᒥᓐᖑᖅᑎᑕᐅᓯᒪᔪᑦ ᐃᒡᓗᓕᕆᔨᕐᔪᐊᒃᑯᓐᓄᑦ 

ᐅᕝᕙᓘᓐᓃᑦ ᐃᓛᒃ ᑭᐅᔾᔪᑎᒃᓴᖃᓐᖏᑦᑐᖓ 

ᑲᑎᒪᔨᖃᕐᒪᑕ ᐊᒻᒪᓗ ᐊᐅᓚᑕᐅᓪᓗᑎᒃ 

ᓇᖕᒥᓂᖃᖅᑐᓄᑦ ᐊᒻᒪᓗ ᒪᑯᐊ ᐊᑐᖅᑐᐊᖅᑕᑦ 

ᓇᖕᒥᓂᖃᕐᓂᕐᒧᓪᓗ ᑐᕌᖓᔪᐃᑦ ᓄᓇᕗᑦ 3000-

ᑎᒎᖅᑐᑦ.  

 

ᐊᑭᑭᓐᓂᖅᓴᐃᑦ ᓂᐅᕐᕈᑎᒃᓴᐃᓪᓗ ᐱᓪᓗᒋᑦ. 

ᖃᐅᔨᒪᔪᒍᑦ ᐅᓄᒃᑲᓐᓂᖅᑐᓂᒃ ᐃᒡᓗᓕᐅᕐᓂᐊᕈᑦᑕ 

ᐊᑭᑭᓐᓂᖅᓴᓂᒃ ᐊᒻᒪᓗ ᖁᓕᕇᒃᑐᓂᒃ, ᖁᓕᕇᒃᑐᑦ 

ᑕᐃᒃᑯᐊ ᐊᑭᑭᓐᓂᖅᓴᐅᓂᐊᖅᑐᑦ ᐃᓚᖏᑦ 

ᓇᖕᒥᓂᕆᔭᐅᓂᐊᕐᓗᑎᒃ. ᑕᐃᒪᐃᓘᖅᐸᓪᓕᐊᑎᓪᓗᑕ 

ᒪᑯᐊ ᖁᓕᕇᒃᑐᑦ ᓇᖕᒥᓂᕆᔭᐅᔪᒐᓇᐃᑦ ᖃᓄᖅ 

ᐋᖅᑭᒃᑕᐅᓯᒪᖕᒪᖔᖏᑦ ᕿᒥᕐᕈᓇᒍᒪᔪᒍᑦ 

ᑲᓇᑕᓕᒫᒥ. ᐊᒻᒪᓗ ᖃᓄᖅ 

ᐃᑲᔪᒃᑲᓐᓂᕈᓐᓇᕐᓂᐊᕐᒪᖔᑦᑎᒍᑦ ᓯᕗᓂᒃᓴᑦᑎᓐᓂ.  

 

ᓇᖕᒥᓂᖃᖅᑐᑦ ᐅᖃᐅᓯᖃᕆᓪᓗᑎᒃ 

ᕿᒥᕐᕈᓇᒃᖢᑎᒃᑯᓪᓗ ᖁᓕᑦ ᑕᖅᑮᑦ ᓯᕗᓂᒃᓴᑦᑎᓐᓂ 

ᑕᒪᒃᑯᓄᖓ ᑐᕌᖓᔪᑦ, 

ᑕᐃᒪᐃᓕᖓᔪᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑐᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒡᓗᐃᑦ ᐃᖅᑲᓇᐃᔭᖅᑎᓄᓪᓗ ᐃᒡᓗᑦ ᐊᒻᒪᓗ 

ᑲᑐᔾᔨᖃᑎᒌᓐᓂᒃᑰᖃᑎᒋᔭᑎᑦ ᑕᐃᒃᑯᐊ NCC 

ᐃᒡᓗᓕᐅᖅᑎᖏᑦ, ᖃᓄᖅ ᐃᒡᓗᓕᕆᔨᕐᔪᐊᒃᑯᑦ 

ᐋᖅᑭᒃᓯᓯᒪᕙᑦ ᑕᒪᒃᑯᐊ ᐃᒡᓗᑦ 

ᓴᓇᔭᐅᔪᓇᕐᓂᐊᕐᒪᖔᖏᓐᓂᒃ ᐊᑭᑭᓈᕐᓗᒋᓪᓗ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑕᕗᕉ ᑕᒪᑐᒧᖓ 

ᑭᐅᖁᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᕗᕉ. 

 

ᑕᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᓯᕙᐅᑕᖅ. 

ᖁᔭᓐᓇᒦᒃ ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒃᑯᐊ 

ᑲᑐᔾᔨᖃᑎᒌᖕᓂᕐᒧᑦ ᐊᖏᕈᑏᑦ ᐊᒻᒪᓗ 

ᐋᖅᑭᒋᐊᖅᑕᐅᓂᐊᖅᑐᒃᓴᐃᑦ ᒪᕐᕈᐃᓕᖓᖕᒪᑕ.  

 

ᐊᕐᕌᒍᑕᒫᑦ ᐃᒡᓗᑦ ᑎᑎᕋᖅᑕᕗᑦ 

ᑎᑎᕋᐅᔭᖅᑕᐅᖦᖤᖅᐳᑦ ᐊᑭᖓ ᐋᖅᑭᒃᓯᒪᓪᓗᓂ. 

NCC-ᑯᑦ ᐃᒡᓗᓕᐅᖅᑎᖏᑦ ᓴᓇᖦᖤᖅᐳᑦ 

ᑮᓇᐅᔭᖃᖅᑎᑕᐅᓂᐊᕐᓂᖏᑦ ᑕᒡᕙ 

ᐋᔩᖃᑎᒌᒍᑕᐅᖦᖤᖅᐳᑦ 

ᐊᑭᑭᓐᓂᖅᓴᐅᔪᓐᓇᕐᓂᐊᕐᒪᑕ. ᐃᒡᓗᓕᐅᕐᓂᕐᒧᑦ 

ᑳᓐᑐᓛᒃ ᑕᐃᒫᑐᐃᓐᓇᖅ ᐋᖅᑭᒃᓯᒪᓂᐊᖅᑐᖅ 

ᑳᓐᑐᓛᒃᑖᖅᑎᑦᑎᔭᕌᖓᑦᑕ ᐋᖅᑭᐅᒪᔾᔪᑎᖏᑦᑕ 

ᐊᔾᔨᒋᔾᔭᓐᖏᑕᖏᑦ.  

 

ᐊᒻᒪᓗ ᒪᑯᐊ ᑳᓐᑐᓛᒃ ᒪᓕᒐᓕᐅᕐᕕᖕᒧᑦ 

ᐅᓂᒃᑳᓕᐊᕆᓯᒪᐅᓯᒪᓗᑎᒃ ᓴᖅᑭᑕᐅᖃᑦᑕᕐᓂᐊᖅᑐᑦ. 

ᑳᓐᑐᓛᒃᓕᒫᑦ ᐊᑎᓕᐅᖃᑎᖃᖅᑕᕗᑦ 

ᓴᖅᑭᑕᐅᖃᑦᑕᕐᓂᐊᖅᑐᑦ ᖃᔅᓯᑐᕐᒪᖔᖏᓪᓗ. 

ᑕᐃᒫᑐᐃᓐᓇᐅᓂᐊᖅᑐᖅ NCC-ᑯᑦ 

ᐃᒡᓗᓕᐅᖅᑎᖏᑦ. ᐊᒻᒪᓗ ᑕᐃᒃᑯᐊ ᑳᓐᑐᓛᒃᓴᐃᑦ 

ᑕᖅᑲᐅᖓᑦᑕᐅᖃᑦᑕᕐᓂᖏᑦ 60-ᓄᑦ ᐃᒡᓗᓄᑦ.  

 

ᐊᑭᑭᓐᓂᖅᓴᓄᑦ ᑕᒪᒃᑯᐊ ᓴᖅᑭᑕᐅᓂᖏᑦ NCC-

ᑰᓚᐅᕐᒪᖔᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᓄᑦ. ᐅᕙᒍᑦ 

ᑮᓇᐅᔭᖅᑎᒍᑦ ᓴᓇᔾᔪᑎᒃᓴᓂᒃ ᑕᒪᒃᑯᓂᖓ 

ᐋᖅᑭᒃᓯᖃᑦᑕᕐᓂᐊᖅᑐᒍᑦ ᐊᒻᒪᓗ ᐊᕐᕌᒍᑕᒫᑦ 

ᕿᒥᕐᕈᓇᒃᑕᐅᖃᑦᑕᕐᓂᐊᕐᓗᓂ 

ᐅᓂᒃᑳᐅᓯᐊᕆᔭᐅᓗᑎᒡᓗ ᑕᒪᒃᑯᐊᓕᒫᑦ 

ᐃᓗᓕᕈᓘᔭᖏᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᒃ ᒥᔅᑕ ᑕᕗᕉ ᑖᓐᓇ ᑭᐅᒐᖕᓂ. 

NCC-ᑯᑦ ᐃᒡᓗᓕᐅᖅᑎᖏᓐᓄᑦ ᐊᖏᕈᑎ 

ᐃᓗᓕᖃᖅᐳᑦ ᐃᓄᐃᑦ ᐃᓚᐅᓂᐊᕐᓂᖏᓐᓂᒃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑯᓱᒐᖅ. 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐄᑦᑎᐊᖅ. ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐊᒻᒪᓗ ᐱᕐᔪᐊᖑᓂᖅᓴᖅ 

ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑦ ᐃᓄᐃᑦ ᒪᑯᓂᖓ 

ᐅᐊᔭᓕᕆᓂᕐᒧᑦ, ᓱᓪᓗᓕᕆᓂᕐᒧᑦ 

ᑕᒪᒃᑯᓄᖓᕈᓘᔭᖅ.  

 

ᑕᐃᒃᑯᐊ ᖁᕕᐊᓲᑎᖃᓗᐊᓚᐅᖅᑐᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᕐᓂᕐᒥᓂᒃ NCC-ᑯᑦ 

ᐃᒡᓗᓕᐅᖅᑏᑦ ᐃᓕᓐᓂᐊᖅᑎᑦᑎᓂᕐᒥᒃ 

ᑐᓐᖓᕕᓕᓪᓚᕆᐊᓘᖕᒪᑕ ᐊᒻᒪᓗ 

ᖁᕕᐊᑦᑕᓗᐊᓚᐅᖅᑐᑦ 

ᐃᓕᓐᓂᐊᖅᑎᑦᑎᒃᑲᓐᓂᕐᓂᐊᕋᒥᒃ ᐃᓄᖕᓂᒃ 

ᐅᓄᒃᑲᓐᓂᖅᑐᓂᒃ. ᓈᓴᐅᑎᓂᒃ ᑕᑯᓐᓇᖅᑐᑦ ᒪᑯᐊᓗ 

ᓯᕗᕐᖓᓂ ᐃᓕᓐᓂᐊᖅᑎᑕᐅᔭᕆᐊᓖᑦ 60-70-

ᖏᓐᓄᑦ 2023-24 ᐊᕐᕌᒍᐊᓂ ᑕᐃᒪᓐᓇ 

ᐋᖅᑭᒃᑕᐅᓯᒪᔪᖅ. ᐆᒃᑑᑎᒋᑐᐃᓇᖅᑕᕋ ᑖᓐᓇ. 

ᓯᕗᕐᖓᓂ ᐃᓕᓐᓂᐊᖅᑎᑕᐅᓂᖏᓐᓂᒃ ᐱᒋᐊᕐᓗᒍ 

ᓇᓗᓇᐃᒃᑯᑕᖅᑕᐅᖅ ᐃᓱᓕᑦᑎᓂᐊᕐᓂᖓᓄᑦ 

ᑎᑭᓪᓗᒍ ᐸᐃᑉᐹᖅᑖᕐᓗᑎᒡᓗ.  

 

ᐊᕐᕌᒍᑦ ᐊᑕᐅᓯᖅ ᓇᑉᐸᖓᓗ ᑳᓐᑐᓛᒃ 

ᑕᖅᑲᐅᖓᑦᑕᐅᒃᐸᑦ ᐃᒻᒪᖄ ᓄᓇᒥᒃ ᐊᓯᐊᓂᒃ NCC 

ᐃᒡᓗᓕᐅᖅᑎᐅᒃᐸᑕ ᑕᐃᒃᑯᐊ ᓇᒃᓴᕋᔭᖅᑕᖏᑦ 

ᐃᓕᓐᓂᐊᖅᑎᑕᖏᑦ. ᐊᓯᐊᓄᑦ ᓄᓇᓕᖕᓄᑦ 

ᓄᑦᑎᕋᓗᐊᕈᑎᒃ. ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐄ, ᖁᕕᐊᓇᖅ. ᐃᓕᓐᓂᐊᖅᑎᑕᐅᓂᐊᕐᒪᑕ ᐃᓄᐃᑦ 

ᐊᒻᒪᓗ ᑖᒃᑯᓄᖓ ᓇᓗᓇᐃᖅᑕᐅᓚᐅᖅᑐᓄᑦ 

ᓂᓪᓕᐅᑎᒋᔭᐅᖃᓯᐅᔾᔭᐅᓚᐅᕐᒪᑦ ᖁᕕᐊᓇᖅ. 

ᐃᒡᓗᓕᐅᕐᓇᖅ ᑎᑭᒻᒥᒃᐸᑦ ᖃᖓ ᑕᐃᒪ ᑕᐃᒃᑯᐊ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓯᒋᐊᕐᓂᐊᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑕᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᓪᓚᖃᑎᒌᖕᓂᖅ ᒫᓐᓇ 

ᓱᓕ ᐅᖃᓪᓚᖃᑎᒌᒃᑐᒍᑦ. ᒪᑯᐊ 

ᐃᖅᑲᓇᐃᔭᕈᓐᓇᖅᑐᑦ ᓄᓇᓕᖕᓃᓐᓂᐊᕈᑦᑕ ᑕᒪᒃᑯᐊ 

ᖃᐅᔨᕙᒌᕋᓱᖃᑦᑕᕐᓂᐊᖅᑕᕗᑦ. ᑕᐃᒃᑯᐊ NCC-ᑯᑦ 

ᐃᒡᓗᓕᐅᖅᑏᑦ ᖁᕝᕙᓯᒃᑐᓪᓚᕆᖕᓂᒃ ᓈᓴᐅᑎᓂᒃ 

ᐋᖅᑭᒃᓯᒪᖕᒪ, ᐋᖅᑭᒃᓯᓯᒪᖕᒪᑕ. ᒫᓐᓇ ᓱᓕ 

ᐋᖅᑭᒃᓱᐊᓂᒃᓯᒪᓐᖏᑕᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᒻᒪᓗ ᖁᔭᓇᒥᖅᖢᑎᒃ ᒥᔅᑕ ᒥᓂᔅᑕ. ᐅᑯᓇᓂ 

ᐊᖏᕈᑏᑦ ᐃᓗᓕᖏᓐᓂᒃ NCC-ᑯᑦ ᑎᑎᕋᕐᕕᖓᑦ 

ᓄᑖᖅ ᑕᐃᓐᓇ ᐹᓃᖅᑐᖅ. ᒪᑯᓂᖓ 

ᐋᖅᑭᒃᓱᖅᐸᒌᖅᓯᒪᐸᓗᒃᑐᓂᒃ ᐃᒃᑯᐊ 

ᑎᑭᓴᐃᓚᐅᖅᓯᒪᖕᒪᑕ ᐋᖅᑭᒃᓱᒐᖅᑎᑐᑦ 

ᐃᓕᐅᖅᑲᖅᑕᐅᔪᒃᓴᓂᒃ. ᐊᒻᒪᓗ ᑕᐃᒪᐃᓕᖓᔪᓂᒃ 

ᐃᓗᓕᐅᕈᒫᕐᓂᐊᖅᓯᒪᕚᑦ ᓄᓇᓕᖕᓂᒃ? 

ᐋᖅᑭᒃᓱᒐᖅᑎᑐᑦ ᐋᖅᑭᒃᓱᖅᓯᒪᕙᒌᖅᑐᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑕᒪᕐᒥᐅᖏᑦᑑᒐᓗᐊᖅ. ᐄ, ᐃᒃᓯᕙᐅᑕᖅ. 

ᐋᖅᑭᒃᓱᒐᓂᒃ ᐊᑐᕐᓂᐊᖅᑐᑦ. 

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦ ᐃᒃᓯᕙᐅᑕᖅ. 

ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᖃᐅᔨᒪᓪᓚᑦᑖᓐᖏᓚᖓ 

ᖃᓄᖅ ᐆᓇᕐᓂᖃᕐᒪᖔᖅ 

ᐃᑭᐊᖅᑎᓕᖅᓯᒪᔪᑦ ᐃᑭᐊᖅᑎᓖᑦ ᐊᑐᖅᑕᐅᓚᐅᖅᑐᑦ 

ᓄᓇᕗᒻᒥ ᐃᓗᓕᐅᖅᑎᒃᑯᑦ ᐃᒡᓗᖁᑎᖓᓐᓂᒃ, 

ᑭᓯᐊᓂ ᖃᐅᔨᔪᒪᖅᑲᐅᕗᖓ ᓱᒻᖕᒪᑦ 

ᐋᖅᑭᒃᑕᐅᓯᒪᓂᖅᓴᐅᖕᒪᖔᑕ ᖃᕋᓴᐅᔭᐃᑦ ᓲᕐᓗ 

ᐃᑭᐊᖅᑎᖃᓐᖏᑦᑐᑦ ᐊᓯᖏᑦ ᐆᔭᐅᔭᐃᑦ 

ᐃᑭᐊᖅᑎᓕᖅᓯᒪᔪᑦ ᐊᑐᖅᑕᐅᕙᓐᖏᒻᒪᑕ 

ᐅᕝᕙᓘᓐᓃᑦ ᐃᓱᒪᒋᔭᐅᕙᓐᖏᒻᒪᖔᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐃᒡᓗᖁᑎᖏᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒪ’ᓇ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. NCC-ᑯᑦ 

ᐅᖃᖅᑎᓐᖏᑕᕋᓗᐊᒃᑲ ᑭᓯᐊᓂ 

ᐃᑭᐊᕐᕕᓕᖅᓯᒪᒌᖅᑐᓂᒃᑯᐊ ᓄᑖᖑᖕᒪᑕ ᑕᒪᓐᓇ 

ᓄᑖᖑᖕᒪᑦ. ᐆᒻᒪᖅᑯᑎᑐᓗᐊᕋᑎᒡᓗ ᑕᐃᒃᑯᐊ 

ᑲᒻᐸᓂᐅᔪᒃ ᐳᕌᓐᑕᓐᒦᑦᑐᑦ NCC-ᑯᑦ 

ᐃᖅᑲᓇᐃᔭᖃᑎᒋᔭᖏᑦ. ᐃᒡᓗᓕᕆᔨᕐᔪᐊᒃᑯᑦ 

ᒥᓂᔅᑕᖓ ᑲᑎᒪᓚᐅᖅᑎᓪᓗᒋᑦ ᓴᔅᑳᑦᓱᐊᒥ 

ᐅᐃᓂᐹᒡᒧ ᐅᑎᖅᐸᓪᓕᐊᓕᕋᒪ ᑕᐃᑯᖓ 

ᓄᖅᑲᓚᐅᑲᓚᐅᕋᒪ ᕿᒥᕐᕈᓇᖅᑎᑕᐅᓪᓗᖓᓗ 

ᖃᓄᖅ ᓴᓇᔭᐅᖃᑦᑕᕐᒪᖔᖏᑦ. 

ᐱᐅᔪᐊᓘᓇᔭᓚᐅᖅᑐᑦ ᐅᓗᕆᐊᓇᓐᖏᖦᖢᑎᒡᓗ, 

ᐅᖅᑰᑦᑎᐊᖅᖢᑎᒡᓗ. ᑖᒃᑯᐊ ᑯᐊᐳᕇᓴᒃᑯᑦ 

ᒐᕙᒪᒃᑯᓪᓗ ᑮᓇᐅᔭᓂᒃ 

ᐊᑐᓐᖏᓂᖅᓴᓪᓚᕆᐅᓂᐊᖅᑐᑦ. ᑕᐃᒪᐃᓐᓇ 

ᐱᐅᔪᒥᓇᖅᑐᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇ. ᑭᖑᓪᓕᐅᓕᕐᒥᔪᖅ, ᒥᔅᑕ 

ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᒃᑯᑦ ᒥᓂᔅᑕ, ᐱᓕᕆᔨᑎᓪᓗ.  

 

ᐱᒋᐊᓚᐅᓐᖏᓂᓐᓂᑦ, 30 ᑎᑦᑕᑯᓗᖕᓂᒃ 

ᐅᐱᒍᓱᖅᑳᕈᒪᒐᒪ ᓂᕈᐊᖅᑎᒋᓯᒪᔭᓐᓂᒃ ᑕᐃᓐᓇ 

ᐅᕙᓐᓂᑦ 

ᓯᕗᓪᓕᐅᔪᔪᖅ ᒥᔅᑕ ᐋᓚᓐ ᕋᒻᐹᑦ. ᐋᓚᓐ ᕋᑉᐹᑦ 

ᑎᒃᑯᐊᖅᑕᐅᓯᒪᓕᕐᒥᒻᒪᑦ ᑲᑎᒪᔨᐅᖃᑕᐅᓂᐊᕐᓗᓂ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐊᑖᓂ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 

ᐱᖁᔭᕐᔪᐊᖓᒍᑦ. ᐱᖓᓱᓄᑦ ᐊᕐᕌᒍᓄᑦ 

ᐊᑕᓂᐊᖅᑐᕉᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂᒃ. 

ᓄᓇᕗᑦ ᐃᓪᓗᓕᕆᔨᕐᔪᐊᒃᑯᓐᓂᒃ 

ᐱᓕᕆᓚᐅᖅᓯᒪᔪᕕᔾᔪᐊᕌᓗᑦᑕᖃᕐᒥᔪᖅᑕᐅ ᕋᒻᐹᑦᒥ 

ᐊᑎᕈᓯᓕᒻᒥᒃ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ, ᑕᕝᕙᓂ 6-ᒋᔭᖓᓂ ᒪᓕᒐᓕᐅᕐᕕᒻᒥ 

ᑐᕌᒐᓕᐊᕆᔪᔭᑦᑎᓐᓂ ᑲᑐᔾᔨᓗᑕ ᑐᕌᒐᓕᐊᖑᔪᔪᒥ. 

ᒐᕙᒪᒃᑯᑦ ᑐᑭᒧᐊᒍᑎᔅᓴᖓ ᐱᔭᕇᕋᓱᐊᕈᒪᓯᒪᒻᒪᑕ, 

ᐱᓕᕆᐊᖏᑦ ᑲᔪᓯᒌᖅᓯᒪᒻᒪᑕ. ᐊᒻᒪ 

ᓱᒃᑲᓕᒋᐊᖅᑎᑦᑎᓂᐊᖅᑐᑎᑦ ᐃᓐᓇᑐᖃᕐᓄᑦ 

ᑐᕌᖓᔪᓂᒃ ᐃᓪᓗᓕᐅᕐᓂᐅᔪᓂᒃ. ᒐᕙᒪᒃᑯᑦ 

ᐊᖏᕈᓐᓇᖅᑲᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᓕᐅᖅᑎᑦᑎᓂᐊᕐᓗᑎᒃ ᓄᓇᕗᑦ 3000 

ᐃᓗᐊᓃᑦᑐᑎᒃ, ᐃᓐᓇᑐᖃᕐᓄᑦ ᑐᕌᖓᔪᓄᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᒪᓕᑭ): ᖁᔭᓐᓇᒦᒃ, ᒥᔅᑕ ᖃᕝᕕᒃ. 

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᕋᒻᐹᑦ 

ᐱᒋᔪᒪᔭᕋᑦᑕᐅᖅ ᑲᑎᒪᔨᕈᕐᖓᑦ. ᐱᓕᕆᖃᑎᓛᕋᒃᑯ 

ᖁᕕᐊᒋᔭᕋ. ᓄᓇᕗᑦ 3000-ᓕᕆᑎᓪᓗᑕ.  

 

ᑕᒪᒃᑯᐊᓕ ᑭᒃᑯᑐᐃᓐᓇᕐᓄᑦ ᑐᕌᖓᔪᑦ 

ᐃᓐᓇᑐᖃᕐᓄᓂᓛᒃ ᑐᕌᖓᔪᓂᒃ 

ᐃᓪᓗᓕᐅᖅᑐᖃᓛᖅᑲᑦ ᐊᔪᕈᑎᓕᓐᓄᑦ ᐃᑲᔪᖅᓯᖅᑕᕋ 

ᑕᒪᓐᓇ. ᐃᑲᔪᖅᓯᓪᓚᕆᑦᑕᕋ ᐊᒻᒪᓗᑦᑕᐅᖅ 

ᑕᐃᒪᐃᓘᕆᐊᖃᕋᑦᑕ ᐅᖃᕈᒪᔪᖓ. ᐊᒻᒪᑦᑕᐅᖅ 

ᑕᖅᑲᑲ ᐊᓈᓇᒋᔭᐅᔪᐃᑦ ᐅᐃᖃᓐᖏᑦᑐᐃᑦ 

ᕿᑐᕐᖓᓖᑦ ᑕᐃᒪᐃᑉᐸᒥᒻᒪᑕᑦᑕᐅ. ᐃᓛᒃᑯᑦ 

ᐃᓪᓗᖃᖅᑎᑕᐅᒋᐊᖃᕐᒥᔪᐃᑦ ᑕᐃᒃᑯᓄᖓ 

ᑐᕌᖓᔪᓂᒃ. ᐊᒥᓱᐊᓗᓐᓂᒃ ᓄᓇᕗᒻᒥᐅᑕᐃᑦ 

ᐊᔾᔨᒌᓐᖏᑦᑐᓂᒃ 

ᐱᒍᒪᓂᖃᖅᑐᐃᑦ ᐱᒋᐊᖃᕐᓂᖃᖅᑐᐃᓪᓗ. ᑕᕝᕙ 

ᑖᒃᑯᐊ ᑕᐃᒪᐃᓕᖓᕗᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᖅ 

ᖁᔭᓐᓇᒦᓪᓗ ᒥᓂᔅᑕ. ᓄᓇᕗᒻᒥ ᓄᓇᓕᓐᓂᓪᓗ 

ᒐᕙᒪᓂ ᑕᓯᐅᔭᕐᔪᐊᒥ. ᐃᓪᓗᑕᖃᕐᖓᑦ 

ᐃᒻᒥᒃᑰᖓᔪᓂᒃ. ᐱᑐᖃᐅᓗᐊᓕᖅᑐᓂᑦ 

ᐊᑑᑎᔅᓴᒥᓂᖓᓂᒃ ᐊᓂᒍᖅᓯᒪᓕᖅᑐᐃᑦ ᐅᓪᓗᒥ 

ᓇᔪᕋᔅᓴᐅᑎᑕᐅᒋᐊᖃᖅᑑᔮᕈᓐᓃᖅᑐᑦ. 

ᐊᖏᕈᓐᓇᖅᑭᓰ ᐊᓯᓂᑦᑕᐅᓛᕐᓗᑎᒃ ᑕᐃᒃᑯᐊ 

1950-ᖏᓐᓂᒃ ᐃᓪᓗᓕᐊᒥᓃᑦ ᓄᓇᕗᑦ 3,000-ᓂᒃ 

ᐃᓪᓗᓕᐊᖑᔪᓂᒃ ᐊᓯᖏᖅᑕᐅᓛᖅᑳᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖃᕝᕕᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐃᓪᓗᓕᕆᔨᕐᔪᐊᒃᑯᑦ ᐊᓯᓃᒐᓱᐊᑐᐃᓐᓇᔮᖏᑦᑐᐃᑦ 

ᐃᒡᓗᕕᓂᕐᓂᒃ, ᑕᐃᒃᑯᐊᓕ ᐊᑑᑎᒃᓴᕕᓂᕐᒥᓂᒃ 

ᐊᓂᒍᖅᓯᒪᓕᕐᒪᑕ, ᓄᓇᓕᖕᓂ, ᓄᓇᓖᑦ 

ᑕᐃᒍᖏᒃᑲᓗᐊᕐᓗᒋᑦ, ᓄᓇᓕᒃᑕᖃᐅᕐᓂᐊᕐᒪᑦ ᑕᐃᒪ 

ᐃᓪᓗᓐᓂ ᐱᑐᖄᓗᖕᓂᒃ ᐲᔭᖅᑕᐅᒋᐊᖃᓕᖅᑐᓂᒃ. 

ᐊᑕᐅᓯᐅᖏᑦᑐᖔᓄᑦ ᑲᑎᓐᖓᐅᖅᑐᓄᑦ 6-ᓄᓘᓐᓃᑦ 

ᖁᓕᓄᑦ ᑲᑎᓐᖓᐅᖅᑐᓄᑦ ᐃᓇᖏᖅᑕᐅᖃᑦᑕᖅᐸᑕ.  

 

ᐱᐅᒐᔭᖅᑐᒋᓪᓗᒍ ᐊᒻᒪ ᐃᓂᑦᑎᐊᕆᑦᑐᐊᓘᒻᒪᑕ 

ᐃᓪᓗᑐᖃᒥᓃᑦᑕᐅᖅ ᓄᓇᓕᐅᑉ ᐃᓗᐊᓂ, 

ᐱᔪᒥᓇᖅᑐᐊᓘᓪᓗᑎᒃ. 

ᐅᖃᖃᑎᒋᓪᓗᒋᑦ NCCᒃᑯᓪᓗ ᐊᑭᑐᓗᐊᖏᑦᑐᓂᒃ 

ᐃᓪᓗᓕᐅᕈᒪᔪᐃᑦ ᓂᐅᕕᐊᔅᓴᔅᓴᐅᒐᔭᖅᑐᓂᓪᓗ ᑕᐃᒪ 

ᑕᐃᒃᑯᐊ ᐃᓪᓗᑐᖃᖃᕐᕕᐅᔪᐃᑦ ᓇᒻᒥᓂᕐᓗ 

ᐃᓪᓗᓕᐅᕐᕕᐅᒍᒪᒃᐸᑕ 

ᐱᒍᒪᔭᐅᓪᓚᕆᖃᑦᑕᓂᐊᖅᑐᐃᑦ ᐊᕐᕌᒍᒐᓛᓗᖕᓂᑦ 

ᓄᓇᖓ ᐃᓪᓗᖃᕐᕕᐅᓯᒪᓕᕐᒪᑦ ᖃᓄᐃᓐᓇᓂᓗ.  

 

ᐄ, ᐃᓚᖏᑦ ᐊᓯᔾᔨᖅᑕᐅᓛᖅᑑᒐᓗᐊᑦ ᑕᕝᕘᓇ 

3000-ᑎᒍᑦ ᑭᓯᐊᓂ ᐃᓚᖏᑦ 

ᐲᔭᖅᑕᐅᑐᐃᓐᓇᖅᑎᒃᑲᔭᖅᐸᓪᓚᐃᔭᕗᑦ 

ᐊᑕᐅᓯᐅᖏᑦᑐᓄᑦ ᑲᑎᓐᖓᐅᖅᑐᓄᑦ 

ᐃᓇᖏᖅᑕᐅᖔᕐᓗᑎᒃ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑐ 

ᑲᕝᕕᒃ. 

 

ᑲᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕌᕆᔭᖏᑦ 

2023/2024 ᐊᑭᑐᔪᖅᑐᕈᑎᒃᓴᓂᒃ ᐃᓚᖃᕐᖓᑕ 

$10 ᒥᓕᐊᓂᒃ ᑮᓇᐅᔭᓂᒃ ᓇᓗᓇᐃᖅᑕᐅᓯᒪᔪᓂᒃ 

ᓄᑖᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ 

ᐃᓪᓗᓕᐅᕈᑎᒃᓴᐅᔪᓂᒃ. ᓇᓕᐊᓐᓄᑦ ᓄᓇᓕᖕᓄᑦ 

ᑖᒃᑯᐊ ᐸᕐᓇᒃᑕᐅᓯᒪᕙᑦ ᓴᓇᔭᐅᓛᕐᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᖃᕝᕕᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑕᑯᓐᓈᖅᑐᒍᑦ ᖁᓕᓂᒃ ᐃᖅᑲᓇᐃᔭᖅᑎᓄᑦ 

ᐃᓪᓗᒃᓴᓂᒃ, ᐅᑕᖅᑭᑲᐃᓐᓇᕆᔅᓯ ᕿᓂᑲᐃᓐᓇᕋᒃᑯ. 

ᐅᖃᓕᒫᑦᑎᐊᖅᑕᒥᓂᕋᐅᓇ, ᓴᓂᕐᕙᐃᓯᒪᔪᒍᑦ 

ᐃᓪᓗᖃᕐᕕᒃᓴᓂᒃ 60-ᓄᑦ ᐃᓪᓗᓕᕆᔨᒃᑯᑎᒍᑦ ᐊᒻᒪ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ NCC-ᒃᑯᑦ 

ᓯᓚᑖᒍᑦ ᐊᒻᒪ ᑕᐃᒃᑯᐊ 60 ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᐃᓪᓗᒋᔭᐅᒐᔭᖅᐸᓪᓚᐃᔪᑦ, 

ᑭᖑᓪᓕᖅᐹᒥᒃ ᑭᓯᐊᓂ ᐋᖅᑭᒃᓯᓯᒪᖏᑦᑐᒍᑦ 

ᓱᑯᑦᑎᐊᓄᓪᓚᑦᑖᖅ ᐃᓕᔭᐅᓛᕐᒪᖔᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑕᓯᐅᔭᕐᔪᐊᑉ ᒪᓕᒐᓕᐅᖅᑎᖓ, ᒥᔅᑐ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᒃᑲᓐᓂᕈᑎᒃᓴᐃᑦ ᓴᖅᑭᑦᑕᐅᓯᒪᔪᐃᑦ ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᑦ ᐃᑭᐊᖅᓯᕕᖓᓂᒃ, 

ᓇᓗᓇᐃᖅᓯᓯᒪᖕᒪᑕ ᐊᑐᖅᑐᐊᖅᑐᐃᑦ 

ᓇᖕᒥᓂᖅᑖᖅᐸᓪᓕᐊᓂᐅᔪᐃᑦ 

ᓄᖅᑲᖓᑎᑕᐅᑲᐃᓐᓇᕐᖓᑕᒎᖅ ᕿᒥᕐᕈᔭᐅᓂᖓᓄᑦ. 

ᑭᓱᑯᑦᑎᖓ ᑖᔅᓱᒫ ᕿᒥᕐᕈᔭᐅᒻᒪᑕ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 



ᕿᑎᖅᑰ, ᓄᕕᐱᕆ 3, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  1408 

 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᖃᕝᕕᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᑭᐅᑦᑎᐊᕐᓗᒍ ᑕᐃᖕᓇ ᓯᕗᓪᓕᐅᕋᑖᖅᑐᖅ $10 

ᒥᓕᐊᓂᒃ ᐅᖃᐅᓯᖃᕋᑖᕋᒪ ᐃᖅᑲᓇᐃᔭᖅᑎᓄᑦ 

ᐃᓪᓗᔅᓴᓄᑦ. ᑖᒃᑯᐊ ᐱᖃᓯᐅᔾᔨᖏᒻᒪᑕ 

ᐊᑐᖅᑐᐊᒐᔅᓴᐅᒐᔭᖅᑐᐃᑦ ᑕᐃᒪᑦᑕᐅᖅ 

ᓂᕆᐅᒋᒐᔭᕐᒥᒐᑦᑎᒍ. ᖁᓕᐅᓗᐊᕋᔭᖅᑐᑦ. ᑭᓯᐊᓂ 

ᖃᑦᑎᓪᓚᑦᑖᖑᓛᕐᒪᖔᑕ ᐊᖅᑭᒃᓯᒪᖏᓐᓇᑦᑎᒍ.  

 

ᑕᐃᒃᑯᐊᓕ ᐊᑐᖅᑐᐊᖅᑐᑎᒃ ᓇᒻᒥᓂᖅᑖᖅᐸᓪᓕᐊᔪᑦ 

ᓄᖅᑲᖓᑎᑕᐅᑲᐃᓐᓇᖅᓯᒪᔪᑦ. ᒥᔅᑐ ᑕᕗᕉ 

ᐱᖃᑕᐅᓚᐅᖅᑎᓐᓇᒍ ᐊᑐᕙᔪᔫᒐᓗᐊᖅ 

ᕿᒥᕐᕈᐊᒃᑲᓐᓂᖅᑕᕗᑦ ᐃᓚᒋᔭᐅᔪᖅ 

ᐅᑎᖅᑎᒍᒪᔭᑦᑎᓐᓄᑦ ᐱᔪᒪᓂᓕᒃᑕᓕᕕᔾᔪᐊᕌᓘᒻᒪᑦ 

ᑕᖅᑳᓂ ᐃᓪᓗᓕᕆᔨᒃᑯᑦ ᐊᑐᖅᑐᐊᖅᑎᖏᑦ 

ᓇᒻᒥᓂᖅᑖᖅᐸᓪᓕᐊᒍᒪᔪᑦ ᐊᒥᓲᒐᓗᐊᕐᒥᖕᒪᑕ.  

 

ᑖᓐᓇ ᐅᑎᕐᕕᒋᕙᓪᓕᐊᓂᐅᓴᔭᕗᑦ ᕿᒥᕐᕈᐊᕐᓗᑎᒍᓗ 

ᑭᓱᑦ ᐊᐅᓚᑦᑎᐊᕐᓂᕐᒪᖔᑕ ᑭᓱᓪᓗ 

ᐊᐅᓚᑲᒻᒪᔪᒻᒪᖔᑕ ᑕᐃᔅᓱᒪᓂ. ᐃᖅᑲᓇᐃᔭᖅᑏᑦ 

ᑖᒃᑯᐊᓴᐃᓐᓇᐅᒍᓐᓃᕐᖓᑕ ᐅᓪᓗᒥᐅᔪᖅ. ᑕᒪᓐᓇ 

ᕿᒥᕐᕈᒋᖓᒃᑲᓐᓂᖅᑕᕗᑦ ᐊᔾᔨᐸᓗᖓᓂᒃ 

ᓴᖅᑭᓯᒃᑲᓐᓂᕆᐊᒃᓴᖅᑐᒍᑦ, ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑐ 

ᕐᑲᕝᕕᒃ. 

 

ᖃᕝᕕᒃ: ᓇᑯᕐᒦᒃ ᐃᒃᓯᕙᐅᑖᖅ. ᐅᓇ ᓄᓇᕗᑦ 3000 

ᐃᓗᐊᓂ ᓴᖅᑭᑕᐅᖅᑲᒥ ᐊᑐᐊᖅᓯᒪᓕᖅᓱᒍ, 

ᑭᒡᒐᑐᑦᑕᑲ ᑐᓴᐅᒪᓂᐊᕐᒪᑕ ᖃᖓ ᐊᒻᒪᓗ ᖃᑦᓯᓂᒃ 

ᓂᕆᐅᒐᔭᕐᒪᖔᑕ ᐃᓪᓗᓕᐅᕐᑕᐅᓂᕆᓛᖅᑐᐃᑦ 

ᓴᓂᑭᓗᐊᕐᒥ? ᓇᑯᕐᒦᒃ ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᖃᕝᕕᒃ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ 

ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. ᓴᓂᑭᓗᐊᕐᒥ 

ᑕᐅᑐᑦᑐᒍ ᐃᒡᓗᕐᔪᐊᓕᐅᕈᒫᕐᓂᑦᑎᓐᓂ ᓄᑖᓂᒃ 

ᐃᒡᓗᓕᕆᔨᒃᑯᑦ ᐃᒡᓗᒃᓴᖏᓐᓂᒃ ᖁᓕᓂᒃ, 

ᐊᑭᑐᓗᐊᓐᖏᑦᑐᑦ ᐃᒡᓗᐃᑦ 

ᐊᑐᖅᑐᐊᖅᑕᐅᔪᓐᓇᖅᑐᑦ ᑕᐃᒃᑯᐊ ᐊᑐᖅᑐᐊᕐᓂᖏᑦ 

ᐊᑭᑐᓗᐊᖏᓐᓂᖅᓴᐅᓗᒋᑦ 20ᐅᓇᔭᖅᖢᑎᒃ. 

ᑲᑎᖦᖢᒋᑦ 30-ᓂᒃ ᐃᒡᓗᕐᔪᐊᓂᒃ ᓴᓇᔪᒪᕗᒍᑦ 

ᑕᐃᑲᓂ ᓴᓂᑭᓗᐊᕐᒥ ᑕᕝᕙᓂ ᐅᑭᐅᓂᒃ ᖃᐃᔪᓂᒃ 

ᐱᒋᐊᕐᓗᒍ 2024-25. ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. 

ᑭᖑᓪᓕᖅ ᑕᐃᒪᐅᓕᕐᒥᔪᖅ, ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᖃᑦᑏᓐᓇᑯᓗᖕᓂᒃ ᐊᐱᖅᑯᑎᒃᓴᖃᖅᑐᖓ 

ᓇᓗᓇᐃᖅᓯᒋᐊᖁᔨᓂᐊᕐᓗᖓᓗ. ᐃᔅᓯᕙᐅᑖᖅ, 

ᓯᕗᓪᓕᖅᐹᖑᕙᓪᓇᐃᒻᒪᓄᓇ ᐊᕐᕌᒍ 

ᑐᓂᓯᔭᐅᓯᒪᒐᑦᑕ ᐊᑐᕈᒫᕐᓂᐊᖅᑐᓂᒃ 

ᐊᑐᖁᔭᐅᓪᓗᑕ, ᖃᐅᔨᒪᓇᖏᑦᑐᓄᑦ ᐃᓪᓗᓄᑦ, 

ᖃᐅᔨᒪᓇᕋᑎᓪᓗ ᖃᑦᑎᕌᕋᔭᕐᒪᖔᑕ, 

ᖃᓄᐃᑦᑑᒐᔭᕐᒪᖔᑕᓗ ᐃᓪᓗᐃᑦ 

ᓇᓗᓇᐃᖅᓯᒪᒋᓪᓗᑎᒃ ᐊᒻᒪ ᐅᖃᖅᐸᒃᑲᓗᐊᖅᑐᓯ 

ᑕᓪᓕᒪᑦ ᑲᑎᓐᖓᐅᕋᔭᖅᑐᑦ ᖁᓕᑦ 

ᑲᑎᓐᖓᐅᕋᔭᖅᑐᑦ ᐊᕙᓂ 

ᓇᓗᓇᐃᑦᑎᐊᕈᓐᓇᖅᑭᓯᐅᒃ ᐊᕕᒃᑐᕐᓗᒋᑦ ᓄᑖᑦ 

ᐃᓪᓗᓕᐊᖑᓛᖅᑐᐃᑦ ᑖᒃᑯᐊ ᑮᓇᐅᔭᑦ 

ᐊᑐᕈᒫᕐᓂᐊᖅᑐᑦ ᐊᑐᕐᓗᓯᐅᒃ? 

ᖃᓄᐃᑦᑑᒐᔭᕐᒪᖄᑕᓗ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ, ᐄ, ᑐᑭᓯᔭᕋ ᐊᐱᖅᑯᑎᖓ 

ᐊᒻᒪ ᖃᓄᖅ ᐃᓱᒫᓘᑎᖃᕐᒪᖔᑦ ᓱᓕ. ᑕᒪᐅᖓ 

ᑎᑭᐅᑎᖏᓐᓇᑦᑕ ᐃᔅᓯᕙᐅᑖᖅ. ᐊᒃᑯᐊ 

ᓇᓗᓇᐃᖅᑐᖅᐸᓪᓕᐊᒐᓱᒃᑕᕋᓗᐊᕗᑦ ᓈᓴᐅᑏᑦ 

ᖃᓄᐃᓕᖓᓂᐊᕐᒪᖔᑕ ᓇᒥᓪᓚᑦᑖᖅ 

ᐃᓪᓗᓕᐅᖅᑎᑦᑎᓛᕐᒪᖔᑦᑕᓗ ᖃᑦᑎᓂᓪᓗ 

ᔮᓐᓄᐊᕆᒥᖃᐃ ᐱᒋᐊᓕᕋᑖᒥᓂᐅᑎᓪᓗᒍ ᑖᒃᑯᐊ 

ᓈᓴᐅᑏᑦ ᓇᓗᓇᕈᓐᓃᕋᔭᖅᑐᒃᓴᐅᔪᑦ 

ᐅᖃᐅᓯᕆᔪᓐᓇᖅᓯᒐᔭᖅᑕᒃᑲ 

ᒪᓕᒐᓕᐅᖅᑎᐅᖃᑎᓐᓄᑦ. ᒫᓐᓇ 

ᑭᐅᑦᑎᐅᖏᒃᑲᓗᐊᖅᑐᖓ ᐱᓕᕆᐊᕆᒐᑦᑎᒍ ᑭᓯᐊᓂ 

ᓱᓂ ᒪᕐᕉᒃ ᐱᓇᓱᐊᕈᓰᒃ ᐊᓂᒍᓕᖅᑐᒃ 

ᐊᖏᖃᑎᒌᒍᓐᓇᔪᒐᓗᐊᕋᑦᑕ ᑖᔅᓱᒪ ᒥᔅᓵᓄᑦ. 

ᑕᐃᒫᑐᐊᖅ ᑭᐅᒍᓐᓇᑲᐃᓐᓇᕆᒃᑭᑦ ᐃᔅᓯᕙᐅᑖᖅ, 

ᑭᓯᐊᓂ ᖃᐅᔨᒪᓕᑐᐊᕈᑦᑎᒍ ᐱᔭᕇᑐᐊᕈᑦᑎᒍ 

ᓴᖅᑭᑦᑕᐅᑎᒋᓛᖅᑕᕗᑦ ᐃᓕᔅᓯᓐᓄ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐅᑎᕆᐊᕐᓗᑕ ᐃᓪᓗᓕᕆᔨᒃᑯᓐᓄ 

ᐃᓪᓗᓕᐊᖑᒐᔭᖅᑐᐃᑦ 175-ᓂᒃ 200-ᓄᑦ 

ᐃᓪᓗᓕᐅᕈᒪᒐᔅᓯᒎᖅ. ᐊᕐᕌᒍᓂ ᐊᓂᒍᖅᓯᒪᔪᓂᒃ 

ᖃᑦᑎᓚᑦᑖᓂᒃ ᖃᐅᔨᒪᑎᑕᐅᖃᑦᑕᓲᖑᒐᑦᑕ 

ᐊᕐᕌᒍᓂᒃ ᖃᑦᑎᓂᒃ ᓴᓇᓂᐊᕐᒪᖔᑦᑕ, ᓱᒻᒪᓄᑯᐊ 

ᓇᐃᓴᐅᑎᓂᒃ ᑕᐃᓯᓪᓛᑦᑖᓐᖏᓚᓯ ᖃᑦᑎᓪᓚᑦᑖᓂᒃ 

ᓴᓇᓛᕐᒪᖔᔅᓯ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖃᐅᔨᒪᐸᓗᓪᓚᕆᓕᖅᑐᒍᑦ ᖃᑦᑎᐅᓛᕐᒪᖔᑕ 

ᐃᓪᓗᓕᕆᔨᒃᑯᑎᒎᖓᔪᐃᑦ ᑕᑯᓐᓈᖅᑕᕗᑦ ᐅᕙᓂ 

ᐱᓯᒪᔭᕗᑦ ᒪᒃᐱᒐᖓᓂᒃ 23ᖓᓂᒃ, ᐸᕐᓇᐅᑎᒥᒃ. 

ᓈᓴᐅᑏᑦ ᑕᕝᕙᓃᑉᐳᑦ ᐊᒻᒪᑦᑕᐅᖅ ᑲᔪᓯᒋᐊᕐᓗᑕ 

ᐅᑭᐊᔅᓵᖑᓕᖅᑲᑦ ᑕᐃᒪ ᑲᑎᒪᔨᕋᓛᖑᓂᐊᕐᒥᒐᑦᑕ 

ᓈᓴᐅᑎᓂᒃ ᓇᓗᓇᖏᑦᑎᐊᖅᑐᓂᒃ 

ᓴᖅᑭᔅᓯᒍᓐᓇᖅᓯᓕᕐᓗᑕ ᖃᑦᑎᓂᒃ ᓇᒧᓪᓗ 

ᐃᓪᓗᓕᐅᓛᕐᒪᖔᑦᑕ. ᒫᓐᓇ ᓯᕗᓪᓕᖅᐹᖑᑎᓪᓗᒍ 

ᐱᒋᐊᓕᕋᑖᖅᑎᓪᓗᑕᐃᓛᒃ ᖃᑦᑎᓪᓇᑦᑖᓂᒃ 

ᐱᔪᓐᓇᓛᕐᒪᖔᑦᑕ ᓴᓇᑦᑕᐅᑎᒋᔪᓐᓇᓛᕐᒪᖔᑦᑕ 

ᐊᒻᒪᓗ ᖃᑦᑎᒡᒍᑎᐅᓛᕐᒪᖔᑕ ᑲᑎᓐᖓᓛᖅᑐᐃᑦ, 

ᐱᔭᕇᑦᑎᖓᖏᒻᒪᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᐱᖅᑯᑎᒋᕋᑖᖅᑲᕋ ᓯᕗᓪᓕᖅᐹᖓᓂᑦ 

ᒪᒃᐱᒐᖓᓃᒻᒪᑦ ᒪᑐᐃᖅᓯᒍᑎᒋᖅᑲᐅᔭᖏᓐᓂᒃ. 

ᓄᓇᕗᑦᒥ ᐃᓪᓗᓕᕆᕐᔪᐊᒃᑯᑦ 

ᓴᓇᒋᐊᕐᓇᕐᓂᐅᓴᔪᐃᑦ 170ᓂᒃ-200ᓄᑦ 

ᐃᓪᓗᓕᕆᔨᒃᑯᑎᒍᑦ ᐃᓪᓗᔅᓴᓂᒃ ᐊᕐᕌᒎᓂᐊᖅᑐᒥᒃ. 

ᑕᐃᒫᒃ ᐊᐱᕆᓚᕿᕋᑖᖅᐳᖓ.  

 

ᐃᔅᓯᕙᐅᑖᖅ, ᐃᓪᓗᐃᑦ ᑕᐃᒃᑯᐊ ᓴᓇᔭᐅᓛᖅᑐᐃᑦ 

ᐱᓪᓗᒋᑦ ᐊᖏᖃᑎᒌᒍᑎᓕᐅᖅᓯᒪᒐᔅᓯ 

ᐃᓪᓗᓕᐅᖅᑎᓄᑦ ᓄᓇᕗᒻᒥ ᑯᐊᐳᕇᓴᖓᓂᑦ, 

ᐅᕙᖓ ᓄᓇᖓᓂ ᐊᕐᕕᐊᕐᓂ ᓴᒃᑰ ᑯᐊᐳᕇᓴᒃᑯᑦ 

ᐃᓪᓗᓕᐅᕐᓂᐅᓴᒻᒪᑕ, 

ᐃᓪᓗᓕᐅᕐᕕᓕᐅᕐᓂᐅᓴᒻᒪᑕᒎᖅ.  

 

ᒥᓂᔅᑐ ᓴᒃᑯᒃᑯᓐᓄᑦ ᖃᐅᔨᓴᖅᓯᒪᕚᑦ ᖃᓄᖅ 

ᐱᖃᑕᐅᓕᕈᓐᓇᕐᒪᖔᑕ ᐃᓪᓗᔅᓴᖅᑖᖅᑎᑦᑎᓗᑎᓪᓗ, 

ᐃᓪᓗᑖᖅᑎᑦᑎᒃᑲᓐᓂᕐᓗᑎᓪᓗ ᑭᕙᓪᓕᕐᒥᐅᓂᑦ 

ᓄᓇᕗᒻᒥᐅᓂᒃ. ᐅᓇ ᐊᐅᓚᓕᖅᑲᑦ ᐃᓪᓗᔅᓴᓕᐅᕐᕕᒃ 

ᐊᕐᕌᒍᓗ ᐃᖏᕐᕋᓯᓯᒪᒍᓐᓇᓛᖅᑐᖅ. ᐊᒥᓱᐊᓗᓐᓄᑦ 

ᐃᓄᖕᓄᑦ ᐃᖅᑲᓇᔭᕐᕕᐅᓛᖅᑐᖅ ᐊᒥᓱᐊᓘᒻᒪᑕ 

ᐊᕐᕕᐊᕐᒥᐅᑕᐃᑦ ᐃᖅᑲᓇᐃᔭᕈᒪᔪᐃᑦ. ᒥᓂᔅᑕ 

ᐊᐱᕆᔭᕋ ᐃᓪᓗᔅᓕᐅᖅᑎᔅᓴᖏᑦ 

ᐅᖃᖃᑎᒋᓯᒪᒻᒪᖔᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇᒧ ᓱᓕ 

ᐅᖃᖃᑎᒋᓯᒪᓐᖏᑕᒃᑲ ᐊᕐᕕᐊᓂ 

ᓱᓇᓕᐅᕐᓂᐊᕐᒪᖔᑕ ᖃᓄᖅ ᑕᐃᑯᖓ 

ᓄᓇᕘᒧᓪᓘᓐᓃᑦ ᐊᓯᐊᓄᓪᓘᓐᓃᑦ ᐊᑭᒋᔮ ᑕᒪᓐᓇ 

ᐅᖃᖃᑎᒋᓯᒪᓐᖏᑕᒃᑲᐃᓛᒃ, ᑖᒃᑯᐊ ᓴᒃᑯ ᐊᒻᒪ 

NCC ᐅᖃᖃᑎᒌᒋᐊᖃᕋᔭᖅᑐᐃᑦ.  

 

ᐊᒻᒪ ᐅᖃᖅᑲᐅᒐᒪ ᐅᐊᑦᑎᐊᖅ ᐊᑭᑦᑐᕋᐅᑎᓂᒃᑯᑦ 

ᓴᖅᑭᑦᑐᖃᓛᖅᑐᖅ ᐃᒡᓗᐃᑦ ᑖᒃᑯᐊ 60 

ᐊᔾᔨᒌᖏᑦᑐᐃᑦ ᐃᓗᐃᑦ, ᐃᒡᓗᑐᐃᓐᓇᐃᑦ 

ᐃᒡᓗᓕᕆᔨᒃᑯᑦ ᐃᒡᓗᖏᑦ ᑕᐃᒃᑯᓇᓂ ᓴᒃᑰᑉ 

ᐆᒃᑐᕋᔭᕐᒪᖔᑦ ᐃᓱᒪᖅᓱᕋᔭᖅᑐᐃᑦ ᐆᒃᑐᕈᒪᒍᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒡᓗᓕᕆᔨᕐᔪᐊᒃᑯᑦ ᑎᑎᕋᐅᔭᖅᓯᒪᓪᓗᑎᒃ ᑖᒃᑯᐊᓗ 

ᐊᑭᑦᑐᕋᐅᑎᓪᓗᑎᒃ ᑖᔅᓱᒧᖓ. ᑖᒃᑯᐊ ᐃᒻᒥᓂᒃ 

ᑎᑎᕋᐅᔭᕐᓂᐊᖅᑐᐃᑦ ᐃᒻᒥᓂᒃ ᓴᓇᓂᐊᖅᖢᑎᒃ.  

 

ᑕᒃᑯᐊᓕ 60 ᑕᐃᒪᓐᓇ ᑎᑎᕋᐅᔭᖃᓯᐅᑎᓗᑎᒃ 

ᐃᒡᓗᓕᐅᕐᓂᐊᖅᑐᑦ ᐅᕝᕙᓘᓐᓃᑦ 

ᑎᑎᕋᐅᔭᖅᓯᒪᓂᐊᖅᐱᓯ ᐃᓪᓗᓕᐅᒐᒃᓴᓂᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑖᖅ. ᐊᔾᔨᒌᖏᑦᑐᓂᒃ ᑕᐅᑐᒃᑐᒍᑦ 

ᑎᑎᕋᐅᔭᕐᓗᑎᒃ ᓴᓇᓗᑎᒃ 60 ᑕᐃᒃᑯᐊ 

ᐃᓱᒪᒋᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑐ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐅᑎᕐᕕᒋᓗᒍ ᐊᐱᖅᑯᑕᐅᖅᑲᐅᖕᒪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᑖᒃᑯᐊ ᖁᑦᑎᒃᑐᒥᑦ 

ᐃᓱᒪᔫᒐᓗᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ.  

 

ᒥᓂᔅᑕ ᖃᐅᔨᒪᕚ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ NCC-ᒃᑯᑦ ᐱᖃᖅᐹᑦ? 

ᖃᔅᓯᓂᒃ ᐃᓄᐃᑦ ᐃᖅᑲᓇᐃᔭᕐᒪᖔᑕ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐋᒃᑲ 

ᐱᓯᒪᖏᑦᑐᖓ, ᐃᒃᓯᕙᐅᑕᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᒃᓯᕙᐅᑖᖅ ᐃᒻᒪᖄ ᒥᓂᔅᑕ NCC ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᓂᒃ ᑖᒃᑯᐊ ᖃᓄᖅ ᓈᓴᐅᑎᖃᖅᐸᑕ 

ᐃᓄᖕᓂᒃ, ᐃᓄᐃᑦ ᐊᒥᓲᓗᐊᖏᑉᐸᑕ, ᐃᒻᒪᖄ 

ᐊᒥᓲᓗᐊᓐᖏᑐᐃᓐᓇᕆᐊᓖᑦ ᑭᓯᐊᓂ ᑖᒃᑯᐊ 

ᓇᖕᒥᓂᖃᖅᑐᐃᑦ ᐊᓯᔾᔨᕋᔪᓗᐊᖏᒻᒪᑕ 

ᖃᓄᐃᑦᑑᓂᖏᓐᓂᒃ ᑕᐃᒪᓐᓇᐃᒃᑲᒥᒃ 

ᑕᐃᒪᓐᓇᐃᓕᐅᖅᑐᐃᑦ.  

 

ᒥᓂᔅᑕ, ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᓴᓇᕙᓪᓕᐊᖏᓐᓂᖏᓐᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᐅᖃᖃᑎᒋᖃᑦᑕᖅᓯᒪᔭᕗᑦ 

NCC-ᑯᑦ ᑖᒃᑯᐊ ᐃᓕᓐᓂᐊᖅᑎᑕᐅᓃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᐅᖃᖃᑎᒋᓪᓗᒍ 

ᑎᑎᕋᕐᕕᓕᐅᖅᑐᐃᑦ ᐅᖃᓚᐅᖅᑐᐃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ 

ᑕᐃᑲᓂ ᓴᓇᔭᐅᕙᓪᓕᐊᑎᓪᓗᒍ ᐊᒻᒪ ᐱᓱᒃᖢᓂ 

ᐃᒡᓗᖁᑎᒋᔭᖓᓂ, ᓄᐃᑕᔪᖃᑦᑎᐊᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑐᐃᑦ ᐊᓯᖏᑦ ᑕᐃᒪᓐᓇ ᑕᒪᓐᓇ 

ᐊᐳᖅᑕᕈᑎᔾᔮᖏᑦᑐᒍᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ.  

 

ᑖᒃᑯᐊ ᐊᕐᕌᓂ ᐅᐃᓂᐸᐃᒡᒨᓐᖓᐅᓪᓗᐊᖅᑐᖓ 

ᑕᐃᒃᑯᐊ ᓴᓇᔪᐃᑦ ᑲᖏᖅᖠᓂᕐᒥ ᐃᒡᓗᓕᕆᔪᐃᑦ 

ᑲᖏᖅᖠᓂᕐᒥ 12-ᖑᓚᐅᖅᑐᐃᑦ, 16-ᖑᔪᐃᑦ 

ᓴᓇᓪᓗᑎᒃ ᑕᐃᒪᓐᓇ ᑕᑯᔾᔮᖏᑦᑐᒍᓪᓕ ᑖᒃᑯᓇᓐᖓᑦ 

ᑭᓯᐊᓂ ᓈᓴᐅᑎᑦᓯᐊᕙᖕᓂᒃ ᑕᑯᔪᒥᓇᖅᑐᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ ᐊᒻᒪᓗ ᑖᓐᓇ 

ᒪᓕᒐᓕᐅᖅᑎ ᓯᕗᓕᐅᖅᑏᑦ NCC-ᑯᑦ 

ᐅᖃᖃᑎᒋᓂᐊᖅᑕᕗᑦ ᑖᒃᑯᐊ ᖁᑦᓯᓛᖑᔪᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓂᒃ. ᐱᒻᒪᕆᐅᑎᓪᓗᒍ 

ᓴᓇᔪᒪᔪᐃᑦ ᑕᐃᑲᓂ ᐱᔪᓐᓇᕐᓗᑎᒃ ᑕᒪᓐᓇ 

ᐱᒻᒪᕆᐅᔪᖅ ᑐᑭᓯᓪᓗᒍ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒪᒥᐊᒍᑎᒋᔭ. 300 ᑖᒃᑯᐊ ᐊᔾᔨᒌᑦᑐᐃᑦ 1400 

ᐃᒡᓗᐃᑦ ᐊᒻᒪ 900 ᐊᑭᑐᓗᐊᖏᑦᑐᑦ ᐅᐊᑦᓯᐊᖅ 

ᒥᓂᔅᑕ ᐅᖃᖅᑲᐅᖕᒪᑦ ᑖᒃᑯᐊ ᐃᒡᓗᐃᑦ 

ᓇᖕᒥᓂᖃᖅᑐᐃᑦ ᓇᒻᒥᓂᖅ ᓂᐅᕕᐊᒃᓴᖃᖅᖢᑎᒃ 

ᑐᑭᓯᐅᒪᓪᓗᒍ. ᐃᒡᓗᓕᕆᔨᕐᔪᐊᒃᑯᑦ ᑲᒪᓐᖏᑦᑐᐃᑦ. 

ᑕᐃᒪᓐᓇᐃᑦᑐᓂᒃ ᑕᖅᑳᓂ ᖃᓄᖅ 400 ᓈᓴᐅᑦ 

ᐱᓚᐅᖅᐱᓯᐅᒃ? ᖁᔭᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᒥᔅᑕ ᑕᕗᕉ ᑭᐅᔪᓐᓇᖅᐸᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᑕᕗᕉ. 

 

ᑕᕗᕉ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᐊᐱᕆᔪᓐᓇᕐᒪᑦ. ᐋᖅᑭᒃᓯᕙᓪᓕᐊᑎᓪᓗᑕ 

ᐸᕐᓇᒃᑕᕗᑦ ᑖᒃᑯᐊ ᑐᓐᖓᕕᒋᓚᐅᖅᑕᕗᑦ 

ᐃᓕᓴᕆᓚᐅᖅᑕᕗᑦ ᑖᒃᑯᐊ 

ᐃᒡᓗᓕᕆᔨᑐᐃᓐᓇᑯᓐᓂᒃ ᓴᓇᖃᑦᑕᖅᓯᒪᖕᒪᑕ 

ᐃᒡᓗᓂᒃ ᑲᒪᓇᓱᒃᑎᓪᓗᒋᑦ ᑭᓯᐊᓂ ᐊᓯᐊᓂᒃ 

ᑕᑯᔭᕆᐊᖃᓚᐅᕋᑦᑕ.  

 

ᐅᑭᐅᓄᑦ ᖁᓕᓄᑦ ᐃᓱᒪᒋᔭᖃᖅᑐᑕ ᐃᒡᓗᓕᕆᔨᒃᑯᑦ, 

ᐃᒡᓗᓕᕆᔨᒃᑯᓐᓂ ᑕᐅᑐᑐᐃᓐᓇᕈᑦᑕ 

ᓈᒻᒪᒐᔭᓐᖏᒻᒪᑦ. ᓂᐅᕕᖃᑦᑕᖅᑐᐃᑦ 

ᐊᔾᔨᒌᓐᖏᑦᑐᐃᑦ ᐃᒡᓗᐃᑦ, ᐊᑐᖅᑐᐊᖅᑐᐃᑦ 

ᐃᓚᐅᓐᖏᓐᓇᑦᑕ ᐃᓚᖏᓐᓂᒃ ᑖᒃᑯᐊ 

ᖃᓄᑐᐃᓐᓇᖅ ᐃᒻᒥᓂᒃ ᐊᐅᓪᓛᖅᑐᐃᑦ. ᑭᓯᐊᓂ 

ᐃᓱᒪᒋᔭᕗᑦ ᐅᔾᔨᕆᔭᕆᐊᖃᖅᑕᕗᑦ, ᓈᓴᐅᓯᕐᓗᑕ.  

 

ᐃᓚᖓᓂᒃ ᒥᓂᔅᑕ ᐱᔪᓐᓇᖃᕋᑦᑕ ᐃᑲᔫᓯᐊᖑᔪᐃᑦ 

ᐃᒡᓗᓕᐅᕆᐊᖅᑐᓄᑦ, ᐃᒡᓗᑖᕈᒪᔪᓄᑦ, 

ᓂᐅᕕᕈᒪᔪᐃᑦ ᐊᒻᒪ ᐃᑲᔫᓯᐊᖃᕐᒥᔪᖅ 

ᐱᓕᕆᖃᑎᒌᖕᓂᒃ. ᐱᓕᕆᖃᑎᒌᓐᓂᕆᔭᕗᑦ ᑖᒃᑯᐊ 

2000 ᐃᒡᓗᓪᓗᐊᓂᒃ ᐅᖃᐅᓯᖃᖅᑐᒍᑦ. 

ᑕᐃᒪᓐᓇ NCC ᐱᓕᕆᖃᑎᒋᓪᓗᒍ 

ᐃᒡᓗᓕᐅᖃᑎᒌᓐᓂᐊᕈᑦᑕ ᑖᒃᑯᐊ 

ᐊᑐᖅᑐᐊᖅᑕᐅᔪᓐᓇᖅᑐᐃᑦ ᐊᒻᒪ ᓇᖕᒥᓂᖃᖅᑐᐃᑦ, 

ᓇᖕᒥᓂᖃᖅᑐᐃᑦ ᓴᖅᑭᖃᑦᑕᕐᓂᐊᕐᒪᑕ ᐃᒻᒥᓂᒃ 

ᑕᖅᑳᓃᓪᓗᑎᒃ. ᑕᐃᒪᓐᓇ ᐋᖅᑭᒃᓯᔪᓐᓇᕈᑦᑕ 

ᑐᕌᒐᒃᓴᐅᔪᓐᓇᖅᑐᓂᒃ.  

 

ᑐᑭᓯᐅᒪᓗᑕ ᐃᒡᓗᐃᑦ ᑖᒃᑯᐊᑦᑕᐅ 

ᐃᑲᔪᕐᓂᐊᕐᒥᔪᐃᑦ. ᐃᒡᓗᓕᕆᔩᑦ ᐃᒡᓗᖏᓐᓂᒃ ᐊᒻᒪ 

ᒐᕙᒪᒃᑯᑦ ᐃᖅᑲᓇᐃᔭᖅᑏᑦ ᐃᒡᓗᓕᕆᔨᖏᓐᓂᑦ. 

3,000-ᒥᒃ ᑕᐅᑐᒃᑎᓪᓗᑕ ᐊᕕᒃᑐᖅᓯᒪᔪᐃᑦ 

ᐃᒡᓗᓕᕆᓂᐅᔪᐃᑦ 400 ᓇᓗᓇᐃᓚᐅᖅᑕᕗᑦ. 

ᐅᒃᐱᕆᔭᕋ 2030 ᐃᒻᒪᖄ 400 

ᐅᖓᑖᓃᓐᓂᐊᖅᑐᐃᑦ. ᓇᖕᒥᓂᖃᖅᑐᐃᑦ 

ᐊᑐᖅᑐᐊᒐᒃᓴᐅᔪᐃᑦ ᑖᓐᓇ ᐱᐅᔪᖅ. ᐃᒡᓗᓗᒃᑖᑦ 

ᐱᐅᖕᒪᑕ ᐃᒡᓗᑖᕆᔭᐅᔪᓐᓇᖅᑐᐃᑦ ᑕᒪᓐᓇ 

ᐃᒡᓗᑭᒃᓴᕐᓂᖅ ᐱᔾᔪᑎᒋᓗᒍ. ᖁᔭᓐᓇᒦᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑕᕗᕉ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓂᒃᑳᑦᓯᐊᕈᓐᓇᕐᒪᒍ. ᑖᒃᑯᐊ ᓈᓴᐅᑦ 

ᐃᓱᒪᒋᔭᐅᓚᐅᖅᑐᖅ 400 ᐱᔭᒃᓴᐅᓪᓗᓂ 

ᖃᓄᐃᒋᓐᖏᖦᖢᒍ. ᖃᓄᖅ ᑕᐃᑯᓐᖓᓚᐅᕐᒪᖔᑦ.  

 

ᑖᒃᑯᐊᓕ 900 ᐊᑐᖅᑐᐊᒐᐃᑦ ᐊᑭᓗᖕᓂᖅᓴᐅᓗᑎᒃ. 

ᒥᔅᑕ ᑕᕗᕉ ᐅᖃᖅᑲᐅᖕᒪᑦ $50,000ᒥ 

$150,000ᒧᑦ ᓂᐅᕕᐊᒃᓴᐅᒃᐸᑕᓘᓐᓃᑦ ᑕᐃᒪ ᐅᓇ 

ᕿᑎᐊ $100,000 ᐃᒡᓗ ᐊᑕᐅᓯᖅ. ᐃᒪᓐᓇᐅᖕᒪᑦ 

$900-ᒥᓕᐊᖑᓇᔭᖅᑐᖅ. ᐊᒻᒪ 1,400 

ᐃᓪᓗᓕᕆᔨᒃᑯᑦ ᐃᒡᓗᖏᑦ. ᑕᕝᕙᑦᑕᐅ 

ᑮᓇᐅᔭᑲᓪᓚᕐᔪᐊᕌᓘᔪᖅ. 

ᐱᔭᒃᓴᐅᓐᖏᓐᓂᕋᓐᖏᑕᕋᐅᒐᓗᐊᖅ ᑭᓯᐊᓂ 2-

ᐱᓕᐊᓐ 3000 ᐃᓪᓗᐃᑦ 2023 ᐃᓱᒪᒋᓗᒍ.  

 

ᐃᓱᒪᑐᐃᓐᓇᖅᑐᖓ ᑮᓇᐅᔭᖅ ᓇᑭᓐᖔᕐᓂᐊᖅᐸ? 

ᑐᑭᓯᒪᔪᒍᑦ ᐊᕐᕌᒍᑐᐃᓐᓇᕐᒥᑦ ᑮᓇᐅᔭᖃᖃᑦᑕᕋᑦᑕ 

ᑕᒪᓐᓇ ᐊᕐᕌᒍ ᐊᑕᐅᓯᖅ. ᑕᐃᒪᓐᓇ ᒥᓂᔅᑕ ᑖᒃᑯᐊ 

ᓱᓇᒥᑦ ᑕᐅᑐᕈᐊᕐᒪᖔᑕ ᑮᓇᐅᔭᖅ 

ᓇᑭᓐᖔᕐᓂᐊᖅᐸ? ᑖᒃᑯᐊ 3000 ᐃᒡᓗᐃᑦ 

ᐃᓱᒪᒋᔭᐅᔪᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓴᕕᑲᑖᖅ. ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ ᓇᓗᓇᓐᖏᑦᑐᖅ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᒻᒪ ᐅᕙᒍᑦ ᓄᓇᕗᑦ 

ᑐᓐᖓᕕᒃᑯᓪᓗ ᐱᓕᕆᖃᑕᐅᓂᐊᖅᑐᐃᑦ. 

ᐃᒡᓗᓕᐅᕐᓂᕐᒥᒃ ᐱᑎᓪᓗᑕ ᑲᓇᑕᐅᑉ ᒐᕙᒪᒃᑯᖏᑦ, 

ᐃᓄᐃᑦ ᑲᑐᔾᔨᖃᑎᒌᑦ ᑮᓇᐅᔭᖅᑖᑲᓪᓚᖕᒪᑕ 

ᐃᒡᓗᓕᐅᕐᓂᕐᒧᑦ. ᓇᖕᒥᓂᖃᖅᑐᐃᑦ 

ᐊᑐᖅᑐᐊᑎᑦᑎᖃᑦᑕᖅᑐᐃᑦ ᑖᒃᑯᐊ ᓇᖕᒥᓂᖅᑕᐅᖅ 

$900 ᒥᓕᐊᒥᒃ ᓴᕕᑲᑖᖅ ᑕᒪᓐᓇ $2.5 ᐱᓕᐊᓐ 

ᑕᐅᑐᑦᑐᒍᑦ ᑲᑎᓪᓗᒍ ᑮᓇᐅᔭᑲᓪᓚᐅᔪᖅ.  

 

ᑕᕝᕙ ᓇᑭᑦ ᐱᓂᐊᕐᒪᖔᑦ ᑕᐅᑐᒍᓐᓇᖅᑕᕗᑦ 

ᐱᔾᔮᖏᑦᑕᕗᑦ. ᐊᓯᐊᓂᒃ 50ᓂᒃ ᐃᒡᓗᓂᒃ ᑖᓐᓇ 

ᓯᕗᒻᒧᐊᓚᐅᖅᑕ ᐱᓕᕆᔪᓐᓇᖅᑕᕗᑦ.  

ᐱᔪᒪᓂᖃᖅᑐᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂ ᐱᓕᕆᖃᑎᖃᕈᒪᔪᐃᑦ 

ᐃᒡᓗᓕᕆᓂᕐᒥᒃ ᓄᓇᕗᒻᒥ. ᐊᒻᒪ ᑖᒃᑯᐊ 

ᓄᓇᖃᖅᑳᖅᑐᐃᑦ.  

 

ᐃᒡᓗᓕᕆᓂᖅ ᐊᖏᓛᖑᕋᓚᐅᖅᑐᖅ ᑖᒃᑯᐊ ᓄᓇᕗᑦ 

ᐃᒡᓗᑭᒃᓴᓂᕐᒧᑦ ᐊᔪᓚᕈᖅᑐᒍᑦ. ᒫᓐᓇ ᑭᓯᐊᓂ 

ᐊᑭᑐᔪᐃᑦ ᒫᓐᓇ ᐊᒥᒐᓚᐅᖅᑎᓪᓗᒋᑦ ᑕᐃᒪᓐᓇ 

ᐋᖅᑭᒃᓯᒪᓚᐅᖅᑎᓪᓗᒍ. ᒫᓐᓇ ᐸᕐᓇᒃᓯᒪᔪᒍᑦ 

ᐱᓕᕆᐊᕆᔪᓐᓇᖅᓯᔭᕗᑦ ᐊᑭᓗᑦᑐᑯᓗᓐᖏᑦᑐᖅ. 

ᖃᓄᑐᐃᓐᓇᖅ ᐱᔪᓐᓇᕐᓂᑉᑎᓐᓂ 

ᐱᓇᓱᓐᓂᐊᖅᑕᕗᑦ. ᓈᓴᐅᑎᑲᓪᓛᓗᒃ ᐄ. ᑭᓯᐊᓂ 

ᑕᖅᑮᒃ ᒪᕐᕉᒃ ᐱᓕᕆᐊᕆᓕᕋᑦᑐᒃ 6 ᐱᓇᓱᐊᕈᓰᑦ 

ᑖᒃᑯᐊ ᐱᓕᕆᐊᒃᓴᑦ ᐱᓕᕆᐊᕆᔪᒪᓪᓗᒍ. ᓈᓴᐅᑎᑦ 

ᐃᓱᒪᒋᓪᓗᒋᑦ ᑕᒪᓐᓇ ᑲᓇᑕᐅᑉ ᒐᕙᒪᒃᑯᖏᑦ, 

ᒐᕙᒪᑐᖃᒃᑯᑦ, ᓇᒻᒥᓂᖃᖅᑐᐃᑦ ᑕᖅᑳᓂ 

ᐃᒡᓗᓕᐅᕐᓂᐊᕐᒥᔪᐃᑦ.  

 

ᐊᒻᒪ ᑕᒪᓐᓇ ᓯᕗᒧᐊᒃᐸᓪᓕᐊᑎᓪᓗᑕ 

ᓄᓇᕗᒻᒥᐅᑕᐅᓗᑕ ᒐᕙᒪᒃᑯᑦ ᐃᒡᓗᓂᒃ 

ᐊᑐᓐᖏᓂᖅᓴᐅᓕᕐᓗᑎᒃ ᓇᖕᒥᓂᖅ 

ᐃᒡᓗᓕᐅᖅᐸᓪᓕᐊᓗᑎᒃ. ᑕᐃᒪᓐᓇ ᐱᔪᓐᓇᖁᓪᓗᒋᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑕ ᐱᓕᕆᑦᓯᐊᖁᓪᓚᕆᑉᐸᕋ ᑖᒃᑯᐊ ᑮᓇᐅᔭᐃᑦ  

ᑮᓇᐅᔭᖅᑖᕆᐊᖃᓪᓚᑦᑖᕆᐊᖃᕋᑦᑕ 

ᑮᓇᐅᔭᖅᓯᐅᖅᑎᓪᓗᒍ ᐱᑦᓯᐊᖁᕙᕋ.  

 

ᓄᓇᕗᑦ ᑐᓐᖓᕕᒃᑯᑦ ᐱᔾᔪᑎᒋᓪᓗᒋᑦ ᑖᒃᑯᐊ 

ᐃᓄᐃᑦ ᑮᓇᐅᔭᖅᑖᕐᓂᐊᖅᑐᐃᑦ 

ᑕᐃᒪᓐᓇ ᑭᐊᑉ ᓴᓇᑉᐸᒍ? ᑐᓴᖅᓯᒪᔪᖓ 

ᑭᐊᑐᐃᓐᓇᐅ ᓴᓇᒐᓗᐊᖅᐸᒍ ᓈᒻᒪᑦᑐᖅ, 

ᐊᖏᖃᑎᒋᔭᕋ. ᓄᓇᕗᑦ ᑐᓐᖓᕕᒃ 

ᐃᓪᓗᓕᐅᕈᒪᓕᖅᐸᑕ ᑕᐃᒃᑯᐊ 3,000 ᐃᒡᓗᐃᑦ 

ᓴᓇᔭᐅᔪᒃᓴᑦ ᒫᓐᓇᒥ ᐊᕐᕌᒍᖓᓄᑦ 2023 ᒥᒃᓵᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᐄᖑᓂᐊᖅᑐᖅ, ᐃᒃᓯᕙᐅᑕᖅ. ᑖᓐᓇ ᑐᕌᒐᒃᓴᖅ 

3,000 ᓄᑖᑦ ᐃᓱᒪᒋᔭᕗᑦ ᓄᓇᕗᓗᒃᑖᒧᑦ. 

ᐃᒃᓯᕙᐅᑕᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ ᒥᓂᔅᑕ ᑯᓱᒐᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᒪᒐᑦᑕ ᐃᓄᐃᑦ ᑕᐱᕇᑦ ᑲᓇᑕᒥ $570 ᒥᓕᐊ 

ᐊᑭᑐᔫᑏᑦ ᓄᓇᕗᑦ ᑐᓐᖓᕕᒃᑯᑦ ᐃᓚᖓᓐᓂᒃ 

ᐱᓇᔭᕐᒪᑕ. ᐅᖃᖃᑎᖃᖅᓯᒪᕕᓰ ᓄᓇᕗᑦ 

ᑐᓐᖓᕕᒃᑯᓐᓂᒃ ᑖᒃᑯᐊ ᑮᓇᐅᔭᐃᑦ 

ᐃᒡᓗᓕᐅᕈᑎᒋᓗᒋᑦ ᓄᓇᕗᒻᒥ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᖃᐃᖁᔭᐅᓯᒪᓗᖓ 

ᑲᑎᒪᖃᑎᒋᓛᕐᓗᒋᑦ ᓄᓇᕗᑦ ᑐᓐᖓᕕᒃᑯᓪᓗ 

ᐅᖃᐅᓯᖃᓛᕐᒪᑕ ᐃᒡᓗᓕᕆᓂᕐᒥᒃ ᓄᓇᕗᒻᒥ. ᐊᒻᒪᓗ 

ᖃᐃᖁᔨᓯᒪᓛᖅᓱᑎᒃ ᐊᒻᒪ ᓯᕗᓂᐊᓂᓗ ᑐᓐᖓᕕᒃᑯᑦ 

ᐅᖃᖃᑎᓛᕐᒥᔭᒃᑲ ᑕᒪᑐᒪᐅᑉ ᒥᒃᓵᓄᑦ. ᑕᐃᒪᓐᓇ 

ᑭᐅᒍᓐᓇᑐᐃᓐᓇᖅᐳᖓ ᒫᓐᓇ. ᐃᒃᓯᕙᐅᑕᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖃᐅᔨᒪᓪᓗᖓ ᐃᒡᓗᑖᒃᑲᓐᓂᕇᖅᑐᒍᑦ ᓄᓇᕗᒻᒥᐅᑦ. 

ᑭᓐᖑᓪᓚᕆᖕᒪᑕ ᖃᐅᔨᒪᓪᓗᖓᓗ ᑕᒪᓐᓇ ᐅᓇ 

ᓄᑖᖑᖕᒪᑦ. ᑭᐅᔭᐅᕙᓐᖏᑦᑐᑦ ᐊᒥᓲᓚᐅᕐᒪᑕ 

ᐱᓕᕆᐊᖑᕙᓪᓕᓂᕋᖅᑕᐅᓪᓗᑎᒃ. ᐄ, 

ᑐᑭᓯᓇᕋᓱᐊᖅᖢᑎᒃ ᑭᓯᐊᓂ ᑮᓇᐅᔭᑲᓪᓛᓗᖕᓂᒃ 

ᐅᖃᐅᓯᖃᕋᑉᑕ. ᐊᖏᕈᓐᓇᖅᐸ ᒥᓂᔅᑕ ᑭᖑᓪᓕᕐᒥ 

ᑲᑎᒪᔨᕋᓛᑦ ᓵᖓᓄᐊᖅᑕᐅᒃᐸᑦ ᐊᕐᕌᒍᒥ 

ᐊᖏᕈᑎᖓ ᐊᓂᒍᖅᐸᑦ ᓇᓪᓕᖅᐸᑦ 

ᑐᑭᓯᑦᓯᐊᓂᖅᓴᐅᓵᕐᓗᑕ 

ᓇᒧᓐᖓᖅᐸᓪᓕᐊᓂᐊᕐᓂᖓᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ ᐃᒃᓯᕙᐅᑕᖅ. ᓄᓇᕗᑦ 3000 ᑖᓐᓇ 

ᐅᖃᐅᓯᐅᖃᑦᑕᓪᓚᕆᒃᓯᒪᔪᖅ ᐊᒥᓱᓪᓗ 

ᐱᖁᔭᓐᓂᖐᑦᑑᒐᓗᐊᑦ ᑭᓯᐊᓂ ᐊᒥᓱᒃᑲᓐᓂᕐᓂᒃ 

ᐅᖃᐅᓯᖃᖅᐸᓪᓕᐊᒐᑦᑕ ᑮᓇᐅᔭᓂᒃ ᑐᒃᓯᕋᕋᑦᑕ 

ᓴᓂᐊᓂ. ᐊᕐᕌᒍᒋᔭᑦᑎᓐᓂ ᐃᒃᓯᕙᐅᑕᖅ. ᑕᐃᒫᒃ 

ᐅᖃᖅᑲᐅᒐᒪ ᒪᑐᐃᕈᑎᓐᓂᒃ ᐃᓚᒋᓕᓚᐅᕐᒥᖕᒪᔾᔪᒃ 

ᑲᑎᒪᔨᕋᓛᓄᑦ ᐅᖃᐅᓯᐅᒻᒪᕆᖕᓂᖓ 

ᖁᕕᐊᒋᓪᓗᒍᓗ ᐃᒃᓯᕙᐅᑕᖅ.  

 

ᐄ, ᑕᒪᓐᓇ ᐱᓪᓗᑎᒍ ᑮᓇᐅᔭᓂᓪᓗ ᐊᒻᒪᓗ 

ᐊᖏᕈᑎᐅᓪᓚᕆᒃᓯᒪᓂᖓᓂ ᐊᒡᒎᓛᖅᑐᖅ 

ᖃᐅᔨᒪᓪᓚᕆᓕᓛᖅᑐᒍᑦ ᓈᓴᐅᑎᓪᓚᑦᑖᓂᒃ. 

ᐆᑦᑑᑎᒋᓗᒍ ᑕᒫᓂ 100-200 ᐃᒡᓗᓂᒃ 198 

ᐃᓪᓗᐃᑦ ᓴᓇᔭᐅᔪᒫᕐᓂᐊᕐᒪᑕ. ᐃᓗᓕᖏᑦ ᑕᒪᒃᑯᐊ 

ᐱᓯᒪᓛᕋᑦᑎᒍ. ᐊᑏᑐᖅᑕᐅᖅ 

ᓈᓴᐅᑎᒻᒪᕇᑦ ᐱᓪᓚᑦᑖᖑᔪᑦ ᐊᑐᐃᓐᓇᐅᓕᓛᕆᕗᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒻᒪᖃ ᑐᑭᓯᓇᑦᑎᐊᖅᑲᐅᖏᓐᓇᒪ. 

ᑭᐅᐸᓗᒃᑲᓗᐊᖅᑕᖓ ᒥᓂᔅᑕᐅᑉ ᑭᓯᐊᓂ 

ᐅᖃᐅᓯᖃᖅᑲᐅᔪᖓ ᑕᒪᑐᒪ ᐊᕐᕌᕉᒎᑉ ᐃᓗᐊᓂ 

ᖃᔅᓯᓂᒃ ᐃᑎᒐᓪᓗᐊᓂᒃ ᐊᖏᑎᒋᓂᐊᖅᐸ, 

ᐃᓱᒪᓐᖑᐊᖃᖅᐳᒍᑦ ᐊᑭᖓ $400ᒥ $500ᒧᑦ, 

ᑭᓯᐊᓂ ᐊᑭᑭᓐᓂᖅᓴᐅᒐᔭᖅᑐᖅ, ᖃᑦᓯᐅᓂᐊᖅᐸᑦ 

ᐃᒡᓗᐃᑦ 175 ᐊᒻᒪᓘᓐᓃᑦ 200-ᓘᕝᕙ 5 

ᑲᑎᓐᖓᐅᕐᓂᐊᖅᐸᑦ ᑕᓪᓕᒪᐅᓕᖅᑲᖓᔪᑦ 

ᑲᑎᓐᖓᔪᑦ ᐅᕝᕙᓘᓐᓃᑦ ᐊᔭᑎᐅᑦᑕᕐᓗᑎᒃ, 

ᓇᓗᒐᑦᑕ; ᑕᐃᑲᓃᖏᓐᓇᑦᑕ ᓱᓕ. 

ᐅᖃᐅᓯᕆᒐᓚᖅᑲᐅᔭᒃᑲ.  

 

ᒪᑐᔾᔪᑎᓐᓄᑦ, ᐃᓕᑕᕆᓪᓗᒍ ᓯᕿᓐᖑᔭᖅ. ᑕᒪᓐᓇ 

ᓴᓇᒌᖅᓯᒪᓂᖅ ᐃᒡᓗᒃᓴᓂᒃ ᐊᕐᕕᐊᓂ ᐱᔪᒫᕐᒪᑦ. 

ᐃᖅᑲᓇᐃᔭᕐᕕᐅᑦᓯᐊᕈᒫᖅᑐᓂᓗ ᐊᒃᓱᐊᓗᒡᓗ ᑖᓐᓇ 

ᑲᔪᓯᖁᒥᓇᓚᖓᒻᒪᑦ ᓄᓇᒋᔭᑦᑎᓐᓂ ᐊᕐᕕᐊᓂ. 

ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᑦ 

ᒐᕙᒪᒃᑯᓪᓗ ᐊᒻᒪ ᑕᒪᕐᒥᒃ 

ᑲᔪᓯᑦᑎᐊᑎᑦᑎᒐᓱᖁᓂᐊᕐᒥᔭᒃᑲ. ᑕᐃᒪᓗ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒥᓂᔅᑕ 

ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ, ᑖᓐᓇ ᑐᑭᓯᒪᒋᐊᖃᕐᒪᑦ 

ᑐᑭᓯᓪᓚᕆᓚᐅᓐᖏᓂᑦᑎᓐᓂ ᓯᕗᓪᓕᖓᓂ 

ᐱᐊᓂᒃᑕᐅᒐᓱᓂᓕᑦᑖᖓᓄᑦ ᑐᑭᓯᒪᑦᓯᐊᓛᖅᐳᒍᑦ 

ᐃᒪᓐᓇᑎᒋ ᐊᑭᖃᓕᖅᓯᒪᓂᖏᓐᓂ $150 ᐊᑕᐅᓯᖅ 

ᐃᓯᒐᖅ ᐅᕝᕙᓘᓐᓃᑦ $600 ᐊᖏᓂᖓ ᒪᓕᒃᑲᔭᕈᓂ. 

ᑖᒃᑯᐊ ᑭᖑᓪᓕᕐᒥ ᐊᑭᖃᓕᔪᒻᒪᑕ 

ᐃᓪᓗᓕᐅᕈᒪᔪᐃᑦᑕᐅᖅ ᐊᑭᑦᑐᕋᐅᑎᑎᓪᓗᒋᑦ 

$1,000 ᐊᑕᐅᓯᖅ ᐃᓯᒐᖅ ᐊᖏᓂᖓ 

ᐅᖃᐅᓯᖃᓕᔪᒻᒪᑕ.  

 

ᐅᕙᓂ ᒪᓕᒐᓕᐅᕐᕕᖕᒥ ᐅᑭᐅᖅ ᒪᕐᕉᓪᓗ 

ᐊᓂᒍᖅᓯᒪᓕᖅᐳᖅ ᖁᑦᑎᓂᖅᓴᓪᓚᕆᐊᓗᒻᒥᒃ 

ᐊᑭᖃᖅᑎᑦᑎᒐᓱᔪᒻᒪᑕ ᓂᕆᐅᒋᓐᖏᑕᑦᑎᓐᓂ. 

ᑕᒪᓐᓇ ᐊᒃᓱᐊᓗᒃ ᐃᑉᐱᒋᓲᕆᒐᑦᑎᒍ. ᑕᕝᕙ ᑖᒃᑯᐊ 

ᒥᑦᑕᐅᓴᖅᓯᒪᔭᕗᑦ ᐃᒫᒃ ᑐᕌᒐᕈᑎᒋᓚᖓᓗᒋᑦ. 

ᐅᖃᐅᑎᔪᓐᓇᖅᐸᒃᑲ ᑕᕝᕙᓃᑦᑐᑦ ᐊᕐᕌᒎᓕᖅᑐᖅ 

ᑐᑭᓯᐅᒪᑦᓯᐊᓂᖅᓴᐅᓛᖅᑐᒍᑦ ᐃᒪᐃᑦᑐᒥᒃ 

ᐱᓕᕆᓂᕐᒥᒃ.  

 

ᐊᕐᕕᐊᓕ ᑕᐃᒪ ᓇᒻᒥᓂᕆᔭᐅᔪᖅ ᐱᓪᓗᒍ 

ᓇᒻᒥᓂᖁᑎᖃᖅᑐᑎᑐᑦᑕᐅᖅ ᐊᓯᒥᑐ ᐱᒻᒥᒻᒪᑕ 

ᐊᑭᑦᑐᕋᐅᑎᒍᓐᓇᑦᑎᐊᕆᐊᖃᕐᓂᐊᕐᒥᔪᑦ. ᐊᑏᑐᖅ 

ᐃᓄᓐᓂᒃ ᐃᖅᑲᓇᐃᔭᖅᑎᑦᑎᒍᓐᓇᓛᖅᐳᑦ ᑭᓯᐊᓂ 

ᐃᓪᓗᓕᐅᖅᑕᖏᑦ 

ᐊᑭᑦᑐᕋᐅᑎᒍᓐᓇᑦᓯᐊᕆᐊᖃᕐᓂᐊᕐᒥᔪ 

ᖃᓪᓗᓈᓂᑦᑕᐅᖅ ᓲᕐᓗ ᐆᒃᑑᑎᒋᓗᒍ 

ᐊᑭᑐᓗᐊᓐᖏᔭᕈᑎ ᓴᓇᓂᐊᕈᑦᑕ 

ᐱᓕᕆᖃᑎᒋᔪᓐᓇᕋᔭᓐᖏᓇᑦᑎᒍ. ᑭᓯᐊᓂᑦᑕᐅᖅ 

ᐱᓕᕆᖃᑎᒋᖁᒥᓇᕐᓂᐊᒥᔪᖅ 

ᐅᐸᓗᖓᐃᖅᓯᒪᑦᓯᐊᕈᓐᓇᖁᓪᓗᒋᑦ 

ᐱᓕᕆᐸᓪᓕᐊᓇᑦᑎᐊᖁᓪᓗᒋᑦ. ᐄ, 

ᐊᑭᑦᑐᕋᐅᑎᒍᓐᓇᑦᑎᐊᓂᐊᕈᑎ ᐄ, 

ᐃᓪᓗᑖᕐᕕᒋᔪᓐᓇᑦᓯᐊᓕᕋᔭᖅᑕᓄᑦ ᐊᕐᕕᐊᒧᑦ 

ᐅᕝᕙᓗ ᓇᒧᑦ ᐊᐅᓪᓚᖅᑎᑕᐅᓂᐊᕈᑎ. 

ᐃᑲᔪᕋᓱᒍᓐᓇᕐᓂᕗᑦ ᓇᒻᒥᓂᖁᑎᖃᖅᑐᑦ ᓄᓇᕗᒻᒥ 

ᒪᓕᓪᓗᒍ ᐊᑭᑦᑐᕋᐅᑎᒍᓐᓇᑎᐊᕐᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᑕᕆᔪᒪᓪᓗᒍ ᓯᕿᓐᖑᔭᕗᑦ. ᐱᕙᓪᓕᐊᓂᑦᑎᓐᓂ 

ᐅᓂᒃᑳᓕᐅᖁᔨᓕᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᖓᑦ 

ᐅᓂᒃᑳᖁᔨᓕᖅᑐᒥᒃ. ᐊᐃᕙᔾᔪᑕᐅᒍᓐᓇᕋᓂ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ 

ᑲᔪᓯᕗᖅ. ᖁᔭᓐᓇᒦᒃ, ᒥᓂᔅᑕ. ᐃᖅᓱᖅᑏ, 

ᐊᓂᑎᓚᐅᕐᒥᒃᑭ ᐊᐱᖅᓱᖅᑕᐅᕕᒻᒦᑦᑐᑦ. 

ᓇᖏᖅᓯᒍᒪᓕᖅᐳᖓ ᐱᕙᓪᓕᐊᓂᑦᑎᓐᓂ 

ᐅᓂᒃᑳᕐᓂᐊᕋᑦᑕ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᔅᓴᖅ 20. 

ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ. 

ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎ. (ᑐᓵᔨᑎᒍᑦ) 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᐳᑦ 

ᒪᓕᒐᒃᓴᖅ 9 ᐅᓂᒃᑳᓕᐅᕈᒪᓕᖅᐳᓪᓗ 

ᐱᕙᓪᓕᐊᓂᖏᓐᓂ. ᒪᓕᒐᒃᓴᖅ 9, ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᓕᕐᓗᓂ ᐊᒻᒪ ᐅᖃᖅᑎᑦᑎᔩ, 

ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᒪᑦ. 

ᐊᐃᑉᐱᖅᑕᐅᕚ? ᒥᔅ ᐳᕉᔅᑐ. ᓈᒻᒪᒻᒪᑦ 

ᐱᒋᐊᖅᑎᑕᐅᔪᖅ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᓂᕐᒧᑦ 

ᒥᓂᔅᑕ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 09 - ᐲᔭᖅᑕᐅᓂᖏᑦ 

ᑎᑎᕋᖅᑕᐅᓯᒪᔪᓄᑦ ᐱᖁᑎᔾᔪᐊᖏᓄᑦ 

ᒪᓕᒐᖅ, 2023-2024 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᖁᑦᑎᑦᑐᒧᑦ, 

ᒪᓕᒐᒃᓴᖅ 9, ᖁᔭᓈᖅᓯᓂᖅ ᐱᖁᑎᓂᑦ 2021-

2022, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᑎᔨᒍᑦ): ᐱᒋᐊᖅᑎᑕᐅᔪᖅ ᓈᒻᒪᒻᒪᑦ. 

ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? ᐱᒋᐊᖅᑎᑕᐅᔪᖅ 

ᑲᔪᓯᕗᖅ.  

 

ᑲᑎᒪᔾᔪᑎᔅᓴᖅ 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᒥᔅᑕ ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᖅᑲᐃᑎᑦᑎᑐᐃᓐᓇᕐᓗᖓ 

ᑲᑎᒪᔨᑐᐃᓐᓇᐃᑦ ᑲᑎᒪᓂᖃᓛᖅᑐᑦ 6:15 ᓇᓄᖅ 

ᐃᓪᓗᕈᓯᖓᓂ.  

 

ᑲᑎᒪᔾᔪᑎᔅᓴᐃᑦ ᓄᕕᐱᕆ 4:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 4 

 ᒪᓕᒐᒃᓴᖅ 8 

 ᒪᓕᒐᒃᓴᖅ 10 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᓂᖅ ᐃᓱᓕᑉᐳᖅ 

ᑕᓪᓕᒥᕐᒥ ᐅᑎᓛᓗᑕ ᓄᕕᐱᕆ 4, 9-ᒧᐊᖅᐸᑦ 

ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 18:07ᒧᐊᖅᑎᓪᓗᒍ



 

 

 

 


